
ᕿᑎᖅᑰ, ᐅᑐᐱᕆ 22, 2020 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 22, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, 

ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. ᑐᒃᓯᐊᕐᓂᒃᑯᑦ ᒪᑐᐃᖁᕙᕋ ᒪᓕᒐᓕᐅᖅᑎ ᕿᓐᖑᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕿᓐᖑᖅ. ᑲᔪᓯᓚᐅᕐᒥᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ 

ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 476 - 5(2): ᐅᖓᓯᑦᑐᒃᑯᑦ ᐃᓕᓐᓂᐊᕐᓂᖅ ᐃᐊᑦᓯᐱ ᐃᓕᓐᓂᐊᖅᑎᓄᑦ 

ᖃᕋᓴᐅᔭᑎᒍᑦ ᐃᓕᓐᓂᐊᕐᓂᕐᒧᑦ ᐃᑭᐊᖅᑭᕕᒃᑯᑎᒍᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᖃᖅᑏ, ᐃᓕᓐᓂᐊᖅᑐᓕᕆᓂᕐᒧᑦ ᒪᑭᑉᐳᖓ ᐅᓪᓗᒥ. ᐅᖃᖅᑏ, ᒫᑦᓯᒥᓂᑦ 

ᓄᕙᒡᔪᐊᕐᓇᖅ-19 ᖃᓂᒪᓐᓇᖅ ᐅᓄᖅᑐᓂᒃ ᓴᖅᑮᓯᒪᕗᑦ ᐊᑦᓱᕈᕐᓇᖅᑐᓂᒃ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

ᐊᑦᓱᕈᕐᓇᖅᑑᖃᑦᑕᓚᐅᕆᕗᖅ ᐃᓕᓐᓂᐊᖅᑏᑦ ᐃᓕᓐᓂᐊᖏᓐᓇᖅᑎᓐᓇᓱᒃᑐᒋᑦ ᐃᓕᓐᓂᐊᕐᕖᑦ 

ᒪᑐᓯᒪᒐᓗᐊᖅᑎᓪᓗᒋᑦ.  

 

ᐅᖃᖅᑏ, ᐅᐱᕐᖔᒥᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᑉᐹᓪᓕᖅᓯᒪᕗᑦ ᐊᑐᓚᐅᖅᑕᒥᓐᓂᒃ, ᐱᕙᒌᔭᕈᓐᓇᖅᓯᓪᓗᑎᓪᓗ 

ᓄᕙᒡᔪᐊᕐᓇᖅ-19 ᖃᓂᒪᓇᖅᑖᖅᑐᖃᓕᕐᓂᖅᐸᑦ ᓄᓇᒋᔭᐅᔪᒥ. ᐃᓕᓐᓂᐊᕐᓂᓕᕆᔨᒃᑯᑦ ᐸᕐᓇᐅᑎᖏᓐᓄᑦ 

ᐃᓚᒋᔭᐅᕗᖅ ᐃᓕᓐᓂᐊᖏᓐᓇᖁᓪᓗᒋᑦ ᐃᓕᓐᓂᐊᖅᑏᑦ, ᐃᓕᓐᓂᐊᕐᕖᑦ ᒪᑐᓯᒪᒐᓗᐊᖅᑎᓪᓗᒋᑦ.  

 

ᖁᕕᐊᓱᑉᐳᖓ ᑐᓴᖅᑎᑦᑎᔪᓐᓇᕋᒪ ᐅᑭᐊᑦᓵᖅ ᐆᑦᑑᒪᔭᕐᓂᐊᕋᑦᑕ ᐃᑭᐊᖅᑭᕕᒃᑯᑦ ᐃᓕᓐᓂᐊᕈᑎᒃᓴᓂᑦ ᐊᑐᕐᓗᑕ 

ᐃᐊᑦᔅᕕ-ᖑᓂᕋᖅᑕᐅᔪᖅ ᑕᐃᒍᕐᓗᒍ.  

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐃᓕᓐᓂᐊᖅᑎᑦᑎᒍᑎ ᐃᐊᕝᔅᐱ ᖃᕋᓴᐅᔭᒃᑯᑦ ᐃᓗᓕᖅᑐᓪᓗᓂ 

ᐃᓕᓐᓂᐊᖅᑎᑦᑎᔾᔪᑎᐅᔪᖅ ᐃᒡᓗᕈᓯᕐᒥ ᐊᒻᒪ ᐅᖓᓯᑦᑐᒥ ᐃᓕᓴᐃᔨᖃᖅᑐᑎᒃ ᐃᓕᓐᓂᐊᕈᑎᔅᓴᐅᔪᑦ. ᑖᒃᑯᐊ 

ᐊᔾᔨᐸᓗᖏᓐᓂᒃ ᐊᑐᖃᑦᑕᖅᑐᐃᑦ ᖃᕋᓴᐅᔭᒃᑯᑦ ᐳᓚᐅᑎᕕᒃᑯᑦ ᐋᖅᑭᖅᓯᒪᓂᐅᓲᓂᒃ. ᒥᑭᔫᑕᐅᓂᖅᐹᖏᓐᓂ 

ᖁᑦᑎᓐᓂᓕᓐᓄᑦ 12-ᒧᑦ, ᐃᓕᓴᐃᔨᓄᑦ ᐊᖓᔪᖅᑳᕆᔭᐅᔪᓄᓪᓗ ᑐᕌᖓᑎᑕᐅᔪᖅ. ᖃᓄᐃᑦᑐᑐᐃᓐᓇᑦᑎᐊᒧᑦ 

ᖃᕋᓴᐅᔭᕋᓛᒧᑦ, ᖃᕋᓴᐅᔭᓪᓚᕆᒻᒧᓘᓐᓃᑦ ᓴᖅᑭᑦᑎᒐᔅᓴᐅᔪᑦ ᐊᓪᓛᑦ ᐅᖄᓚᐅᑎᕋᓛᓄᑦ. 

 

ᑕᐃᒪ ᐃᓕᓴᕕᒐᓛᓗᐃᑦ ᑲᓇᑕᒥ ᐊᑐᖃᑦᑕᓕᕇᕐᖓᑕ ᐃᐊᕝᔅᐱᒥ ᓄᓇᕗᒻᒥ ᐃᓕᓴᕖᑦ ᒪᑐᓯᒪᔪᖃᕆᐊᖃᕋᐃᑉᐸᑕ 

ᑖᒃᑯᐊ ᖃᕋᓴᐅᔭᒃᑯᑦ ᐃᓕᓐᓂᐊᑎᑦᑎᔾᔪᑏᑦ ᑲᔪᓰᓐᓇᕈᑎᐅᒍᓐᓇᖃᑦᑕᓂᐊᖅᑐᐃᑦ ᖃᐅᔨᒪᖃᑎᒌᑦᑎᐊᖃᑦᑕᓂᐊᕐᖓᑕ 

ᐃᓕᓐᓂᐊᖅᑏᑦ, ᐃᓕᓴᐃᔩᑦ, ᐊᖓᔪᖅᑳᕆᔭᐅᔪᐃᓪᓗ. 

 

ᐅᖃᖅᑏ, ᐃᓕᓴᖅᓯᓯᒪᔪᖓ ᐱᔭᕆᐊᑐᔪᖅᓯᐅᖃᑦᑕᕐᒥᒻᒪᑕ ᐃᓕᓐᓂᐊᖅᑏᑦ, ᐊᖓᔪᖅᑳᕆᔭᐅᔪᑦ, ᐃᓕᓴᕕᒻᒥᐅᑕᐃᓪᓗ 

ᑕᖅᑭᓂᒃ ᐊᓂᒍᕋᑖᖅᓯᒪᔪᓂᒃ ᐊᒥᓱᑲᓪᓚᓐᓂᒃ. ᑕᕝᕘᓇ ᖃᕋᓴᐅᔭᒃᑯᑦ ᐊᑐᐃᓐᓇᕈᐃᒐᓱᒃᑲᑦᑕ 

ᐊᑐᑦᑕᐅᑎᒋᔭᔅᓴᐅᖃᑦᑕᕋᔭᖅᑐᒥᒃ ᓯᐊᒻᒪᖅᑐᖃᒃᑲᓂᖅᑐᐊᓘᓐᓂᖅᑲᑦ ᐊᒻᒪᓗ ᓯᕗᓂᕆᓛᖅᑕᑎᓐᓂ 

ᐃᓕᓐᓂᐊᕋᔅᓴᑲᓐᓂᕐᓂᒃ ᓴᖅᑮᒍᑎᔅᓴᐅᓛᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ ᑕᒻᒪᖅᑲᐅᒐᒪ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ-ᑯᖏᓐᓂᒃ, ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 477 - 5(2): ᐅᖁᐃᔭᐃᓂᖅ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒍᑦ) ᐅᖃᖅᑏ, ᑕᐃᒪ 

ᑭᓱᑐᐃᓐᓇᑦᑎᐊᖅ ᐃᓱᒫᓗᒋᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ ᐃᒡᓗᓂᒃ ᐱᔾᔪᑎᖃᖅᑐᖅ 

ᐱᒻᒪᕆᐊᓘᑎᓲᕆᒐᑦᑎᒍᑦ. 

 

ᐃᓪᓗᓕᕆᔨᕐᔪᐊᒃᑯᑦ ᑕᕝᕙ ᐅᖁᓕᕆᒐᓱᓐᓂᖅᐹᖑᔪᒪᓕᖅᑯᑦ ᑕᐃᒪᓐᖓᓂᑦ. ᐅᓪᓗᒥᒧᑦ ᑕᐃᒪ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ 147-ᐅᓗᐊᖅᑐᓂᑦ ᐅᖁᐃᔭᐃᓯᒪᔪᑦ 19-ᓂ ᓄᓇᓕᓐᓂ. ᐱᓕᒻᒪᔅᓴᐃᓯᒪᔪᒍᑦ ᑕᒪᒃᑮᓂᒃ 25-ᓂᒃ 

ᐃᓪᓗᓕᕆᔨᒃᑯᓐᓂᐅᔪᓂᒃ ᓄᓇᕗᒻᒥ ᐅᖁᐃᔭᐃᓂᕐᒥᒃ. ᐃᓪᓗᓕᕆᔨᕐᔪᐊᒃᑯᑦ ᐊᑐᖅᓯᒪᔪᑦ $24.1 ᒥᓕᐊᓐ ᑮᓇᐅᔭᓂᒃ 

ᑕᒪᐅᖓ. ᑭᓯᐊᓂ ᑕᒪᓐᓇ ᐱᒋᐊᓕᑕᐃᓐᓇᖅᑐᖅ. ᐊᕐᕌᒍᓂᒃ ᐱᖓᓲᔪᖅᑐᓂᑦ ᐊᒡᒋᖅᑐᓂᒃ ᐃᓪᓗᓕᕆᔨᕐᔪᐊᒃᑯᑦ 

ᐅᖁᐃᔭᐃᒍᒪᓂᐊᖅᑐᐃᑦ 246-ᒃᑲᓂᕐᓂᒃ ᐃᓪᓗᓂᒃ ᐊᑭᖃᕐᓗᑎᒃ $30.7 ᒥᓕᐊᓐ ᑮᓇᐅᔭᓂᒃ.  

 

ᐅᖃᖅᑏ, ᑕᐃᒃᑯᐊ ᐃᓪᓗᓕᕆᔨᒃᑯᑎᒍᑦ ᐊᖏᕐᕋᓖᑦ ᐅᖁᖃᖅᑐᒦᑦᑐᐃᑦ ᐅᖁᖃᖅᑲᑕ ᐃᓪᓗᓕᕆᔨᒃᑯᖏᓐᓄᑦ 

ᐅᖄᓚᑦᑕᐅᑎᒋᓂᐊᖅᑯᓯ ᖃᐅᔨᒃᑲᐃᑦᑕᐅᑎᒋᖃᑦᑕᓂᐊᖅᑯᓯ. ᐅᑕᖅᑭᑐᐃᓐᓇᓐᖏᓪᓗᓯ ᒫᓐᓇᑦᑕᐅᑎᒋ ᐅᓪᓗᒥ 

ᑕᐃᒪᐃᓐᓂᐊᖅᑯᓯ. 

 

ᐃᓪᓗᓕᕆᔨᕐᔪᐊᒃᑯᑦ ᑐᑭᓯᒻᒪᑕ ᑕᒪᓐᓇ ᐅᖁᒃ ᐱᐅᓐᖏᒻᒪᑦ. ᐱᕙᓪᓕᐊᓂᖅ ᓱᒃᑲᐃᑦᑑᒐᓗᐊᖅ ᑭᓯᐊᓂᓕ 

ᐃᓪᓗᓕᕆᔨᕐᔪᐊᒃᑯᑦ ᐊᖏᖅᓯᒪᓂᖃᐃᓐᓇᖅᑐᑦ ᓯᕗᓂᕆᓛᖅᑕᑎᓐᓄᑦ ᐲᔭᐃᖃᑦᑕᓛᕐᓗᑎᑦ ᐅᖁᑦᑐᓕᒫᑦᑎᐊᓂᒃ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 478 - 5(2): ᓂᐅᕕᕆᐊᖃᑦᑕᖁᔨᓂᕐᒧᑦ ᓄᓇᕗᒥ ᐱᓕᕆᐊᖅ (ᐊᕿᐊᕈᖅ) 

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᓂᐅᕕᖃᑦᑕᕆᑦ 

ᓄᓇᕗᒻᒥ ᖃᕋᓴᐅᔭᒃᑯᑦ ᐳᓚᐅᑎᕕᒃᑯᑦ ᑕᑯᔅᓴᐅᑎᑦᑎᒐᓱᓐᓂᕗᑦ ᔪᓚᐃᒥ ᓴᖅᑭᓚᐅᖅᓯᒪᒐᑦᑎᒍᑦ 2020-ᐅᑎᓪᓗᒍ 

ᓄᓇᕗᒻᒥ ᓂᐅᕕᖃᑦᑕᖁᔨᓪᓗᑕ ᓄᓇᕗᒻᒥᐅᑦ ᒪᑭᒪᐅᑎᖏᓐᓂᒃ ᐃᑲᔪᖃᑦᑕᖁᔨᓪᓗᑕ ᓄᕙᓐᓇᕐᔪᐊᖅᑕᓕᐊᓘᑎᓪᓗᒍ. 

 

ᑖᓐᓇ ᓴᖅᑭᔮᕆᐊᖅᑎᑦᑎᓂᖅ ᓴᖅᑭᔮᕆᐊᕐᔫᒥᑎᑦᑎᒐᓱᐊᖅᑐᖅ ᐊᒻᒪ ᐆᒻᒪᕚᓪᓕᖅᑎᑦᑎᒐᓱᐊᖅᑐᓂ ᓄᓇᕗᒻᒥᐅᓂᒃ 

ᑕᒫᓂ ᓂᐅᕕᕆᐊᖃᑦᑕᖁᔭᐅᓗᑎᒃ. ᑖᓐᓇᑦᑕᐅᖅ ᓄᓇᕗᒻᒥ ᓂᐅᕕᕆᐊᖃᑦᑕᕆᔅᓰᓚᔪᖅ ᐃᑭᐊᖅᓯᕕᒃ ᖃᕋᓴᐅᔭᒃᑯᑦ 

ᐊᒃᑑᕝᕙ 1 ᓴᖅᑭᖅᑕᐅᓚᐅᖅᓯᒪᔪᖅ ᐊᒥᓱᕈᖅᐸᓪᓕᐊᓯᒪᔪᕕᔾᔪᐊᕌᓗᐃᑦ ᑕᕝᕘᓈᖃᑦᑕᖅᑐᐃᑦ ᑕᖅᑭᑕᒫᓪᓗ 

ᑐᕌᖓᖃᑦᑕᖅᑐᐃᑦ ᓄᓇᕗᒻᒥ ᐊᐅᓪᓚᖃᑦᑕᓂᕐᒥ ᓂᕿᓕᕆᓂᕐᒥ ᐊᖏᕐᕋᒥᓗ ᓴᓇᕈᓘᔭᖃᑦᑕᓂᕐᒥᒃ. 

 

ᒫᓐᓇ ᐱᓇᓱᐊᕈᓯᑎᑦᑎᓐᓂ ᑖᓐᓇ ᓂᐅᕕᖃᑦᑕᕆᑦᓄᓇᕗᒻᒥ ᓄᓇᕗᖁᑎᕗᑦ ᐊᔭᐅᕆᒋᐊᒃᑲᓂᒻᒪᕆᓐᓂᐊᒥᒻᒪᑕ 

ᓄᓇᕗᒻᒥᐅᓂᒃ ᓄᓇᕗᒻᒥ ᓂᐅᕕᕆᐊᖃᑦᑕᖁᔨᓪᓗᑎᒃ ᐱᓗᐊᖅᑐᒥᒃ ᒥᑭᔪᕋᓛᑦ ᓇᒻᒥᓂᖃᐅᑏᑦ 

ᐱᓇᓱᐊᕈᓯᖃᖅᑎᑕᐅᑎᓪᓗᒋᑦ ᐊᒃᑑᕝᕙ 18-24-ᒧᑦ. ᒪᓂᒪᑎᑦᑎᓂᐅᖃᑦᑕᓂᐊᖅᑐᐃᑦ ᓄᓇᕗᑉ ᐃᓗᐊᓂ 

ᓂᐅᕕᕆᐊᖃᑦᑕᖁᔨᓗᑎᒃ ᐊᒻᒪ ᐴᔅᓴᖃᕐᓗᑎᒃ ᑕᑕᑦᑐᓂᒃ ᑕᒫᓂ ᓴᓇᔭᒥᓂᕐᓂᒃ ᓄᓇᕗᒻᒥᐅᑕᕐᓂᒃ ᓴᓇᔭᒥᓂᕐᓄᑦ 

ᓴᖅᑭᔮᖅᑎᑦᑎᒍᓐᓇᖅᑐᐃᑦ ᓴᖅᑭᔮᖅᑎᑦᑎᒍᔾᔭᐅᖃᑦᑕᓂᐊᖅᑐᐃᑦ ᖁᕕᐊᓱᕝᕕᒻᒥ ᓂᐅᕕᐊᔅᓴᖃᖃᑦᑕᓛᕐᖓᑕ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ (ᑐᓵᔨᑎᒍᑦ) ᑲᒪᔨᐅᔪᖅ ᐃᖅᑲᓇᐃᔭᖅᑏᑦ 

ᐋᓐᓂᖅᑐᓕᕆᔨᒃᑯᖏᓐᓄᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 479 - 5(2): ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᑎᒍᑦ ᐃᑲᔫᑎᑦ ᐃᖅᑲᓇᐃᔭᖅᑎᓄᑦ ᓄᕙᕐᔪᐊᕐᓇᖅ-19 ᑕᕝᕙᐅᑎᓪᓗᒍ 

(Hᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᑯᔅᓴᐅᒋᐊᖅᑎᑦᑎᒋᐊᕈᒪᒐᒪ ᑖᒃᑯᓄᖓ 

ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᔨᒃᑯᖏᑕ ᑲᑎᒪᔨᖏᓐᓄᑦ ᐱᓕᕆᐊᖑᓯᒪᔪᓂᒃ ᐊᒻᒪ ᐃᖅᑲᓇᐃᔭᖅᑎᓕᕆᓪᓗᑎᒃ 

ᓄᕙᓐᓇᕐᔪᐊᖅᑕᓕᐊᓘᑎᓪᓗᒍ. ᑖᒃᑯᐊ ᑲᑎᒪᔩᑦ ᐱᓕᕆᒋᐊᑦᑕᐅᑎᒋᓚᐅᖅᓯᒪᔪᑦ ᑮᓇᐅᔭᒃᑯᑦ ᐃᑲᔫᑎᒃᓴᐅᓂᐊᖅᑐᓂᒃ 

ᐃᖅᑲᓇᐃᔭᖅᑎᓄᑦ ᐃᑲᔫᓯᐊᒃᑲᓐᓂᕈᓐᓇᓐᖏᑦᑐᓄᑦ.  

 

ᑕᐃᒪᓕ ᓯᕗᓪᓕᖅᐹᖓᓂᒃ ᖃᐅᔨᓴᓚᐅᖅᑐᑎᒃ ᐋᒡᒌᓯ 1-ᒧᑦ ᐃᖅᑲᓇᐃᔭᖅᑎᓂᒃ ᑮᓇᐅᔾᔭᔅᓵᖏᓐᓂᒃ 

ᒥᔅᓴᐅᓯᒍᓐᓇᖅᑎᑦᑎᓚᐅᖅᑐᐃᑦ ᐊᒻᒪ ᖄᖏᐅᑎᒐᓗᐊᖅᑐᑎᒃ ᑮᓇᐅᔭᖅᑖᖃᑦᑕᕈᓐᓇᓚᐅᖅᑐᐃᑦ 

ᐊᑭᓖᒃᑲᓐᓂᕆᐊᖃᕋᑎᒃ. ᐊᒥᓱᑦ ᓇᒻᒥᓂᖃᐅᑏᑦᑕᐅᖅ ᒪᑐᐃᖓᐃᓐᓇᕈᓐᓇᖅᓯᒪᔪᑦ ᐊᒻᒪ ᐃᓚᖏᑦ 

ᒪᑐᐃᓕᖅᑭᒍᓐᓇᖅᓯᒪᓪᓗᑎᒃ ᓯᐊᒻᒪᔅᓯᒪᔪᐊᓘᒐᓗᐊᖅᑎᓪᓗᒍ ᓄᕙᓐᓇᕐᔪᐊᖅ ᐃᑲᔪᖅᑕᐅᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᑉ ᐊᓪᓚᕝᕕᖓᓄᑦ, ᑲᑐᔾᔨᖃᑎᖃᖅᑐᑎᒃ ᐃᖅᑲᓇᐃᔭᖅᑏᑦ 

ᐋᓐᓂᖅᑐᓕᕆᔨᒃᑯᖏᓐᓂᒃ. 

 

ᐅᓪᓗᒥᒧᑦ ᐃᖅᑲᓇᐃᔭᖅᑎᓕᕆᔨᒃᑯᑦ ᑖᒃᑯᐊ ᐃᑲᔪᖅᓯᒪᔪᑦ 100-ᒐᓛᓗᓐᓂᒃ ᐃᖅᑲᓇᐃᔭᖅᑎᓂᒃ ᓄᓇᕗᒻᒥᐅᓂᒃ 

ᖃᐅᔨᒋᐊᖃᑦᑕᖅᑐᑎᒃ ᐸᕐᓇᐅᑎᖏᓐᓂᒃ ᓯᐊᒻᒪᑦᑕᐃᓕᒪᑎᑦᑎᓂᕐᒧᑦ ᐋᖅᑭᑦᑎᕆᑎᓪᓗᒋᑦ. 

ᐃᖅᑲᓇᐃᔭᖅᑎᒐᓛᓗᐃᓪᓗ ᑎᒥᐅᔪᐃᓪᓗ ᑕᕝᕗᖓ ᐊᐱᕆᑦᑕᐅᑎᒋᖔᖅᓯᒪᔪᐃᑦ ᐋᓐᓂᖅᑐᓕᕆᔨᒃᑯᓐᓄᑦ 

ᐃᑲᔪᖅᑕᐅᒍᒪᓪᓗᑎᒃ. 

 

ᑕᐃᒫᒃ ᑕᕝᕙ ᓇᓗᓇᐃᖅᓯᕗᑦ ᐊᒥᓱᐊᓗᐃᑦ ᓄᓇᕗᒻᒥ ᐃᖅᑲᓇᐃᔭᖅᑎᑦᑎᔩᑦ ᖃᓄᐃᖁᔨᓐᖏᒻᒪᑕ 

ᐃᖅᑲᓇᐃᔭᖅᑎᒥᓂᒃ ᓂᐅᕕᕆᐊᖅᑎᒥᓂᓪᓗ. ᑕᐃᒫᔅᓴᐃᓐᓇᖅᑕᐅᖅ ᑲᓇᑕᐅᑉ ᐊᓯᐊᓂᒃ ᑕᑯᕙᒃᑲᑦᑕ 

ᐊᒥᓱᕈᖅᐸᓕᐊᒻᒪᑕ ᓄᕙᓐᓇᕐᔪᐊᓖᑦ ᑖᒃᑯᐊ ᐋᓐᓂᖅᑐᓕᕆᔨᒃᑯᑦ ᑲᔪᓰᓐᓇᖅᑯᑦ ᐱᓕᕆᖃᑎᖃᐃᓐᓇᓂᐊᕐᓗᑎᒃ 

ᐋᓐᓂᐊᖅᑐᓕᕆᔨᒻᒪᕆᐅᔪᒥᒃ ᓇᒻᒥᓂᖃᐅᑎᓂᓪᓗ ᐸᕐᓇᐅᑎᖏᓪᓗ ᒪᑭᒪᐃᓐᓇᑦᑎᐊᕋᓗᐊᕐᒪᖔᑕ ᐱᑕᖃᕆᐊᓖᓂᓛᒃ 

ᑕᐃᒃᑯᐊ ᓴᐳᑎᔾᔪᑕᐅᓂᐊᖅᑐᐃᑦ ᐃᖅᑲᓇᐃᔭᖅᑎᓂᒃ ᐊᒻᒪ ᐃᓯᖃᑦᑕᓲᓂᒃ. 

 

ᐅᖃᖅᑏ, ᐊᒥᓱᑲᓪᓚᒻᒪᕆᐊᓘᒻᒪ ᑕᐃᒪ ᐃᑲᔫᑎᔅᓴᐃᑦ ᐋᓐᓂᖅᑐᓕᕆᔨᒃᑯᑦ ᐃᑭᐊᖅᓯᕕᖓᓂ ᖃᕋᓴᐅᔭᒃᑯᑦ. 

ᑲᔪᖏᖅᓴᓪᓚᕆᑉᐸᒃᑲ ᓇᒻᒥᓂᖃᐅᑏᑦ ᐊᐱᖅᑯᑎᔅᓴᖃᖅᑲᑕ ᖃᓄᖅ ᐊᑦᑕᓇᕐᒪᖔᑕ ᖃᐅᔨᓴᕆᐊᔅᓴᖅ ᓇᓗᑉᐸᑕ, 

ᐸᕐᓇᐅᑎᓕᐅᑎᓕᐅᕈᒪᑉᐸᑕᓘᓐᓃᑦ ᑕᕝᕙᓐᖓᑦ ᖃᓄᖅ ᐊᔪᕆᖅᓯᐅᔾᔭᐅᒋᐊᔅᓴᖅ ᖃᐅᔨᒋᐊᕈᒪᒍᑎᒃ 

ᑭᒡᒐᖅᑐᐃᔨᖓᓂᒃ ᐅᖃᖃᑎᖃᕈᓐᓇᕐᒥᔪᐃᑦ ᓄᓇᓕᖓᓂᒃ. 

 

ᐊᒻᒪ ᑭᖑᓪᓕᖅᐹᖓᓂ ᐃᓕᓴᖅᓯᒍᒪᔪᖓ ᐱᖓᓱᑦ ᑖᒃᑯᐊ ᑲᑎᒪᔨᐅᖃᑕᐅᓯᒪᔪᑦ ᓄᖅᑲᕐᓂᐅᓴᓕᖅᑐᐃᑦ 

ᐱᖃᑕᐅᓯᒪᓪᓚᕆᒻᒪᑕ. ᑕᐃᕕᑎ ᑕᑯᕐ, ᐊᐃᑉ ᑎᐅ, ᐊᒻᒪ ᔮᒃ ᕉ. ᐊᒻᒪ ᖁᔭᓕᔪᒪᒻᒥᔭᒃᑲ ᐱᔨᑦᑎᕋᖅᓯᒪᒻᒪᑕ 

ᐱᒻᒪᕆᐊᓗᒻᒥᒃ ᐱᓕᕆᓯᒪᒻᒪᑕ ᓇᐅᑦᑎᖅᑐᖅᑐᑎᒃ ᐋᓐᓂᖅᑐᓕᕆᔨᒃᑯᓐᓂᒃ. ᑭᒡᒐᖅᑐᐃᖃᑦᑕᖅᑐᑎᒃ 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑎᑦᑎᔨᓂᒃ ᐊᒻᒪ ᑭᒃᑯᑐᐃᓐᓇᕐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ. ᑐᒡᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒪᓕᒐᓕᐅᖅᑎ ᕿᓐᖑᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ ᓇᑦᓯᓕᖕᒥᐅᑕᐅᖃᑎᒃᑲᑦ ᓄᓇᕗᒻᒥᐅᑕᐅᖃᑎᒃᑲᓪᓗ. 

ᒪᓕᒐᓕᐅᖅᑎᐅᖃᑎᒋᔭᑉᓯᓗ.  

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ ᐅᖃᐅᓯᖃᕈᒪᓪᓗᖓ ᑕᐃᑉᓱᒥᖓ ᐃᒡᓗᑭᓪᓕᐅᕐᓂᐅᑉ ᒥᒃᓵᓄᑦ. 

ᐅᖃᖅᑎᑦᓯᔩ, ᑖᓐᓇ ᓂᑯᕕᔾᔪᑎᒋᖃᑦᑕᖅᐸᕋ ᐊᑕᐅᓯᐅᓐᖏᓪᓗᒍ ᐊᒥᓱᐃᖅᑕᖅᖢᒍ ᐅᑭᐅᒃ ᒪᓪᕉᒃ 

ᖄᖏᖅᓯᒪᓕᖅᑎᓪᓗᒍ. ᑖᓐᓇ ᐅᖃᐅᓯᕆᔪᒪ’ᓗᒍ ᓄᓇᑉᑎᒻᓂ ᑭᓪᒐᖅᑐᖅᑕᒻᓂ.  

 

ᐅᖃᖅᑎᑦᓯᔩ, ᖃᐅᔨᒪᔪᐃᓐᓇᐅᕗᒍᑦ ᑖᒻᓇ ᑮᓇᐅᔭᖅ ᐊᒥᒐᖅᑐᐃᓐᓇᐅᖃᑦᑕᕐᒪᑦ. ᖃᐅᔨᒪᕗᒍᓪᓗ ᑕᐃᑉᑯᐊ 

ᐋᓐᓂᕈᑎᒃᓴᐃᑦ ᐊᔪᕐᓇᖃᑦᑕᖅᖢᑎᒃ. 

 

ᐅᖃᖅᑎᑦᓯᔩ, ᑖᓐᓇ ᑐᓴᐅᒪᓐᓇᖅᑐᖃᖅᑯᖅ ᑕᐃᑉᓱᒪᑉ ᒥᒃᓵᓄᑦ ᐃᒡᓗᓕᕆᔨᕐᔪᐊᒃᑯᑦ ᐅᖃᐅᓯᖃᖅᑯᑦ ᐊᕙᑎᓪᓗ 

ᖁᓕᓪᓗ ᐃᒡᓗᒃᓴᓂᒃ ᑕᒫᓂ ᓴᓇᔪᒃᓴᐅᓂᐊ’ᒪᑕ ᑰᒑᕐᔪᖕᒥᓗ ᑕᓗᕐᔪᐊᕐᒥᓗ 2020-2021 ᐊᒻᒪ 2021-2022 

ᐅᑭᐅᖑᓂᐊᖅᑎᓪᓗᒍ.  

 

(ᑐᓵᔨᑎᒍᑦ) ᐅᖃᖅᑏ, ᐊᒥᓱᒃᑲᓂᕐᓂᒃ ᐱᒋᐊᖃᕋᓗᐊᖅᑐᒍᑦ ᑖᓐᓇ ᐱᒋᐊᕈᑎᔅᓴᑦᑎᐊᕙᐅᒐᔭᖅᑐᖅ. ᐅᖃᖅᑏ, 

ᑲᑎᒪᑐᐃᓐᓇᓂᕐᒦᓕᕈᑦᑕ ᐅᓐᓄᓴᒃᑲᓐᓂᖅ ᓇᓗᓇᐃᖅᓯᕕᐅᒍᒪᓂᐊᕋᒪ ᒥᓂᔅᑕᒥᒃ ᑖᓐᓇ ᐸᕐᓇᐅᑎ 

ᑲᔪᓯᑦᑎᐊᕋᓗᐊᕐᒪᖔᖅ.  

 

ᐅᖃᖅᑎ, ᐃᓱᒫᓗᓐᓂᕋᕐᕕᐅᖃᑦᑕᖅᓯᒪᒐᒪ ᓄᓇᓕᓐᓂ ᐃᓐᓄᑦᑕᐅᓯᒪᓐᖏᑦᑐᐃᑦ ᐃᓪᓗᐃᑦ 

ᓴᓇᒋᐊᖅᑕᐅᒋᐊᖃᓕᕐᖓᑕᒎᖅ ᐊᒻᒪᑦᑕᐅᖅ ᓯᓂᒋᐊᖅᑐᕕᑦᑕᖃᕆᐊᖃᕆᓪᓗᓂ ᐊᖏᕐᕋᖃᓐᖏᑦᑐᓄᑦ. ᐅᖃᖅᑏ, 

ᓈᒻᒪᓈᓕᖅᑲᑦ ᑎᑎᖅᑲᐅᓯᐊᒥᓂᕐᓂᒃ ᒪᓕᒐᓕᐅᕐᕕᒻᒧᑦ ᓴᖅᑮᓂᐊᕋᒪ ᑖᒃᑯᓂᖓ ᐅᖃᐅᓯᖃᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ. ᐊᒻᒪ ᑐᒡᓕᕆᓂᐊᖅᖢᓂᐅᑦ 

ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ ᖃᐃᕐᓂᖅ. 

ᐃᒡᓗᓕᖕᒥ ᓴᓂᕋᔭᖕᒥᓗ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒥᑦᑐᕐᒥᐅᑕᐅᖃᑎᒃᑲ, ᓄᓇᕗᒻᒥᐅᑦ. ᐅᖃᖅᑎᑦᑎᔩ, ᓂᑯᕕᔾᔪᑎᖃᖅᐳᖓᓕ 

ᐅᓪᓗᒥ ᐅᐱᒍᓱᒍᒪᓪᓗᖓ ᐃᒡᓗᓕᖕᒦᑦᑐᑦ ᓴᓂᕋᔭᖕᒥᓪᓗ ᐃᒡᓗᓕᕆᔨᒃᑯᓐᓄᑦ ᐃᓕᓐᓂᐊᕐᓂᐊᖅᑐᓄᑦ 

ᓇᓗᓇᐃᒃᑯᑕᑖᕐᓗᑎᒃ ᐃᓕᓐᓂᐊᓯᓐᓈᑦ ᓴᓇᓗᑎᒡᓗ. ᑖᒃᑯᐊ ᐃᓄᒃᑎᑐᑦ ᐅᖃᕈᓐᓇᓗᐊᓐᖏᓐᓇᒃᑭᑦ. 

 

ᑖᓐᓇ ᐃᒡᓗᓕᖕᒥ ᐅᐱᒋᔪᒪᑦᑎᐊᖅᑕᕋ ᒪᑎᐊᓯ ᐃᕙᓗᒃ. ᓇᓗᓇᐃᒃᑯᑕᖅᑖᖅᖢᓂ ᐱᔭᐅᔪᐊᓐᓅᓐᓂᕐᒪᑦ ᐃᓅᓪᓗᓂᓗ 

ᐅᐱᒋᑦᑎᐊᖅᐸᒋᑦ. ᐊᒻᒪ ᓴᓂᕋᔭᖕᒥ ᐅᐱᒋᑦᑎᐊᕈᒪᖕᒥᔭᕋ ᒪᒃᑯᒃᖢᓂᓘᖕᒥᖕᒪᑦ ᔅᑲᐃᓗᕐ ᐃᓯᒐᐃᑦᑐᖅ. 

ᓴᓇᔪᒃᓴᐅᒐᓗᐊᖅᑎᓪᓗᓯᒃ ᐅᐱᒋᑦᑎᐊᖅᐸᔅᓯᒃ. ᐊᑏ, ᒫᒃᑯᒃᑐᓯᒍᑦ ᑕᐃᒪᓐᓇ ᐱᒋᐊᖏᓐᓇᖃᑦᑕᕆᑦᑎ 

ᐊᔭᐅᖅᑐᐃᓐᓇᖃᑦᑕᖅᐸᓯ ᒪᒃᑯᒃᑐᓯᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ ᐱᕕᖃᕈᓐᓇᓵᕋᒪ ᐅᐱᒋᔪᒪᓪᓗᒋᒃ ᑖᒃᑯᐊᒃ ᒪᕐᕉᒃ 

ᐃᓅᒃ ᐃᒡᓗᓕᖕᒥᓪᓗ ᓴᓂᕋᔭᖕᒥᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖁᑦᑎᒃᑐᕐᒧᑦ. ᒪᓕᒐᓕᐅᖅᑎ ᒪᐃᓐ. 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑎᑭᕋᕐᔪᐊᕐᒥᐅᑦ ᐊᕐᕕᐊᕐᒥᐅᑦ, ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᓯᔩ, ᐱᖁᑎᕐᔪᐃᑦ ᐱᖁᑎᕐᔪᐊᑦ ᐱᒻᒪᕆᐅ’ᒪᑕᐃᓛᒃ ᓄᓇᓕᓗᒃᑖᓄᑦ ᓄᓇᕗᑦ ᐃᓗᐊᓂᓯᐅᖅᑐᓄᑦ. 

ᑭᓐᖒᒪᒋᔭᖃᓗᒃᑖᖅᖢᑎᓪᓗ ᓄᓇᓖᑦ. ᓄᓇᓖᑦ ᐊᖏᓂᖅᓴᐅᔫᒐᓗᐃᑦ ᒥᑭᓂᖅᓴᓪᓗ ᑭᓐᖒᒪᒋᔭᖃᓗᒃᑖᕐᒪᑕ 

ᐱᓱᐊᖃᓗᒃᑖ’ᒪᑕ. ᐅᑉᓗᒥ ᑎᑭᕋᓪᔪᐊᕐᒥᐅᑦ ᓂᕆᐅᒋᔭᖏᑦ ᑕᐅᑐᖅᑰᒐᕆᔭᖏᑦ ᐱᖁᑎᕐᔪᐃᑦ ᒥᒃᓵᓄᑦ 

ᐅᖃᐅᓯᕆᐊᓪᓚᓱᐊᖅᖢᒋᑦ ᓂᑯᕕᑦᑐᖓ. 

 

ᓄᓇᕗᑦ ᑐᓐᖓᕕᒃᑯᑦ ᐃᑉᐸᒃᓴᐅᖅᑰᖅᑐᖅ ᐅᓂᒃᑳᓕᐊᕆᔭᐅᓯᒪᔪᒥᒃ ᐱᖁᑎᕐᔪᐃᑦ ᒥᒃᓵᓄᑦ ᓴᖅᑮᓚᐅ’ᒪᑕ. 

ᒪ’ᓈᖅᓯᒪᕙᒃᑲ ᐅᖃᖅᓯᒪᓂᖏᑦ ᐅᖃᓕᒫᕌᓂᒃᓯᒪᓐᖏᒃᑲᓗᐊᖅᖢᒍ ᑭᓯᐊᓂ ᐱᕙᓪᓕᐊᔪᑎᒍᑦ ᐅᖃᓕᒫᖅᖢᒋᑦ 

ᖃᑉᓗᓈᑎᑐᑦ (ᑐᓵᔨᑎᒍᑦ) ᐱᖁᑎᕐᔪᐊᖃᓐᖏᑦᑎᑕᐅᓗᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᓲᕐᓗ ᑲᓇᑕᐅᑉ ᐃᓗᐊᓂ 

ᐃᓚᖏᑦ ᐊᕕᑦᑐᖅᓯᒪᓂᐅᔪᑦ ᐱᖁᑎᕐᔪᐊᓂᒃ ᐊᔪᖅᓴᓐᖏᑦᓯᐊᖅᖢᑎᒃ ᐃᓚᖏᓪᓗ ᐊᔪᖅᓴᓪᓚᕆᖦᖢᑎᒃ. ᑕᕝᕙ 

ᑎᑭᕋᕐᔪᐊᕐᒥᐅᑦ ᑭᓐᖒᒪᒋᔭᒋᑦ ᐱᖓᓱᑦ ᐅᖃᐅᓯᕆᓱᐊᖅᐸᒃᑲ. ᐊᐱᖅᓲᑎᒋᒋᐊᕈᒫᖅᖢᒋᓪᓗ ᐅᐊᑦᓯᐊᕈ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᒃᑯᑦ ᒥᓂᔅᑕᖓᓄᑦ. 

 

ᓯᕗᓪᓕᖅᐹᖅ ᑖᓐᓇ ᑭᓐᖒᒪᒋᔭᐅᔪᖅ ᐃᒥᖅᑕᕐᕕᒃ ᓄᑖᖅ, ᐃᒥᓕᕆᕝᕕᒃ. ᓴᓗᒻᒪᖅᓴᐃᕝᕕᒃ. ᖃᓛᖅᑎᑦᓯᑦᑕᕆᐊᖃᕐᓂᖅ 

ᐅᑭᐅᓄᑦ ᐊᒥᓲᓗᐊᖅᑐᓄᑦ ᑕᒪᓐᓇ ᑎᑭᕋᓪᔪᐊᕐᒥᐅᓄᑦ ᐊᑐᒐᐅᑦᑕᖅᓯᒪ’ᒪᑦ ᐃᓱᓕᕝᕕᖃᕆᐊᖃᕋᓗᐊᕐᒪᑦ 

ᑕᒪᓐᓇᐃᓛᑦ ᐃᓱᐃᓪᓚᕆ’ᒪᑦ ᑎᑭᕋᓪᔪᐊᕐᒥᐅᓄᑦ.  

 

ᐊᒻᒪᓗ ᑭᓐᖒᒪᒋᔭᐅᔪᖅ ᑐᒡᓕᐊ ᐊᑦᑕᑯᒃ, ᐊᑦᑕᑯᖃᕐᕕᒃ ᓄᑖᖅ. ᑖᒻᓇ ᒫᓐᓇ ᐊᑦᑕᑯᖃᓪᕕᒋᔭᖓᑦ ᑕᕆᐅᒧᑦ 

ᖃᓂᒃᑐᒐᔮᖑᖕᒪᑕ, ᑕᒪᓐᓇᓗ ᖃᓂᒋᔮ ᐃᖃᓪᓕᐊᕐᕕᐅᓱᖅᖢᓂ, ᕿᓚᓗᒃᑭᕆᕝᕕᐅᓱᖅᖢᓂ. ᑕᒪᓐᓇ 

ᐃᓱᒫᓘᑕᐅᑦᑕᖅᓯᒪᔪᖅ. 

 

ᐊᒻᒪ ᑭᖑᓪᓕᖅᐹᖅ ᑭᓐᖒᒪᒋᔭᐅᔪᑦ ᐱᖁᑎᓪᔪᐊᓂᒃ ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᓯᕋᖅᑎᒃᑯᑦ 

ᐱᓕᕆᔨᖏᑦᑕ ᐱᓕᕆᕝᕕᐊ, ᓴᓇᔪᓕᕆᔨᒃᑯᑦ. ᑖᓐᓇᑦᑕᐅᖅ ᑭᓐᖒᒪᒋᔭᐅᔪᖅ ᐊᔾᔨᓕᐅᖅᓯᒪᔪᑦ ᑕᒡᕗᖓ ᐃᒡᓘᑉ 

ᐃᓗᐊᓄᑦ ᓴᖅᑮᑕᖅᓯᒪᒐᒪ ᓴᓇᒃᑲᑦ ᓄᑖᓐᖑᖅᑎᕆᐊᓕᒃ, ᐅᕝᕙᓘᓐᓃᑦ ᓴᓇᔭᐅᔭᕆᐊᓕᒃ. 

 

ᑕᐃᒪ ᑖᒃᑯᐊ ᐊᐱᖅᑯᓯᒃᓴᖃᕐᕕᒋᒋᐊᕐᓂᐊᕋᑉᑯ ᒥᓂᔅᑕ ᑕᒪᒃᑯᐊ ᒥᒃᓵᓄᑦ ᐱᖁᑎᕐᔪᐃᑦ ᓄᓇᓕᓗᒃᑖᓄᐃᓛᒃ 

ᐱᒻᒪᕆᐅᒐᓗᐊ’ᒪᑕ. ᒪ’ᓇ, ᐅᖃᖅᑎᑦᑎᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ, ᒪᒥᐊᓇᖅ, ᒪᓕᒐᓕᐅᖅᑎ ᖁᑦᑎᒃᑐᕐᒧᑦ. 

ᑭᖑᓪᓕᐅᓗᓂ ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. ᒪᓕᒐᓕᐅᖅᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 714 - 5(2): ᖁᔭᓕᓂᖅ ᐱᐊᑭ ᕼᐋᓐᒥᑦ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᖏᖅᑐᖓ ᖁᔭᓐᓇᒦᕕᔾᔪᐊᕈᒪᒐᒪ 

ᕕᐊᑭ ᕼᐊᓐᒧᑦ. ᐊᓪᓛᑦ ᑎᑎᕋᑦᓯᐊᑐᐃᓐᓇᖅᓱᓂ ᐊᑕᐅᓯᐊᑐᐃᓐᓇᑯᓗᒃ ᕿᓄᓐᖓᖅᓱᓂ ᐱᖃᓐᓇᕇᑦᑐᒃᑯᑦ 

ᖃᕆᓴᐅᔭᐃᑦ ᐃᑭᐊᖅᑭᕕᖓᓄᑦ ᐅᑭᐊᒃᓵᖑᓚᐅᖅᑐᐃᑦ ᐊᐅᓚᔾᔭᐃᓪᓚᕆᓚᐅᕐᒪᑦ ᐱᐅᔪᒻᒪᕆᐊᓗᖕᒥᒃ. 

 

ᑐᓂᔭᐅᕙᓪᓕᐊᓕᓚᐅᕐᒪᑦ ᐊᑭᖃᓐᖏᑦᑐᓂᑦ ᓇᑭᑐᐃᓐᓈᓗᒃ ᓄᓇᓕᕐᔪᐊᑦᑎᓐᓂ ᐊᒻᒪᓗ ᒫᓐᓇ 600-ᓂᒃ ᓄᑕᖅᑲᓄᑦ 

ᐅᖃᓕᒫᒐᓂᒃ, ᐊᑦᑕᑳᓂᓪᓗ ᓄᑖᓂᒃ, ᐊᒻᒪᓗ ᐊᑐᕈᒥᓇᑦᓯᐊᖅᑐᓂᒃ ᐊᑐᖅᑕᐅᒍᓐᓇᖅᑐᓂᒃ ᐃᒡᓘᑉ ᐃᓗᐊᓂ. 

 

ᕕᐊᑭᐅᑉ ᐱᖃᓐᓂᕇᑦᑐᒃᑯᑦ ᓇᓗᓇᐃᕆᓚᐅᕐᓂᖓᑦ ᐊᒻᒪᓗ ᑲᓇᑕ ᓂᕐᓕᐅᑉ ᓱᓗᖏᓐᓂᑦᑕᐅᖅ ᓇᒻᒥᓂᖁᑎᓖᑦ, 

ᓇᒻᒥᓂᖁᑎᖃᖅᑐᐃᓪᓗ ᐊᓯᖏᑦ ᑖᒃᑯᐊ ᑎᑭᐅᑎᒐᒃᓴᐅᒐᔭᕐᒪᖔᑕ ᐊᒃᑐᕝᕙ 6 ᕋᐃᔭᓐ ᕆᐊᓄᓪᑦᔅ ᐊᒻᒪᓗ ᑲᓇᑕᒥ 

ᓂᕐᓖᑦ ᓱᓗᖏᑦ ᑲᒻᐸᓂᐅᔪᖅ ᑐᓂᓯᒍᓐᓇᓕᓚᐅᖅᑐᑦ 300-ᖏᓐᓂᒃ ᐊᒻᒪᓗ ᑲᒫᓗᓂᒃ ᐃᓅᔭᐅᑉ ᐃᓕᓐᓂᐊᕐᕕᖕᒧᑦ 

ᐃᒃᐱᐊᕐᔪᖕᒥ ᐊᑐᐃᓐᓇᐅᑎᑕᐅᓕᓚᐅᖅᑐᐃᑦ. 

 

ᑲᓇᑕᒥ ᓂᕐᓖᑦ ᓱᓗᖏᑦ ᑲᒻᐸᓂᐅᔪᖅ ᐊᒻᒪᓗ ᓇᓗᓇᐃᓚᐅᖅᑐᐃᑦ ᐃᓚᓯᒋᐊᕈᒪᓪᓗᓂ ᑖᓐᓇ ᓱᓕᔫᓂᐊᕐᓂᕋᖅᓱᓂ 

1,000-ᖏᓐᓃᑦᑐᓂᒃ ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ ᓄᓇᓕᐅᔪᓂᒃ ᐅᑭᐅᖅᑕᖅᑐᒥ ᐃᓄᐃᑦ ᓄᓇᖓᓐᓂ. 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᕕᐊᑭᖏᓐᓇ ᐊᑦᓱᐊᓗᒃ ᓂᐱᑭᑦᑐᑯᓘᒐᓗᐊᕐᒪᑦ ᑲᓐᖑᑦᑕᐅᓪᓗᓂ, ᐃᓅᔭᖅ ᐃᓕᓐᓂᐊᕐᕕᖓᓂ 

ᐱᔭᕇᖅᓯᒪᓪᓗᓂ. ᒫᓐᓇ ᐊᔪᕈᓐᓃᖅᓯᒪᑦᑎᐊᖅᑐᖅ ᓂᔾᔭᐅᓯᔭᐅᓂᕐᒧᓪᓗ ᐱᖃᑕᐅᖃᑦᑕᓕᖅᑐᓂ. 

ᐅᑎᖅᑎᔅᓯᕙᓪᓕᐊᖅᑰᔨᓕᖅᐳᖅ ᓄᓇᓕᒻᒥᓄᑦ. ᖁᔭᓐᓇᒦᕐᓚᕗᑦ ᕕᐊᑭ ᐊᓯᒥᓂᓪᓗ ᐃᓅᖃᑎᒌᑦᓯᐊᕐᓂᕐᒥᒃ 

ᑎᒍᒥᐊᑦᓯᐊᕐᖓᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᕗᑦ ᑕᐃᓐᓇ ᑐᓴᕐᓈᖃᑦᑕᕐᒫᖃᒃᑯᑦᑕᐅᖅ ᑕᐃᓐᓇ. ᑐᓴᕐᓂᖅᖢᓂᓗ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 715 - 5(2): ᐱᒃᑯᒋᔭᐅᓂᖓ ᐲᑕ ᑖᐸᑕᐃ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ ᐊᒻᒪᓗᑦᑕᐅᖅ ᓄᓇᖃᖅᑐᐃᑦ 

ᖃᒪᓂ’ᑐᐊᕐᒥ. ᐅᓪᓗᒥ ᓇᖏᖅᑐᖓ ᑖᒃᑯᐊ ᐲᑕ ᑖᐸᑕᐃ ᓇᓗᓇᐃᖅᑕᐅᓚᐅᕐᒪᑦ ᐅᐱᒋᔪᒪᓪᓗᒍ ᑖᓐᓇ 

ᐃᓕᑕᕆᔭᐅᔾᔪᑎᑖᓚᐅᕐᒪᑦ. ᓄᓇᕗᒻᒥ ᐃᓕᑕᕆᔭᐅᔾᔪᑎᑖᓚᐅᕐᒪᑦ. ᖃᐅᔨᒪᔭᕋᐃᓐᓇ ᐲᑕ ᐊᕐᕌᒍᒐᓴᖕᓂᒃ.  

 

ᐅᖃᖅᑎᑦᓯᔩ, ᓇᓗᓇᐃᓚᐅᕋᕕᑦ ᑕᐃᑦᓱᒪᓂ ᑭᖑᓪᓕᕐᒥ ᑭᓱᑐᐃᓐᓇᕐᓂᑦ ᐱᔭᕇᖅᓯᒪᔭᖏᓐᓂᒃ ᐅᓂᒃᑳᑦᓯᐊᖅᑐᑎᒃ 

ᑖᐸᑕᐃ ᒥᑦᓵᓄᑦ, ᐲᑕ ᑖᐸᑕᐃ.  

 

ᐅᖃᖅᑎᑦᓯᔩ, ᐊᕐᕌᒍᒐᓴᖕᓂᑦ ᐱᓕᕆᓯᒪᖕᒪᑦ ᓄᓇᕗᒻᒧᓪᓗ ᓄᓇᑐᐃᓐᓇᕆᓐᖏᑕᖓᓂᒃ. ᐊᓪᓛᑦ ᑲᑎᒪᔨᐅᕝᕕᒋᔭᖏᑦ 

ᑖᓐᓇ ᑲᑎᒪᕕᐅᕝᕕᒋᔭᖓᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓇᒻᒥᓂᖁᑎᖃᖅᑐᓂᒃ ᐊᑦᓱᐊᓗᒃ ᖃᐅᔨᒪᔭᐅᒻᒪᑦ 

ᐊᒥᓱᓄᑦ ᐱᓕᕆᒃᑲᕈᓘᓂᖓᓄᑦ ᐊᒻᒪᓗ ᐃᓱᒪᖃᖅᓱᓂ ᐃᓅᖃᑎᒥᓂᒃ.  

 

ᐅᖃᖅᑎᑦᑎᔩ, ᓄᓇᓕᖕᓂ ᖃᒪᓂ’ᑐᐊᕐᒥ ᑖᒃᑯᐊ ᐅᐱᒋᔭᐅᔪᒪᔾᔪᑎᑖᖓᓄᑦ ᐱᔾᔪᑎᒋᓪᓗᒍ ᓂᕆᐅᓛᖅᐳᒍᑦ 

ᑕᑰᑎᒍᓐᓇᓛᕆᐊᑦᓴᑦᑕ ᑖᑦᓱᒥᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᑕᕗᑦ ᑕᐃᓐᓇ ᐲᑕ ᑖᐸᑕᐃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. ᓈᓴᐅᑎᓕᒃ 4. (ᑐᓵᔨᑎᒍᑦ) ᓯᑕᒪᖓᑦ ᐊᐱᖅᑯᑏᑦ, ᐅᖃᐅᓯᒃᑯᑦ ᐊᐱᖅᑯᑎᕕᓃᑦ 

ᑭᐅᔾᔪᑏᑦ.  

 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓄᑦ. ᐱᑕᖃᖃᑦᑕᔾᔮᓐᖏᓐᓂᕋᓚᐅᕋᒃᑯ. 

ᒪᒥᐊᓇᐅᒍᓗᐊᖅ. ᑭᖑᓪᓕᕐᒥ ᖃᐃᔪᖃᓛᖅᑐᖅ ᑕᒪᔾᔭ ᐃᒃᓯᕚᒐᓇᒃᑑᒐᓗᐊᑦ ᑭᓯᐊᓂ ᒪᓕᒐᓕᐅᖅᑎᐅᖕᒪᑕ. 

ᑲᔪᓯᓗᑕ. ᐊᐱᖅᑯᑎᒃᓴᐃᑦ ᒪᓕᒐᓕᐅᖅᑎᓂᒃ.  

 

ᑖᓐᓇ ᑲᔪᓯᒋᐊᓚᐅᖅᑳᖅᑎᓐᓇᑕ ᖃᐅᔨᒪᖁᔨᕗᖓ ᓄᓇᕗᒻᒥᐅᑕᓂᑦ ᑖᓐᓇ ᑳᑎ ᑕᐅᑐᓐᖏ, ᒪᓕᒐᓕᐅᖅᑎ 

ᑕᐅᑐᓐᖏ ᓱᓕ ᐊᐅᓪᓚᖅᓯᒪᓂᐊᕐᒪᑦ ᑕᕝᕙᓂ ᐃᒃᓯᕚᖏᓐᓇᖅᑎᓪᓗᑕ ᐊᐅᓪᓚᖅᓯᒪᓂᐊᕐᒪᑦ ᐱᔾᔪᑎᖃᖅᖢᓂ 

ᐋᓐᓂᐊᕐᕕᖕᒧᑦ ᐊᒻᒪᓗ ᑎᑭᑦᑐᓐᓇᓐᖏᓵᕐᒥᖕᒪᑦ ᑖᓐᓇ ᒥᔅ ᓇᑲᓱᒃ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ ᓯᓚ ᐱᔾᔪᑎᒋᓪᓗᒍ. 

ᑖᒃᑯᐊ ᓇᓗᓇᐃᔭᖁᑐᐃᓐᓇᖅᑕᒃᑲ. 

 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᒧᑦ. ᑭᖑᓪᓕᐅᓂᖅᖢᓂ ᒪᓕᒐᓕᐅᖅᑎ 

ᓇᑦᓯᓕᖕᒧᑦ. ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 991 - 5(2): ᐃᖅᑲᓇᐃᔭᖅᑐᓕᕆᓂᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ (ᐊᕐᓇᒃᑲᖅ) 

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᕈᓐᓃᖅᑐᖅ) ᐅᓐᓄᓴᒃᑯᑦ. (ᑐᓵᔨᑎᒍᑦ) ᐅᖃᖅᑏ, 

ᐊᐱᖅᑯᑎᒋᔭᕋ ᐃᖅᑲᓇᐃᔭᖅᑎᓕᕆᔨᒧᑦ ᒥᓂᔅᑕᐅᔪᒧᑦ.  

 

ᒥᓂᔅᑕᐅᔪᖅ ᐃᖅᑲᐅᒪᕙᓪᓚᐃᔪᖅ ᓴᖅᑮᓚᐅᕐᒪᑦ 2020-2021 ᑖᒃᑯᐊ ᐱᑦᓯᐊᕆᐊᖃᕐᓂᕐᒧᑦ ᑲᒥᓯᓇᐅᔪᒥᒃ ᑭᖑᓪᓕᕐᒥ 

ᑲᑎᒪᔪᖃᖅᑎᓪᓗᒍ ᐊᒻᒪᓗᑦᑕᐅᖅ ᐊᕐᕌᒍᑕᒫᖅᓯᐅᑎᖏᓐᓂ ᑲᑎᒪᔪᖃᖅᑎᓪᓗᒍ. ᐅᔾᔨᕈᓱᒃᑕᖓᓂᒃ 

ᐊᑐᓕᖁᔭᐅᔪᓂᓪᓗ ᓇᓗᓇᐃᕆᓚᐅᕐᒪᑦ.  

 

ᑖᓐᓇ ᐊᓪᓚᕝᕕᒋᔭᖓᓐᓂᒃ ᐱᑦᓯᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑏᑦ ᓄᓇᕗᒻᒥ ᑖᒃᑯᐊ ᓄᓇᓕᐊᓛᓂᑦ 

ᐃᖅᑲᓇᐃᔭᖅᑐᐃᑦ ᐊᓪᓛᑦ ᐃᖅᑲᓇᐃᔭᕐᕕᒋᔭᖏᑦ ᓲᕐᓗ ᐊᖏᔫᓗᐊᕋᑎᑦ. ᐊᒻᒪᓗ ᓴᖅᑮᒍᒪᒑᖓᒥ ᓱᓇᑦ 

ᐊᑲᕆᓐᖏᑕᖏᖕᓂᑦ ᐅᓗᕆᐊᓇᕋᓗᐊᖅᓱᓂ ᓴᖅᑮᒍᓐᓇᕐᒪᑦ ᐃᖅᑲᓇᐃᔭᕐᕕᖏᑦᑎᒍᑦ ᐊᒻᒪᓗ ᓄᓇᓕᖕᒥᑎᒍᑦ. 

 

ᑕᒪᒃᑯᐊ ᐊᒥᓱᐃᑦ ᐊᕕᑦᑐᖅᓯᒪᔪᐃᑦ ᐱᕕᖃᖅᑎᑦᓯᓲᖑᒐᓗᐊᕐᖓᑕ ᑲᓐᖑᓇᖅᑐᑎᑎᒍᑦ ᐃᖅᑲᓇᐃᕐᔭᕕᐅᔫᑉ 

ᐃᓗᐊᒍᖔᖅ. ᐱᕕᖃᖅᑎᑦᓯᓲᖑᔪᒍᑦ ᑭᓯᐊᓂ ᐊᓪᓗᕈᓐᓇᖁᓪᓗᒍ ᐊᒻᒪᓗ ᓴᖅᑮᒍᓐᓇᖁᓪᓗᒍ ᑐᕌᑦᓴᐃᓐᓇᖁᓪᓗᒍ 

ᑖᑦᓱᒧᖓ ᐃᖅᑲᓇᐃᔭᖅᑏᑦ ᑎᓕᔭᐅᓯᒪᔪᒧᑦ. ᐊᒻᒪᓗ ᐅᕙᖓᓕ ᒪᓕᒐᓕᐅᕐᕕᖕᒥ ᑖᓐᓇ ᐃᓱᒪᒃᓴᖅᓯᐅᕈᓐᓇᖁᓪᓗᒍ 

ᑖᓐᓇ ᓈᒻᒪᑦᑑᒐᓗᐊᕐᒪᖔᖅ ᒫᓐᓇ ᐱᐅᓯᕆᔭᐅᔪᖅ.  

 

ᐅᖃᖅᑎᑦᓯᔩ, ᑕᒪᓐᓇ ᐱᐅᒋᔭᕋ ᐃᓱᒪᓕᐊᕆᔭᐅᑦᓯᐊᕙᐅᒍᓐᓇᖅᑐᓂ. ᒥᓂᔅᑕᖃᐃ ᑕᒪᔅᓱᒥᖓ ᓴᖅᑮᓂᐊᖅᐸ 

ᒪᓕᒐᒃᓴᒥᒃ ᐅᓪᓗᒥᒧᑦ ᓴᖅᑮᒍᓐᓇᖅᑐᒥᒃ ᑖᓐᓇ ᐃᓱᓕᓚᐅᓐᖏᓐᓂᖓᓂᒃ ᑲᑎᒪᓂᕆᔭᕗᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓇᑯᕐᒦᒃ, ᐃᖅᑲᓇᐃᔭᖅᑎᓕᕆᔨᒃᑯᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑖᑉᓱᒥᖓ ᐊᐱᕆᖕᒪᑦ. 

ᐅᖃᖅᑎᑦᓯᔩ, ᑖᒻᓇ ᐊᐱᕆᖕᒪᑦ. ᐅᖃᖅᑎᑦᓯᔩ, ᑖᒻᓇ ᓴᖅᑭᓚᐅᖅᑕᕋ ᐃᑉᐸᒃᓵᓂ ᑲᑎᒪᑎᓪᓗᑕ. ᐊᒥᓱᓂᒃ 

ᐃᓗᓕᖃᓚᐅᕐᒪᑦ ᑐᓴᕈᒥᓇᖅᑐᓂᒃ ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᑉᑎᒻᓂᒃ ᐃᓚᖏᓪᓗ ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᕗᑦ ᐅᖃᐅᓯᕆᓵᕐᒪᒋᑦ ᑲᑎᒪᔨᐅᖃᑎᒪ, ᑕᒪᒃᑯᐊ ᒫᓐᓇ ᕿᒥᕐᕈᔭᕗᑦ ᐅᖃᖅᑎᑦᓯᔨ. 

 

ᐊᒻᒪ ᕿᒥᕐᕈᑦᓯᐊᓚᐅᕐᓗᑎᒍᑦ ᐃᓗᓕᖅᑕᖏᓪᓗ ᑕᒪᒃᑯᐊ ᖃᓄᖅ ᐊᖅᑭᐅᒪᔭᕆᐊᖃᕈᒥᓇᕐᓂᕆᔭᖏᑦ 

ᓇᓗᓇᐃᑦᓯᐊᕈᑉᑎᒍᑦ ᓴᖅᑭᑦᓯᔭᕆᐊᖃᕐᓂᕈᑉᑕ ᒪᓕᒐᒃᓴᓂᒃ ᑕᒪᒃᑯᐊ ᐊᑐᓕᕆᐊᖃᕐᓗᒋᑦ ᐅᕝᕙᓘᓐᓃᑦ 

ᐋᖅᑭᒃᓯᒋᐊᕆᐊᖃᕈᑉᑕ ᒪᓕᒐᕆᔭᑉᑕ ᐃᓗᖏᓐᓃᑦᑐᓂᒃ ᒫᓐᓇ, ᑕᒪᒃᑯᐊ ᒫᓐᓇ ᕿᒥᕐᕈᒐᑉᑎᒍᑦ. ᐊᔪᕐᓇᕈᓐᓂᖅᐸᑦ 

ᑕᒪᒃᑯᐊ ᑲᒪᒋᔪᒫᖅᐸᕗᑦ ᑕᒡᕙᓂ ᐃᒡᓗᕐᔪᐊᑉ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑭᐅᔭᐅᒍᓐᓇᕋᒪᓗ ᖁᔭᓐᓇᒦᒃ. ᐊᐱᖅᑯᑎᒋᔭᖓᓂᒃ 

ᐊᐱᕆᓂᐊᕋᑖᕋᓗᐊᕋᒪ ᐃᓚᖓᓐᓂᒃ ᐊᑦᑐᕋᑖᖃᕕᐅᒃ ᐅᖃᐅᓯᕆᓪᓗᒍ. ᐊᒻᒪᓗ ᐅᕙᓂ ᓇᓗᓇᐃᕆᖃᑦᑕᖅᓯᒪᔪᖓ 

ᐊᑕᐅᓯᐊᕋᓂ ᑕᒪᓐᓇ ᓴᖅᑭᑕᐅᒍᓐᓇᖁᓪᓗᒍ ᓄᑖᒥᒃ ᐅᖃᕐᕕᐅᒍᓐᓇᖅᑐᒥᒃ ᐃᖅᑲᓇᐃᔭᖅᑎᓄᑦ 

ᐃᖅᑯᓪᓕᐅᑎᒋᔪᓐᓇᕐᕕᒋᔭᖓᓄᑦ ᐊᑑᑎᖃᕈᓐᓇᕐᒪᑦ ᐃᓅᖃᑎᒌᑦᓯᐊᓂᕐᒥᒃ ᑕᒪᒃᑯᐊ ᐅᖃᐅᓯᒃᓴᕆᔪᒪᔭᖏᓐᓂᓪᓗ 

ᑲᓐᖑᓇᖅᑐᒦᓐᖏᓪᓗᓂ. 

 

ᑕᒪᓐᓇ ᒥᓂᔅᑕ ᖃᓄᖅᑑᖅᓯᒪᖕᒪᖔᑦ? ᑕᒪᒃᑯᐊ ᓱᒋᐊᖅᓯᒪᒻᒪᖔᕐᓘᓐᓃᑦ? ᑕᒪᒃᑯᐊ ᓴᖅᑮᒍᓐᓇᖁᓪᓗᒍ ᓄᑖᒥᒃ 

ᐊᓪᓚᕕᒃᓴᒥᒃ ᑕᒪᓐᓇ ᐱᔾᔪᑎᒋᓪᓗᒍ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑎᓕᕆᔨᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑲᑎᒪᔨᐅᖃᑎᒐ ᑖᑉᓱᒥᖓ ᐊᐱᖅᓱᕐᒪᑦ. 

ᑐᑭᓯᐅᒪᑦᓯᐊᖅᑐᕐᓗ ᑕᒪᓐᓇ ᑎᒥᒋᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑎᒥ ᓄᑖᖑᖕᒪᑦ. ᓄᑖᖑᑎᓪᓗᑕᓗ 

ᐃᓛᒃᑰᓕᓵᖅᑎᓪᓗᑕᓗ ᑕᒪᒃᑯᐊ ᐊᒥᓱᑦ ᕿᒥᕐᕈᓇᓱᒃᑲᑉᑎᒍᑦ ᖃᓄᖅ ᐊᑑᑎᖃᑦᓯᐊᓛᖑᓇᔭᕐᒪᖔᑕ 

ᐃᒃᐱᖕᓇᕐᓂᖃᑦᓯᐊᓵᕐᓗᑎᓪᓕ ᑕᒪᒃᑯᐊ ᐃᓄᐃᑦ ᑕᒪᕐᒥᒃ ᐱᓕᕆᔪᑦ ᒥᐊᓂᕆᔭᐅᑦᓯᐊᕆᐊᖃᕐᒪᑕ 

ᐅᓗᕆᐊᓱᓐᓂᖃᖃᑦᑕᕐᓇᑎᓪᓗ-ᖃᕆᐊᖃᕐᓇᑎᓪᓗ ᑕᒡᕙᓂ ᐱᓕᕆᕝᕕᒋᔭᖏᓐᓂ. 

 

ᑕᒪᒃᑯᐊ ᓯᕗᓕᖅᑎᕝᒋᔭᕗᑦ ᑕᒡᕙᓂ ᑎᑎᕋᕐᕕᑦᑕ ᐃᓗᐊᓂ, ᓯᕗᓕᖅᑎᐅᖃᑎᒋᔭᒥᖕᓂᒃ ᑎᑎᕋᕐᕕᖏᖕᓂᑦ 

ᐊᔾᔨᒌᓐᖏᑦᑐᓂᑦ ᒫᓐᓇ ᐱᓕᕆᖃᑎᒌᑦᑐᒍᑦ ᑕᒪᒃᑯᐊ ᖃᓄᖅ ᐋᖅᑭᐅᒪᑦᓯᐊᖅᑐᓂᒃ ᓴᖅᑯᒻᒥᔪᓐᓇᕋᔭᕐᒪᖔᑖ ᑕᒡᕙᓂ 

ᑎᒥᐅᑉ ᐃᓗᐊᓂ ᐱᓕᕆᐊᕆᑉᓗᑎᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ ᑭᖑᓪᓕᖅᐹᖑᓕᖅᖢᓂᓗ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᐅᖃᖅᑎᑦᓯᔩ. ᒥᓂᔅᑕ ᖃᐅᔨᒪᓪᓗᓂᓗ ᑖᓐᓇ ᐃᖅᑲᓇᐃᔭᖅᑎ 

ᐅᑎᕆᐊᖃᕐᓂᐊᕌᖓᑕ ᑕᒪᒃᑯᐊ ᓄᓇᕗᑦ ᒐᕙᒪᒃᑯᒋᔭᖓᑦ. ᐃᖅᑲᓇᐃᔭᖅᑏᑦ ᐱᑎᑕᐅᒍᓐᓇᕐᓂᐊᕐᓂᖏᓐᓂᒃ 

ᐋᓐᓂᕐᓂᕈᑎᑦ ᐊᒻᒪᓗ ᐊᔪᓕᕐᓂᖅᐸᑕ ᐋᓐᓂᐊᒧᑦ ᐊᒻᒪᓗ ᐃᓚᖓᓐᓂᒃ ᑖᓐᓇ ᐊᑐᐊᒐᕆᔭᖏᖕᓂᑦ 

ᖃᐅᔨᓴᕆᐊᖃᕐᒪᑕ ᐃᒻᒥᒃᑯᑦ ᐋᓐᓂᐊᕐᕕᒻᒨᖓᔪᓄᑦ ᐋᓐᓂᐊᕐᓂᖓᓄᑦ ᖃᐅᔨᓴᖅᑕᐅᒋᐊᖃᕌᒐᑕ.  

 

ᖃᐅᔨᓴᖅᑕᐅᔪᖃᕐᓂᐊᓕᕈᓂ ᖃᓄᖅ ᐱᕕᖃᕈᓐᓇᕐᓂᖓᓂᒃ ᐊᒻᒪᓗ ᖃᓄᖅ ᐊᓂᒎᑎᒍᓐᓇᓂᐊᕐᓂᖓᓂ 

ᐋᓐᓂᖅᑐᒥᓂᐅᑉᐸᑦ ᐅᕝᕙᓗᓐᓃᑦ ᐋᓐᓂᐊᓂᒃᑯᑦ ᑕᒪᓐᓇ ᓄᖅᑲᖓᔾᔪᑎᒋᒻᒪᖔᒍᑦ. ᑕᒪᒃᑯᐊᑦᑕᐅᖅ 

ᑐᒃᓯᕋᖅᑕᐅᓂᐊᖅᐸᑦ ᐃᖅᑲᓇᐃᔭᖅᑎᖓᓂ ᐋᓐᓂᐊᕕᒻᒧᑦ ᐸᐃᑉᐹᖁᑎᓂᒃ?  

 

ᐃᓱᒫᓗᔾᔪᑎᖃᖃᑦᑕᖅᓯᒪᒻᒪᑕ ᑕᒪᒃᑯᐊ ᐊᑐᖅᑕᐅᖃᑦᑕᕐᓂᕆᔭᖏᓐᓂᒃ ᑐᒃᓯᕋᕈᒪᓂᕆᔭᖏᓐᓂᒃ ᑭᓯᐊᓂ 

ᓄᕙᓐᓇᕐᔪᐊᖅ ᑕᒪᓐᓇ ᐊᖅᑯᓵᖅᓯᒪᑎᓪᓗᒍ ᐃᓛᓐᓂᒃᑯᑦ ᐃᖅᑲᓇᐃᔭᖅᑎᓂᒃ ᐊᐅᓪᓚᕐᓂᐊᕌᖓᑕ ᓄᓇᕗᑦ ᓯᓚᑖᓄᑦ 

ᑕᒪᒃᑯᐊ ᒫᓐᓇᒃᑯᑦ ᑕᐃᒪᐃᖁᔨᑎᓐᓇᒍ ᑖᓐᓇ ᓄᖅᑲᑎᑦᑎᓂᐊᕐᒪᖔᖅ ᑕᒪᔅᓱᒥᖓ ᖃᐅᔨᓴᕐᓂᐅᔪᒥᒃ ᐊᒻᒪᓗ ᖃᓄ 

ᐱᔾᔪᑎᒋᔭᖏᓐᓂᒃ ᐃᖅᑲᓇᐃᔭᖅᑏᑦ ᑖᓐᓇ ᐊᑐᐃᓐᓇᐅᖁᔭᐅᔪᐃᓪᓗ ᑐᔅᓯᕋᖅᑕᐅᔪᐃᓪᓗ ᓄᓇᖅᑲᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᓐᓇ ᐃᖅᑲᓇᐃᔭᕈᓐᓇᐃᓪᓕᓯᒪᔪᑦ 

ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ ᐃᖅᑲᓇᐃᔭᕈᓐᓇᐃᖏᓐᓇᓂᐊᕐᒪᖔᑕ ᐅᕝᕙᓘᓐᓃᑦ ᖃᓄᖅ 

ᐋᖅᑭᒃᐸᓪᓕᐊᓇᔭᕐᒪᖔᑕ. ᓱᓕᔪᖅ ᑖᒃᑯᐊ ᖃᐅᔨᓴᖅᑕᐅᖃᑦᑕᕆᐊᖃᓲᖑᖕᒪᑕ ᐃᓱᐊᖅᓴᐃᔨᓄᑦ 

ᐃᓱᐊᖅᓴᐃᔨᒌᓐᓇᖃᑦᑕᖅᑕᖓᑕ ᓯᓚᑖᒍᑦ.  

 

ᑕᐃᒪᓐᓇᐃᑎᓪᓗᒍ ᐅᑭᐅᖅᑕᖅᑐᒥᐅᑎᒍᑦ ᖃᑉᓗᓈᑦ ᓄᓇᖓᓐᓄᑦ ᖃᐅᔨᓴᖅᑕᐅᔭᖅᑐᕆᐊᖃᓕᓲᖑᒐᑦᑕ. 

ᐃᓛᒃᑰᖓᔪᒥᒃ ᖃᐅᔨᓴᖅᑕᐅᑦᑎᐊᕐᓂᐊᕋᑦᑕ ᐃᖅᑲᓇᐃᔭᐃᓐᓇᕈᓐᓇᕋᓗᐊᕐᒪᖔᑦᑕ. ᑖᓐᓇ ᐋᓐᓂᐊᓂᕐᔪᐊᖑᔪᖅ 

ᓄᕙᓐᓇᕐᔪᐊᖏᓛᒃ 19 ᑕᕝᕗᖓ ᑎᑭᑎᓪᓗᒍ ᐊᐅᓪᓚᕈᓐᓇᐃᓕᓚᐅᐱᓪᓚᓚᐅᖅᓯᒪᖕᒪᑕ ᓄᓇᕗᒻᒥᐅᑕᐃᑦ.  

 

ᑕᐃᒪᓐᓇᐃᑎᓪᓗᒍ ᑕᒪᓐᓇ ᐃᖢᐊᖏᓐᓂᖅᑕᖃᓚᐅᖅᑐᖅ ᓱᓕᔪᖅ ᑖᒃᑯᓄᖓ ᖃᐅᔨᓴᖅᑕᐅᔭᕆᐊᖃᖅᑐᓄᑦ. ᑭᓯᐊᓂ 

ᒫᓐᓇ ᐊᐅᓪᓚᖃᑦᑕᖅᐸᓪᓕᐊᓕᕐᒥᑎᓪᓗᒋᑦ ᐃᓄᐃᑦ ᑖᒃᑯᐊ ᐃᓛᒃᑰᖓᔪᒥᒃ ᖃᐅᔨᓴᖃᑦᑕᕐᓂᐊᖅᑕᕗᑦ 

ᑕᐃᒪᓐᓇᐃᑦᑐᒃᑰᕆᐊᖃᖅᑐᑦ ᑕᐃᒪᓐᓇᐃᑐᒃᑰᖅᐸᑕ ᐅᓗᕆᐊᓇᔾᔮᓐᖏᒃᑲᓗᐊᕐᒪᖔᑦ ᐊᒻᒪ ᖃᓄᖅ 

ᐃᒃᐱᓇᕐᓂᖅᑕᖃᕐᓂᐊᕐᒪᖔᑦ. ᑕᒪᓐᓇ ᒫᓐᓇ ᑕᕝᕙ ᖃᐅᔨᓴᖃᑦᑕᖅᑕᕗᑦ ᐃᓛᒃᑰᖓᓪᓗᒋᑦ ᑭᓯᐊᓂ ᑖᒃᑯᐊ 

ᐊᔾᔨᒌᓐᖏᑦᑐᒥᒃ ᐊᑐᕆᐊᖃᓲᖑᓂᖏᑦ ᒪᓕᒃᖢᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᑐᒡᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ. ᒪᓕᒐᓕᐅᖅᑎ ᕿᓐᖑᖅ.  

 

ᐊᐱᖅᑯᑦ 992 - 5(2): ᐅᐸᓗᖓᐃᔭᐃᓂᖅ ᓄᕙᕐᔪᐊᕐᓇᖅ-19 ᓴᖅᑭᒃᑲᓐᓂᕐᓂᐊᕐᓂᖓᓄᑦ (ᕿᓐᖑᖅ) 

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᖃᕈᒪᔪᖓ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ 

ᑕᐃᑉᓱᒥᖓ ᓄᕙᓐᓇᕐᔪᐊᑉ ᒥᔅᓵᓄᑦ ᑐᓪᓕᕆᓂᐊᖅᑖᑕ ᒥᔅᓵ ᐃᓱᒪᓐᓇᖅᑎᓪᓗᒍ.  

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᐊᒃᓱᕈᓐᓇᖅᑐᒃᑰᖅᑐᐃᓐᓇᐅᒐᑦᑕ ᐊᔪᕐᓇᖅᑐᒃᑰᖅᑐᑕ ᓄᓇᕐᔪᐊᓕᒫᒥ ᓄᕙᓐᓇᕐᔪᐊᖅ 

ᑭᒃᑯᓕᒫᓂᒃ ᐊᒃᑐᖅᓯᑎᓪᓗᒍ. ᐅᖃᖅᑏ, ᑖᒃᑯᐊ ᐋᓐᓂᐊᓯᐅᖅᑏᑦ ᐊᒃᓱᕈᖃᑦᑕᕐᒪᑕ ᐅᕙᑦᑎᓐᓂᒃ 

ᐃᑲᔪᖅᓱᐃᓇᓱᑦᑐᑎᑦ ᐃᓅᓯᑦᑎᓐᓂᒃ ᓄᕙᓐᓇᕐᔪᐊᑐᐃᓐᓇᐅᓐᖏᑦᑐᒃᑯᑦ ᑭᓯᐊᓂ ᑕᐃᑲᓐᖓᓕᒫᖅ.  

 

ᑕᐃᒪᓕ ᑐᒡᓕᐊ ᓄᓇᕐᔪᐊᕐᒥ ᓯᐃᒻᒪᐸᓪᓕᐊᑎᓪᓗᒍ ᐸᕐᓇᒃᓯᒪᔭᕆᐊᖃᕋᑦᑕ. ᒥᓂᔅᑕ ᐅᖃᕈᑎᒋᔪᓐᓇᖅᐱᑎᒎᑦ ᖃᓄᖅ 

ᖃᓄᓪᓚᑦᑖᓂ ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᐱᕙᒌᔭᖅᑐᖃᖅᓯᒪᕙ ᑖᒃᑯᐊ ᐋᓐᓂᐊᓯᐅᖅᑎᕗᑦ 

ᐱᓕᕆᔭᖅᓯᒪᓂᐊᕐᖓᑕᓗ ᓄᓇᓕᓐᓂ ᓴᖅᑭᑐᐃᓐᓇᕆᐊᖃᕐᓂᖓᓂ ᓄᕙᓐᓇᕐᔪᐊᖅ 19 

ᓄᓇᓕᑦᑎᓐᓅᑐᐃᓐᓇᕆᐊᖃᕐᓂᖓᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᕆᓂᕐᒧᑦ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᓴᖅᑭᑕᖓᓄᑦ ᑖᒃᑯᐊ 

ᐱᒻᒪᕆᐅᓂᖏᓐᓄᑦ ᐋᓐᓂᐊᓯᐅᖅᑏᑦ ᐊᒻᒪᓗ ᐊᒃᓱᕈᓐᓇᖅᑐᒃᑰᖅᑐᒻᒪᕆᐅᑎᓪᓗᑕ. ᐅᓄᖅᑐᑦ ᑖᒃᑯᐊ ᑳᓐᑐᕌᒃᑯᑦ 

ᑕᐃᒫᒃ ᓄᓇᕗᒻᒦᑲᓐᓂᖃᑦᑕᕐᒪᑕ ᑖᒃᑯᐊ ᐃᑲᔪᕈᑎᑦ. ᑕᐃᒪ ᓄᓇᖃᖅᑐᓕᒫᑦ ᑖᔅᓱᒥᖓ ᖁᔭᓕᔪᔅᓴᐅᒐᓗᐊᖅᐸᕗᑦ 

ᐋᓐᓂᐊᓯᐅᖅᑏᑦ.  

 

ᐅᖃᖅᑏ, ᐱᒻᒪᕆᐅᓛᖑᖃᑕᐅᓕᖅᑐᖅ ᓄᕙᕐᔪᐊᕐᓇᖅ 19-ᒥ ᖃᐅᔨᓴᖅᑕᐅᕈᓐᓇᕐᓂᕗᑦ ᑖᓐᓇ 

ᖃᐅᔨᓴᕐᓂᐅᖃᑦᑕᖅᑐᖅ ᐊᒥᓱᕈᕆᐊᖅᓯᒪᓪᓗᓂ ᕿᓚᒻᒥᐅᑕᕐᓂᖅᓴᐅᓪᓗᓂ ᓄᓇᕗᒻᒥ ᑕᐃᒪ ᖃᐅᔨᓴᐅᑎᓂᒃ 

ᑐᐊᕕᕐᓂᖅᓴᐅᑎᓐᓇᓱᒃᑕᕋᓗᐊᕗᑦ ᑕᒪᕐᒥᒃ ᖃᐅᔨᓴᕐᓂᖅ. ᓄᕙᓐᓇᕐᔪᐊᖅ 19-ᒧᑑᓐᖏᑦᑐᖅ ᐊᓯᖏᓐᓄᑦᑕᐅᖅ 

ᐊᓂᕐᓂᕐᒧᑦ ᐊᑲᐅᓐᖏᓕᐅᕈᑎ ᐅᓇ ᐳᕙᓪᓗᖕᓇᕈᔪᒻᒥ ᑲᖏᖅᖠᓂᕐᒥᒃ ᐊᒻᒪᓗ ᐃᖃᓗᖕᓂ ᑕᕝᕙᓂᐅᓇ. ᐊᒻᒪᓗ 

ᐱᓕᕆᐊᖃᖅᓯᒪᖕᒥᒐᑦᑕ ᑖᒃᑯᐊ ᖃᖓᑕᓲᑦ ᖃᔅᓰᓐᓇᕈᕆᐊᖅᓯᒪᓂᖏᑦ ᑕᒪᓐᓇ ᐆᑦᑑᑎᖃᓲᖑᖕᒥᔪᒍᑦ ᕿᑭᖅᑖᓗᖕᒥ 

ᐊᑭᓕᖅᓯᒪᔪᓂᒃ ᖃᖓᑕᓲᓄᑦ ᑖᒃᑯᐊ ᕿᓚᒻᒥᐅᒃᑲᓐᓂᕈᓐᓇᖁᓪᓗᒋᑦ. ᑕᐃᒪ ᑖᓐᓇ ᓯᐊᒻᒪᖅᑎᑦᑕᐃᓕᒪᖁᓪᓗᒍ 

ᓄᓇᕗᒻᒥ ᒪᕐᕉᒃ ᐱᔭᕇᖅᑕᐅᓯᒪᔪᒻᒪᕇᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑉᓗ ᒥᓂᔅᑕ ᑕᐃᑉᓱᒥᖓ ᑭᐅᑦᓯᐊᕈᓐᓇᕐᒪᖅ ᓯᕗᓕᖅᐹᒥᒃ 

ᐊᐱᖅᑯᑎᒋᔭᒻᓂ. ᐅᓇ ᑐᒡᓕᐊ ᐊᐱᖅᑎᒋᓂᐊᖅᑕᕋ ᐅᖃᐅᓯᐅᓯᒪᒐᓚᒃᑐᖅ ᓯᕗᓪᓕᕐᒥᒃ ᐅᐊᑦᑎᐊ 

ᐊᐱᖅᑯᑎᖃᕐᕕᐅᔪᒥᖓᓂ. (ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᕐᒥ 

ᑖᓐᓇ ᓇᕈᖃᑕᐅᓂᕐᒥ ᓄᕙᓐᓇᕐᔪᐊᖅ-19-ᑕᖃᖅᑎᓪᓗᒍ ᐊᒻᒪᓗ ᐃᓱᒫᓘᑎᖃᕐᕕᐅᓕᖅᐸᓪᓕᐊᓪᓗᓂ ᓄᓇᕗᒻᒥᐅᓄᑦ 

ᐊᐅᓪᓚᖃᑦᑕᖅᑐᓄᑦ ᖃᓪᓗᓈᓄᑦ ᖃᓪᓗᓈᓂᓗ. 

 

ᒥᓂᔅᑕ ᑐᑭᓯᓇᖅᓯᑎᑦᑎᒋᐊᒍᓐᓇᖅᐹ ᖃᓄᐃᓕᐅᖅᑎᖃᖅᓯᒪᓕᕐᒪᖔᖅ ᑖᒃᑯᐊ ᓄᓇᕗᒻᒥ ᐊᐅᓪᓚᖃᑦᑕᖅᑐᑦ 

ᑐᐊᕕᕐᓇᖅᑐᒧᑦ ᖃᐅᔨᓴᖅᑕᐅᔭᖅᑐᕐᓗᑎᒃ ᑕᐃᒪᐃᓕᐅᕈᓐᓇᕐᓂᐊᕐᒪᖔᑕ ᐅᓗᕆᐊᓇᖅᑐᒦᖏᓪᓗᓂ ᑖᓐᓇᓘᓐᓃᑦ 

ᑭᖑᕙᕆᐊᖅᑕᐅᖏᓗᑎ ᑖᒃᑯᐊ ᓄᕙᕐᔪᐊᕐᓇᖅ-19-ᒧᑦ ᓇᕈᑦᑕᐃᓕᑎᑦᑎᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋᓗ ᐊᐱᖅᑯᑎᑦᑎᐊᕙᐅᒻᒪ. ᑕᐃᒪ 

ᓄᕙᖕᓇᕐᔪᐊᖅ ᑲᓇᑕᒨᕆᐅᖅᑎᓪᓗᒍ ᓄᓇᕐᔪᐊᒨᓚᐅᖅᑐᓂ ᑲᓇᑕᒧ ᐊᕕᑦᑐᖅᓯᒪᔨᐅᖃᑎᕗᑦ ᓄᖅᑲᖅᑎᑦᑎᓚᐅᕐᒪᑕ 

ᖃᓄᖅ ᐃᓅᓕᓴᖅᑕᐅᔪᓄᑦ ᐊᑐᐃᓐᓇᐅᓂᐊᕐᒪᑦ. ᑕᐃᒪ ᐱᔨᑦᑎᕋᕐᓂᖅ ᒪᑐᐃᖅᐸᓪᓕᐊᑎᓪᓗᒍ ᑕᒪᓐᓇ 

ᑭᖑᕙᕆᐊᖅᓯᒪᓂᖓ ᐊᖑᒻᒪᑎ.  

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᑭᖑᕙᕆᐊᖅᓯᒪᔪᑦ ᑖᒃᑯᐊ ᐊᕕᒃᑐᖅᓯᒪᔨᐅᖃᑎᒋᔭᕗᑦ ᓄᕙᖕᓇᕐᔪᐊᓂ ᐅᓄᖅᓯᒋᐊᑳᓪᓚᖃᑦᑕᖅᑎᓪᓗᒋᑦ 

ᐃᓱᒫᓗᓇᕐᒥᖕᒪᑦ. ᑕᐃᒪ ᐱᒻᒪᕆᐅᓂᕆᔭᖓ ᐃᓄᑑᔭᕆᐊᖃᕐᕕᐅᔪᑦ ᑖᓐᓇ ᓯᕗᓪᓕᐅᔾᔭᐅᑎᓪᓗᒋᑦ 

ᐋᓐᓂᐊᕕᓕᐊᖅᓯᒪᔪᑦ ᒪᑯᐊ ᑎᑭᑦᑕᕆᐊᑐᖏᑦᑐᓄᑦ. 

 

ᑕᐃᒪ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᕐᒧᓪᓗ ᐅᖃᖅᑲᐅᒐᒪ ᐱᒻᒪᕆᐅᒻᒪᑦ ᑕᐃᒪ ᐃᓱᒪᒋᖃᓯᐅᔾᔭᐅᓗᒍ 

ᐊᐅᓪᓚᕆᐊᖃᓪᓚᑦᑖᕋᓗᐊᕐᒪᖔᑦ ᓯᕗᒧᑉᐸᓪᓕᐊᓗᑕ ᐃᓅᓕᓴᖅᑕᐅᔪᓐᓇᖅᓯᓚᐅᓐᖏᓐᓂᖓᓂᒃ 

ᐃᓕᕙᓪᓕᐊᓂᐊᖅᑐᓂᒃ ᐱᒻᒪᕆᐅᖅᑰᕐᒪᑦ. ᐃᓕᓴᕆᓗᒍ ᑕᐃᒪ ᐅᓗᐊᓇᕐᓂᖓ ᖃᐅᔨᒪᔫᒐᓗᐊᑕᕗᑦ ᑭᓯᐊᓂ 

ᐅᓗᕆᐊᓇᕐᓂᖏᑦ ᑎᒥᒧᑦ ᑕᐃᒪ ᐃᓅᓕᓴᖅᑕᐅᔭᖅᑐᖅᑐᑦ. 

 

ᑖᓐᓇ ᐊᖏᓂᖅᓴᐅᖕᒪᑦ ᑖᓐᓇ ᐃᓅᓕᓴᖅᑕᐅᔭᕆᐊᖃᕐᓂᖓ ᓄᕙᒡᔪᐊᕐᓇᕐᒥ, ᐃᒪᓐᓇ ᓇᒻᒥᓂᖅ ᑲᒪᒋᔾᔫᒥᓗᑎᒃ 

ᓇᕈᓕᕌᖓᒥᒃ ᐅᔾᔨᕈᓱᑦᑎᐊᕐᓗᑎᓪᓗ ᑭᓱᓂᒃ ᐊᑦᑐᖅᓯᒪᖔᑕ ᑭᒃᑯᓐᓂᓪᓗ ᐅᖓᓯᒌᖃᑦᑕᐅᑎᓪᓗᑎᓪᓗ 

ᓴᓗᒪᓇᓱᓪᓗᓂᓗ. ᐋᓐᓂᐊᕕᓕᐊᖃᑕᐅᔪᑦ ᐃᒪᓐᓇ ᐊᑦᑕᕐᓇᖏᑦᑐᒦᒃᑲᓗᐊᕐᒪᖔᑕ ᖃᐅᔨᒪᐃᓐᓇᕋᓱᓐᓂᐊᖅᐸᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖑᓕᕐᓗᓂ ᐃᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅᑕ ᕿᓐᖑ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑭᐅᖏᑦᓯᐊᕐᒪᑦ ᒥᓂᔅᑕ ᑕᐃᑉᓱᒪ ᒥᒃᓵᓄᑦ ᐱᒻᒪᕆᐅᑎᒡᓗᒍ. 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐅᖃᖅᑎᑦᑎᔩ. (ᑐᓵᔨᑎᒍᑦ) ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓ ᓇᕈᖃᑦᑕᕐᓂᖅ 

ᓄᕙᒡᔪᐊᕐᓇ-19-ᑕᖃᖅᑎᓪᓗᒍ ᒥᓂᔅᑕ ᐅᖃᖅᓯᒪᖕᒪᑦ ᑭᖑᕙᕆᐊᕐᓂᖅᑕᖃᒃᑲᓐᓂᑐᐃᓐᓇᕆᐊᖃᕐᒪᑦ ᓇᕈᔨᐅᔪᑦ 

ᒪᑯᓄᖓ ᐃᓄᑐᐊᒃᑯᕕᒻᒦᑦᑕᕆᐊᖃᖅᑐᓄᑦ ᓄᓇᕗᒻᒥ ᐅᑎᓚᐅᖏᓐᓂᕐᒥᓂ. 

 

ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐹ ᖃᓄᖅ ᓇᕈᓇᕋᓱᓐᓂᕐᒧᑦ ᐋᖅᑭᒃᓱᖅᑕᐅᖁᓪᓗᒍ ᐊᒻᒪᓗ ᐃᓱᒪᒋᖃᐅᓯᑎᓗᒋᑦ ᓲᕐᓗ 

ᒪᑯᐊ ᖃᖓᑕᓲᑦ ᑭᖑᕙᕆᐊᖃᑦᑕᕐᓃᑦ ᓯᓚᒧᑦ, ᓯᓚᒥ ᐱᔾᔪᑎᖃᕐᓗᓂ ᐅᕝᕙᓗ ᐃᓂᒃᓴᖃᒃᑲᓂᖏᓐᓂᕐᒧᑦ 

ᐃᓄᑐᐊᒃᑯᕕᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᑕᐅᕐᒪᑦ ᑕᐃᒪ ᑕᐃᒪᓐᓇ 

ᓇᕈᔭᐅᓐᓂᖅᐸᑦ ᓲᕐᓗ ᐋᑐᕚᒥ ᐅᕗᖓ ᐅᓪᓗᓂ 14-ᓂᒃ ᐃᓄᑑᓚᐅᕐᓗᑎᒃ ᐊᑦᑕᕐᓇᖏᑦᑐᒦᒃᑲᓗᐊᕐᒪᖔᑕ 

ᑐᔪᕐᒥᕕᒻᒥᓗ ᐅᕝᕙᓘᓐᓃᑦ ᐃᓚᔮᒥᓂᒃ. ᑕᐃᒪᓕ ᐃᓄᑑᔭᕇᖅᓯᒪᓚᐅᕋᒥᒃ ᑕᐃᒪᓕ ᐊᒃᓱᕈᓐᓇᖅᑑᓂᕋᐃᒻᒪᒍ ᑕᐃᓐᓇ 

ᓄᓇᕗᒻᒧᑦ ᐊᖅᑯᓵᖅᑐᖅ ᖃᖓᑕᓲᖅ ᓄᖅᑲᖅᑎᑕᐅᑉᐸ ᓯᓚᒧᓪᓘᓐᓃᑦ ᓱᕋᒃᑐᒧᓪᓘᓐᓃᑦ. ᑕᐃᒪ 

ᑕᐃᒪᐃᑦᑐᖃᖃᑦᑕᖅᓯᒪᔪᖅ.  

 

ᐅᑎᕆᐊᖃᓲᖑᒻᒪᑕ ᐃᓄᑐᐊᒃᑯᕕᒻᒥ ᑳᓐᑐᕌᖃᖅᑎᑕᐅᔪᖅ ᐃᓂᖃᕋᓗᐊᕐᒪᖔᑕ ᐱᓕᕆᖃᑎᒋᓲᕗᑦ. ᐊᒻᒪᓗ 

ᐃᓄᑐᐊᒃᑯᕕᒻᒦᖏᓐᓇᕈᓐᓇᕐᓂᖓ ᐅᖃᕈᓐᓇᖅᓯᓂᐊᖅᐸ ᐃᑭᓂᐊᕐᒪᑕ. ᑕᐃᒪ ᐃᓄᑐᐊᒃᑯᕕᐅᑉ ᓯᓚᑖᓂ 

ᖃᖓᑕᓲᒃᑯᕕᓕᐊᕋᒪ ᓄᓇᕗᒻᒧᑦ ᑎᑭᓚᐅᖏᓐᓂᖏᓐᓂᒃ, ᐊᒃᓱᕈᖅᑐᒻᒪᕆᐅᖃᑦᑕᖅᐳᒍᑦ ᖃᖓᓕᒫᖓᒍᑦ ᑖᑦᓱᒪ, 

ᑖᓐᓇ ᐊᑦᑕᕐᓇᖏᑦᑐᒦᓐᓂᖅ ᐱᑕᖃᓚᐅᓲᖅ, ᐅᖃᖅᑲᐅᒐᒪ ᑕᐃᒫᒃ. ᑕᒪᒃᑯᐊ ᖃᖓᑕᓲᑦ ᖃᔅᓰᓐᓇᕈᕆᐊᖅᑕᐅᓂᖏᑦ 

ᐃᓛᓐᓂ ᐊᑯᓂᐅᓂᖅᓴᖅ ᐃᓄᑐᐊᒃᑯᕕᒻᒦᑦᑕᕆᐊᖃᓚᐅᑲᓲᖑᒻᒪᑕ.  

 

ᑖᒃᑯᐊ ᑕᕝᕙ ᖃᓄᐃᓕᐅᕈᑎᒋᓯᒪᔭᕗᑦ ᐃᓚᔮᕗᑦ ᓄᓇᓕᕗᓪᓗ ᐊᑦᑕᕐᓇᖅᑐᒦᖁᓇᒍ. ᖁᔭᓕᕗᖓᓕ, 

ᐱᓕᕆᖃᑕᐅᑦᑎᐊᕐᒪᑕ ᐃᓚᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒪᓕᒐᓕᐅᖅᑎᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ, ᐃᖃᓗᐃᑦ-ᒪᓂᕋᔭᖕᒧᑦ, ᑭᖑᓪᓕᐅᓂᐊᖅᖢᓂ, 

ᒪᓕᒐᓕᐅᖅᑎ, ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᑦ. ᒪᓕᒐᓕᐅᖅᑎ, ᓚᐃᑦᓯᑑᓐ. 

 

ᐊᐱᖅᑯᑦ 993 - 5(2): ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᐊᕆᔭᐅᖁᓪᓗᒍ ᐱᓇᓱᐊᒐᐃᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕋᖅᑎᓐᓂᐊᕋᒃᑭᑦ ᐊᕙᑎᓕᕆᓂᕐᒧᑦ ᒥᓂᓯᑕᒧᑦ.  



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᑕᕐᓄᑦ ᕕᐅᕝᕗᐊᓕᒥ ᑕᒫᓂ ᐅᑭᐅᖅ ᑲᑎᒪᕐᔪᐊᖅᑎᓪᓗᑕ, ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐱᔪᒥᓇᖅᓴᐅᑎᓄᑦ.  

 

ᓈᓴᐃᔪᓐᓇᐃᓕᓯᒪᒐᒪ, ᖃᑦᓯᐊᑎᖅᑐᖓ ᑲᑎᒪᕕᔾᔪᐊᕆᐊᖅᓯᒪᓂᖓᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᕙᑎᑦᑎᓐᓄᑦ. 

ᐊᒻᒪᓗ ᐱᒻᒪᕆᐅᓂᖓᓄᑦ ᑭᖑᕚᑦᑎᓐᓄᑦ, ᐃᓯᐊᕿᓂᕐᓗᑲᓐᓂᖁᓇᒍ. ᓄᓇᕗᑦ ᑐᓐᖓᕕᖃᕐᓂᖓ ᐅᖅᓱᐊᓗᒻᒧᑦ 

ᐃᑯᒻᒪᖅᑯᑎᓄᑦ.  

 

ᒐᕙᒪᒃᑯᑦ ᓄᓇᕗᒻᒥ ᐃᓄᑑᔾᔨᔪᓐᓇᖏᒻᒪᑕ ᐱᓕᕆᖃᑎᖃᕆᐊᖃᕐᓂᐊᕐᒪᑕ ᓄᓇᕗᒻᒥᐊᓕᒫᓂᒃ. ᑖᓐᓇ ᐱᔾᔪᑎᒋᓪᓗᒍ, 

ᑖᒃᑯᐊ ᐃᖅᑲᓇᐃᔭᕐᕕᖓᓄᑦ ᓯᓚᐃᑦ ᐊᓯᔾᔨᖅᐸᓪᓕᐊᓂᖓᓄᑦ.  

 

ᐃᓄᐃᑦ ᒪᓐᓇ ᓴᓗᒪᔪᒥᑦ ᐆᒻᒪᖅᑯᑎᖃᕐᓂᕐᒥᒃ, ᑖᓐᓇ ᐱᔪᒥᓇᖅᓴᐅᑎᖃᕆᔭᐅᓂᖓ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ 

ᓯᕿᓐᖑᔭᐅᔭᓕᕆᓂᖓ ᐊᒥᓱᕈᕆᐊᖅᑎᓪᓗᒋᑦ ᑖᒃᑯᐊ ᐃᑯᒻᒪᖅᑯᑎᑐᓗᐊᖏᑦᑐᓂᒃ.  

 

ᑖᓐᓇ ᓯᕿᓐᖑᔭᐅᔭᓕᕆᓂᖅ ᐱᐅᔫᒻᒪᑦ, ᐅᖃᖅᑏ, ᑭᓯᐊᓂ ᑮᓇᐅᔭᖃᕆᐊᓕᒻᒪᕆᐅᒻᒪᑦ. ᓂᐅᕕᐊᕆᓗᒍ, ᐅᓯᓗᒍᓗ 

ᐋᖅᑭᑦᓱᕋᓱᓪᓗᒋᓪᓗ. ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑲᑦᑐᖓᔾᔪᑎᐅᒻᒪᑕ ᑖᔅᓱᒪ ᓯᑭᓐᖑᔭᐅᔭᓕᕆᓂᖅ. ᑖᓐᓇ 

ᐱᓪᓗᒍ ᖁᕕᐊᓱᒻᒪᕆᓚᐅᖅᐳᖓ ᑕᑯᒐᒃᑯ ᑭᐅᔾᔪᑕᐅᔪᒥᒃ ᑎᑎᖅᑲᑎᒍᑦ ᐊᐱᖅᑯᑎᓄᑦ. 

 

ᐱᔫᒥᓇᖅᓴᐅᑎᓂᒃ ᐱᓕᕆᐊᖑᓕᖅᑐᒥ. ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐ ᐊᕙᑎᓕᕆᔨᒃᑯᓐᓄᑦ. ᕿᓱᓂᒃ 

ᐱᔪᒥᓇᖅᓴᐅᑎᓂᒃ ᐃᓱᒪᒃᓴᖅᓯᐅᕈᑎᖃᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᓯᑕᐅᔪᖅ, ᐊᕙᑎᓕᕆᓂᕐᒧᑦ. ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᓱᓕ ᒪᓕᒐᓕᐅᖅᑎ, ᑖᓐᓇ 

ᑮᓇᐅᔭᖅᑐᖅᑐᕐᔪᒻᒪᕆᐅᒻᒪᑦ ᐊᓯᔾᔨᕋᓱᒋᐊᖓ, ᑖᒃᑯᓄᖓ ᓇᖕᒥᓂᖅ ᐊᖏᕋᖃᖅᑐᓄᑦ. 

 

ᐊᕙᑎᓕᕆᔨᒃᑯᑎᒃ, ᐱᔫᒥᓇᖅᓴᐅᑎᓂᒃ ᖃᓄᖅ ᐃᑲᔪᕈᓐᓇᕐᒪᖔᑕ ᕿᓂᖃᑦᑕᖅᑐᑦ. ᑭᓯᐊᓂ ᒫᓐᓇ ᐱᓕᕆᐊᖅ, 

ᐱᓕᕆᐊᕋ ᓴᖅᑭᑎᓐᓇᓱᒃᓱᒋᑦ ᑖᒃᑯᓄᖓ ᑐᒃᓯᕋᖅᑐᓄᑦ ᑲᔪᓯᖁᓪᓗᒋᑦ. 

 

ᑖᒃᑯᐊ ᐃᓯᐊᕿᓂᕐᓗ ᒥᒃᖠᕚᓪᓕᖁᓪᓗᒍ. ᑕᐃᒪᓐᓇ, ᐅᖃᖅᑏ, ᐊᔾᔨᒌᖏᑦᑐᓂᒃ ᖃᔅᓯᑲᓪᓚᖕᓂᒃ.  

 

ᑭᓯᐊᓂ ᐋᖅᑭᒃᓯᓚᐅᖏᑦᑐᒍᑦ, ᐃᒪᓐᓇ ᑐᓂᓯᓂᑐᐃᓐᓇᒃᑯᓪᓘᓐᓃᑦ ᑮᓇᐅᔭᖅᑎᒍᑦ, ᐅᕝᕙᓘᓐᓃᑦ ᓂᐅᕕᕐᓗᓂ 

ᐃᖅᑲᓇᐃᔭᐅᑎᒃᓴᓂᒃ, ᓂᐅᕕᕈᑎᓗᒍ ᐃᓄᒃ. 

 

ᖃᓄᖅ ᖃᐅᔨᒪᓪᓚᑦᑖᖏᓐᓇᑦᓯᐅᒃ ᐱᐅᓂᖅᐹᓂ. ᑕᐃᒪ ᑮᓇᐅᔭᓂᒃ ᒥᑦᓴᐅᓴᓚᐅᕋᑦᑕ ᐃᒡᓗᖓ, ᑖᔅᓱᒥᖓ 

ᐆᒻᒪᖅᑯᑎᑐᖏᓐᓂᖅᓴᓂᒃ $50.0000 ᖃᓂᒋᔮᓃᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ.  

 

ᓂᕆᐅᑦᑎᐊᖅᐳᖓ ᐱᕙᓪᓕᐊᓂᕐᓂᒃ ᐊᒻᒪᓗ ᓇᓖᕌᕋᑦᓴᐃᑦ ᐃᓱᒪᒃᓴᖅᓯᐅᕈᑕᐅᓗᑎᒃ. ᐅᖃᖅᑏ, ᖃᔅᓯᑲᓪᓚᐅᒻᒪᑕ 

ᐊᓅᖅᑐᑦ ᓇᒻᒥᓂᖅ ᐊᖏᕋᖃᖅᑐᑦ ᐱᔪᓐᓇᖅᑎᑕᐅᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ. ᐃᒪᓐᓇ 

ᑮᓇᐅᔾᔭᒃᓵᕆᔪᓐᓇᖅᑕᖏᓪᓗ ᐅᖓᑖᓃᓐᓂᖓᓄᑦ. ᐊᐱᕆᔪᒪᔪᖓ ᐅᖃᖅᑏ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐃᖅᑲᓇᐃᔭᕐᕕᖓ ᐱᔪᒥᓇᖅᓴᐅᑎᖏᑦ ᐃᓚᓕᐅᔾᔨᓯᒪᓂᐊᕐᒪᖔᑦ ᑖᒃᑯᐊ ᑮᓇᐅᔾᔭᒃᓵᕆᔪᓐᓇᖅᑕᖏᑕ 

ᐃᓱᓕᑦᑕᕐᕕᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᓴᕕᑲᑖᖅ. 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐋᖅᑭᒃᓱᖅᓯᒪᓂᖓ ᓄᑖᖑᖕᒪᑦ ᓱᓕ 

ᑕᐃᓐᓇ ᑕᑯᓐᓇᓚᐅᓐᖏᑕᕋ. ᑖᓐᓇᓕ ᑎᑭᐅᑎᔪᓐᓇᓐᖏᑎᑕᐅᖁᓐᖏᓐᓇᑦᑕ ᓄᓇᕗᒻᒥᐅᓄᑦ ᐅᓄᕐᓂᖅᓴᓄᑦ ᑕᐃᒫᒃ 

ᓇᖕᒥᓂᖅ ᐊᖏᕐᕋᖃᕈᕕᑦ ᓄᓇᕗᒻᒥ ᑮᓇᐅᔭᖅᑐᖅᑐᒻᒪᕆᐅᖕᒪᑦ ᐊᒻᒪᓗ ᐊᑭᑐᔫᖕᒪᑦ ᐃᒡᓗᑖᕋᓱᓪᓗᓂ. ᑕᐃᒫᒃ 

ᑮᓇᐅᔾᔭᒃᓴᔪᓐᓇᕐᓂᖓ ᐃᓱᖃᖅᑎᓐᓂᕈᑦᑎᒍᑦ ᑖᒃᑯᐊ ᐊᑐᐃᓐᓇᖃᕆᐊᓖᑦ ᐱᔪᓐᓇᕆᐊᖃᖅᑐᑦ.  

 

ᓴᖅᑭᑦᑎᔪᒪᓐᖏᓐᓇᑦᑕ ᐊᑐᐃᓐᓇᐅᔪᓐᓇᓐᖏᑦᑐᓂᒃ ᐱᔭᐅᔪᒪᒐᓗᐊᖅᑎᓪᓗᒋᑦ. ᑐᕌᒐᕈᒪᒐᑦᑎᒍᑦ ᑖᒃᑯᓂᖓᑦᑎᐊᖅ 

ᐃᓄᖕᓂᒃ ᑐᕌᕆᐊᓕᑦᑎᓐᓂᒃ. ᑕᐃᒪ ᐱᔭᒃᓴᓕᒫᕗᑦ ᐱᓕᕆᓇᓱᓪᓗᒋᑦ ᑖᓐᓇ ᐱᓕᕆᓂᐊᕐᒪᑦ ᑖᒃᑯᓄᖓᓗ 

ᐃᑲᔫᑎᖃᖁᓪᓗᒍ. ᑖᓐᓇ ᐊᑐᖅᑕᐅᑦᑎᐊᖁᓪᓗᒍᓗ ᐃᓄᖕᓄᑦ.  

 

ᐅᖃᖅᑏ, ᐱᐅᒐᔭᓐᖏᒻᒪᑦ ᐱᔪᓐᓇᖅᑐᖅᑐᑦ ᖃᔅᓰᓐᓇᑯᓗᐃᑦ ᐱᔪᓐᓇᕐᓂᖅᐸᑕ ᐱᔪᓐᓇᕐᓂᓕᒫᑦᑎᓐᓂ 

ᐱᓇᓱᓐᓂᐊᖅᐳᑦ ᓄᓇᕗᒻᒥᐅᓄᑦ ᑲᔪᓯᑦᑎᐊᕈᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᒋᔪᓐᓇᖅᑕᐃᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᔪᓐᓇᕐᒪᑦ. ᐄ, 

ᐃᓚᖏᓂᒃᑯᐊ ᐅᓄᖅᑐᑦ ᐃᓚᐅᑎᑕᐅᖃᑦᑕᓐᖏᒻᒪᑕ ᐊᒻᒪᓗ ᒪᒥᐊᓇᖅᑐᖅ. ᑕᒪᓐᓇ ᐱᒋᐊᖅᑕᐅᓕᑕᐃᓐᓇᕐᒪᑦ 

ᕿᓚᒥᕈᓗᒃ ᓴᖅᑭᑦᑐᒥᓇᐅᒐᓗᐊᖅ. ᑕᐃᒃᑯᐊ ᖃᐅᔨᓴᐅᑎᑯᓗᐃᑦ ᓄᑖᑦ ᐃᓕᐅᖅᑲᖅᑕᐅᓕᖅᑎᓪᓗᒋᑦ 

ᐊᑐᕈᓐᓇᖅᓯᔪᒥᓇᐅᒐᓗᐊᕐᒪᑦ. 

 

ᖃᖓ ᑕᐃᒪ ᐊᑐᓕᕆᐊᕐᓂᐊᖅᐸ ᑕᐃᒃᑯᐊ ᓇᖕᒥᓂᓖᑦ ᐊᓐᖑᑎᔪᓐᓇᕐᓂᐊᕐᒪᑕ ᐅᒥᐊᕐᔪᐊᓄᑦ ᑎᑭᓛᖅᑐᓄᑦ 

ᐊᐅᔭᐅᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒫᓂᖃᐃ ᐊᕐᕌᒎᓂᐊᖅᑐᒥᒃ ᑕᑯᔪᒪᔪᒍᑦ. 

ᑭᓯᐊᓂᑦᑕᐅᖅ ᑕᒪᒃᑯᐊ ᑮᓇᐅᔭᓂᒃ ᑐᒃᓯᕋᕆᐊᖃᕐᓂᐊᖅᑐᒍᑦ ᐃᓯᐊᕿᕐᓗᖕᓄᑦ ᑖᒃᓰᔭᐅᑎᓂᓐᖔᕋᔭᕐᒪᑦ ᑕᐃᒃᑯᐊᓪᓗ 

ᐃᓱᖃᖅᖢᑎᒃ. 

 

ᐊᓯᖏᓪᓗ ᒐᕙᒪᒃᑯᑦ ᐱᓕᕆᕝᕕᖏᑦ ᑖᒃᑯᓇᓐᖔᖅᑐᓂᒃ ᐱᓇᓱᖃᑦᑕᕐᓂᐊᕆᓪᓗᑎᒃ. ᑭᓯᐊᓂ ᐊᕐᕌᒍ 

ᐊᑐᓕᖅᑎᑕᐅᖁᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 994 - 5(2): ᐱᖁᑎᕐᔪᐊᑦ ᑭᓐᖒᒪᒋᔭᐅᔪᑦ ᑎᑭᕋᕐᔪᐊᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓂᑯᕕᒃᑐᖓ ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᒃᑯᑦ ᒥᓂᔅᑕᖓ 

ᐊᐱᖅᑯᕈᐊᖅᖢᒍ ᐱᖁᑎᕐᔪᐃᑦ ᒥᒃᓵᓄᑦ. ᓯᕗᓪᓕᖅᐹᒥᒃ ᒥᓂᔅᑕ ᒪ’ᓈᖅᐸᕋ ᐃᑉᐸᒃᓴᖅ ᑐᓴᖅᑎᑕᐅᓚᐅᕋᑉᑕ 

ᑎᑭᕋᓪᔪᐊᕐᒥᒃ ᑖᓐᓇ ᐅᖅᓱᖅᑖᕐᕕᖓᑦ ᐃᓗᓕᐊᓪᓚᓚᐅᕐᒪᑦ ᐋᖅᑭᐊᓪᓚᓚᐅᕐᓂᖅᖢᓂᐅᒃ ᐱᓕᕆᔩᑕ ᒪ’ᓈᖅᓯᒪᕙᒃᑲ. 

 

ᑖᒻᓇ ᐃᒥᑦᓯᐊᓕᐅᕐᕕᐅᓇᔭᖅᑐᖅ ᐃᒥᕐᒧᑦ ᓴᓗᒻᒪᖅᓴᐃᕕᒃ, ᐃᒥᖅᑕᕐᕕᒃ ᓄᑖᖅ ᑎᑭᕋᓪᔪᐊᕐᒥᒃ ᓂᕆᐅᒋᔭᐅᓯᒪᓕ’ᒪᑦ 

ᐅᑭᐅᓄᑦ ᐊᒥᓲᓗᐊᖅᑐᓄᑦ. ᖃᓛᖅᑎᑦᓯᔭᕆᐊᖃᕐᓂᖅ ᐊᑐᒐᐅᑦᑕᖅᓯᒪᖕᒪᑦ 2015-ᒥᑦ ᐱᒋᐊᖅᖢᒍ ᒫᓐᓇᒧᑦ. ᑕᒪᓐᓇ 

ᐃᖢᐃᒋᔭᐅᓪᓚᕆᖦᖢᓂᓗ ᑎᑭᕋᓪᔪᐊᕐᒥᐅᓄᑦ.  

 

ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ ᑖᒻᓇ ᐃᒥᖅᑕᕐᕕᒃ ᓄᑖᖑᓂᐊᖅᑐᖅ ᑎᑭᕋᓪᔪᐊᕐᒥᒃ ᓴᓇᔭᐅᓂᐊᕐᓂᖓᑦ 

ᖃᓄᐃᓕᖓᓕᖅᐸ? ᐊᒻᒪ ᓄᕙᖕᓇᕐᔪᐊᖅ ᐱᔾᔪᑎᒋᑉᓗᒍ ᑭᖑᕙᕆᐊᖅᓯᒪᓐᖏᒃᑲᓗᐊ’ᒪᖔᑦ 

ᑐᑭᓯᑎᑦᓯᔫᓪᓗᐊᕋᔭᕐᓂᖅᐸᑦ? ᒪ’ᓇ, ᐅᖃᖅᑎᑦᓯᔩ. 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᕕᐊᓱᒃᐳᖓᑦᑕᐅᖅ ᑎᑭᕋᕐᔪᐊᕐᒥ ᐅᖅᓱᖅᑖᕐᕕᐊ 

ᐊᔪᓕᓚᐅᐱᓪᓚᓚᐅᖅᑎᓪᓗᒍ ᐋᖅᑭᒃᑕᐅᑲᐅᑎᒋᓚᐅᕐᒥᖕᒪᑦ ᖁᕕᐊᓇᖅ. ᑲᑎᒪᔨᐅᖃᑎᒐᓗ ᖁᔭᓐᓇᒦᖅᖢᒍ 

ᓇᓗᓇᐃᖅᓯᓵᓕᖅᑲᐅᖕᒪᑦ ᐊᐱᖅᑯᑎᒋᓂᐊᖅᑕᒥᓂᒃ ᒥᒃᓵᓄᑦ. 

 

ᐅᖃᖅᑎᑦᓯᔩ, ᑎᑭᕋᕐᔪᐊᖅ ᐊᑯᓂᓗᐊᕐᖏᓛᒃ ᖃᓛᖅᑎᑦᓯᔭᕆᐊᖃᓲᖑᓚᐅᕐᒪᑦ ᐃᒪᖓᓂᒃ ᐅᐱᕐᖓᕌᖓᑦ 

ᐅᑭᐊᒃᓴᓂᓗᒃᑖᖓᓄᑦ ᐃᓛᓐᓂᑦ. 

 

ᐅᖃᖅᑎᑦᓯᔩ, ᑐᐊᕕᕐᓇᖅᑐᒃᑯᑦ ᑖᓐᓇ ᓴᓇᔭᐅᕙᓪᓕᐊᑎᓐᓇᓱᒃᑲᑉᑎᒍᑦ ᑕᐃᑲᓂ ᑎᑭᕋᕐᔪᐊᑉ ᐃᒪᑦᓯᐊᕆᓕᐅᕈᑖ. 

2021-ᒥ ᓴᓇᔭᐅᒋᐊᕐᓗᓂ ᐸᕐᓇᒃᑕᐅᓗᓂ ᑎᑎᕋᐅᔭᖅᑕᐅᓗᓂ. ᐃᓂᕐᕕᒃᓴᖅᑕᖃᓚᐅᖅᑑᒐᓗᐊᖅ 2024-ᖑᓕᖅᐸᑦ 

ᑭᓯᐊᓂ, 2023-ᒥ ᑖᓐᓇ ᐃᓂᖅᓯᒪᒋᐊᕐᓂᐊᖅᑕᕗᑦ ᑐᐊᕕᕐᓇᖅᑐᒃᑯᑦ ᐱᓕᕆᐊᕆᓂᐊᕋᑉᑎᒍᑦ ᐋᖅᑭᑦᓯᐊᕐᓗᒍᓗ 

ᖃᓛᖅᑎᑦᓯᒃᑲᓐᓂᕈᓐᓇᓐᖏᒃᑲᓗᐊᕐᒪᑕ ᑎᑭᕋᕐᔪᐊᕐᒥᐅᑦ, ᐃᓛᒃ ᓄᓇᕗᒻᒥᐅᑦ ᑕᒪᕐᒥᒃ ᑭᓯᐊᓂ. ᑕᐃᒪᓐᓇ ᑕᒡᕙ 

ᐱᓕᕆᐊᕆᔭᕗᑦ, ᐅᖃᖅᑎᑦᓯᔩ.  

 

ᐊᒻᒪ ᑖᓐᓇ ᓄᕙᒡᔪᐊᕐᓂᖅ ᑖᑉᓱᒥᖓ ᓄᖅᑲᖓᑎᑦᓯᓂᐊᖅᑑᔭᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑕᒪᓐᓇᐃᓛᒃ ᑐᐊᕕᕐᓇᓪᓗᐊᕕᒃᑲᓗᐊᕐᒪᑦ ᐃᒪᑦᓯᐊᖃᕆᐊᖃᕐᓂᖅ. ᑕᒪᓐᓇ 

ᐅᓇᑦᑕᐅᖅ ᑐᒡᓕᐊ ᐅᖃᐅᓯᕆᓚᐅᒐᕋ ᐅᐊᑦᓯᐊᖅ ᐊᑦᑕᒃᑯᖃᕐᕕᒋᔭᖓᑦ ᑎᑭᕋᓪᔪᐊᕐᒥᒃ 

ᐋᖅᑭᒃᑕᐅᒃᑲᓐᓂᕆᐊᖃᕋᓗᐊ’ᒪᓂᓛᒃ ᐅᕝᕙᓘᓐᓃᑦ ᓄᑖᒥᒃ ᐋᖅᑭᒃᓱᐃᔪᖃᕆᐊᖃᕋᓗᐊᕐᒪᑦ. ᑖᒻᓇ ᒫᓐᓇ ᐊᑐᒐᐅᔪᖅ 

ᐊᑦᑕᒃᑯᖃᓪᕕᒃ ᓇᒻᒪᓐᖏᓐᓂᖓᓄᑦ. 

 

ᒥᓂᔅᑕ ᑎᑎᖅᑲᐅᓯᐊᓚᐅᕋᑉᑕ ᒪᓕᒐᓕᐅᖅᑎᑐᐃᓐᓇᖅᑎᒍᑦ ᒥᓂᔅᑕᒥᒃ. ᑎᑎᕋᐅᔭᖅᑕᐅᓂᐊᕐᓂᖓᑦ ᑕᒡᕙᓂ 

ᐅᑭᐅᕆᔭᑉᑎ’ᓂᒃ ᐅᑭᐅᖑᓂᐊᖅᑐᒥᒃ 2021-2022 ᑎᑎᕋᖅᓯᒪᖕᒪᑦ. ᑖᒻᓇᓕᑭᐊᖅ ᐊᑦᑕᒃᑯᖃᓪᕕᐅᓂᐊᖅᑐᖅ 

ᑎᑭᕋᓪᔪᐊᕐᒥ ᖃᑯᒍ ᓴᓇᔭᐅᓂᐊᕐᓂᖓ ᓂᕆᐅᒋᔫᓪᓗᐊᕋᔭᖅᐱᑎᒍᑦ?  

 

ᐅᖃᖅᑎ: ᖁᔭᓐᓇᒥᒃ. ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᓯᕋᖅᑎᕐᓂᕐᒧᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, ᖁᔭᓐᓇᒦᒃ. ᑖᒃᑯᐊ ᐊᑦᑕᒃᑯᖃᕐᕖᑦ ᐱᖓᓱᐃᓕᖓᑉᓗᒋᓂᓛᒃ 

ᐅᖃᐅᓯᐅᓲᖑᖕᒪᑕ. ᐅᖃᐅᓯᕆᒐᔪᒃᑲᑉᑎᒍᑦ ᓲᕐᓗ ᐊᑕᐅᑦᑎᖅ 1, 2, ᐊᒻᒪ 3. ᑖᒃᑯᐊ ᑎᑭᕋᕐᔪᐊᖅ ᐱᖓᓱᐊᓃᒻᒪᑕ. 

ᑖᒃᑯᐊ ᑎᑎᕋᐅᔭᖅᑕᐅᓂᖏᑦ ᐸᕐᓇᒃᑕᐅᓂᐊᖅᑲᐅᖕᒪᑕ. ᐅᖃᐅᓯᕆᖅᑲᐅᔭᖏᑦ ᑖᒃᑯᐊ ᐅᑭᐅᑦ ᒪᓕᒃᖢᒋᑦ.  

 

ᑕᐃᒃᑯᐊ ᐸᕐᓇᒃᑕᐅᓂᖏᑦ ᑎᑎᕋᐅᔭᖅᑕᐅᓂᖏᑦ ᐱᐊᓂᒃᐸᑕ ᓇᓗᓇᐃᖅᓯᒪᓕᕐᓂᐊᕐᒪᑦ ᖃᑉᓯᑐᕐᓂᐊᕐᒪᖔᑦ. ᑕᐃᒪ 

ᖃᑉᓯᑐᕐᓂᐊ ᓇᓗᓇᐃᖅᑕᐅᒃᐸᑦ ᑕᒡᕗᖓ ᑲᑎᒪᕕᒡᔪᐊᑉ ᐃᓗᐊᓄᑦ ᑐᒃᓯᕋᓕᕋᔭᖅᐳᒍᑦ ᑖᑉᓱᒪᑉ ᑮᓇᐅᔭᓂᑦ 

ᐃᓚᒃᓴᖏᓐᓂᒃ ᓴᓇᔭᐅᔪᓐᓇᓕᖁᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑖᒻᓇ ᑭᖑᓪᓕᖅᐹᖅ ᐊᐱᖅᑯᑎᒋᓱᐊᒐᕋ ᐅᓇ ᐊᕕᑦᑐᖅᓯᒪᓂᕆᔮᑕ 

ᐱᓕᕆᔨᖁᑎᖏᑦ. ᑎᑭᕋᓪᔪᐊᕐᒥᒃ ᐱᓕᕆᕝᕕᕐᓗᒃᑑ’ᓈᖑ’ᒪᑕᐃᓛᒃ. ᑖᒻᓇ ᐃᑦᑕᕐᓂᑕᓐᖑᐊ’ᓈᖑᔮᖅᑐᖅ ᐱᓕᕆᕝᕕᐊ 

ᓴᓇᔪᓕᕆᔨᒃᑯᑦ ᓴᓇᕕᖓ ᐊᔾᔨᓕᐅᕐᓂᑯᒻᓂᒃ ᐊᒡᓛᑦ ᑕᒡᕗᖓ ᐃᒡᓗᒧᑦ ᓴᖅᑮᑎᖅᓯᒪᒐᒪ. ᑕᑯᕋᓐᓃᑦᑐᖦᖤ’ᓈᖑ’ᒪᑦ 

ᐱᓕᕆᕝᕕᓪᓗᐊᕕᐅᔮᓐᖏᖦᖢᓂ. 

ᒥᓂᔅᑕ ᑎᑎᖅᑲᐅᓯᐊᖅᑕᖅᓯᒪᑉᓗᖓᓗ ᑕᒪᑐᒪᑉ ᒥᒃᓵᓄᑦ. ᖃᑯᒍᓕᑭᐊᖅ ᑖᒻᓇ ᓄᑖᓐᖑᖅᑎᖅᑕᐅᒋᐊᖃᕋᔭᖅᐸ 

ᐅᕝᕙᓘᓐᓃᑦ ᓄᑖᒥᒃ ᓇᑉᐸᐃᒋᐊᖃᕋᔭᖅᐸᑦ ᐱᔨᑦᓯᕋᖅᑐᓕᕆᔨᒃᑯᑦ ᓴᓇᔪᓕᕆᓂᒃᑯᑦ ᑖᓐᓇ ᐱᓕᕆᕝᕕᒋᔮ 

ᓄᑖᓐᖑᖅᑎᖅᑕᐅᓇᔭᓐᖏ’ᒪᖔᑦ. ᓂᕆᐅᒃᑲᓗᐊᕐᒪᑕᑦᑕᐅᖅ ᑎᑭᕋᓪᔪᐊᕐᒥᐅᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒥᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᖅᑎᖁᑎᖏᖕᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, ᖁᔭᓐᓇᒦᒃ. ᐊᐱᖅᑯᑎᑦᑎᐊᕙᒃ ᑖᒻᓇ. ᑕᐃᑉᓱᒪᓂ 2013-ᖑᑎᓪᓗᒍ 

ᑎᑭᕋᕐᔪᐊᕐᒥ ᐱᔨᑦᓯᕋᖅᑐᓕᕆᔨᒃᑯᑦ ᐱᓕᕆᕝᕕᐊᓂᒃ ᓴᓇᒋᐊᖅᑐᖃᓚᐅᖅᓯᒪᒐᓗᐊᕐᒪᑦ ᓇᖕᒥᓂᕆᔭᐅᔪᒧᑦ. ᑕᐃᓐᓇ 

ᐃᓂᖅᑕᐅᓐᖏᖦᖢᓂ ᐊᓄᕌᖅᑐᒧᓪᓗ ᐱᖅᓯᖅᑐᒧᓪᓗ ᐃᒍᑉᑎᓚᐅᖅᓯᒪᖕᒪᑦ ᓴᓇᔭᐅᒃᑲᓐᓂᕈᓐᓇᐃᓪᓕᑉᓗᓂᓗ. 

ᑕᐃᒃᑯᐊ ᑐᓕᒫᖏᑦ ᓱᓇᖏᒻᒪᑯᐊ ᓱᕈᓗᐊᓚᐅᖅᓯᒪᖕᒪᑕ. 

 

ᖃᐅᔨᓴᖅᑕᐅᓯᒪᓕᖅᑐᖅ. ᖁᔭᓐᓇᒦᖅᐸᕋᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᑉᓱᒪᐅᑉ ᒥᒃᓵᓄᑦ ᐊᒃᓱᕉᑎᖃᐃᓐᓇᕐᒪᑦ. 

ᓯᕗᒧᒃᐸᓪᓕᐊᓂᖅᓴᐅᔾᔪᑎᒋᔪᓐᓇᓚᐅᕋᑉᑎᒍᑦ. ᐊᐅᔭᐅᓚᐅᖅᑐᖅ ᕿᒥᕐᕈᔭᐅᓚᐅᕐᒪᑦ ᑕᐃᒻᓇ ᓄᓇᒋᓚᐅᖅᑕᖓᑦ. 

ᕿᓐᖑᒻᒥᒃᑕᐅᒃᑲᓐᓂᓚᐅᖅᖢᓂᓗ. ᑕᐃᒃᑯᐊ ᑕᐃᑲᓂ ᐊᒥᐊᒃᑰᓚᐅᖅᑐᑦ ᐱᖁᑏᑦ ᖃᐅᔨᓴᖅᑕᐅᑉᓗᑎᑦ ᑕᒡᕙᓂ 

ᐅᒥᐊᕐᔪᐊᕆᓚᐅᖅᑕᖏᖕᓂ ᑭᖑᓪᓕᖅᐹᒥᒃ ᑕᐃᒪ ᐃᒡᓗᕐᔪᐊᖅᓴᒥᒃ ᑎᑭᑦᑐᖃᓚᐅᕐᒪᑦ ᑕᐃᑯᖓ 

ᐱᓕᕆᕝᕕᒃᓴᐅᓂᐊᖅᑐᒥᒃ. ᐊᔪᕐᓇᕈᓐᓃᑐᐊᖅᐸᑦ ᓯᓚ ᓈᒻᒪᒃᓯᑉᐸᑦ ᐅᐱᕐᖔᖅ, ᐊᐅᔭᖅᐸᓪᓕᐊᓂᖓ ᒪᓕᒡᓗᒍ, 

ᓇᑉᐸᖅᑎᖅᑕᐅᕙᓪᓕᐊᓂᐊᓕᖅᑐᖅ ᑕᐃᓂᑲ ᑎᑭᕋᕐᔪᐊᕐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑐ ᑕᓯᐅᔭᕐᔪᐊᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. ᒪᓕᒐᓕᐅᖅᑎ ᕋᒻᐴᑦ. 

 

ᐊᐱᖅᑯᑦ 995 - 5(2): ᐊᖁᑦᑐᖅᓯᐅᑏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᖁᔭᓐᓇᒦᖅᑳᕈᒪᓪᓗᒍ ᓴᓂᑭᓗᐊᕐᒧᑦ ᐳᓛᕆᐊᕈᓐᓇᓚᐅᕐᒪᑦ ᖃᖓᑦᑎᐊᑯᓗᒃ. 

ᒥᓂᔅᑕᓗ ᖃᐅᔨᒪᔪᒃᓴᐅᕗᖅ ᓱᓖᓛᒃ ᐃᓱᒫᓘᑎᒋᓪᓚᕆᒃᑲᒃᑭᑦ ᓚᐃᓴᑖᕈᓐᓇᐃᓪᓕᐅᖅᑲᖃᑦᑕᕋᑦᑕ ᐊᖁᔾᔪᑎᓂᒃ.  

 

ᐃᑉᐸᒃᓴᖅ ᐊᐱᖅᓱᑲᑕᖅᑎᓪᓗᖓ ᓯᕗᓕᖅᑎ ᓇᓗᓇᐃᖅᓯᓚᐅᖅᓯᒪᔪᖅ ᒫᓐᓇᒎᖅ ᐊᖁᔾᔪᑎᑖᕋᓱᒍᑎᓂᒃ 

ᐋᒃᑳᖃᑦᑕᕐᓂᐊᓕᖅᑐᖅ ᓴᓂᑭᓗᐊᕐᒦᓐᖔᖅᑐᓂᒃ. ᐊᒻᒪᓗ ᒥᓂᔅᑕ ᖃᐅᔨᒪᔪᒃᓴᐅᔪᖅ ᑕᒪᒃᑯᐊ ᐱᕐᔪᐊᖑᑎᓪᓗᒋᑦ 

ᐊᑯᓂᐊᓗᒃ ᐊᑲᐅᓐᖏᓕᐅᕈᑎᒋᓯᒪᓕᕋᑦᑎᒃᑯᑦ. ᑎᑎᕋᕐᕕᓪᓗ ᑕᐃᓐᓇ ᓯᖁᑦᑎᕈᓘᔭᓚᐅᖅᑎᓪᓗᒍ 

ᐱᐅᔪᓐᓃᑦᑎᐊᒻᒪᕆᑦᑐᖅ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᑕᐃᒃᑯᐊ ᓱᓇᒃᑯᑖᑦ ᐊᔾᔨᓕᐅᕈᑏᓪᓗ ᖃᓄᐃᓕᖓᓕᕐᒪᖔᑦ 

ᓴᓂᑭᓗᐊᕐᒧᑦ ᐊᑐᖅᑐᒃᓴᐅᑕᐅᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᕈᒪᒋᓪᓗᒍ ᑖᓐᓇ 

ᒪᓕᒐᓕᐅᖅᑎ ᑐᓐᖓᓱᑦᑎᑦᑎᓚᐅᕐᒪᑦ ᐅᕙᓐᓂᒃ ᐃᖅᑲᓇᐃᔭᖅᑎᑦᑎᑦᑎᓐᓂᓪᓗ 

ᑐᓐᖓᓱᒃᑐᕐᔪᐊᒻᒪᕆᐊᓘᓚᐅᖅᓯᒪᒐᑦᑕ. ᐊᒻᒪᓗ ᐃᑉᐱᒋᑦᑎᐊᖅᖢᒋᑦ ᔭᒐᐃᓚᐅᕐᒪᑕ ᐃᒡᓗᕐᔪᐊᕐᒥᒃ. 

 

ᐊᒻᒪ ᐅᓇ ᐊᐱᖅᑯᑖ ᓱᓇᒃᑯᑖᑉ ᒥᒃᓵᓄᑦ, ᑕᐃᒃᑯᐊ ᓱᓇᒃᑯᑖᓕᒫᑦᑎᐊᑦ ᓯᖁᑦᑎᖅᑐᑦ ᐊᑐᒐᒃᓴᐅᒍᓐᓃᖅᑐᑦ. ᒫᓐᓇ 

ᑕᐃᒃᑯᐊ ᐊᓯᔾᔨᕋᓱᒃᑕᕗᑦ ᐃᖅᑲᓇᐃᔭᖃᑎᒋᓪᓗᑎᒃᑯᑦ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᑎᑎᕋᕐᕕᒃᓴᖅᓯᐅᖅᖢᑕᓗ ᐊᒻᒪᓗ ᑎᑎᕋᕐᕕᒃᓯᐊᕈᑦᑕ ᑕᐃᑯᓐᖔᖅᑎᖅᑕᐅᓂᐊᖅᑐᑦ ᑕᐃᒃᑯᐊ ᐃᓚᒃᓴᑦ. ᖁᔭᓐᓇᒦᒃ, 

ᐅᖃᖅᑏ. 

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑕᐃᒪ. ᐄ, ᐱᕐᔪᐊᖅ. ᐅᓇ 

ᐊᐱᖅᑯᑎᒋᔪᒪᓕᕐᒥᔭᕋ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᖃᖓ ᑕᐃᒃᑯᐊ ᐱᔨᑦᑎᕈᑏᑦ 

ᐊᑐᐃᓐᓇᕈᖅᑎᑕᐅᓛᕐᒪᖔᑦ ᓄᓇᑦᑎᓐᓄᑦ?  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑲᒪᒋᔭᐅᔪᖅ ᐱᕐᔪᐊᕆᔭᐅᓪᓗᓂ 

ᑎᑎᕋᕐᕕᒃᑖᕈᑦᑕ ᑭᓯᐊᓂ ᑎᑎᕋᕐᕕᒃᑖᖅᓴᕋᐃᒍᓐᓇᕈᑦᑕ ᓄᕖᕝᕙᒧᑦ ᑕᑯᓐᓇᖅᑐᒍᑦ. ᑕᐃᒃᑯᐊ ᑎᑭᑕᐅᓗᑎᒃ ᒪᑯᐊ 

ᓱᓇᒃᑯᑖᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐊᖁᔾᔪᑎᑖᕐᓂᐊᕐᓗᓂ ᐊᔾᔨᓐᖑᐊᓕᖕᓂᓪᓗ 

ᐱᖃᕐᓂᐊᕐᓗᓂ ᓲᕐᓗ ᓄᕙᖕᓇᕐᔪᐊᖅ ᑕᒪᓐᓇᐅᒐᓗᐊᖅᑎᓪᓗᒍ ᓴᓂᑭᓗᐊᑉ ᓯᓚᑖᓄᑦ, ᐃᓛᒃ, ᓄᓇᕗᑦ ᓯᓚᑖᓄᑦ 

ᐊᐅᓪᓚᖃᑦᑕᕆᐊᖃᖅᑐᒍᑦ. ᐊᒻᒪᓗ ᓇᒧᓐᖓᕈᓐᓇᕐᓂᖅᓴᐅᒐᑦᑕ ᖃᓄᐃᑦᑐᓂᒃ ᓇᓖᕌᕈᑎᓂᒃ ᐊᑐᕈᓐᓇᖅᐸᑦ ᑕᐃᒃᑯᐊ 

ᐊᑐᕈᓐᓃᖅᑐᓂᒃ ᐊᖁᔾᔪᑎᓖᑦ ᓇᓗᓇᐃᒃᑯᑕᓖᓪᓘᓐᓃᑦ ᐃᖏᕐᕋᔭᒋᐊᓖᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐅᖃᓚᐅᕐᒪᑦ ᒫᓐᓇ 

ᓱᒍᓐᓇᓐᖏᑦᑐᒍᑦ ᑎᑎᕋᕐᕕᒃᑖᓚᐅᖏᓐᓂᑦᑎᓐᓂᒃ ᑭᓯᐊᓂ ᐊᒃᓱᕉᑎᒋᓯᒪᔭᕗᑦ ᖃᕋᓴᐅᖅᑎᒎᖅ 

ᐊᔪᕐᓇᖏᓐᓂᖅᓴᐅᖁᓪᓗᒍ. ᒪᑯᐊ ᐊᔾᔨᓐᖑᐊᓖᑦ ᒐᕙᒪᒃᑯᓐᓃᖔᖅᑐᑦ ᖃᕋᓴᐅᔭᒃᑯᑦ ᑕᑕᑎᖅᑕᐅᓯᒪᔪᒃᑯᑦ 

ᐱᓇᓱᒃᑕᐅᔪᓐᓇᖅᑐᑦ, ᑕᒪᓐᓇ ᓄᑖᑦᑎᐊᖅ.  

 

ᐊᑐᐃᓐᓇᐅᔭᕆᐊᖃᓕᖅᑐᖅ ᑖᓐᓇ ᓇᓗᓇᐃᕐᓂᐊᓚᐅᕋᒪ ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᓇᓗᓇᐃᖅᓯᔪᓐᓇᕋᒃᑯ 

ᐅᓪᓗᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᖓᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᖁᓪᓗᖅᑑᕐᒧᑦ. ᒪᓕᒐᓕᐅᖅᑎ ᓯᒪᐃᓚᒃ. 

 

ᐊᐱᖅᑯᑦ 996 - 5(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᖏᑦ ᑮᓇᐅᔭᖅᑐᕐᓂᖏᓪᓗ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᒧᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕ ᑎᒥᖁᑖᓄᑦ ᐊᒻᒪᓗ ᐸᕐᓈᕆᖃᑦᑕᖅᑕᖏᑦ ᑮᓇᐅᔭᖅᑐᕈᑎᖏᑕᓗ ᒥᒃᓵᓄᑦ. 

 

ᐅᖃᖅᑏ, ᐅᓪᓗᒥ ᐅᑯᐊ ᐊᐱᖅᑯᑎᒃᑲ ᐱᐅᔪᓄᑦ ᐱᐅᓐᖏᑦᑐᓄᓪᓗ ᑐᕌᖓᓂᐊᕐᒪᑦ, ᐱᐅᔪᓄᑦ ᑐᕌᖅᑳᕐᓗᖓ. ᑖᓐᓇ 

ᒥᓂᔅᑕ ᖃᐅᔨᒪᔪᒃᓴᐅᕗᖅ ᑖᒃᑯᐊ ᖁᓪᓕᒃᑯᑦ ᒫᓐᓇ ᑳᓐᑐᕌᒃᓴᓂᒃ ᑕᖅᑲᐅᖓᐃᓇᓱᖕᒪᑕ ᓄᑖᒥᒃ 

ᑐᑦᑕᕐᕕᓕᐅᕈᒪᓪᓗᑎᒃ ᐃᒡᓗᕐᔪᐊᒃᒥ ᖃᒪᓂᑦᑐᐊᕐᒥᒃ. ᐊᒻᒪᓗ ᒪᑐᓚᐅᖅᖢᓂ ᑕᒪᑐᒪᓂ ᑕᐃᓐᓇ ᑳᓐᑐᕌᒃᓴᖅ. 

 

ᐅᖃᖅᓯᒪᔪᖅ ᐃᓄᒃᑕᐅᓯᒪᓕᕐᓂᐊᖅᑐᕉᖅ ᑖᓐᓇ ᓄᑖᖅ ᐃᒡᓗᕐᔪᐊᖅ ᐋᒡᒌᓯ 2022 ᐃᓱᐊᓂ. ᒥᓂᔅᑕ ᖃᐅᔨᒪᔪᑦ 

ᑖᒃᑯᐊ ᖁᓪᓕᒃᑯᑦ ᒫᓐᓇ 12-ᓂᒃ ᐃᓐᓄᒃᑕᐅᓯᒪᓐᖏᑦᑐᓂᒃ ᐃᖅᑲᓇᐃᔮᖃᕐᒪᑕ ᖃᒪᓂᑦᑐᐊᕐᒥᒃ ᐃᓚᖓᓪᓗ 

ᐃᒃᓯᕚᕐᕕᒋᓚᐅᖅᑕᕋ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓇᓪᓕᐊᑦ ᑖᒃᑯᐊ ᐃᓐᓄᒃᑕᐅᓯᒪᓐᖏᑦᑐᑦ ᐃᓐᓄᒃᑕᐅᓯᒪᖏᒻᒪᖔᑦ ᑎᑎᕋᕐᕕᒃ 

ᒥᑭᓗᐊᕐᓂᖓᓄᑦ ᐊᒻᒪᓗ ᓇᓗᓇᐃᖅᓯᔪᓐᓇᖅᐹ ᖃᖓ ᑕᐃᓐᓇ ᖁᓪᓕᒃᑯᑦ ᑐᑦᑕᕐᕕᖓᓐᓂ ᑎᑎᕋᕐᕕᒃ 

ᐱᔭᕇᖅᑕᐅᓛᕐᒪᖔᑦ ᐃᓐᓄᒃᑕᐅᔪᓐᓇᕐᓂᐊᕐᒪᑕ ᑕᒪᒃᑯᐊ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᐅᔪᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑕᐃᒃᑯᐊ 12 

ᐃᓐᓄᑦᑕᐅᓯᒪᓐᖏᑦᑐᐃᑦ ᖁᓖᑦ ᒪᕐᕉᓪᓗ ᐃᓐᓄᑦᑕᐅᓯᒪᖏᑦᑐᐃᑦ ᖃᒪᓂᑦᑐᐊᑉ ᐊᓪᓚᕝᕕᖓᓂ. ᐱᔾᔪᖓ ᐱᔾᔪᑎᖏᑦ 

ᐃᓐᓄᑦᑕᐅᓯᒪᓐᖏᓂᕐᒧᑦ ᐊᓪᓚᕝᕕᖓᓂ ᐱᔾᔪᑎᖃᖅᑐᑦ.  

 

ᓱᓕᔪᖅ ᑖᓐᓇ ᒪᓕᒐᓕᐅᖅᑎ ᖃᒪᓂᑦᑐᐊᒦᑦᑐᑦ ᐊᓪᓚᕝᕕᖓ ᐱᔭᕇᖅᑕᐅᕕᔅᓴᖃᕐᖓᑦ 

ᐃᖅᑲᓇᐃᔭᕆᐊᕈᓐᓇᕐᕕᐅᓗᓂᓗ ᐋᒡᒌᓯ 2022-ᖑᓕᖅᑲᑦ. ᐊᒻᒪ ᓱᓕᒻᒥᔪᑎᑦᑕᐅᖅ ᑳᓐᑐᕌᒐᓱᐊᕋᔅᓴᖅ 

ᓴᖅᑭᑕᐅᒃᑲᓐᓂᖅᓯᒪᓕᖅᑐᖅ ᐊᒻᒪᓗ ᐅᖃᕈᓐᓇᖅᓯᓛᖅᑐᒍᑦ ᑭᒃᑯᑦ ᓂᕈᐊᖅᑕᐅᓂᕐᒪᖔᑕ. 

 

ᑕᐃᒃᑯᐊᓕ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᖏᑦᑐᐃᑦ ᐱᓪᓗᒋᑦ ᑎᑎᕋᖅᓯᒪᔪᑦ ᑭᓱᓕᕆᔨᐅᒻᒪᖔᑕ. ᓂᐅᕕᖅᑎ 

ᐃᖅᑲᓇᐃᔮᖓ ᓄᑖᕈᕆᐊᖅᑕᐅᔪᖅ ᑭᓱᓕᕆᔨᐅᓂᖓ, ᐊᑭᓕᔅᓴᓂᑦᑎᑦᑎᔨ ᒫᓐᓇ ᐊᑕᑲᐃᓐᓇᖅᑐᒧᑦ 

ᐃᖅᑲᓇᐃᔭᕐᕕᐅᔪᖅ ᐱᔾᔪᑎᒋᓪᓗᒍ ᓂᕈᐊᖅᑕᐅᓯᒪᔫᒐᓗᐊᖅ ᐃᓕᓐᓂᐊᕆᐊᖅᓯᒪᒻᒪᑦ. ᕿᑲᖅᑐᓕᕆᔨ ᕿᑲᕋᔅᓴᓕᕆᔨ, 

ᐊᐱᖅᓱᖅᑐᖃᖅᑐᖅ ᒫᓐᓇ ᐅᓪᓗᒥ ᐃᖅᑲᓇᐃᔮᖅᑖᕋᓱᐊᖅᑐᓂ. ᐊᒻᒪ ᐊᔾᔨᒌᓐᖏᑦᑐᕈᓘᔭᕐᓂ ᖃᐅᔨᒪᑕᖅ, ᑕᐃᓐᓇ 

ᓄᓇᕘᑦ ᒐᕙᒪᒃᑯᖏᓐᓄᑦ ᐊᐅᓪᓛᖅᑎᑕᐅᑲᐃᓐᓇᖅᓯᒪᒻᒪᑦ ᓅᕖᕝᕙ 2021-ᕋᓱᐊᕐᓂᖓᓂᒃ. ᐃᖅᑲᓇᐃᔭᖅᑎᓕᕆᔨ 

ᐃᖅᑲᓇᔮᖅᑖᑎᑦᑎᔨ, ᑖᓐᓇ ᐃᖅᑲᓇᐃᔮᖅ ᐱᔭᐅᒐᓱᐊᖅᑐᖅ ᐊᐱᖅᓱᖅᑕᐅᔪᖃᕐᒥᔪᖅ. ᐊᖏᔪᖅᑳᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᓄᖅᑲᖓᑎᑕᐅᔪᖅ ᐃᖅᑲᓇᐃᔮᔅᓴᖓ. ᖃᕋᓴᐅᔭᓕᕆᔨᒃᑯᑦ ᖃᕋᓴᐅᔭᓕᕆᔨᔅᓴᖓ 

ᐊᐱᖅᓱᖅᑕᐅᕕᔅᓴᖓᓂᒃ ᐋᖅᑭᑦᑎᕆᔪᑦ. ᐊᒻᒪᑦᑕᐅᖅ ᐊᓯᐊᓂᒃ ᐃᖅᑲᓇᐃᔮᒥᒃ ᑐᓂᓯᔭᐅᔪᖃᕋᓱᓐᓂᕐᒥᔫᒐᓗᐊᖅ 

ᒪᑐᐃᖅᓯᑲᓐᓂᕆᐊᖃᕐᒥᔪᒍᑦ ᐋᒡᒑᑕᐅᓐᓂᒥᒻᒪᑦ. ᑳᓐᑐᕌᒃᓕᕆᔨ ᒫᓐᓇ ᒪᑐᐃᖓᑐᐃᓐᓇᖅᑐᖅ. ᐱᔨᑦᑎᕋᖅᑎ 

ᖃᕋᓴᐅᔭᒃᑯᑦ ᐃᖅᑲᓇᐃᔭᖅᑎᖓ ᐃᓕᓐᓂᐊᕆᐊᖅᓯᒪᔪᖅ. ᐃᑲᔫᓯᐊᓄᑦ ᖃᐅᔨᓴᖅᑎ, ᐊᐱᖅᓱᖅᑕᐅᔪᐃᑦ 

ᐃᖅᑲᓇᐃᔮᖅᑖᕋᓱᑦᑐᐃᑦ. ᐱᓐᖏᑯᑦᑕ ᓴᖅᑭᑲᓐᓂᓛᕐᒥᔭᕗᑦ ᐊᒻᒪ ᓇᒻᒥᖃᐅᑎᓂ ᖃᐅᔨᓴᖅᑎ, ᒫᓐᓇ 

ᐃᓕᓐᓂᐊᕆᐊᖅᓯᒪᒻᒥᒪᑦ ᐃᖅᑲᓇᐃᔭᖅᑎᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᑭᖑᓪᓕᕐᓕ ᐊᐱᖅᑯᑎᒐ 

ᑐᓴᕈᒥᓇᓐᖏᑦᑐᖔᓂᒃ ᐊᐱᖅᑯᑎᕐᓂᐊᓕᕐᒥᒐᒪ. ᒥᓂᔅᑕᓕ ᑕᐃᒪ ᖃᐅᔨᒪᒻᒪᑦ ᓱᕈᖅᓯᒪᔪᐃᑦ ᕿᒪᑦᑕᐅᓯᒪᔪᐃᑦ 

ᐱᕈᓇᖅᓴᖅᑕᐅᓯᒪᓐᖏᒻᒪᑕ, ᒐᕙᒪᒃᑯᑦ ᑎᑎᖅᑲᖏᑦ ᓴᖅᑭᑕᐅᕋᑖᓚᐅᖅᑐᐃᑦ ᓇᓗᓇᐃᖅᓯᓯᒪᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᒡᒎᖅ ᐅᖃᓕᒫᕐᓗᒋᑦ. 

 

ᓇᓗᓇᐃᖅᓯᓯᒪᔪᑦ 27-ᓂᒃ ᐅᖅᓱᐊᓗᒥᓂᕐᓄᑦ ᓱᕈᖅᑕᐅᓯᒪᔪᓂᑦ ᐃᔾᔪᖓᓂᒃ, ᐊᕙᑎᓕᕆᔨᒃᑯᓐᓄᑦ 

ᐊᖏᓗᐊᕆᔭᐅᔪᓂᒃ. ᐊᒻᒪᑦᑕᐅᖅ ᐊᒥᓲᓂᖅᓴᐃᑦ ᓱᕈᖅᓯᒪᔪᐃᑦ NCPC-ᑰᖃᑦᑕᔪᔪᐃᑦ ᐊᐅᓚᑎᓪᓗᒋᑦ ᑕᒫᓂ. 

ᖁᓪᓕᒃᑯᑦ ᓇᓗᓇᐃᖅᓯᓯᒪᔪᑦ ᓴᓗᒻᒪᖅᓴᐅᑎᓂᖓ $39 ᒥᓕᐊᓐᑖᓚᕌᐸᓗᒃᑲᔭᕐᖓᑦ, ᑕᕝᕙ ᐅᖃᓕᒫᖅᑕᒃᑲ 

ᐃᓱᓕᑉᐳᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᒧᑦ ᖃᓄᐃᓕᖓᓕᕐᒪᖔ ᖃᒪᓂᑦᑐᐊᕐᒥ ᓱᕈᓯᒪᔪᐃᑦ ᓄᓇᐃᑦ ᒪᒋᔭᐅᒐᓱᓐᓂᒃ, 

ᓇᓗᓇᐃᖅᓯᒍᓐᓇᖅᑲᓗ ᒐᕙᒪᑐᖃᒃᑯᑦ ᑕᐃᒪᐃᓕᑎᑦᑎᓂᕐᖓᑕ ᐊᖏᖅᓯᒪᕚᑦ ᐊᒻᒪ ᐊᑭᓖᒋᐊᖃᕋᒥᒃ 

ᓴᓗᒻᒪᖅᓴᖅᑕᐅᒍᑎᔅᓴᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᓐᖓᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᓪᓕᖅ ᑯᐊᐳᕇᓴᒃᑯᑦ ᐊᕙᑎᖓᓂ 

ᖃᐅᔨᓴᕐᓂᖃᔪᒻᒪᑕ ᐃᓗᓕᖅᑐᔪᓂᑦ 2010-ᖑᑎᓪᓗᒍ. 2010-ᒥ ᐱᒋᐊᖅᑐᑎᑦ 2017-ᒥ ᐱᔭᕇᔪᔪᑦ ᐊᑕᖏᖅᑐᑎᒃ 

ᓱᕈᖅᓯᒪᔪᐃᑦ ᓄᓇᕘᒥ ᖃᐅᔨᓴᖅᑕᐅᓪᓗᑎᒃ. ᑖᓐᓇ ᐱᖃᓯᐅᔾᔨᔪᔪᖅ ᖃᓄᖅ ᓴᓗᒻᒪᔅᓴᖅᑕᐅᒍᓐᓇᕋᔭᕐᒫᖓᑦ 

ᖃᐅᔨᓴᕐᓂᓐᓂ ᐊᒻᒪᑦᑕᐅᖅ ᓴᓗᒻᒪᔅᓴᖅᑕᐅᒍᑎᔅᓴᖏᓐᓂᒃ ᐸᕐᓇᐅᑎᓕᐅᖅᑐᑎᒃ. 

ᑕᐃᓐᓇᓕ ᖃᒪᓂᖅᑐᐊᕐᒥ ᖁᓪᓕᖅᑕᖃᓚᐅᖅᑎᓐᓇᒍ ᓄᓇᕘᑕᖃᓚᐅᖅᑎᓐᓇᒍᓗ ᑕᐃᒃᑯᐊ ᓄᓇᑦᓯᐊᕐᒦᑎᓪᓗᒋᑦ 

ᑕᐃᒪᐃᓕᔭᐅᓚᐅᖅᓯᒪᓐᓂᕐᖓᑕ. ᕼᐋᒻᒪᓚᒃᑯᖏᑦ ᐱᓕᖃᑎᒌᓐᓇᕋᓱᑦᑕᕗᑦ ᑕᒪᓐᓇ ᖃᐅᔨᓴᖅᑕᐅᖏᓐᓇᖁᓪᓗᒍ 

ᓄᓇᖓ ᓱᕈᖅᓯᒪᔪᑦ, ᒐᕙᒪᑐᖃᒃᑯᓪᓗ ᖃᐅᔨᒃᑲᖅᓯᒪᔭᕗᑦ ᑲᒪᒋᐊᖃᕐᖓᑕ ᓴᓗᒻᒪᖅᓴᐃᓂᖓᓂᒃ 

ᓴᓗᒻᒪᓴᖅᑕᐅᓂᖓᓂᒃ ᖃᐅᔨᒪᑎᑦᑐᑎᒍ ᐊᒻᒪ ᐅᓗᕆᐊᓇᖏᑦᑐᖅ ᓄᓇᓕᓐᓄᑦ ᑖᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ ᑕᐃᒫᒃ. ᐱᔭᕇᖅᑕᐅᖁᓇᖅᑑᒐᓗᐊᖅ 

ᒫᓐᓇᐸᓗᒃᑯᑦ ᐸᕐᓇᐅᑎᖓ ᖃᓄᖅ ᓴᓗᒻᒪᔅᓴᖅᑕᐅᒐᔭᕐᒪᖔᑦ, ᐃᓪᓗᓕᐅᕕᔅᓴᑦᑎᐊᕚᓘᒐᓗᐊᕐᖓ ᑭᓯᐊᓂ 

ᓴᕕᔅᓴᐅᓚᐅᖅᓯᒪᖏᒻᒪᑦ ᐅᓪᓗᒥᒧᑦ. 

 

ᐊᒥᓱᐊᖅᑎᐊᓗᒃ ᐃᓱᒫᓘᑎᒋᔭᐅᖃᑦᑕᖅᓯᒪᔪᖅ ᕿᓪᓛᖅᑐᒋᔭᐅᓪᓗᑎᒃ ᐅᕙᒍᑦ ᐃᒥᖅᑕᕐᕕᖏᓐᓄᑦ, ᐃᒥᒃᑯᕕᖏᓐᓄᑦ. 

ᑖᒃᑯᐊ ᓴᓗᒻᒪᓴᖅᑕᐅᑎᒋᖁᓇᖅᑑᒐᓗᐊᖅ ᒫᓐᓇᒃᑯᑦ ᐅᐊᑦᑎᐊᕈᖔᖑᖏᑦᑐᖅ. 

 

ᑭᖑᓪᓕᖅᐹᖃᐃ ᐊᐱᖅᑯᑎᒐ ᐱᐅᔫᒍᓐᓇᕐᒥᔪᖅ ᐱᐅᓐᖏᑦᑑᒍᓐᓇᕆᓪᓗᓂᓗ, ᖃᓄᖅ ᑭᐅᔾᔪᑎᖓ ᒪᓕᓪᓗᒍ 

ᖃᐅᔨᓂᐊᖅᑯᒍᑦ. 

 

ᒥᓂᔅᑕ ᑕᐃᒪ ᐃᖅᑲᓇᐃᔪᔅᓴᐅᒻᒪᑦ ᒪᓕᒐᓕᐅᕐᕕᒻᒥᑦ ᖃᐅᔨᒃᑲᐃᓚᐅᖅᓯᒪᒻᒪᑦ ᑭᖑᓪᓕᖅᐸᒥᒃ ᐃᔅᓯᕙᓂᖃᖅᑎᓪᓗᒋᑦ, 

ᒐᕙᒪᑐᖃᒃᑯᒡᒎᖅ ᐊᖏᖅᓯᓯᒪᓐᖏᒻᒪᑦ ᖁᓪᓕᒃᑯᑦ ᑐᔅᓯᕋᐅᑎᖏᓐᓂᒃ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᔾᔪᑎᔅᓴᓄᑦ 

ᑮᓇᐅᔭᓄᑦ ᐃᑲᔪᕈᑕᐅᓂᐊᖅᑐᓂᒃ ᓄᑖᒥ ᐃᑉᐱᐊᕐᔪᒻᒥ ᐆᒻᒪᖁᑎᓕᐅᕋᓱᑦᑎᓪᓗᒋᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒪᓕᒐᓕᐅᕐᕕᒻᒥᑦ ᒪᓕᒐᓕᐅᕐᕕᒻᒧᑐᐊᖅ ᐊᑭᓕᖅᑕᐅᒋᐊᖃᓛᕐᒪᖔᑦ ᑖᓐᓇᓕᒫᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐱᐊᕐᔪᒻᒥ ᐅᒡᒍᓇᖅᑑᒐᓗᐊᖏᓛᒃ 

ᐊᖏᖅᑕᐅᔪᓐᖏᒻᒪᑦ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᐅᕈᑎᔅᓴᓂᒃ. ᑭᓯᐊᓂ ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

ᑐᔅᓯᕋᐅᑎᓕᐅᖔᖅᓯᒪᔪᒍᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᔅᓴᓂᒍᓐᓇᕐᓂᖏᓐᓂᑦ, ᐅᖓᑖᓅᖅᓯᒪᓐᖏᒻᒪᑕ ᓱᓕ 

ᐊᑭᓕᔅᓴᓂᒍᓐᓇᕐᓂᖃᕐᖓᑕ ᐊᑐᕈᓐᓇᖅᑕᕗᑦ ᑕᐃᒃᑯᐊ. 

 

ᐆᒻᒪᖅᑯᑎᓕᐅᕐᕕᓕᐊᕈᑎᒋᔪᓐᓇᖅᑕᕗᑦ ᑭᓯᐊᓂᓕ ᐃᑉᐱᐊᕐᔪᒻᒧᑦ ᓴᓇᒍᓐᓇᔪᓐᖏᓇᑦᑕ ᐊᖏᖅᑕᐅᒍᓐᓇᔪᓐᖏᒻᒪᑦ 

ᐊᖏᖅᑕᐅᖁᔭᕋᓗᐊᕗᑦ, ᐊᕐᕕᐊᕐᒧᖔᖅ ᐊᐅᓪᓛᖅᑕᐅᓯᒪᒻᒪᑕ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅ ᖁᕐᓗᖅᑑᕐᒧᑦ ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᑐᓄᓂᖅ ᒥᑦᑎᒪᑕᓕᒃ. ᒪᓕᒐᓕᐅᖅᑎ ᐲᑐᓴᓐ. 

 

ᐊᐱᖅᑯᑦ 997 - 5(2): ᖃᐅᔨᓴᕐᕖᑦ ᓄᓇᕗᒥ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑏ, ᑐᕌᖅᑎᒍᒪᔭᒃᑲ 

ᐊᐱᖅᑯᑎᒃᑲ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑏ, ᐃᓱᒫᓗᕝᕕᐅᓯᒪᒐᒪ ᖃᐅᔨᓴᖅᑕᐅᓂᕆᖃᑦᑕᖅᑕᖏᑦ ᐊᑯᓂᓗᐊᖅᐸᓪᓚᐃᖃᑦᑕᕐᖓᑕ. ᒥᓂᔅᑕ ᑕᐃᒪ 

ᖃᐅᔨᒪᒻᒪᑦ ᐊᐅᖏᖅᑕᐅᔪᖃᕋᐃᒻᒪᑦ ᐋᓐᓂᐊᕕᓕᐊᖅᓯᒪᔪᒥᒃ ᐊᐅᓪᓚᖅᑎᑕᐅᒋᐊᖃᓲᖑᒻᒪᑦ ᖃᐅᔨᓴᖅᑕᐅᓂᐊᕐᖓᑕ. 

ᑐᑭᓯᑕᐅᓯᒪᒐᒪ ᐊᒥᓱᐊᖅᑎᐊᓗᒎᖅ ᑕᐅᓄᖓ ᑎᑭᓐᓇᓵᓗᐊᕐᓂᖓᓄᑦ ᖃᐅᔨᓴᕐᕕᒻᒧᑦ ᖃᐅᔨᓴᕋᔅᓴᐃᑦ 

ᐊᑐᕋᔅᓴᐅᒍᓐᓃᖃᑦᑕᕐᖓᑕ.  

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒫᓐᓇ ᐊᑐᖅᑕᐅᖃᑦᑕᖅᑐᖅ ᐊᐅᓕᕆᓂᕐᒧᑦ ᓄᓇᕘᒥ, ᓱᒃᑲᐃᖃᑦᑕᕐᒪᖔᖅ 

ᖃᐅᔨᒪᔭᖔ ᖃᖓᑦᑕᖅᑎᑕᐅᒐᓱᓐᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑐᓴᖅᓯᒪᒻᒥᔭᕋ 

ᑐᓴᖅᑎᑕᐅᖃᑦᑕᖅᓯᒪᔪᖓ ᑖᔅᓱᒥᖓ ᐊᓂᒍᖅᓯᒪᔪᓂ. ᐊᑕᐅᓯᓐᖏᑦᑐᒥᒃ ᐱᔾᔪᑎᖃᖃᑦᑕᖅᓯᒪᔪᖅ, 

ᐊᐅᖏᖅᑕᐅᔪᖃᕋᐃᒻᒪᑦ ᐃᓛᒃ, ᖃᓄᖅ ᐊᔾᔨᒌᓐᖏᑦᑑᓲᖑᒻᒥᒻᒪᑕ ᖃᐅᔨᓴᖅᑕᐅᔭᖅᑐᕐᕕᒋᒋᐊᓕᖏᑦ 

ᐊᔾᔨᒌᓐᖏᑦᑐᓄᑦ ᑐᕌᖓᓲᖑᒻᒪᑕ. 

 

ᐃᖃᓗᑦᑑᑦᑎᐊᒨᓲᖑᑦᑕᖅᑯᑦ ᐃᓛᓐᓂᒃᑯ ᔭᓗᓇᐃᒧᑦ ᐃᐊᑦᒪᑕᒧᓪᓗ ᖃᐅᔨᓴᖅᑕᐅᒋᐊᖃᖅᑲᑦ ᖁᓪᓗᖅᑑᒥᐅᓄᑦ. 

ᑖᓐᓇ ᑕᕝᕙ ᑳᓐᓇᕌᒃᓯᒪᔭᕗᑦ ᖃᖓᑕᓲᓕᕆᔩᓪᓗᑦ ᐱᓕᕆᖃᑎᒋᓪᓚᕆᔅᓯᒪᒐᑦᑎᒍ ᐴᑦᑎᐊᕙᓐᓂᒃ ᓇᒻᒪᑦᑐᓂᒃ ᐴᓂᒃ 

ᐱᖃᖅᑎᑦᑎᕙᒃᑲᓗᐊᕐᒪᖔᑕ ᐊᒻᒪ ᐊᑯᓂᐅᓗᐊᖃᑦᑕᖏᒃᑲᓗᐊᕐᒪᖔᑕ. 

 

ᑖᓐᓇᐃᓛᒃ ᓄᕙᖕᓇᕐᔪᐊᖅ ᖃᑦᑏᓐᓇᕈᖅᐹᓪᓕᑎᑦᑎᓯᒪᒻᒪᑦ ᖃᖓᑕᓲᖑᖃᑦᑕᖅᑐᓂᒃ, ᑲᑐᔨᖃᑎᕗᑦ 

ᐱᓕᕆᖃᑎᒌᓐᓇᕋᓱᑦᑕᕋᓗᐊᕗᑦ ᖃᓄᖅ ᖃᖓᑕᓲᓂ ᖃᓄᐃᑦᑐᓂᒃ ᐊᑐᖅᐸᒻᒪᖔᑕᓗ ᐃᖏᕐᕋᔾᔪᑎᖓᓗ 

ᖃᓄᐃᑦᑐᓂᒃ ᐊᑐᖅᐸᒻᒪᖔᑕ ᐊᑦᑕᓇᖅᑐᒦᖁᓇᒋᓂᓛᒃ.  

 

ᐱᒻᒪᕆᐊᓘᓂᖓ ᖃᐅᔨᒪᔭᕗᑦ ᐊᖅᑯᑎᓕᒫᕆᒐᓱᑉᐸᑦᑕᖏᑦ ᖃᐅᔨᒪᒐᓱᑉᐸᑦᑕᕗᑦ ᐊᐅᖏᖅᑕᐅᔪᖃᖅᑎᓪᓗᒍ, 

ᖃᖓᓗ ᖃᖓᑕᓲᖅᑕᖃᓛᕐᒪᖔᖅ, ᑕᒪᒃᑯᐊ ᐊᑯᓂᐅᓗᐊᖏᑦᑕᐃᓕᒪᑎᒐᓱᑉᐸᑦᑕᕋᓗᐊᕗᑦ. 

 

ᐱᐅᓲᖑᓐᖏᒻᒪᓂᓛᒃ ᐊᐅᖏᖅᑕᐅᓕᖅᑭᑎᑦᑎᒋᐊᖃᖅᑐᓂ, ᐅᑕᖅᑭᑲᓐᓂᑦᑕᓕᕆᕗᖅ ᑕᐃᒪ ᐊᑯᓂᒃᑲᓐᓂᐊᓗᒃ 

ᖃᐅᔨᓴᖅᑕᐅᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᕚᖃᕆᐊᖃᖃᑦᑕᖅᑐᓂ ᖃᐅᔨᓴᕐᕕᐅᔪᓂ ᓄᓇᕘᒻᒥ 

ᓯᓚᑖᓂ ᐊᑭᑐᔪᐊᓘᓕᕈᓐᓇᕐᖓᑦ ᐊᒻᒪ ᐊᑯᓂᐅᖃᑦᑕᕈᓐᓇᖅᑐᓂ. ᑕᒪᒃᑯᐊ ᐋᓐᓂᐊᕕᓕᐊᖅᓯᒪᔪᐃᑦ ᑕᐃᒪ 

ᐅᑕᖅᑭᖃᑦᑕᖅᑯᑦ ᖃᐅᔨᔭᐅᒐᓱᑦᑐᑎᒃ ᐊᐅᖏᑦ, ᖃᓄᕐᓗ ᖃᐅᔨᓴᖅᑕᐅᒍᓐᓇᕐᒪᖔᑕ ᐅᑕᖅᑭᓪᓗᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐃᓱᒪᔅᓴᖅᓯᐅᖅᓯᒪᔪᖃᕐᒪᖔᖅ ᐊᐅᓐᓂᑦ ᖃᐅᔨᓴᕐᕕᒻᒥᑦ ᓴᖅᑮᒋᐊᔅᓴᖅ 

ᓄᓇᕘᒻᒥ? ᐱᓕᕆᖃᑎᖃᕈᔅᓯᖃᐃ ᓄᓇᕘᒻᒥ ᖃᐅᔨᓴᕐᓂᕆᔨᒃᑯᓐᓂ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᖃᐅᔨᓴᕐᕕᒻᒥ 

ᐃᖃᓗᑦᑑᑦᑎᐊᕐᒥ. ᐊᒻᒪᓗ ᑕᒪᒃᑯᐊ ᐊᓐᓂᐊᕕᕗᓂᓛᒃ ᐱᖁᑎᕐᔪᐊᖃᓐᖏᑉᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᓴᕈᑎᖃᕋᓗᐊᖅᑐᒍᑦ ᓄᓇᕗᒻᒥ, 

ᒪᓕᒐᓕᐅᖅᑎ ᐅᖃᕋᑖᕐᒥᒻᒪ ᓄᓇᕗᒻᒥ ᑐᓐᖓᕕᒃᑯᑦ ᑲᑐᔾᔨᖃᑎᒋᓲᕆᒻᒥᔭᕗᑦ ᓄᓇᕗᒻᒥᓗ ᖃᐅᔨᓴᕐᓂᓕᔨᒃᑯᑦ 

ᑲᑎᒪᔨᖏᑦ ᖃᐅᔨᓴᕐᓂᖏᑦ ᖃᐅᔨᓴᖅᑕᐅᑎᑦᑎᕙᑦᑐᑕ ᐆᒪᔪᓃᖔᖅᑐᖔᓂᓪᓕ ᐃᓄᓐᓃᖔᖏᑦᑐᓂᒃ. ᐃᓄᓐᓂᓪᓕ 

ᖃᐅᔨᓴᕐᓂᖅ ᐊᔾᔨᒋᓐᖏᓪᓚᕆᒻᒪᒍ ᖃᐅᔨᓴᖅᑕᐅᑦᑎᐊᓂᖅᓴᕕᔾᔪᐊᕌᓘᖃᑦᑕᕐᖓᑕ 

ᐃᓕᓐᓂᐊᖅᓯᒪᒋᐊᖃᕐᓂᖅᓴᐅᓪᓗᑎᓪᓗ. 

 

ᖃᐅᔨᓴᕋᔅᓴᓂᒃ ᖃᐅᔨᓴᖅᑕᐅᒍᓐᓇᐸᑦᑐᒍᑦ ᓄᓇᕘ ᐃᓗᐊᓂ ᐃᓚᖏᓐᓂ. ᐃᓚᖏᑦ ᑕᐃᒪ 

ᐊᐅᓪᓚᖅᑎᒋᐊᖃᓲᕆᒐᑦᑎᒍ ᓯᓚᑖᓄᑦ ᐱᔭᕆᐊᑐᓂᖅᓴᐅᓲᑦ. ᑲᑐᔾᔨᖃᑎᕗᑦ ᐱᓕᕆᖃᑎᒌᓐᓇᖅᑕᕗᑦ ᑖᒃᑯᐊᓗ 

ᐅᖃᐅᓯᕆᕋᑖᖅᑕᖏᑦ ᑲᑐᔾᔨᖃᑎᒋᔪᓐᓇᖅᑕᕗᑦ ᐱᐅᒻᒥᔪᑦ ᐃᑲᔪᖅᓰᓇᕐᓂᐊᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᐲᑐᓴᓐ. 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᓯᑕ ᑭᐅᒻᒪᑦ, ᑕᐃᒫᒃ. 

 

ᐅᖃᖅᑏ, ᐃᔅᓯᕙᓂᕆᕋᑖᔪᔭᑦᑎᓐᓂ ᐅᖃᐅᓯᐅᔪᕕᔾᔪᐊᕌᓘᔪᒻᒪᑦ, ᓄᕙᓐᓇᕐᔪᐊᖅ-19-ᒥ ᐱᒋᐊᖅᑎᑕᐅᓯᒪᔪᕈᓘᔭᐃᑦ. 

ᐃᓚᖓ ᑖᓐᓇᐅᔪᒻᒪᑦ ᖃᖓᑕᓲᓂᒃ ᓂᐅᕕᖃᑦᑕᖅᓯᒪᓂᖅᓴᐅᓗᑎᒃ, ᑐᐊᕕᕐᓂᖅᓴᒥᒃ ᖃᐅᔨᓴᕋᔅᓴᓂᒃ 

ᐊᐅᓪᓚᑎᑦᑎᖃᑦᑕᕈᓐᓇᓂᐊᕐᖓᑕ, ᖃᐅᔨᓴᕐᕕᓐᓄᑦ ᐊᐅᓪᓚᑎᑦᑎᓗᑎᒃ. 

 

ᒥᓂᔅᑕ, ᖃᐅᔨᒋᐊᕈᓐᓇᖅᑳ, ᐊᖏᕈᓐᓇᖅᑲ ᖃᐅᔨᒋᐊᕈᓐᓇᓂᐊᕐᓂᕋᕐᓗᓂ. ᑕᐃᒪᐃᔅᓴᐃᓐᓇᐸᓗᒃ, ᐊᐅᑦ 

ᖃᐅᔨᓴᕋᔅᓴᐃᑦ ᑐᐊᕕᖅᑎᑕᐅᓗᑎᒃ. ᐃᒥᕐᒧᓘᓐᓃᑦ, ᐃᒦᑦ ᖃᐅᔨᓴᕋᔅᓴᐃᑦ, ᐆᒪᔪᒥᓃᓪᓘᓐᓃᑦ. ᓱᒃᑲᓕᓂᖅᓴᒃᑯᑦ 

ᐊᐅᓪᓚᖅᑎᑕᐅᖃᑦᑕᕈᓐᓇᕋᔭᕐᒪᖔᑕ ᖃᐅᔨᓴᕐᕕᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᓯᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑐᑭᓯᔭᕋ ᖃᓄᐃᓕᒐᓱᒻᒪᖔᖅ 

ᒪᓕᒐᓕᐅᖅᑎ.  

 

ᐅᖃᖅᑲᐅᒻᒥᒐᒪ ᑕᐃᒪ, ᑕᐃᓐᓇ ᐱᒋᐊᖅᓯᒪᔭᕗᑦ ᖃᖓᑕᓲᓂᒃ ᓂᐅᕕᖃᑦᑕᖅᑐᑕ, ᓄᕙᓐᓇᕐᔪᐊᒧᑦ ᖃᐅᔨᓴᕋᔅᓴᓂᒃ 

ᐊᐅᓚᑦᑎᓪᓗᑖ.  

 

ᑕᒪᓐᓇ ᓴᖅᑭᐸᓪᓕᐊᓂᐅᓴᒻᒥᒐᑦᑎᒍᑦᑕᐅᖅ, ᐊᐃᑉᐸᑲᓐᓂᖏᓐᓄᑦ ᒪᕐᕉᓐᓄᒃ ᓄᓇᕗᑦ ᐊᕕᑦᑐᖅᓯᒪᓂᖏᓐᓅᑦ, 

ᐋᖅᑭᒋᐊᖅᑕᐅᕌᕐᔪᓪᓗᑎᒃ.  

 

ᐊᓯᖏᓐᓂ ᖃᐅᔨᓴᕋᔅᓴᓂᒃ ᐅᓯᑎᑕᐅᖃᑦᑕᓂᐊᖅᑲᑕ, ᑕᐃᒃᑰᓇᔅᓴᐃᓐᓇᖅ ᖃᖓᑕᓲᒃᑯᑦ ᓂᐅᕕᐊᖑᓯᒪᔪᒃᑯᑦ, 

ᐊᑐᐃᓐᓇᐅᔪᑦ. ᓂᐅᕕᐊᒥᓂᖅ ᖃᖓᑕᓲᖅ ᑎᑭᖃᑦᑕᓂᐊᖅᑲᑕ ᖃᐅᔨᓴᕋᔅᓴᖅᑕᖃᒃᑲᓂᕐᒥᑎᓪᓗᒍᑦᑕᐅᖅ, 

ᑕᐃᒪᐃᒍᓐᓇᕋᔭᖅᑐᖅ. 

 

ᐃᓛᒃᑯᓪᓕ ᓂᐅᕕᐊᖑᖃᑦᑕᓂᐊᖅᑲᑕ ᖃᖓᑕᓲᑦ ᐊᓯᖏᓐᓄᑦ ᖃᐅᔨᓴᕋᔅᓴᓄᑦ, ᐃᖅᑲᓇᐃᔭᖅᑎᒃᑲ 

ᖃᓄᑎᒋᐅᒐᔭᕐᒪᖔᖅ, ᖃᑦᑎᕌᕋᔭᕐᒪᖔᕐᓗ ᖃᐅᔨᒋᐊᖅᑳᕆᐊᖃᕋᔭᖅᑕᕋ.  

 

ᖃᐅᔨᒪᒻᒪᓂᓛᒃ ᒪᓕᒐᓕᐅᖅᑎ, ᖃᖓᑕᓲᒥᒃ ᓂᐅᕕᖅᓯᒪᓗᓂ ᐊᑭᑐᔪᐊᓘᒻᒫᑦ. ᓄᕙᓐᓇᕐᔪᐊᖅ, ᖃᐅᔨᓴᕋᔅᓴᐃᑦ 

ᐱᓪᓗᒋᑦ ᐅᓪᓗ ᒪᕐᕉᒃ ᐱᖓᓱᑦ ᐊᔅᓱᐊᓗᒃ ᐊᑦᑐᐃᒍᓐᓇᕐᖓᑕ ᖃᐅᔨᓴᕋᔅᓴᐅᔪᓂᑦ, ᐃᓄᐃᓪᓗ ᐊᑦᑐᑕᐅᑦᑕᖅᑯᐃᑦ. 

ᑕᐃᒪ ᐅᓪᓘᒃ ᒪᕐᕉᖅ ᐱᖓᓱᓪᓘᓐᓃᑦ ᐊᔅᓱᐊᓗᒃ ᐊᑭᑦᑐᕆᐊᕆᒐᔭᕐᒪᖔᖅ 

ᖃᐅᔨᓴᖅᑕᐅᑦᑎᐊᖅᑳᕆᐊᖃᓪᓚᕆᒃᑲᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᑎᒃᓴᖏᑦ. ᒪᓕᒐᓕᐅᑎ, ᑐᓄᓂᕐᒧᖅ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᓄᑦ. ᒪᓕᒐᓕᐅᖅᑎ, ᖃᒪᓂᖅ. 

 

ᐊᐱᖅᑯᑦ 998 - 5(2): ᐊᖁᑦᑐᖅᓯᐅᑏᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᓪᓗᖓ ᓂᐊᖁᓐᖒᒻᒨᖏᑦᑐᖅ, ᑐᓄᓂᕐᒧᑦ ᖃᐅᔨᒪᔭᐅᔪᒪᓪᓗᖓ. 

ᐅᓐᓄᓴᒃᑰᐸᒃᑲ ᑐᓄᓂᕐᒥᐅᑕᐅᖃᑎᒃᑲ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ, ᐅᓐᓄᓴᒃᑰᕆᕙᔅᓯ.  

  

ᑕᐃᒪ ᐊᐱᖅᑯᑎᒋᓂᐊᖅᑕᕋ ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᓪᓗ ᒥᓂᔅᑕᐅᔪᒧᑦ. ᑲᑎᒪᔨᐅᖃᑎᒪ 

ᓴᓂᑭᓗᐊᕐᒥ ᐊᐱᖅᑯᑎᒋᖅᑲᐅᔭᖓᑕ ᐃᓚᖓᓂᒃ, ᑕᐃᒪᓐᓇᕐᓚᐅᔭᖅ.  

 

ᑕᐃᒪ ᓂᕈᐊᖅᑕᐅᓯᒪᕝᕕᓐᓂ ᓅᕙᐃᒻᕙ 2018-ᒥ ᓂᕈᐊᕐᑕᐅᓯᒪᕝᕕᓐᓃᓛᒃ ᐊᑯᑦᑐᓐᓇᐅᑎᑖᕋᓱᖕᓂᕐᒧᑦ 

ᐃᓕᓐᓂᐊᕐᓂᖅᑕᖃᓚᐅᖅᓯᒪᖕᒪᑦ ᑕᐃᒃᑯᐊ ᐊᑯᑦᑐᓐᓇᐅᑎᑖᕋᓱᒃᑐᑦ ᐃᓚᖏᑦ, ᓯᕗᓪᓕᖅᐹᒥᒃ 

ᐊᑯᑦᑐᓐᓇᐅᑎᑖᖅᐸᓪᓕᐊᔪᓪᓗ ᐱᓚᐅᕐᒪᑕ. ᐅᓪᓗᒥᒧᑦ ᓱᓕ ᐃᓚᖏᑦ ᐅᑕᖅᑭᖕᒪᑕ ᐊᑯᑦᑐᓐᓇᐅᑎᒥᖕᓂᒃ ᓂᕆᐅᒃᑐᑦ 

ᓱᓕ.  

ᑕᐃᒪ ᒪᓕᒐᓕᐅᕐᕕᖕᒥ ᑲᑎᒪᓪᓗᑕ, ᒥᓂᔅᑕᐅᔪᖅ ᐅᖃᓚᐅᖅᓯᒪᒐᓗᐊᕐᒪᑦ ᑕᒪᓐᓇ ᐱᐅᓯᕚᓪᓕᕐᓂᐊᕐᓂᕋᖅᖢᓂᐅᒃ, 

ᒥᑦᑎᒪᑕᓕᖕᒥᓕ ᐱᐅᓯᕚᓪᓕᖅᓯᒪᖏᒻᒪᑦ. 

 

ᑕᐃᒃᑯᐊ ᐅᑕᖅᑭᔪᖅ ᐊᑯᑦᑐᓐᓇᐅᑎᒃᓴᒥᖕᓂᒃ ᓅᕙᐃᒻᐸ 2018-ᖑᑎᓪᓗᒍ, ᑭᖑᕙᓗᐊᖅᐳᓪᓕᖃᐃ 

ᐊᖁᑦᑐᓐᓇᐅᑎᒥᖕᓂᒃ ᐱᔭᕆᐊᖅᓴᖏᓐᓂᒃ ᐅᕝᕙᓘᓐᓃᑦ ᑕᒪᓐᓇ ᑭᖑᕙᓗᐊᖃᓐᖏᑦᑐᖅ, ᐊᖁᑦᑐᓐᓇᐅᑎᒃᓴᒥᖕᓂᒃ 

ᓂᕆᐅᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ, ᐋᒃᑲ, ᐅᖃᖅᑏ, ᒪᒥᐊᓇᖅ. 

 

ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᖅ, ᒪᓕᒐᓕᐅᖅᑏ ᑐᓄᓂᕐᒧᑦ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑭᖑᕙᓗᐊᕐᓇᖅᑐᖃᔮᖏᑦᑐᖅ, 

ᑖᔅᓱᒪᐅᑉ ᒥᔅᓵᓄᑦ.  

 

ᖃᐅᔨᒋᐊᒃᑲᓐᓂᕆᐊᖃᑦᑕᖁᑦᑎᐊᖅᑕᒃᑲ, ᐃᓚᖏᑦ ᐅᑕᖅᑭᖃᑦᑕᐅᑎᖃᑦᑕᕐᒪᑕ, ᓚᐃᓴᓐᓯᑖᕋᓱᑦᑐᐃᑦ 

ᐅᑕᖅᑭᖃᑦᑕᐅᑎᓕᖃᑦᑕᕐᒪᑕ. ᑕᕝᕗᖓ. 

 

ᑖᒃᑯᓄᖓ ᒐᕙᒃᑯᑦ ᑐᓴᐅᒪᑎᑦᓯᔨᒃᑯᖏᑦᑎᒎᓐᓂᕈᑎᒃ ᐅᕝᕙᓘᓐᓃᑦ ᑕᕝᕗᖓ ᕿᑭᖅᑖᓘᒻᒥ, ᐃᖃᓗᓐᓄᑦ 

ᑕᓚᕘᕈᓐᓇᖅᑎᐊᖅᓱᑎᒃ ᖃᓄᐃᓕᖓᓕᕐᒪᒃᑭᐊᖅ ᓚᐃᓴᓐᓯᖁᑎᖏᑦ ᖃᐅᔨᒋᐊᒍᒪᓐᓂᕈᑎᒃ, ᑖᒃᑯᐊ 

ᑕᐃᒪᓐᓇᐃᓕᖓᔪᓂᑦ ᐱᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕᐅᔪᖅ ᑕᒪᑐᒥᖓ ᑭᐅᔪᓐᓇᕐᒪᖓ.  

 

ᑕᐃᒃᑯᐊᓗ ᐅᑕᖅᑭᔪᑦ ᑭᒡᒐᖅᑐᖅᑕᕐᓃᑦᑐᑦ ᑐᑭᓯᔪᒃᓴᐅᔪᑦ. ᖃᐅᔨᒋᐊᒃᑲᓐᓂᕈᓐᓇᕐᓂᕐᒥᖕᓂᒃ ᑕᐃᒃᑯᓄᖓ 

ᓇᓗᓇᐃᖅᑲᐅᔭᖏᓐᓄᑦ.  

 

ᑕᐃᒪ ᑕᒪᓐᓇ ᑲᓇᑕᐅᑉ ᐊᓯᐊᓄᐊᕈᒪᓂᕐᒧᑦ, ᑐᒃᓯᕋᕆᐊᖃᕐᓇᓲᖑᒻᒪᑦ ᒐᕙᒪᑐᖃᒃᑯᓐᓄᑦ, ᐊᔾᔨᓕᐅᖅᑕᐅᓗᓂᓗ 

ᑭᓯᐊᓂ ᑲᓇᑕᐅᑉ ᐊᓯᐊᓄᐊᕐᓂᐊᕐᓗᓂ ᑐᒃᓯᕋᖅᓯᒪᓗᓂ ᑕᐃᒪᐃᑦᑐᖅᑖᕐᓇᕐᒪᑦ.  

 

ᑕᐃᒪᓕ ᑭᒡᒐᖅᑐᖅᑕᓐᓂᒃ ᑐᓄᓂᕐᒥ, ᐃᒻᒥᓂᒃ ᐊᑭᓖᓪᓗᓂ ᖃᖓᑦᑕᐅᑎᒥᓂᒃ ᐊᒻᒪᓗ 

ᑐᔪᕐᒥᕕᖕᒦᔾᔪᑎᒋᓂᐊᖅᑕᖓᓂᒃ ᐊᔾᔨᓕᐅᖅᑕᐅᔭᖅᑐᖅᓯᒪᔪᕉᖅ-ᕋᑖᓚᐅᕐᒪᑦ ᑲᓇᑕᐅᑉ 

ᐊᓯᐊᓅᕈᓐᓇᐅᑎᒃᓴᕆᓂᐊᖅᑕᒥᓂᒃ. ᑕᐃᒃᑯᐊᒎᖅ ᐅᖃᐅᓯᕆᖅᑲᐅᔭᕕᑦ ᐊᒡᓚᒡᕕᖏᓐᓃᑦᑐᑦ ᐊᔾᔨᓕᐅᕈᑏᑦ 

ᓈᒻᒪᒋᔭᐅᖃᑦᑕᖏᒻᒪᑕ ᒐᕙᒪᑐᖃᒃᑯᓐᓂ ᑲᓇᑕᐅᑉ ᐊᓯᐊᓄᐊᕈᒪᓂᐊᖅᑐᓄᑦ ᑐᒃᓯᕋᖅᑐᓄᑦ.  

 

ᑕᒪᓐᓇᖃᐃ ᒥᓂᔅᑕᐅᔫᑉ ᕿᒥᕐᕈᔪᓐᓇᖅᐸᐅᒃ, ᐃᖅᑲᓇᐃᔭᖅᑎᖏᓐᓂᒡᓘᓐᓃᑦ ᐊᔾᔨᓕᐅᕈᑎᑖᕈᓐᓇᖏᒃᑲᓗᐊᕐᒪᖔᑕ 

ᑕᐃᒃᑯᓄᖓ ᑲᓇᑕᐅᑉ ᐊᓯᐊᓄᐊᕐᓂᐊᕐᓗᓂ ᐊᔾᔨᓕᐅᕈᑎᓂᒃ ᐱᑕᖃᓕᕈᓐᓇᖏᒻᒪᖔᑦ ᓄᓇᓕᖕᓂ ᒥᑭᓐᓂᖅᓴᐅᔪᓂ?  

 

ᐅᕙᓂ ᐊᖏᔪᖅᑳᒃᑯᕕᖕᒥ ᓄᓇᕘᒥ ᐱᑕᓕᐅᒍᓗᐊᖅ ᐊᔾᔨᓕᐅᕆᔨᓂᒃ ᑕᐃᒪᐃᑦᑐᓄᑦ ᑐᕌᖓᔪᓂᒃ. 

ᒥᓂᔅᑕᐅᖅᑲᐃ ᑕᒪᓐᓇ ᑕᑯᓇᒍᓐᓇᕋᔭᕆᕙᐅᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐄᓪᓚᑦᑖᖅ ᑕᑯᒋᐊᒃᑲᓐᓂᕈᓐᓇᖅᑎᐊᖅᑕᕗᑦ. 

ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᐊᔾᔨᓕᐅᕈᑎᖐᓛᒃ ᑕᐃᒃᑯᓄᖓ ᑐᕌᖓᔪᓄᑦ ᐱᐅᒋᔭᐅᖃᑦᑕᖏᒻᒪᑕ. 

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᖃᓄᖅᑑᕆᐊᒃᑲᓐᓂᕈᓐᓇᑦᑎᐊᕋᓱᓐᓂᐊᖅᖢᑎᒍ. ᑭᓯᐊᓂ ᑖᓐᓇ ᒐᕙᒪᑐᖃᒃᑯᑦ ᐋᖅᑭᔅᓯᒪᒻᒪᐅᒃ ᖃᓄᐃᑦᑐᓂᒃ 

ᐊᔾᔨᓐᖑᐊᓂᒃ ᐱᔭᕆᐊᖃᕐᓂᖏᓐᓂᒃ ᐊᒻᒪᓗ ᑭᒃᑯᑦ, ᑭᒃᑯᓐᓂᒃ ᐱᔪᓐᓇᕐᓂᖏᓐᓄᑦ. ᑖᓐᓇ ᑐᓗᕈᑎᒋᖃᑦᑕᕐᒥᒐᑦᑎᒍᑦ 

ᒐᕙᒪᑐᖃᒃᑯᑦ ᐊᑐᓕᖁᔭᖏᓐᓂᒃ ᑕᐃᒪᓐᓇᐃᑎᓪᓗᒍ. 

 

ᑭᓯᐊᓂ ᑖᒃᑯᐊ ᐱᓕᕆᔨᕗᑦ ᐊᒻᒪᓗ ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᕗᑦ ᓄᓇᓕᓐᓂ ᑕᒪᒃᑯᓂᖓ 

ᕿᒥᕐᕈᖃᑎᒋᑦᑎᐊᕋᓱᑦᑕᕗᑦ ᐊᒻᒪᓗ ᐋᖅᑭᒋᐊᕈᓐᓇᖅᐸᑦ ᐋᖅᑭᒋᐊᖁᓪᓚᑦᑖᒻᒥᔭᐅᒐᓗᐊᖅ ᐊᒻᒪᓗ ᑎᓕᐅᕆᑦᑎᐊᐸᒃᑲ 

ᒐᕙᒪᑐᖃᒃᑯᑦ ᐋᖅᑭᔅᓯᒪᖏᑉᐸᑕ ᓄᓇᓕᓕᒫᓄᑦ ᐊᑐᐃᓐᓇᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᒥᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍᓗ, ᒥᓂᔅᑕᐅᔪᖅ ᑕᒪᒃᑯᓂᖓ ᑐᑭᓯᐅᒪᔭᕆᐊᖃᕐᓂᑦᑎᓐᓂᒃ 

ᓄᓇᓕᕋᓛᕐᒥᐅᑕᐅᓂᖅᓴᐅᓪᓗᑕ ᑐᑭᓯᕚᓪᓕᖅᑎᒻᒪᑦᑎᒍᑦ.  

 

ᑲᓇᑕᒥᐅᑕᐅᖕᒥᒐᑦᑕ, ᐅᕙᒍᑦ ᓇᖕᒥᓂᖅ ᓄᓇᓕᖕᓄᑦ ᓅᑦᑐᒪᓗᑕ ᐱᓯᒪᓯᒪᖏᓐᓇᑦᑕ, ᑕᐃᒪᓐᓇᑦᑕᐅᖅ 

ᑲᓇᑕᒥᐅᑕᐅᖃᑎᑦᑎᑐᑦ ᐱᔨᑦᑎᕋᖅᑕᐅᔭᕆᐊᖃᕋᑦᑕ.  

 

ᐃᒪᓐᓇ ᓄᓇᓕᕋᓛᖑᓂᖅᓴᐃᑦ ᑮᓇᐅᔭᒥᒃ ᐃᒃᐱᐊᕐᔪᖕᒥᓂᒃ ᐊᑐᖅᖢᑎᒃ ᐊᑭᑐᐊᔪᐊᓗᖕᒥᒃ ᑕᕆᐅᑉ 

ᐊᑭᐊᓄᐊᕈᓐᓇᐅᑎᒃᓴᖏᓐᓂᒃ ᐃᓚᖏᑦ ᒥᑭᓐᓂᖅᓴᐃᑦ ᐊᑐᖃᑦᑕᕐᒪᑕ. ᑕᒪᓐᓇ ᓄᓇᓕᖕᓄᑦ ᒥᑭᓐᓂᖅᓴᐅᔫᒐᓗᐊᓄᑦ 

ᐊᔾᔨᓕᐅᕈᑎᓂᒃ ᐱᑕᖃᕆᐊᖃᓪᓚᖅᑖᖅᑐᖅ, ᑲᓇᑕᒥᐅᑕᐅᓂᕗᑦ ᐱᔾᔪᓯᒋᓪᓗᒍ.  

 

ᐅᖃᕈᓐᓇᖅᐳᖃᐃ ᒥᓂᔅᑕ, ᑐᒃᓯᕋᕈᓐᓇᖏᒃᑲᓗᐊᕐᒪᖔᑦ ᒐᕙᒪᑐᖃᒃᑯᓐᓄᑦ ᑕᒪᒃᑯᓄᖓ ᐊᔾᔨᓕᐅᕈᑎᓂᒃ 

ᐊᑐᖅᑕᐅᔪᓐᓇᖅᑐᓂᒃ ᓄᓇᓕᕋᓛᖑᓂᖅᓴᐅᔪᓄᑦ, ᑮᓇᐅᔾᔨᑕᐅᔪᓐᓇᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᖃᐅᔨᒋᐊᕈᓐᓇᑦᑎᐊᖅᑐᒍᑦ, ᑖᒃᑯᐊ 

ᒐᕙᒪᑐᖃᒃᑯᓐᓂ ᑐᒃᓯᕋᕐᓗᑕᓗ, ᑖᔅᓱᒪᐅᑉ ᒥᔅᓵᓄᑦ. ᑐᒃᓯᕋᐅᑎᒋᓯᒪᖅᑰᖃᑦᑕᖅᓯᒪᔭᕗᑦ, ᑕᕝᕘᓇ 

ᖃᐅᔨᒋᐊᑦᑎᐊᑲᓐᓂᕈᓐᓇᕐᓂᐊᖅᓱᖓ. ᑭᓯᐊᓂ ᐊᖏᖃᑎᒋᓪᓚᑦ ᑖᖅᐸᒋᑦ ᑕᒪᒃᑯᐊ ᒐᕙᒪᑐᖃᒃᑯᑦ 

ᐱᒋᐊᕆᐊᖃᕆᔭᐅᔪᓂ ᐋᖅᑭᑦᓯᒋᐊᕆᐊᖃᖃᑦᑕᕋᓗᐊᕐᒥᒻᒪᑕᑦᑕᐅᖅ, ᑕᐃᒪ ᒫᓐᓇ 

ᓴᖅᑭᖅᐸᓪᓕᐊᓂᖅᓴᐅᖅᑰᔨᓕᕋᓗᐊᖅᖢᑎᒃ ᑭᓯᐊᓂ ᑭᖑᕙᖓᒻᒪᑕ ᑕᕝᕘᓇ ᐃᓚᖓᑦᑎᒍᑦ. 

 

ᑕᐃᒪᓐᓇ ᐊᖏᖃᑎᒋᑦᑎᐊᖅᐸᒋᑦ ᑕᒪᒃᑯᐊ ᒐᕙᒪᑐᖃᒃᑯᑦ ᐱᓕᕆᐊᕆᔭᕆᐊᖃᖅᑕᖏᑦ ᓄᓇᓕᓕᒫᓄᑦ ᒥᑭᑦᑐᓄᑦ 

ᐊᖏᔪᓄᓪᓗ ᐱᔭᐅᔭᕆᐊᖃᕐᒥᔫᒐᓗᐊᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᔾᔨᖅᓱᕐᓂᐊᖅᐳᑦ ᑕᒪᓐᓇ ᐊᐱᖅᑯᑎᖃᕐᓂᖅ. ᒥᔅ ᐊᕐᓇᒃᑲᖅ. 

 

ᐱᒋᐊᖅᑎᑕᖅ 088 - 5(2): ᐊᐱᖅᓱᕐᓇᐅᔪᖅ ᐃᓚᔭᐅᓂᖓ (ᐊᕐᓇᒃᑲᖅ)  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᖁᔭᖅ ᒪᓕᒡᓗᒍ 39, ᑖᓐᓇ ᒫᓐᓇ ᐊᐱᖅᑯᑎ 

ᐃᓚᒋᐊᕈᓐᓇᖁᓪᓗᑎᒍ ᐱᕕᖃᕈᓐᓇᖁᓪᓗᑕ. ᖁᔭᓐᓇᒦᒃ. 

 

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ): ᑖᓐᓇ ᐱᖁᔨᕗᖔᕈᑦ, ᑖᓐᓇ ᐊᐃᕙᒍᑕᐅᒋᐊᖃᓐᖏᒻᒪᑦ. ᓈᒻᒪᒃᓴᖅᑐᐃᑦ?  

 

ᓈᒻᒪᒃᓴᖏᑦᑐᐃᑦ? ᑲᔪᓯᔪᖅ. ᐊᒻᒪ ᓱᓕ ᑕᒪᓐᓇ ᐊᐱᖅᑐᕈᕐᓇᕐᓂᐅᔪᖅ ᐱᕕᖃᕈᓐᓇᖁᓪᓗᒍ, ᐃᓚᒋᐊᕐᓗᒍ 30-

ᒥᓂᑦᓯᒥᑦ. ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎ ᐊᒥᑦᑐᕐᒧᑦ, ᑐᒡᓕᕆᓂᐊᖅᖢᓂᐅᒃ, 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ. ᒪᓕᒐᓕᐅᖅᑎ, ᖃᐃᓂᖅ. 

 

ᐊᐱᖅᑯᑦ 999 - 5(2): ᐃᓕᓐᓂᐊᕐᕕᐅᑉ ᐃᒡᓗᖁᑎᖓ ᐃᒡᓗᓕᖕᒥ (ᖃᐃᕐᓂᖅ) 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᐅᔪᕐᓕ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᑖᓐᓇ ᑭᒡᒐᖅᑐᖅᑕᕋᐃᓛᒃ ᓴᓂᕋᔭᒃ. ᐃᓕᓐᓂᐊᕐᕕᖓ, ᑐᑭᓯᒋᐊᕈᒪᓪᓗᖓ, ᑐᓂᔭᐅᓯᒪᓕᖅᐸᑦ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᐃᓕᓐᓂᐊᖅᑎᐅᑉ ᐅᐸᖃᑦᑕᕐᓂᖓᑦ ᓇᐃᓴᐅᑎᖓ ᓇᒦᒻᒪᖔᑦ? ᓯᕗᓪᓕᖅᐹᒥᒃ 

ᑖᔅᓱᒥᖓ ᐅᖃᖅᑏ, ᐊᐱᕆᖅᑳᕈᒪᕙᕋ ᒥᓂᔅᑕ. 

 

ᓇᐃᓴᐅᑕᖃᓕᖅᐲᑦ, ᐃᓕᓐᓂᐊᕐᕕᖕᒧᑦ ᐅᐸᖃᑦᑕᖅᑐᐃᑦ, ᐃᓛᒃ ᐃᓕᓐᓂᐊᖅᑏᑦ ᐅᐸᖃᑦᑕᕐᓂᖏᑦ ᓇᐃᓴᐅᑎᖓᓂᒃ 

ᐱᓯᒪᖕᒪᖔᑦ, ᑐᑭᓯᒋᐊᖅᑳᕈᒪᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᔨᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ.  

 

ᒫᓐᓇ ᑖᒃᑯᓇᖓᑦ ᐃᓕᓐᓂᐊᖅᑐᓕᕆᔩᑦ, ᐃᓕᓐᓂᐊᕐᕖᑦ, ᐃᓕᓐᓂᐊᕆᐊᖃᑦᑕᖅᑐᐃᑦ ᓈᓴᖅᑕᐅᕙᒻᒪᑕᐃᓛᒃ ᐊᒻᒪᓗ 

ᑖᒃᑯᓇᖓᑦ, ᓲᕐᓗ ᖃᐅᔨᒋᐊᖅᑕᐅᖃᑦᑕᓲᖑᒻᒥᒻᒪᑕᑦᑕᐅᖅ ᓈᒻᒪᓈᑦᓯᐊᕋᓗᐊᕐᒪᖔᖏᑦᑕ. ᑭᓯᐊᓂ ᒫᓐᓇ ᑖᒃᑯᓇᖓᑦ 

ᐱᓯᒪᖏᑦᑐᖓ. 

 

ᓂᕆᐅᒋᒍᓐᓇᖅᑕᕗᑦ ᑭᓯᐊᓂ ᓯᕗᓂᑦᑎᓐᓂ, ᖃᖓᓪᓚᑦᑖᖑᒐᔭᕐᒪᖔᖅ ᐅᖃᕈᓐᓇᖏᑦᑐᖓ ᒫᓐᓇᒃᑯᑦ. ᖁᔭᓐᓇᒦᒃ, 

ᐅᖃᖅᑏᑦ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪ ᑖᓐᓇ ᐊᐱᖅᓲᑎᒌᓐᓇᖅᐸᒃᑲᒃᑯ ᐃᓕᓐᓂᐊᕐᕕᖓᑦᑕᐅᖅ 

ᐊᖏᒡᓕᒋᐊᕐᓗᓂᓘᓐᓃᑦ ᓄᑖᒥᒡᓘᓐᓃᑦ ᐱᓗᑎᒃ. ᐱᔾᔪᑎᒋᓪᓗᒍ ᑖᓐᓇ ᐃᓕᓴᐃᔩᑦ ᐊᖓᔪᖅᑳᖓᑕ 

ᕿᒥᕐᕈᑎᓚᐅᕐᒪᖔ ᓴᓂᕋᔭᐅᑉ ᐃᓕᓐᓂᐊᕐᕕᐊᓂ.  

 

ᑖᒃᑯᐊ ᐃᓕᓐᓂᐊᓕᓵᑐᑯᓗᐃᑦ ᑕᐃᒪ ᐃᓕᓐᓂᐊᕆᐊᓕᓵᖅᑐᐃᑦ 30-ᐅᒻᒪᑕ ᒫᓐᓇ. ᐊᒻᒪᒎᖅ ᐊᕐᕌᒎᓂᐊᖅᑐᒥ ᐊᒻᒪ 

30-ᑲᓐᓂᐅᓂᐊᕆᓪᓗᑎᒃ. 

 

ᐊᒻᒪ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᓚᐅᖅᓯᒪᖅᑰᕐᒥᖕᒪᑕ ᑖᒃᑯᐊ ᐃᓕᓐᓂᐊᓕᓵᖅᑐᑯᓗᐃᑦ ᐅᓪᓗᓕᒫᖅ 

ᐃᓕᓐᓂᐊᓕᕐᓗᑎᒃ. 

 

ᑖᓐᓇ ᐃᓕᓐᓂᐊᕐᕕᖓ ᓴᓂᕋᔭᖕᒥ ᒥᑭᓗᐊᓪᓚᑦᑖᓕᕋᓗᐊᕐᒪᑦ.  

 

ᑕᐃᒪᓕ ᐊᐅᔭᐅᖅᑐᕈᒪᓕᖅᑕᕋ ᒥᓂᔅᑕ ᐊᒻᒪ ᑖᓐᓇ ᒥᓂᔅᑑᔪᖅ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖏᓐᓄᑦ. 

 

ᒫᓐᓇᑭᐊᖅ ᓇᒦᓕᖅᐱᓯ ᐸᕐᓇᐅᑎᖓᓂᑦ ᑕᕝᕗᖓ ᓴᓂᕋᔭᐅᑉ ᐃᓕᓐᓂᐊᕐᕕᖓᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᕆᕙᕋᑦᑕᐅᖅ ᐊᐱᖅᑯᑎᖓᓄᑦ. 

 

ᐅᖃᖅᑏ, ᑕᒪᒃᑯᐊ ᐊᑭᑐᔫᑎᓂᒃ ᕿᒥᕐᕈᒑᖓᑦᑕ ᓄᓇᕗᓕᒫᖅ ᑕᐅᑐᖃᑦᑕᕋᑦᑎᒍ ᐊᒻᒪᓗ ᑖᒃᑯᐊ 

ᐃᓕᓐᓂᐊᕐᕕᖁᑎᕗᑦ ᐊᒥᓱᒻᒪᕆᐅᒻᒪᑕ 40-ᓃᑦᑐᑦ. 

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᐃᖅᓯᕋᑖᓚᐅᕋᑦᑕᐃᓛᒃ ᐃᒡᓗᓕᒻᒥ ᐆᑦᑑᑎᒋᖑᐊᕐᓗᒍ, ᑖᓐᓇ ᐊᑯᓂᑦᑕᐅᖅ ᐸᕐᓇᑕᐃᓯᒪᓚᐅᕆᓪᓗᓂ ᐊᒻᒪᓗ 

ᑖᒃᑯᐊ ᕿᒥᕐᕈᖃᑦᑕᕋᑦᑎᒍ ᐊᑐᖅᑕᐅᒋᓂᖓ Utilization rate-ᖑᓂᕋᖅᑕᐅᔪᖅ ᐊᒻᒪᓗ ᖃᖓ ᑖᓐᓇ ᐃᓕᓐᓂᐊᕐᕕᒃ 

ᓴᓇᔭᐅᓚᐅᕐᓯᒪᒻᒪᖔᖅ ᖃᓄᑎᒋ ᐊᕐᕌᒍᖃᓕᕐᒪᖔᖅ ᐊᒻᒪᑦᑕᐅᖅ ᖃᓄᖅ ᐱᐅᑎᒋᓂᖃᕐᒪᖔᖅ ᓲᕐᓗ 

ᐱᐅᓐᖏᑐᒻᒪᕆᐊᓘᓕᑐᐊᕈᓂ ᐃᒻᒪᖄ ᓴᓇᒋᐊᖅᑕᐅᒋᐊᖃᖅᐸᑦ ᐅᕝᕙᓘᓐᓃᑦ ᓄᑖᑦᑎᐊᒻᒪᕆᒻᒥᒃ 

ᓴᓇᒋᐊᖃᖅᑐᖃᖅᐸᑦ.  

 

ᑖᒃᑯᐊ ᐱᖓᓱᓪᓗᐊᑕᐃᑦ ᕿᒥᕐᕈᕙᒃᑲᑦᑎᒍ ᑭᓯᐊᓂ ᐊᔾᔨᒌᓐᖏᑐᓐᓂᑦᑕᐅᖅ ᑖᒃᑯᐊ ᐸᕐᓇᖃᑎᒋᖃᑦᑕᕋᑦᑎᒍ 

ᓄᓇᓕᓐᓂᑦ ᒐᕙᒪᒃᑯᑦ ᐱᔨᑦᓯᖅᑏᑦ. ᒫᓐᓇ ᐅᖃᕈᓐᓇᖏᑦᑐᖓ ᖃᓄᐃᓕᖓᓂᐊᕐᒪᖔᖅ ᓴᓂᕋᔭᒻᒥ ᐃᓕᓐᓂᐊᕐᕕᖓ 

ᐊᕐᕌᒍᒋᔭᑦᑎᓐᓂ ᖃᐅᔨᒪᒐᑦᑕ ᓴᒃᑯ ᐃᓕᓐᓂᐊᕐᕕᒻᒥ ᐸᕐᓇᒃᑲᑦᑕ ᐊᒻᒪᓗ ᐅᐃᕖᒃᑯᑦ ᐃᓕᓐᓂᐊᕐᕕᖁᑎᖓᓐᓂ 

ᐊᕐᕌᒎᓛᖅᑐᒧᑦᑕᐅᖅ ᐊᓯᖏᓐᓂᒃ ᑐᐊᕕᕐᓇᕐᓴᐅᑐᐃᓐᓇᕆᐊᓕᓐᓂᑦᑕᐅᖅ ᐃᓱᒪᔅᓴᖅᓯᐅᕈᑎᖃᕆᐊᖃᕐᒥᒐᑦᑕ, 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᓐᓄᑦ ᐃᓚᒋᐊᕈᑏᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᐃᒪ ᑕᕝᕙᓂ ᐃᓕᓐᓂᐊᕐᕕᒃ ᐅᑭᐅᖃᓪᓗᐊᓕᖅᑎᓪᓗᒋᑦ 2020-

21ᒧᑦ ᑕᒪᓐᓇᒎᖅ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᐋᓐᓂᐊᖃᖅᑕᐃᓕᓂᕐᒧᑦ ᑕᒪᒃᑯᐊ ᐊᐱᖅᓲᑕᐅᕙᒃᑐᐃᑦ. ᐆᒥᖓ 

ᑐᑭᓕᐅᓚᐅᕐᓚᖓᓕ, ᑕᑯᑎᓚᐅᕐᒥᖕᒫᖓ ᑖᔅᓱᒪ ᐃᓕᓴᐃᔩᑦ ᐊᖏᔪᖅᑳᖓᑕ ᑖᓐᓇ ᐃᓕᓐᓂᐊᕐᕕᐅᓪᓗᐊᖏᑦᑐᖅ 

classroom-ᖑᓪᓗᐊᖏᑦᑐᖅ ᓂᖅᖠᐅᕐᕕᖓᑦ ᐃᓕᓐᓂᐊᕐᕕᖕᒥ ᓂᕈᑭᓗᐊᓕᕐᓂᑯᒧᑦ ᐃᓕᓴᐃᕝᕕᐅᖃᑦᑕᓕᕐᒪᑦ.  

 

ᑖᓐᓇ ᑕᕝᕙᓂ ᑕᐃᒪᓐᓇᑎᒋ ᑐᓴᖅᑕᐅᑎᓐᓇᓱᒃᑲᓗᐊᖅᐸᕋ ᒐᕙᒪᒃᑯᓐᓄᑦ ᓴᓂᕋᔭᒃᑕᐅᕐᖑᓇ ᓄᓇᓕᐅᖕᒥᔪᖅ. 

ᑕᑯᒋᐊᕈᔅᓯᐅᒃ ᐃᓄᒋᐊᒃᓯᕙᓪᓕᐊᓇᔪᖕᒥᖕᒪᑦ 950-ᓂᒃ ᐃᓄᖃᓕᖅᑐᖅ. ᐅᖃᓵᑦᑎᐊᖅᐳᖓ ᑕᕝᕙ 38 

ᐃᓕᓐᓂᐊᓕᓵᖅᑐᑯᓗᐃᑦ ᑕᐃᑲᓃᓕᖅᑐᐃᑦ. ᑕᒪᒃᑯᐊ ᐊᑭᑐᔫᑎᓄᑦ ᐸᕐᓇᓕᕈᔅᓯ ᐊᑏᑐᖅ ᒪᓐᓇ ᐃᓱᒋᒋᐊᓚᐅᖅᓯᐅᒃ, 

ᐊᐱᖅᑯᑕᐅᓐᖏᑦᑑᒐᓗᐊᖅ ᑭᓯᐊᓂ ᖃᖓ ᐊᕐᕌᒍᑦ ᐱᑕᖃᕈᓐᓇᖅᓯᓂᐊᓕᖅᐹ ᐃᓚᒋᐊᖅᑕᐅᓗᓂᓘᓐᓃᑦ ᖃᓄᖅ 

ᐸᕐᓇᐅᑎᖃᓕᖅᐱᓰ ᓴᓂᕋᔭᖕᒧᑦ ᐃᓕᓐᓂᐊᕐᕕᖓᓄᑦ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, ᑖᒃᑯᐊ ᕿᒥᕐᕈᒋᐊᒃᑲᓐᓂᕋᑖᕋᒃᑭ ᓈᓴᐅᑎᒃᑲ 

ᐆᑦᑑᑎᒋᓐᖑᐊᕐᓗᒍ ᓴᓂᕋᔭᐅᑉ ᐃᓕᓐᓂᐊᕐᕕᖓ 88%-ᖓᓃᓕᕐᒪᑦ ᑖᓐᓇ utilization rate-ᖑᓂᕋᖅᑕᐅᔪᖅ 

ᑭᓯᐊᓂ ᐃᓚᖏᑦᑕᐅᖅ ᐊᓯᖏᑦ ᐃᓕᓐᓂᐊᕐᕖᑦ ᓯᕗᓂᖏᓐᓃᒻᒪᑕ ᓲᕐᓗ ᐊᖏᓂᖅᓴᑲᓐᓂᕐᒥᒃ utilization rate-

ᖃᖅᑎᓪᓗᒍ ᑭᓯᐊᓂᑦᑕᐅᖅ ᓈᓴᐅᑎᒃᑲ ᕿᒥᕐᕈᑲᓐᓂᕐᖢᒋᑦ 2018-2019ᒥ ᓴᓂᕋᔭᒻᒥ ᐃᓕᓐᓂᐊᕆᐊᖃᑦᑕᖅᑐᑦ.  

 

ᐆᑦᑑᑎᒋᓐᖑᐊᑐᐃᓐᓇᕐᓗᒍ 49%-ᖏᓐᓃᓚᐅᕐᒪᑕᑦᑕᐅᖅ ᑖᓐᓇ ᐊᑉᐸᓯᑦᑑᒐᓗᐊᖅ ᑭᓯᐊᓂ ᑖᓐᓇ 

ᖃᓄᖅᑐᕆᐊᖃᓪᓚᑦᑖᖅᑕᕗᑦ ᑕᐃᒃᑯᐊᓗ ᓲᕐᓗ ᒥᑭᔫᑎᓛᑦ kindergarten-ᒥ ᐃᓕᓐᓂᐊᖏᓐᓇᖃᑦᑕᕐᓂᐊᑐᐊᖅᐸᑕ 

ᐅᓪᓗᓕᒫᖅ ᑕᒪᓐᓇᑕᐅᖅ ᐸᕐᓇᐸᓪᓕᐊᒐᓱᐊᕐᒥᒐᑦᑎᒍᑦᑕᐅᖅ ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᐅᔾᔨᕆᒋᐊᖃᕋᑦᑎᒍᑦᑕᐅᖅ 

ᑭᓯᐊᓂ ᑖᓐᓇ ᒫᓐᓇᒃᑯᑦ ᓇᒦᓪᓚᑦᑖᓕᕐᒪᖔᖅ ᐸᕐᓇᐅᑎᑦᑎᓐᓂ ᐃᒻᒪᖄ ᓲᕐᓗ ᓇᓗᓇᐃᔭᕐᓯᒪᓪᓚᑦᑖᖏᒻᒪᑦ ᓇᓪᓕᐊᒃ 

ᓄᓇᓕᒃ ᐃᓕᓐᓂᐊᕐᕕᑦᑖᕐᓂᐊᕐᒪᖔᖅ ᐊᕐᕌᒍᑦ ᐱᖓᓱᑦ ᐅᕝᕙᓗ ᓯᑕᒪᑦ ᓯᕗᓂᑦᑎᓐᓂ ᑭᓯᐊᓂ ᑕᒪᓐᓇ 

ᑐᑭᓯᒋᐊᒃᑲᓐᓂᕈᓐᓇᕋᔭᖅᑕᕋ ᐊᒻᒪᓗ ᐅᖃᕐᕕᒋᓗᒍ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ ᐊᒻᒪᓗ 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᐱᖅᑯᑦ 1000 - 5(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᓕᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕ ᐃᓱᒫᓘᑕᐅᔪᓂᒃ ᓴᖅᑭᑦᑎᖃᑦᑕᕐᓂᖅ ᐆᒻᒪᖅᑯᑎᓂᒃ ᐃᖅᑲᓇᐃᔭᖅᑎᓕᕆᓂᖏᑦ ᐱᖃᓯᐅᑎᓗᒋᑦ ᐊᑐᐊᒐᐅᔪᑦ 

overtime-ᖃᑦᑕᖅᑐᓂᒃ ᐃᖃᓗᖕᓂ ᐃᖅᑲᓇᐃᔭᖅᑐᑦ ᓄᓇᓕᖕᓄᑦ ᐊᓯᐊᓅᕆᐊᖃᖃᑦᑕᕐᓗᓂ ᓴᓇᔭᖅᑐᖅᖢᑎᒃ  

ᐃᓇᖐᔭᖅᑐᖅᑐᑎᓪᓗ.  

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᓪᓚᑦᑖᖅᓯᒪᓕᕐᒪᖔᖅ ᐋᖅᑭᒍᑎᒋᓇᓱᑦᑐᒋᑦ ᑕᒪᒃᑯᓄᖓ ᐃᓱᒫᓘᑕᐅᔪᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐊᖏᔪᖅᑳᖅ ᔨᐊᒥ ᕙᓚᕼᐊᑎ ᐱᓕᕆᖃᑎᒋᓯᒪᔭᕋ ᑕᒪᑐᒧᖓ ᑭᓯᐊᓂ ᐅᖃᐅᓯᔅᓴᖃᒃᑲᓂᓐᖏᑦᑐᖓ ᒫᓐᓇ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈ ᐊᐱᖅᑯᑎᓐᓄᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᖏᔪᒻᒪᕆᐅᒻᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᓂ ᐊᓯᐅᔨᖃᑦᑕᕐᒪᑕ ᐱᔾᔪᑎ. ᐊᔭᐅᖅᑐᖅᐸᕋᓕ ᓯᕗᓪᓕᐅᑎᓯᒪᖁᓪᓗᒍ ᒥᓂᔅᑕ. ᒫᓐᓇᒫᒃᑯᑦ 

ᐊᐱᖅᑯᑎᒋᒃᑲᓐᓂᑲᐃᓐᓇ ᑐᑭᓯᐅᒪᒐᒪ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒍᔭᐅᓯᒪᒻᒪᑕ ᓄᓇᕗᑦ ᒐᕙᒪᒃᑯᓐᓄᑦ. ᒥᓂᔅᑕ ᐅᖃᕈᓐᓇᖅᐸ ᒫᓐᓇ ᖃᓄᐃᓕᐅᕐᓂᖓᓂ 

ᐃᖅᑲᓇᐃᔭᖅᑎᓕᕆᓐᓂᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᒻᒪᓗ ᐊᓯᔾᔨᖅᑐᖃᖅᓯᒪᓂ ᐅᖃᕈᓐᓇᖅᐹ ᖃᓄᐃᒻᒪᑦ 

ᐊᓯᔾᔩᓂᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓐᓄᑦ. ᓱᓕᔪᖅ ᓄᓇᕗᑦ ᒐᕙᒪᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓪᓗ ᕿᒥᕐᕈᒻᒪᑕ ᒫᓐᓇ 

ᐃᖅᑲᓇᐃᔭᖅᑎᓕᕆᓂᕐᒧᑦ ᐅᖃᓕᒫᒐᓂ ᐊᑐᐊᒐᐃᑦ ᐊᑐᖅᐸᓪᓕᐊᑎᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᓕᕆᔨᒃᑯᖏᑦ ᒫᓐᓇᐅᔪᖅ ᐅᖃᕈᓐᓇᓐᖏᑦᑐᖓ ᖃᓄᐃᒻᒪᑦ ᑕᐃᒪᐃᓕᐅᕐᒪᑦ ᑭᓯᐊᓂ ᓇᒻᒥᓂᖅ 

ᐅᖃᖃᑎᒋᔪᓐᓇᕆᒃᑭᑦ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖅᑲᐃᑎᒃᑲᓐᓂᑐᐃᓐᓇᖅᑕᒃᑲ ᒪᓕᒐᓕᐅᖅᑏᑦ ᑕᒪᒃᑯᐊ ᐊᑐᖃᑦᑕᓐᖏᔾᔫᒥᕈᑦᑎᒍᑦ he, she-

ᓚᖃᑦᑕᕐᓂᖅ ᑕᒪᓐᓇ ᐊᑲᐅᓂᖅᓴᐅᔪᖅ ᑕᕝᕙᓐᓃᑦᑐᒋᔭᑎᑦ.  

 

ᒪᓕᒐᓕᐅᖅᑏᑦ (ᑐᓵᔨᑎᒍᑦ) ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᑕᖅᑭᐅᓚᐅᖅᑐᒥ ᒐᕙᒪᒃᑯᑦ ᑐᓴᖅᑎᑦᑎᑲᓐᓂᓚᐅᕐᒪᑕ ᐊᖏᔪᖅᑳᖑᑲᐃᓐᓇᓂᐊᖅᑐᒥᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᒥᓂᔅᑕ ᑐᑭᓯᓇᖅᓯᑎᑦᑎᒍᓐᓇᖅᑳ ᑖᓐᓇ ᐊᖏᔪᖅᑳᖑᓚᐅᖅᑐᖅ 

ᐊᐅᓪᓚᕐᓂᕕᓂᖓ ᑖᓐᓇᓗ ᐊᑐᖅᑕᐅᔪᖅ. ᐅᖃᕈᓐᓇᖅᐹ ᑖᓐᓇ ᐊᑐᖅᑕᐅᓂᐊᓕᖅᑐᖅ ᓄᑖᒥᒃ 

ᐊᖏᔪᖅᑳᖅᑕᕋᓱᑦᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᓕᖅᑐᓂ ᐊᖏᔪᖅᑳᖑᔪᖅ 

ᐊᔾᔨᒋᒻᒪᒍ ᑕᐃᒪ ᒥᓂᔅᑕ ᑐᖏᓕᐊᑕ ᑖᓐᓇ ᐊᑖᓃᒻᒪᑦ ᓯᕗᓕᖅᑎᒥᐅᓇ ᓯᕗᓕᖅᑎ ᐊᒻᒪᓗ ᐊᐅᓚᑎᓕᕆᔨᒃᑯᓐᓄᑦ 

ᐱᓕᕆᐊᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ, 

ᒪᓕᒐᓕᐅᖅᑎ ᒪᐃᓐ.  

 

ᐊᐱᖅᑯᑦ 1001 - 5(2): ᑮᓇᐅᔾᔭᒃᓵᖅᑖᖅᑐᖃᖅᑐᐃᓐᓇᐅᒍᓂ ᓄᓇᕗᒥ ᖃᓄᐃᓕᖓᒐᔭᕐᓂᖓᓄᑦ 

ᖃᐅᔨᓴᕈᑎ (ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᒥᓂᔅᑕᒧᑦ ᐃᓄᓕᕆᔨᒃᑯᓐᓄᑦ. 

ᖁᕕᐊᓱᓚᐅᕋᒪ ᑕᑯᔭᕆᐊᔅᓴᖅ ᑳᓐᑐᕌᑕᕋᒥ ᑐᒃᓯᕋᐅᑎ ᓯᑎᕝᕙᐅᑎᓪᓗᒍ ᑕᐃᔭᐅᔪᖅ ᑲᔪᓯᔪᓐᓇᕐᒪᖔᖅ ᖃᐅᔨᓴᕐᓂᖅ 

ᑖᒃᑯᐊ ᑮᓇᐅᔾᔭᔅᓵᕆᔭᕆᐊᖃᕆᐊᔅᓴᖅ ᑖᓐᓇ ᓴᖅᑭᖃᑦᑕᖅᓯᒪᒐᒃᑯ ᐃᒡᓗᕐᔪᐊᒻᒥ ᐊᒻᒪᓗ ᒫᓐᓇ ᑲᓇᑕᓕᒫᒥ 

ᐅᖃᐅᓯᐅᖃᑦᑕᖅᑐᒻᒪᕆᐊᓗᒃ. ᖁᕕᐊᓱᑉᐳᖓ ᑕᐃᒪ ᐱᓕᕆᕝᕕᖓ ᐱᒋᐊᖅᓯᒪᓕᕐᒪᑕ ᐃᓱᒪᔅᓴᖅᓯᐅᕈᑎᖃᕐᓗᑎᑦ 

ᑖᔅᓱᒥᖓ ᐃᓱᒪ ᐅᖃᐅᓯᕆᐊᓪᓚᓕᐅᕐᓗᒍ ᑖᓐᓇ ᑳᓐᑐᕌᑕᕐᓂᐅᔪᖅ ᑐᒃᓯᕋᐅᑎᓂᒃ.  

 

ᐱᑕᖃᕆᖅᑐᒃ ᓯᕕᑐᔪᒥ ᐱᔭᕐᓂᖅᔫᒥᔪᒥᒃ ᑲᔪᓯᔪᓐᓇᖅᑐᒥ ᐋᖅᑭᒍᑎ ᑮᓇᐅᔭᑎᒍᑦ ᐃᑲᔪᕈᑎᓂᒃ ᑕᒪᒃᑯᓄᖓ 

ᐱᔭᕆᐊᖃᕐᓂᖅᐹᓄᑦ ᐃᒪᓐᓇ ᐱᔪᒥᓇᕈᓐᓃᑎᑦᑎᖏᓪᓗᒍ ᑮᓇᐅᔭᓕᐅᕋᓱᓐᓂᕐᒥᒃ ᐊᒻᒪᓗ ᐊᕘᓇᒃᑲᓐᓂᖅ ᐅᖃᖅᑏ, 

ᐅᖃᖅᓯᒪᒻᒥᒻᒪᑦ ᑖᓐᓇ ᑳᓐᑐᕌᑕᕋᒥᐅ ᑐᒃᓯᕋᐅᑦ ᓈᒪᔪᒥᒃ ᑕᑯᓇᓐᓂᕐᒥᒃ ᐊᒻᒪᓗ ᐊᑐᓕᖁᔭᐅᔪᓂᒃ ᖃᓄᖅ ᑖᓐᓇ  

ᑮᓇᐅᔾᔭᒃᓵᕆᔭᕆᐊᖃ-ᓴᓇᓯᒪᔪᓐᓇᕐᒪᖔᖅ ᐊᑐᓕᖅᑎ. ᑖᓐᓇ ᖁᕕᐊᒋᒻᒪᕆᑦᑕᕋ ᑳᓐᑐᕌᒃᑕᐅᔪᑦ ᑐᒃᓯᕌᖅ 

ᓴᖅᑭᑕᐅᓚᐅᖅᑐᖅ ᒪᑐᓯᒪᓕᖅᑐᖅ ᐋᑦᑑᕝᕙ 9-ᒥ ᒪᑐᓚᐅᖅᑐᖅ.  

 

ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᓕ ᑳᓐᑐᕌᒃ ᑐᓂᔭᐅᓯᒪᓕᖅᐹ ᐊᒻᒪ ᑭᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᐃᓄᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᒋᔭᕋᑦᑕᐅᖅ ᑖᓐᓇ 

ᕿᒥᕐᕈᔭᐅᓂᖓᓄᑦ ᐊᒻᒪᓗ ᓂᕆᐅᒋᑦᑎᐊᖅᑐᒍ ᐅᓂᒃᑳᖑᓂᐊᖅᑐᖅ. ᒫᓐᓇᐅᔪᖅ ᑐᓂᓵᓚᐅᖏᑦᑐᖓ 

ᐊᖓᔪᖅᑲᐅᑎᕗᑦ ᕿᒥᕐᕈᓂᐊᖅᑐᖅ ᑳᓐᑐᕌᒃᑖᕋᓱᑦᑐᓂᒃ ᕿᒥᕐᕈᓂᐊᖅᑐᑎᒃ ᐱᓇᓱᐊᕈᓯᐅᓂᐊᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ ᓯᕗᓕᖅᐹᖅ ᐊᐱᖅᑯᑎᓐᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᐃᒪ ᐅᖃᖅᑲᐅᒐᒪ ᑖᓐᓇ ᑲᓇᑕᓕᒫᕐᒥ ᐅᖃᐅᓯᐅᖕᒥᒻᒪᑦ ᐊᒻᒪᓗ 

ᐊᕕᑦᑐᖅᓯᒪᔪᓂᒃ ᐊᓯᖏᓐᓂ. ᐊᐱᖅᑯᑎᒃᑲᓐᓂᕋᓕ ᒥᓂᔅᑕᒧᑦ ᐱᓕᕆᕝᕕᖓ ᐅᖃᖃᑎᖃᖅᐸᓪᓕᐊᓯᒪᓕᖅᐹ 

ᒐᕙᒪᑐᖃᒃᑯᓐᓂ ᐱᓕᕆᖃᑎᖏᓐᓂᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ ᑕᒪᑐᒧᖓ 

ᑮᓇᐅᔭᒃᓴᒃᑎᑦᑎᔪᓐᓇᓂᕐᒧᑦ ᐱᒋᐊᕈᑎᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑲᐃᓐᓇᖅᑐᖅ ᐃᓄᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᒐᕙᒪᑐᖃᒃᑯᓐᓂ 

ᐊᕕᑦᑐᖅᓯᒪᔪᓂᓪᓗ ᐅᖃᐅᓯᐅᖏᓐᓇᖅᑐᖅ ᑲᑎᒪᔾᔪᑎᒃᑲᖏᓐᓄᑦ ᑖᓐᓇ ᑮᓇᐅᔭᒃᓴᔪᓐᓇᑎᑦᑎᓂᖅ. ᐊᕐᕌᒍᓂ 3-ᓂᒃ 

ᐊᔾᔨᒋᓐᖏᑦᑐᓂᒃ ᕿᒥᕐᕈᐊᖅᑕᐅᔪᖃᖅᓯᒪᔪᖅ ᕿᒥᕐᕈᔭᐅᔪᓂ ᐃᓚᖏᑦ ᐊᕕᖅᑐᖅᓯᒪᔪᑦ 

ᐊᑐᓕᖅᑎᑦᑎᓇᓱᒃᓯᒪᔫᒐᓗᐊᑦ. ᑐᓴᕈᒥᓇᕆᒻᒪᕆᒃᑕᓐᓂᒃ ᑕᐃᒪ ᓴᓐᖒᓐᓂᕆᒐᑦᑎᒍ, ᐅᖃᐅᓯᖃᓕᕌᖓᑦᑕ 

ᑮᓇᐅᔭᒃᓴᔪᐃᓐᓇᐅᓕᖅᑎᑦᑎᓇᓱᖕᓂᖅ ᐊᔾᔨᒌᓐᖏᑦᑎᐊᒻᒪᕆᖕᒪᒍ ᐊᕕᒃᑐᖅᓯᒪᔪᑦ ᐊᓯᖏᓐᓄᑦ. 

 

ᑕᐃᒪ ᓄᓇᕗᒻᒥᓕ ᐃᑲᔫᓯᐊᖁᑎᖃ... ᐊᒻᒪᓗ ᐃᒡᓗᓕᕆᔨᒃᑯᑦ ᐃᒡᓗᖁᑖ ᑖᒃᑯᐊᓗ ᐆᒻᒪᖅᑯᑎᓄᑦ ᐊᑭᖏᑦ 

ᒐᕙᒪᒃᑯᓐᓂᒃ ᑲᒪᒋᔭᐅᒐᔪᒃᑲᓗᐊᕐᒪᑕ ᐊᔾᔨᒋᓐᖏᑕᖓᓂᒃ ᐅᖃᓪᓚᐅᓯᖃᕕᒋᒐᑦᑎᒍ ᑮᓇᐅᔭᒃᓴᒍᓐᓇᖅᑐᓂᒃ 

ᐊᔾᔨᒋᓐᖏᑦᑐᓂᒃ ᐊᕕᑦᑐᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ, ᐊᔾᔨᐅᖏᑦᑑᒐᑦᑕ ᑲᓇᑕᒥ ᒪᑐᒧᖓ ᒐᕙᒪᒃᑯᑦ ᐱᓕᕆᔨᖏᑦ 

ᑭᓯᐊᓂ ᐊᔾᔨᐅᖏᒻᒥᒐᑦᑕ ᐱᖅᑯᓯᕗᑦ ᓄᓇᕗᒻᒥ. ᖁᕕᐊᓱᓚᐅᖅᐳᖓ ᑕᑯᔪᓐᓇᕋᒪ ᑳᓐᑐᕌᒃ ᑐᕋᐅᑕᐅᔪᓂᑦ 

ᐅᖃᐅᓯᖃᕐᒪᑦ ᑕᑯᓇᖕᓂᕐᒥᑦ ᐊᑐᓕᖁᔨᔭᐅᔪᓂᑦ ᖃᓄᐃᒻᒪᑦ ᖃᓄᕐᓗ ᐊᖑᓇᓱᒃᑎᓂᒃ 

ᐃᑲᔪᒃᑲᓐᓂᕐᓂᖅᓴᐅᒐᔭᕐᒪᖔᑦ. ᖃᓄᕐᓗ ᑮᓇᐅᔭᒃᓴᑎᑕᐅᔪᑦ ᐊᐅᔭᒃᑯᑦ ᐅᑭᐅᒃᑯᓪᓗ ᐃᖅᑲᓇᐃᔭᑲᐃᓐᓇᐸᑦᑐᑦ, 

ᓴᓇᐅᒐᖅᑏᑦ ᐊᖏᔪᖅᑳᕆᔭᐅᔪᑦ. ᓂᕆᐅᑦᑎᐊᓗᐊᕋᓱᓐᓂᖅ ᐊᐱᖅᑯᑎᒐᓕ ᑖᔅᓱᒥᖓ ᑳᓐᑐᕌᒃᑖᕋᓱᑦᑐᓂ ᑕᐃᒪ 

ᑭᖑᓪᓕᖅᐹᖅᓯᐅᕐᒥᒃ ᐅᓂᒃᑳᕐᒥ ᑏᓰᕝᕙ 31, ᐅᖓᑖᓅᖏᑦᑐᖅ ᐱᔭᕆᐊᑉ. 

 

ᑭᓯᐊᓂ ᒐᕙᒪᒃᑯᑦ ᐃᓱᓕᓐᓂᑯᖓᓄᑦ ᐅᖓᑖᓃᑦᑑᒐᓗᐊᑦ ᒥᓂᔅᑕᒥᒃ ᐅᖃᖅᓯᒪᖁᔨᒐᓗᐊᖅᑐᖓ ᑖᓐᓇ 

ᑭᖑᓪᓕᖅᐹᖅᓯᐅᑦ ᐅᓂᒃᑳᑦ ᑕᕝᕙᖓᑦ ᑳᓐᑐᕌᒃ ᑐᓂᔭᓐᓄᑦ ᓴᖅᑭᑕᐅᒐᔭᖅᐸᖃᐃ ᒪᓕᒐᓕᕆᔨᓄᑦ. ᒥᓂᔅᑕᖃᐃ 

ᐅᖃᖅᓯᒪᔪᓐᓇᖅᐸ ᑭᖑᓪᓕᖅᐹᖅᓯᐅᑦ ᐅᓂᒃᑳᑦ ᓴᖅᑭᒃᑲᔭᕐᒪᖔᒍ, ᐄᓘᓐᓃᑦ ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᑲᐃᓐᓇᖅᑐᖅ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᒃ ᒥᓂᔅᑕᐅᑲᐃᓐᓇᕐᓗᖓ 

ᐃᓕᓴᕆᒐᕕᖓ ᐊᒃᓱᕈᕐᓇᖅᑐᒻᒪᕆᐅᖕᒪᑦ ᒥᓂᔅᑕᐅᑲᐃᓐᓇᑐᐃᓐᓇᖅᑐᓂ. ᐅᖃᕋᓱᒋᐊᒃᓴᖅ ᒥᓂᔅᑕᐅᒐᔭᖅᑑᑉ 

ᐊᑖᓃᒃᑲᔭᖅᑐᓂ ᓴᖅᑭᑕᐅᒐᔭᖅᑐᓂ ᑭᓯᐊᓂ ᒫᓐᓇ ᐅᖃᖅᓯᒪᔪᓐᓇᖏᑦᑐᖓ ᑖᓐᓇ ᑕᑯᓇᒋᐊᖃᕋᒃᑯ ᒐᕙᒪᒃᑯᑦ 

ᓴᖅᑭᑦᑎᒍᓐᓇᕋᔭᕐᒪᖔᑕ ᖃᓄᐃᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1002 - 5(2): ᓄᕙᕐᔪᐊᕐᓇᖅ-19 ᓴᖅᑭᒃᑲᓐᓂᕐᓂᖓ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ. ᑖᓐᓇ ᑐᒡᓕᐊᓂᒃ ᓴᖅᑭᒃᑲᓐᓂᕐᓂᖅ ᓄᓇᕗᑦ ᓄᕙᖕᓇᕐᔪᐊᕐᒧᑦ ᓂᕈᐊᖅᑎᒃᑲ ᐊᒥᓱᑦ. ᐊᓯᑦᑕᐅᖅ, 

ᓄᓇᕗᒻᒥᐅᑦ ᑕᖃᔪᒻᒪᕆᐅᓯᒪᒻᒪᑕ ᑕᐅᓄᖓ ᑲᑉᐱᐊᓱᕈᔪᖕᒪᑕ ᖃᓪᓗᓈᓅᕆᐊᒃᓴᖅ ᐋᓐᓂᐊᕐᕕᓕᐊᖅᑑᓪᓗᑎᓪᓗ. 

 

ᐃᓱᒪᕗᖓ ᒥᓂᔅᑕᖃᐃ ᐱᓕᕆᕝᕕᖓ ᑕᐃᓐᓇ ᐊᑦᑕᕐᓇᓐᖏᓐᓂᖅᓴᓄᑦ ᓲᕐᓗ ᔭᓗᓇᐃᑉ-ᒧᑦ 

ᐊᐅᓪᓚᖅᑎᑦᑎᖃᑦᑕᖔᕆᐊᒃᓴᖅ ᑖᒃᑯᓄᖓ ᐱᔭᕐᓂᕐᓂᖅᓴᐅᔪᓄᑦ ᓲᕐᓗ ᐃᕐᓂᔭᖅᑐᖅᑐᓄᑦ, ᐃᔨᒧᓪᓘᓐᓃᑦ 

ᓯᐅᑎᓕᕆᔨᒻᒨᖅᑐᑦ, ᑎᒥᖏᑕᓗ ᐱᐅᓐᖏᑦᑐᓄᓪᓗ ᖃᐅᔨᓴᕐᓂᖅ. ᑖᒃᑯᐊ ᐱᓕᕆᔭᐅᔪᓐᓇᖅᑐᑦ. 

ᓄᓇᓕᕐᔪᐊᖑᓂᖅᓴᐃᑦ ᕕᓂᐱᒡ ᐃᐊᑦᒪᓐᑕᓐᓗ ᓯᓚᑖᓂ ᑕᐃᒪᐃᓕᐅᓕᕐᒪᑕ.  

 

ᐅᖃᖅᑏ, ᑖᒃᑯᐊᓕ ᓂᕈᐊᖅᑎᕗᑦ ᐃᓄᑑᔭᕆᐊᖃᒋᐊᑐᒐᔭᓐᖏᒻᒪᑕ. ᑕᐃᒫᒃ ᐊᑲᐅᓂᖅᓴᐅᓗᓂ ᐃᓱᒪᔪᖓ, ᐅᖃᖅᑏ, 

ᐱᓕᕆᕝᕕᖓᖅᑲᐃ ᑕᑯᓇᒃᐸ ᐊᓯᖏᓐᓂᒃ ᓲᕐᓗ ᔭᓗᓇᐃᑉ-ᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᕆᓕᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ. ᑕᐃᒪᓐᖓᓕᒫᖅ ᓇᓖᕌᕈᑎᓂᒃ 

ᕿᒥᕐᕈᓇᖃᑦᑕᖅᑐᒍᑦ ᐊᒻᒪᓗ ᔭᓗᓇᐃᑉ-ᒥ ᑕᐃᓐᓇ ᐋᓐᓂᐊᕕᒃ ᐊᑐᖃᑦᑕᖅᓯᒪᔭᕗᑦ ᐊᑕᐅᓯᐅᓐᖏᑦᑐᓄᑦ 

ᐊᑐᖅᑕᐅᔭᕆᐊᓕᖕᓄᑦ. ᑭᓯᐊᓂᑦᑕᐅᖅ ᐃᒡᓕᑭᒃᓴᖅᐸᖕᒪᑕ ᐃᓄᖃᐅᕐᒥᒐᒥᒃ. ᑰᒡᔪᐊᕌᓗᒃ ᑕᐃᓐᓇᑦᑕᐅᖅ 

ᕿᒥᕐᕈᓇᖃᓯᐅᑎᓯᒪᔭᕗᑦ ᐃᓚᓕᐅᔾᔭᐅᓯᒪᖕᒪᑦ ᓄᒃᑕᕋᕐᕕᐅᔪᓐᓇᕐᓗᓂ. 

 

ᐄ, ᑕᐃᒃᑯᐊ ᒪᕐᕉᒃ ᐃᖅᑲᓇᐃᔭᖃᑎᒋᔭᕗᑦ. ᑕᐃᒪᓐᖓᓕᒫᖅ ᖃᓄᖅᑑᕈᑎᒌᓐᓇᐅᔭᖅᑕᕗᑦ ᑕᒪᓐᓇ 

ᐊᐅᓪᓚᖅᑎᑦᑎᔭᕆᐊᖃᕐᓂᐊᓐᖏᓐᓇᑦᑕ ᐃᓄᑑᒃᑯᕕᖕᒦᑦᑕᕆᐊᖃᓕᕐᓗᓂᓗ ᑭᖑᓂᐊᒍᑦ ᐊᖏᕐᕋᓚᐅᓐᖏᓐᓂᕐᒥᓂᒃ. 

 

ᐄ, ᐃᓕᐅᖅᑲᐃᕙᓪᓕᐊᔪᒍᑦ ᑕᐃᒃᑯᐊᓗ ᑐᔪᕐᒥᕖᑦ ᐊᒃᓱᐊᓗᒃ ᐊᑦᑕᕐᓇᔾᔭᐃᖅᓯᓯᒪᔪᑦ ᑕᐅᕘᓈᖃᑦᑕᖅᑐᓂᒃ. ᐄ, 

ᐃᖢᖅᑭᔮᕐᓇᓐᖏᑦᑑᒐᓗᐊᖅ ᖃᐅᔨᒪᕗᒍᑦ ᐊᒥᓲᔪᒍᑦ. ᑭᓯᐊᓂ ᑕᐃᒪᓐᖓᓕᒫᖅ ᑕᐃᒃᑯᐊ ᒐᕙᒪᖃᑎᕗᑦ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᐊᔪᕐᓇᓐᖏᑐᐊᕌᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ, 

ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 1003 - 5(2): ᓂᐅᕕᕆᐊᖃᑦᑕᖁᔨᓂᕐᒧᑦ ᓄᓇᕗᒥ ᐱᓕᕆᐊᖅ (ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᓇ ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᑦ 

ᒥᓂᔅᑕᕆᔭᐅᔪᒧᑦ ᐅᓪᓗᒥ ᐅᖃᐅᓯᕆᖅᑲᐅᔭᖏᑦᑕ ᒥᒃᓵᓅᖓᔪᑦ. ᐅᖃᖅᑲᐅᖕᒪᑦ ᓂᐅᕕᕆᑦᓄᓇᕗᒻᒥᐅᑕᓂᒃ 

ᐊᔭᐅᕆᔨᓂᒃ ᐊᒻᒪᓗ ᐅᔾᔨᖅᓱᕐᔫᒥᓂᐊᓕᖅᐳᑦ ᑕᐃᒃᑯᐊ ᓄᓇᕗᒻᒥᐅᑕᐃᑦ ᓄᓇᕗᒻᒥ ᓴᓇᐅᒐᕕᓂᕐᓂᒃ 

ᓂᐅᕕᖃᑦᑕᕐᓗᑎᒃ. 

 

ᐄ, ᑕᐃᒃᑯᐊ ᐅᑕᖅᑭᔪᑯᑖᕌᓘᖃᑦᑕᕐᒪᑕ ᑭᓱᒥᒃᑭᐊᖅ ᐅᑕᖅᑭᔪᑦ. ᐅᑕᖅᑭᓲᖑᖕᒪᑕ ᑐᑭᓕᐊᖅᖢᑎᒃ ᑭᓯᐊᓂ 

ᑐᓴᖅᓯᒪᔪᖓ ᐋᒪᔮᓐ-ᑕᖃᕐᒪᒡᒎᖅ ᑎᑭᓴᐃᕝᕕᐅᔪᓐᓇᖅᑐᒥᒃ ᑕᐃᑲᓐᖓᓪᓗ ᑭᓱᑐᐃᓐᓇᕐᓂᒃ ᑎᑭᓴᐃᔪᓐᓇᖅᖢᑎᒃ 

ᐊᓐᓄᕌᓄᑦ ᐅᐊᓴᐅᑎᓂᒃ, ᖁᐃᓐᖏᓕᓴᕐᓂᒃ, ᓂᕿᓂᒃ ᐊᓪᓛᑦ.  

 

ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑖᓐᓇ ᓄᓇᕗᒻᒥ ᐊᔭᐅᕆᓂᖅ ᖃᓄᖅ ᒫᓂ ᓂᐅᕕᖃᑦᑕᖁᔨᓂᕐᒥᒃ ᐱᖕᒪᑦ 

ᐃᑭᐊᖅᑭᕕᑦᑎᒎᕈᓐᓇᖅᐹ? ᓄᓇᓕᖕᓄᑦ ᐃᓚᖏᓂᒃᑯᐊ ᑮᓇᐅᔭᓂᒃ ᕿᒪᐃᓐᖏᑦᑐᕐᔪᐊᒻᒪᕆᐊᓘᖃᑦᑕᕐᒪᑕ. ᒪᑯᐊᓗ 

ᑕᒫᓂ ᓇᖕᒥᓂᖁᑎᖃᖅᑐᑦ ᓵᖏᓐᓃᑦᑐᑦ ᐊᑐᖅᑕᐅᓐᖏᖔᖅᖢᑎᒃ ᑎᑭᓴᐃᖔᓲᖑᒐᑦᑕ. ᖃᓄᕐᖑᓇ ᒫᓐᖓᑦ 

ᓂᐅᕕᖃᑦᑕᕐᓂᖅᓴᐅᖁᔨᓇᓱᖕᓂᕐᒥᒃ ᐱᔾᔪᑎᓕᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᓐᓇ ᐋᒪᔮᓐ-ᖑᓂᕋᖅᑕᕗᑦ 

ᒪᒥᐊᓇᖅᑑᒐᓗᐊᖅ ᐃᖃᓗᖕᓄᑐᐊᖅ ᐊᑐᐃᓐᓇᐅᖕᒪᑦ ᓄᓇᕗᓕᒫᖑᓐᖏᑦᑐᒧᑦ. ᑖᓐᓇᐅᖅᑲᐅᑎᓪᓗᒍ, 

ᓂᐅᕕᖃᑦᑕᕆᑦᓄᓇᕗᒻᒥ ᐋᖅᑭᒃᑕᐅᓯᒪᔪᖅ ᓄᓇᓕᖕᓂ ᒪᑯᐊ ᓇᖕᒥᓂᖁᑎᖃᖅᑐᑦ ᐊᑐᖅᑕᐅᓂᖅᓴᐅᖁᓪᓗᒋᑦ 

ᐃᖃᓗᖕᓂᑐᐃᓐᓇᐅᓐᖏᑦᑐᖅ. ᓄᓇᕗᒻᒥ ᓄᓇᓕᓕᒫᓄᑦ ᑐᕌᖓᔪᑦ.  

 

ᓯᓂᒃᑕᕐᕕᓕᐊᖅᑐᑦ ᐅᓄᓐᖏᑦᑐᑯᓘᓕᕐᒪᑕ ᑕᐃᒃᑯᐊ ᓴᓇᓐᖑᐊᖅᐸᒃᑐᑦ ᓂᐅᕐᕈᑎᖃᕈᓐᓇᐃᓪᓕᐅᖅᑲᓯᒪᖕᒪᑕ 

ᑕᐃᒪᐃᑦᑑᓂᖓᓄᑦ ᖃᓄᖅᑑᕈᑎᒋᔭᕗᑦ. ᑕᒪᓐᓇ ᑮᓇᐅᔭᓕᐅᕐᓂᖅ ᑲᔪᓰᓐᓇᖁᓪᓗᒍ ᓄᓇᑦᑕ ᐃᓗᐊᓂ.  

 

ᐊᒻᒪᓗ ᑕᐃᒃᑯᐊ ᓇᖕᒥᓂᖁᑎᒋᔭᐅᔪᑦ ᓄᓇᓃᑦᑐᑦ ᒪᑐᐃᖓᔪᑦ ᐊᑐᐃᓐᓇᐅᔪᑦ. ᐊᒻᒪ ᑕᐃᒃᑯᐊ ᓇᖕᒥᓂᖁᑎᒋᔭᐅᔪᑦ 

ᑕᑯᔭᐅᒃᑲᓐᓂᖁᓪᓗᒋᑦ ᓇᐅᒃᑯᑦ ᐃᑲᔪᕈᓐᓇᕐᒪᑕ ᓇᓕᐊᑐᐃᓐᓇᕐᓂᒃ ᓇᖕᒥᓂᖁᑎᒋᔭᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, (ᑐᓵᔨᑎᒍᑦ) ᒥᓂᔅᑕᓗ. ᒥᓂᔅᑕ ᐅᖃᖅᓯᒪᖕᒪᑦ ᑕᒪᓐᓇᒎᖅ ᓇᒻᒥᓂᖁᑎᒋᔭᐅᔪᑦ ᒥᑭᔪᓄᑦ 

ᐱᓇᓱᐊᕈᓯᐅᖕᒪᑦ ᖁᕕᐊᓲᑎᒋᓪᓗᒋᓪᓗ ᑕᐃᒃᑯᐊ ᐃᑲᔪᖅᑕᐅᖃᑦᑕᕐᒪᑕ ᑖᔅᓱᒪᑉ ᐱᓕᕆᕝᕕᐊᓄᑦ. 

 

ᐅᓇ ᐊᐱᖅᑯᑎᒃᑲᓐᓂᕋ ᖃᓄᖅ ᐆᑦᑑᑎᓂᒃ ᐱᑕᖃᐅᖅᐹ? ᐅᕝᕙᓘᓐᓃᑦ ᑕᖅᑳᓐᖓᑦ ᓇᒻᒥᓂᖁᑎᒋᔭᐅᔪᓂᒃ ᒥᑭᔪᓂᒃ 

ᑐᓴᖅᓯᒪᕕᓰ ᖃᓄᖅ ᐊᑦᑐᖅᑕᐅᓯᒪᒻᒪᖔᖏᑦ ᐃᑭᐊᖅᑭᕕᒃᑯᑦ ᑎᑭᓴᐃᖃᑦᑕᖅᑐᓄᑦ? ᐋᒪᔮᓐ-ᑐᐃᓐᓇᐅᓐᖏᑦᑐᑦ 

ᐊᓯᖏᓂᒃᑯᐊ ᓂᐅᕕᕐᕕᖕᓂᒃ ᐊᑐᖅᖢᑎᒃ ᑎᑭᓴᐃᔪᐊᓘᖃᑦᑕᕐᒪᑕ ᓄᓇᕗᓕᐊᕈᔾᔭᐅᓪᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓇᓗᔪᖓ ᑕᐃᒪᐃᑦᑐᑯᓘᔭᓕᕆᔪᓂᒃ 

ᐱᓯᒪᖕᒪᖔᑦᑕ, ᖃᓄᕐᓗ ᐊᒃᑐᐃᓂᖃᕐᒪᖔᑦ. ᑕᒪᓐᓇ ᐃᑭᐊᖅᑭᕕᒃᑯᑦ ᑎᑭᓴᐃᖃᑦᑕᕐᓂᖅ. ᐄ, ᑕᒪᓐᓇ 

ᕿᒥᕐᕈᓇᒍᓐᓇᖅᑕᕋ. ᒫᓐᓇ ᑭᓯᐊᓂ ᑕᒪᒃᑯᓄᖔᖅᑐᓂᑦ ᐱᓯᒪᓐᖏᑦᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, (ᑐᓵᔨᑎᒍᑦ) ᐊᒻᒪᓗ ᒥᓂᔅᑕ. ᐊᒻᒪᓗ ᓂᕆᐅᑉᐳᖓ ᑐᑭᓯᒍᕕᑦ ᖃᓄᐃᑦᑐᑦ ᓇᐅᒃᑯᑦ 

ᐊᒃᑐᖅᑕᐅᖕᒪᖔᑦ. ᑐᓴᖅᓯᒪᒐᒪ ᓇᒻᒥᓂᖁᑎᖃᖅᑐᓂᑦ ᑮᓇᐅᔭᓕᐊᕕᓂᖏᑦ ᑲᑕᒃᐹᓪᓕᖅᑐᒡᒎᖅ ᑕᐃᒪᐃᖅᑰᖅᑐᖅ 

ᓇᓂᓕᒫᖅ. ᐃᓚᖏᓂᒃᑯᐊ ᒐᕙᒪᖃᕐᕕᓖᑦ ᑖᒃᓰᔭᐃᑎᑦᑎᒃᑲᓐᓂᖅᑐᑦ ᒪᑯᐊ ᓱᓇᒃᑯᑖᑦ ᖃᖓᑦᑕᖅᑎᑕᐅᓂᐊᕈᑎᒃ 

ᑕᐃᒃᑯᐊ ᑖᒃᓰᔭᐅᑎᓂᒃ ᐃᓚᔭᐅᓪᓗᑎᒃ. 

 

ᒥᓂᔅᑕ ᑖᓐᓇ ᑕᒪᑐᒥᖓ ᕿᒥᕐᕈᓇᓕᕈᓂ ᖃᓄᖅ ᐊᒃᑐᖅᑕᐅᖃᑦᑕᕐᒪᖔᑦ ᓇᒻᒥᓂᖁᑎᒋᔭᐅᔪᑦ ᒥᑭᔫᑕᑦ 

ᐃᑭᐊᖅᑭᕕᒃᑰᖅᑐᓄᑦ ᐱᔪᒻᒥᒃᓯᐅᑎᒃᓴᓂᑦ ᓴᖅᑭᑦᑎᔪᓐᓇᖅᐸᖃᐃ ᑕᒫᓂ ᓄᓇᕗᒻᒦᑦᑐᓂᒃ ᓂᐅᕕᖃᑦᑕᖔᕐᓂᐊᕐᒪᑕ? 

ᓴᓂᕐᕙᒃᑕᐅᕙᓪᓕᐊᑐᐃᓐᓇᕐᒪᑕ ᑕᒪᒃᑯᓄᖓᕐᔪᐊᕌᓗᒃ ᓲᕐᓗ ᐋᒪᔮᓐ-ᒃᑯᓐᓄᑦ ᑎᑭᓴᐃᕝᕕᐅᖃᑦᑕᖅᑐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐄᑦᑎᐊᖅ. ᑲᓇᑕᒥ ᐃᒃᑯᐊ 

ᑎᑎᖅᑲᓕᕆᔩᑦ ᕿᒥᕐᕈᓇᓚᐅᕋᑦᑎᒃᑯᑦ, ᓇᒻᒥᓂᖁᑎᒋᔭᐅᔪᖅ ᐱᒋᐊᕐᒪᑦ ᓴᓪᓕᕐᓂ ᐊᑭᑦᑐᕋᐅᑎᔪᒪᓪᓗᑎᓪᓗ 

ᐱᐅᓂᖅᓴᐅᓚᐅᖅᑐᖅ ᓵᔅᑲᑑᓐᒥᖔᖅ ᐃᖏᕐᕋᒍᑎᑦ ᑕᐃᒃᑯᐊᓗ ᓂᐱᓐᖓᑕᖏᑦ ᖃᖓᑦᑕᐅᑎᖏᑦ 

ᐊᑭᑭᓐᓂᖅᓴᖅᓯᐅᕐᒪᑕ ᓴᓪᓕᕐᓂᑦ ᐊᐅᓱᐃᑦᑐᕐᒧᑦ. ᑕᒪᒃᑯᐊ ᐊᐳᖅᑕᐅᑎᒋᖃᑦᑕᖅᑕᕗᑦ. ᑕᒫᓂᑐᐃᓐᓇᐅᓐᖏᑦᑐᖅ 

ᐋᒪᔮᓐ-ᑐᐃᓐᓇᐅᓐᖏᑦᑐᒧᓪᓗ, ᒪᑯᐊᓘᓐᓃᑦ ᓂᐱᓐᖓᑕᐃᑦ ᖃᖓᑦᑕᐅᑎᓪᓘᓐᓃᑦ ᑕᒪᒃᑯᐊ ᐊᐳᖅᑕᐅᑕᐅᖃᑦᑕᕐᒪᑕ.  

 

ᑕᐃᒪᐃᑦᑑᖕᒪᑦ ᓇᒻᒥᓂᖁᑎᒋᔭᐅᔪᑦ ᐊᑭᑦᑐᕋᐅᑎᖃᑕᐅᔪᓐᓇᕆᐊᓖᑦ ᓄᓇᑦᑕ ᐃᓗᐊᓂ. ᐊᒻᒪ 

ᐊᐅᓪᓚᖅᑎᑦᑎᖃᑦᑕᕐᓗᑎᒃ ᑕᐃᒃᑯᓄᓐᖓ ᐅᓄᒃᑲᓐᓂᖅᑐᓂᑦ ᓂᐅᕐᕈᑎᖃᓲᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᓈᓴᐅᑎᓕᖕᒧᑦ 7-ᒧᑦ. 

ᑎᑎᖅᑲᒃᑯᑦ ᐊᐱᖅᑯᑏᑦ. ᑲᔪᓯᓗᑕ. (ᑐᓵᔨᑎᒍᑦ) ᑎᑎᖅᑲᑎᒍᑦ ᐊᐱᖅᑯᑎᕕᓂᕐᒧᑦ ᑭᐅᔾᔪᑏᑦ. ᑭᐅᔾᔪᑏᑦ ᒥᓂᔅᑕᐅᑉ 

ᐅᖃᐅᓯᕐᖓᐅᑎᖏᓐᓄᑦ. ᓈᓴᐅᑎᓕᒃ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. 12, ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑲᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᒡᓗ. 13, ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᕿᓐᖑᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 300 - 5(2): ᑎᑎᖅᑲᒃ ᑕᓗᕐᔪᐊᑉ Hᐋᒻᒪᓚᒃᑯᖏᓐᓂᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᑉᓱᒥᓐᖓ ᑎᑎᖃᖅᑖᖅᓯᒪᒐᒪ ᑕᓗᕐᔪᐊᑦ ᑎᑎᖅᑲᓂᐊᕐᕕᖓᓂ ᑕᐃᓐᓇ 

ᐃᒡᓗᑭᓪᓕᐅᕐᓂᖅ ᐱᔾᔪᑕᐅᑎᔾᔪᒍ. ᑖᓐᓇ ᑎᑎᖅᑲᖅ ᐅᖃᓕᒫᖅᑕᐅᑦᓯᐊᕈᓐᓇᖁᕙᕋ ᒪᓕᒐᓕᐅᖅᑎᐅᖃᒥᓐᓄᑦ. 

ᕼᐃᖅᑯᕐᒥᑦᑎᓐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 301 - 5(2): ᑎᑎᖅᑲᒃ ᐱᔾᔪᑎᒋᓪᓗᒍ ᓇᒻᒥᓂᖅ ᐆᒻᒪᖅᑯᑎᓕᐅᕐᓂᕐᒧᑦ ᐱᓇᓱᐊᒐᖅ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᕉᑎᖃᖃᑦᑕᖅᓯᒪᒐᒪ ᐆᒻᒪᖅᑯᑎᓕᕆᓂᕐᒥᒃ. ᐊᒻᒪᓗ 

ᖁᕕᐊᓱᒃᖢᖓ ᑎᑎᕋᖃᑎᒋᖃᑦᑕᓚᐅᕋᒃᑯ ᒥᓂᔅᑕᕆᔭᐅᔪᖅ ᖁᓪᓕᒃᑯᓐᓄᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎ ᒥᓂᔅᑕᖓᑦ ᐊᑦᑕᕐᓇᔾᔭᐃᖅᓯᒪᓂᖅ ᒪᓕᒐᕐᔪᐊᖅ ᐱᓪᓗᒍ. ᐅᑯᐊ ᑐᓴᐅᒪᔾᔪᑎᒃᓴᐃᑦ ᐊᑏ 

ᕿᒥᕐᕈᓇᒃᑕᐅᑦᑎᐊᕐᓂᐊᖅᐳᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. (ᑐᓵᔨᑎᒍᑦ) 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎ. ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 58 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᐸᐅᔭᓄᑦ, ᓄᓇᓕᓐᓄᑦ ᓄᓇᓕᕋᓛᓄᓪᓗ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᖅ ᐊᒃᑐᕝᕙ 23, 

2020, ᒪᓕᒐᒃᓴᖅ 58, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᓯᑏ, ᑕᐅᓐ, ᕕᓕᔾᔩᓪᓗ ᒪᓕᒐᕐᔪᐊᖓᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ. (ᑐᓵᔨᒎᕈᓐᓃᖅᑐᖅ) ᑲᔪᓯᓗᑕ. 

(ᑐᓵᔨᑎᒍᑦ) ᐱᖁᔨᕗᖔᕈᑏᑦ. (ᑐᓵᔨᑎᒎᕈᓐᓂᖅᑐᖅ) ᓈᓴᐅᑎᓕᒃ 17. (ᑐᓵᔨᑎᒍᑦ) ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 52 - ᓄᓇᕗᒥ ᐅᖅᓱᐊᓗᓕᕆᔨᒃᑯᑦ ᑲᒥᓴᖓᓄᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᓂᒋᐊᓂ 

ᓯᒡᔭᖓᓄᑦ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ ᓂᒋᐊᓄᑦ, ᒪᓕᒐᒃᓴᖅ 52, ᓄᓇᕗᒻᒥ ᐅᖅᓱᐊᓗᓕᕆᓂᕐᒧᑦ 

ᑲᒥᓯᓇᐃᑦ ᒪᓕᒐᕐᔪᐊᑦ ᓯᕗᓪᓕᖅᐹᒥᒃ ᐅᖃᐅᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅ ᐃᖃᓪᓗᐊᖅ. 

 

ᒪᓕᒐᒃᓴᖅ 53 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑲᓇᑕᒥ ᐸᓖᓯᒃᑯᑦ ᐊᖏᕈᑎᖓᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑕᓯᓕᒻᒧᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 53, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐸᓖᓯᒃᑯᑦ ᐊᖏᕈᑎᖏᑦᑕ 

ᐱᖁᔭᕐᔪᐊᖓᓐᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) 

ᒪᒥᐊᑉᐳᖓ ᐳᐃᒍᐊᓪᓚᖕᓂᕋᒪ ᑖᓐᓇ ᓅᑦᑎᒋᐊᕈᑎ ᐱᔾᔪᑎᒋᓪᓗᒍ ᓯᕗᓪᓕᖅᐹᒥᒃ ᐅᑎᓚᐅᐱᓪᓚᒡᓗᖓᖃᐃ. 

ᒥᓂᔅᑕᒧᑦ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ ᓅᑦᑎᒋᐊᕈᑎᓕᐅᖅᑲᐅᖕᒪᑦ. (ᑐᓵᔨᑎᒍᑦ) ᑖᓐᓇ 

ᐋᖅᑭᒋᐊᖅᓯᒪᔪᖅ ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᑲᔪᓯᕗᖅ. (ᑐᓵᔨᑎᒎᕈᓐᓃᖅᑐᖅ) ᐊᒻᒪ 

ᑲᔪᓯᑐᐃᓐᓇᕐᒥᓗᖓ. (ᑐᓵᔨᑎᒍᑦ) ᒥᓂᔅᑕ ᒪᓕᒐᓕᕆᔨᒃᑯᓐᓄᑦ (ᑐᓵᔨᑎᒎᕈᓐᓃᖅᑐᖅ) ᓅᑦᑎᒋᐊᕈᑎᒋᖅᑲᐅᔭᖓ. 

(ᑐᓵᔨᑎᒍᑦ) ᐋᖅᑭᒋᐊᖅᓯᒪᖅᑲᐅᖕᒪᑦ ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ.  

 

ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ ᐅᑎᖅᑕᖅᑐᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ 

ᓂᒋᐊᓄᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 54, ᒪᓕᒐᕐᔪᐊᖅ ᑮᓇᐅᔭᑦ ᐅᑎᖅᑕᕋᐅᑎᖏᑦᑕ ᒪᓕᒐᕐᔪᐊᖓ 

ᐋᖅᑭᒋᐊᖅᑕᐅᖁᓪᓗᒍ ᓯᕗᓪᓕᖅᐹᒥᒃ ᐅᖃᓖᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐱᖁᔨᕗᖓᕈᑦ ᑕᐃᒫᑦᑎᐊᖑᖕᒪᑦ. ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᕗᖅ.  

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ.  

 

ᒪᓕᒐᒃᓴᖅ 57 - ᑕᕝᕚᑲᓄᑦ ᓱᐴᖅᑐᕐᓂᕐᒧᓪᓗ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᕐᕕᐊᑦ 

ᓂᒋᐊᓄᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 57, ᑕᕝᕚᑲᒧᑦ ᓯᒡᒐᓕᐊᓄᓪᓗ ᒪᓕᒐᕐᔪᐊᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᖅᑭᑦᑎᐊᖅᓯᒪᖕᒪᑦ. ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐱᖁᑏᑦ ᖃᐅᔨᓴᖅᑕᐅᓂᖏᓐᓄᑦ ᑖᒃᓰᔭᖅᑕᐅᓂᖏᓐᓄᓪᓗ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 55, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᑖᒃᓰᔭᐅᑎᓪᓗ 

ᐱᖁᔭᕐᔪᐊᖓᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐋᖅᑭᑎᐊᖅᓯᒪᖕᒪᑦ. ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

ᑮᓇᐅᔭᕆᓕᔨᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ.  

 

ᒪᓕᒐᒃᓴᖅ 56 - ᐃᒥᐊᓗᐃᑦ ᑖᒃᓰᔭᖅᑕᐅᓂᖏᓐᓄᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᕐᕕᐊᑦ 

ᓂᒋᐊᓄᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 56, ᑖᓐᓇ ᐃᒥᐊᓗᖕᓄᑦ ᑖᒃᓰᔭᐅᑎ ᐱᖁᔭᕐᔪᐊᖓ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᐋᖅᑭᑦᑎᐊᖅᓯᒪᖕᒪᑦ. ᐱᖁᔨᕗᖔᕈᒻᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, ᒪᓕᒐᓕᐅᕐᕕᖕᒧᑦ ᐊᖏᖅᑕᐅᖁᓪᓗᖓ ᐅᓪᓗᖅ ᓯᕗᓪᓕᖅᐹᖅ 

ᐊᑐᓐᖏᑲᐃᓐᓇᖁᓪᓗᒍ ᒪᓕᒐᒃᓴᖅ 58, City, Town, Village-ᒃᑯᓪᓗ ᒪᓕᒐᕐᔪᐊᖓ ᐅᖃᓕᒫᖅᑕᐅᖁᓪᓗᒍ.  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᒥᓂᔅᑕ ᐊᖏᖅᑕᐅᔪᒪᔪᖅ ᒪᓕᒐᒃᓴᖅ 58, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᓐᓇᖁᓪᓗᒍ. ᐋᒡᒑᖅᑐᖃᖅᐹ? ᐊᑏ ᑲᔪᓯᒋᑦ, ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 58 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᐸᐅᔭᓄᑦ, ᓄᓇᓕᓐᓄᑦ ᓄᓇᓕᕋᓛᓄᓪᓗ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏᑦ ᐅᖃᖅᑎᓪᓗ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 58, City, Town, Village-ᑯᑦ ᒪᓕᒐᕐᔪᐊᖓ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕐᒧᑦ ᑕᐃᒫᑦᑎᐊᖑᖕᒪᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. ᒪᓕᒐᒃᓴᑦ 51, ᒥᔅ ᐊᕐᓇᒃᑲᖅ ᐃᒃᓯᕙᐅᑕᐅᓗᓂ ᐊᒻᒪᓗ 

ᑲᑎᒪᑐᐃᓐᓇᓚᐅᓐᖏᓐᓂᑦᑎᓐᓂ 20 ᒥᓂᔅᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:36-ᒥ ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:06-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᕐᓇᒃᑲᖅ): ᑐᓴᖅᓴᐅᕗᖔ? (ᑐᓵᔨᑎᒍᑦ) ᑲᑎᒪᓂᖅ ᒪᑐᐃᒃᑲᓐᓂᖁᓕᖅᑕᕋ, ᑕᕝᕙᓂ 

ᑲᑎᒪᑐᐃᓐᓇᓂᕐᒥ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ ᒪᓕᒐᔅᓴᖅ 51 ᑲᑎᒪᔨᕋᓛᑦ ᖃᓄᐃᖁᔨᕙᑦ ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂᒃ ᓄᓇᕗᒥ ᐃᓪᓗᓕᕆᔨᕐᔪᐊᑯᓐᓂ 

ᐊᑭᑐᔪᖅᑐᕈᑎᔅᓴᖏᓐᓂᒃ ᐊᒻᒪ ᑭᖑᓂᐊᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ. ᐊᒻᒪᓗ ᓄᓇᓕᓐᓂᑦ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. ᐊᖏᖃᑎᒌᑉᐱᑖ ᒪᓕᒐᔅᓴᖅ 51-ᓕᕆᓂᐊᕋᑦᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-2022 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᒥᔅᑕ ᓴᕕᑲᑖᖅ ᐊᐱᕆᒍᒪᔭᕋ, ᐱᓕᕆᔨᖁᑎᖃᖅᑮᑦ ᑲᑎᒪᔨᕋᓛᑦ 

ᓵᖓᓃᖃᑎᒋᒍᒪᔭᓐᓂ? 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑭᓰ ᓴᖅᑭᔮᕈᓐᓇᖁᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ? 

ᖁᔭᓐᓇᒦᒃ. ᐄ, ᑎᑎᕋᖅᑕᐅᒍᓐᓇᓂᐊᕐᖓᑦ ᓇᓗᓇᐃᒃᑭᑦ ᐱᓕᕆᔨᑎᑦ ᒥᔅᑕ ᓴᕕᑲᑖᖅ. ᓴᖅᑭᔮᕈᓐᓇᖁᓪᓗᒋᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᓕᖅᐱᓐᓂ ᐊᖏᔪᖅᑳᖓᑦ ᐃᓪᓗᓕᕆᔨᕐᔪᐊᒃᑯᑦ 

ᑎᐅᕆ ᐊᐅᓪᓚ. ᐊᒻᒪ ᓴᐅᒥᓐᓂ ᔩ ᐅᐃᖕ, ᐋᒡᒐᐃ ᓘ. ᐊᖏᔪᖅᑳᑉ ᑐᖏᓕᖓ ᐃᓪᓗᓕᕆᔨᕐᔪᐊᒃᑯᑦ ᔩ ᓘ. 

ᖁᔭᓐᓇᒦᒃ. ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᔅᓴᖅ ᑕᐃᒪ ᐱᔭᕇᑲᓴᓪᓚᕆᓚᐅᕋᓗᐊᖅᑐᒍᑦ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓕᕆᓪᓗᑕ ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᐃᑦ $48,485,000, ᑕᐃᒪ ᐃᓕᓴᖅᓯᓪᓗᑕ ᒪᕐᕉᒃ 

ᒪᓕᒐᓕᐅᖅᑏᒃ ᐱᖃᑕᐅᒍᓐᓇᓚᐅᓐᖏᒻᒪᑎᒃ ᐃᑉᐸᔅᓴᖅ ᑖᒃᑯᓄᖓ ᒪᑐᐃᑲᐃᓐᓇᕐᓂᐊᕋᒃᑯ ᐊᐱᕆᒍᒪᑲᓪᓚᑉᐸᑎᒃ, 

ᒥᔅᑕ ᐋᖁᐊᖅ.  

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᑉᐸᔅᓴᖅ ᒥᔅᑕ ᒪᐃᓐ ᐊᐱᖅᓱᓚᐅᕐᖓᑦ ᐊᐱᖅᑯᑎᖃᓚᐅᕐᖓᑦ 

ᓇᒻᒥᓂᖅ ᐊᖏᕐᕋᓕᓐᓂᒃ ᓂᐅᕕᐊᔅᓴᖃᖃᑦᑕᖅᑐᓂᒃ ᐃᓪᓗᖁᑎᒥᓂᒃ. ᐃᓪᓗᓕᕆᔨᕐᔪᐊᑯᓐᓄᑦ ᐅᕝᕙᓘᓐᓃᑦ 

ᐊᓯᖏᓐᓄᑦ. ᑐᑭᓯᑦᑎᐊᓚᐅᓐᖏᓐᓇᒪ ᖃᓄᐃᓕᓚᐅᕐᒪᖔᖅᐱᑦ. ᐃᑲᔪᖃᑦᑕᕐᓂᓕᕆᑎᓪᓗᓯ ᐊᖏᕐᕋᖃᖅᑎᐅᔪᓂᒃ 

ᖃᐅᔨᒐᓱᑦᑎᓪᓗᒋᑦ ᖃᑦᑎᕌᓕᕐᒪᖔᑦ ᐃᓪᓗᖓ ᓂᐅᕕᐊᔅᓴᖅ. ᖃᐅᔨᒐᓱᑦᑎᓪᓗᒋᑦ ᖃᑦᑎᕌᕋᔭᕐᒪᖔᖅ 

ᓂᐅᕕᐊᕆᔭᐅᓂᐊᕐᓗᓂ ᐊᒻᒪᓗ ᓇᒻᒥᓂᓕᒃ ᓂᐅᕕᐊᖑᑉᐸᑦ ᐃᓘᓐᓇᖏᓐᓂᒃ ᐱᑎᑕᐅᒐᔭᕐᒪᖔᖅ 

ᓂᐅᕕᐊᖑᔾᔪᑎᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᓇᓗᓇᐃᕆᐊᒃᑲᓐᓂᕈᓐᓇᖅᑕᕋ ᐊᒻᒪ 

ᑮᓇᐅᔭᓕᑦᑖᕐᓂᖓ ᒥᔅᑕ ᐊᐅᓪᓚᐅᑉ ᐅᖃᐅᓯᕆᒍᓐᓇᖅᑕᖓ. ᐃᔅᓯᕙᐅᑖᖅ, ᐅᖃᕈᓐᓇᖅᑐᖓ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᖁᑎᖃᖅᑲᑕ ᐊᑭᓕᖅᓱᖅᑕᐅᕙᓪᓕᐊᔪᒦᒃ ᐊᔾᔨᒋᒐᔭᓐᖏᒻᒪᒍ ᑮᓇᐅᔭᒃᑯᕕᒻᒧᑦ 

ᐊᑭᓕᖅᓱᐃᕙᓪᓕᐊᔾᔪᑎᒋᓐᖏᑉᐸᒍ ᐅᓂᒃᑳᕆᓪᓗᒍ ᑲᔪᖏᖅᓴᐃᖃᑦᑕᕐᓂᕋᓚᐅᖅᑐᖓ ᐊᖏᕐᕋᖃᖅᑎᐅᔪᓂᑦ 

ᐃᓪᓗᓕᕆᔨᕐᔪᐊᑯᓐᓄᑦ ᐊᑭᓕᖅᓱᐃᖃᑦᑕᖅᑲᑕ ᐅᕝᕙᓘᓐᓃᑦ ᓇᒻᒥᓂᖅ ᓴᓇᓚᐅᖅᓯᒪᔭᒥᓂᒃ HAP house-ᒥᒃ 

ᐃᓪᓗᖃᕐᓂᖅᑲᑕ ᒪᑭᒪᑎᒍᓐᓇᐃᓕᓗᓂᐅᓪᓗ ᐃᓪᓗᓕᕆᔨᒃᑯᓐᓄᑦ ᑐᓂᒍᒪᓕᕐᓗᓂᐅᒃ, ᐊᓯᖏᓐᓄᑦ 

ᓄᓇᖅᑲᑎᖏᓐᓄᑦ ᓂᐅᕕᐊᔅᓴᐅᑎᖅᑳᖁᓲᕗᑦ ᐊᒻᒪ ᐊᑭᖏᑦ ᐊᖏᕐᕋᐃᑦ ᓄᓇᓕᓐᓂ ᐊᑭᖃᖅᑎᑕᐅᓲᖑᒻᒪᑕ 

ᓂᐅᕕᐊᔅᓴᓕᐅᑉ ᐊᑭᒋᖁᔭᖓᓂᒃ ᐊᒻᒪᓗᑦᑕᐅᖅ ᐊᑭᓕᕈᓐᓇᖅᑕᖓ ᐃᓪᓗᑖᕈᒪᔫᑉ ᐊᖏᖃᑎᒌᓲᖑᒻᒪᑕ 

ᐊᖏᖃᑎᒌᒍᒻᒥᑦ ᐊᔾᔨᒌᑦᑎᐊᖏᒻᒪᑕᐃᓛᒃ ᐊᕕᑦᑐᖅᓯᒪᓂᖏᓐᓂ ᐊᒻᒪ ᓄᓇᓕᕋᓛᖑᔪᓂᒃ 

ᓂᐅᕕᖅᑐᖃᓪᓚᕆᑦᑐᐊᓘᕙᓐᖏᒻᒪᑦ ᐃᓪᓗᓂᒃ, ᓂᐅᕕᐊᔅᓴᖃᕈᓐᓇᓐᖏᒐᐃᒻᒪᑕ ᐊᓯᖏᓐᓄᑦ ᐃᓪᓗᓕᕆᔨᒃᑯᓐᓄᖔᖅ 

ᓂᐅᕕᐊᔅᓴᖃᖅᑎᒍᒪᓲᕗᑦ. ᒥᔅᑕ ᐊᐅᓪᓚᐅᑉ ᓇᓗᓇᐃᖅᑐᕆᐊᒃᑲᓐᓂᕈᓐᓇᖅᑕᖓ ᑕᒪᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ, ᒥᔅᑕ ᐊᐅᓚ. 

 

ᐊᐅᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓕᖅᑎ ᓱᓕᔪᖅ ᐅᖃᕋᑖᖅᑕᖓ ᑲᔪᖏᖅᓴᐃᕙᒃᑲᑦᑕ ᐊᓯᖏᓐᓄᑦ 

ᐃᓄᓐᓄᑦ ᓂᐅᕕᐊᔅᓴᖃᖅᑳᖃᑦᑕᖁᔨᓪᓗᑎᒃ ᓄᓇᖏᓐᓂ, ᓂᐅᕕᖅᑐᓴᖅᑕᖃᓐᖏᑉᐸᑦ ᑭᓯᐊᓂ. 90 ᐅᓪᓗᓂᒃ 

ᓂᐅᕕᐊᔅᓴᖃᕋᓱᐊᖁᓲᕗᑦ. ᐱᕕᖃᖅᑎᑎᓪᓗᑕ ᓄᓇᕗᒥ ᓄᓇᕗᒻᒥᐅᑕᕐᓂᒃ ᐃᓪᓗᑖᕈᒪᑲᓪᓚᓂᖅᑲᑕ. 

ᓂᐅᕕᐊᔅᓴᖃᖅᑎᐅᔪᖅ ᑕᐃᒫᒃ ᐱᒐᓱᖁᓲᕗᑦ ᐊᖏᓂᖅᓴᒥᒃ ᑎᒍᓯᖁᓪᓗᒍᐃᓛᒃ ᑮᓇᐅᔭᒥᒃ ᓂᐅᕕᐊᔅᓴᖅ 

ᓂᐅᕕᐊᖑᓐᓂᖅᑲᑦ, ᓇᓂᓯᒍᓐᓇᓐᖏᒐᐃᒻᒪᑕᓖ ᓄᓇᖅᑲᑎᖏᓐᓂᒃ ᓂᐅᕕᕈᒪᔪᓂᑦ ᕿᒥᕐᕈᒋᐊᖁᓲᕗᑦ 

ᖃᑦᑎᕌᕋᔭᓐᖑᐊᕐᒪᖔᖅ ᑖᓐᓇ ᐃᓪᓗ. ᕿᒥᕐᕈᔭᐅᔭᖅᑐᖅᑎᓲᕗᑦ ᖃᑦᑎᕌᕋᔭᓕᕐᒪᖔᖅ ᖃᐅᔨᓴᖅᑕᐅᑎᑦᑐᑎᒍ 

ᐊᑭᑭᓐᓂᓴᐅᔾᔮᓲᖅ ᑭᒃᑯᑐᐃᓐᓇᕐᓄᑦ ᐊᑭᓕᖅᑕᐅᒍᓐᓇᖅᑐᓂ. ᓄᓇᓕᓐᓂᒃ ᐊᓯᖏᓐᓄᑦ ᓂᐅᕕᐊᔅᓴᕆᔭᐅᑉᐸᑕᐃᓛᒃ 

ᐱᔾᔪᑎᒋᓂᖅᓴᕆᓲᕋᓗᐊᖏᑦ ᑕᐃᒫᒃ ᑲᔪᖏᖅᓴᐃᓲᖑᕗᒍᑦ ᐊᓯᖏᓐᓂᒃ ᓂᐅᕕᐊᔅᓴᖃᖃᑦᑕᖁᔨᓪᓗᑕ. ᐊᑭᒥᓂᖏᑦ 

ᓇᑉᐸᕋᓱᑦᑐᒍ ᑕᒪᔾᔭ ᕿᒥᕐᕈᐊᖅᑕᐅᓲᖑᒻᒪᑕ ᑎᒍᒐᐃᒐᑦᑎᒍᓗ ᐃᓪᓗᓕᕆᔨᒃᑯᓐᓄᑦ ᐊᑐᐃᓐᓇᐅᓕᖅᑎᑕᐅᓲᖑᓪᓗᓂ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᓪᓚ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᕋᓛᓂᓪᓕ ᐱᔭᕆᐊᑐᔪᐊᓗᒃ ᐃᓪᓗᒥᒃ 

ᓂᐅᕕᖅᑎᑕᐅᑎᑦᑎᒐᓱᑦᑐᓂ ᐊᑭᑐᑎᑦᑎᓛᖑᔪᒨᑦ. ᓇᒻᒥᓂᓖᑦ ᓇᒻᒥᓂᖃᐅᑎᓖᑦ ᓂᐅᕕᕋᓱᔾᔮᓲᖑᒻᒪᑕ 

ᐊᑭᑭᓐᓂᖅᐹᖑᓪᓗᑏᒃ ᐊᑭᑭᓐᓂᖅᐹᖓᒍᑦ ᑕᐃᒪᐃᖃᑦᑕᖅᓯᒪᒻᒪᑕ, ᑕᐃᒪᐃᑦᑕᐅᑎᒋᖃᑦᑕᖅᓯᒪᒻᒪᑕ 

ᓄᓇᓕᕋᖑᓂᖅᓴᐅᔪᓂᑦ. ᖃᐅᔨᒪᔭᐃᓐᓇᕆᕙᓪᓚᐃᔭᕗᑦ. ᓄᓇᕗᒥ ᐃᓪᓗᓕᕆᔨᒃᑯᑦ ᓂᐅᕕᖃᑦᑕᕐᓗᑎᒃ 

ᐊᖏᕐᕋᖃᖅᑎᐅᔪᓂᒃ ᑕᐃᒃᑯᐊᖏᓛᒃ ᒪᑭᒪᑎᑦᑎᒍᓐᓇᐃᓪᓕᑎᑦᑎᖃᑦᑕᓲᖑᒻᒪᑕ ᓇᒻᒥᓂᖅ ᐃᓪᓗᖁᑎᒥᓃᒃ 

ᑮᓇᐅᔾᔭᓴᓐᖏᓗᐊᕐᓂᑯᒧᑦ ᑮᓇᐅᔾᔭᓴᓐᖏᓗᐊᓕᕋᐃᒻᒪᑕ. ᐃᓱᒪᑐᐃᓐᓇᖅᑐᖓᓖ ᐃᒪᐃᕝᕕᓴᐅᒻᒪᖔᖅ, 

ᓇᒻᒥᓂᖃᐅᑎᒋᔭᐅᔪᖅ ᐊᑭᑭᓈᕆᒐᓱᐊᑉᐸᑦ ᐃᓪᓗᒥᑦ ᐃᓪᓗᓕᕆᔨᕐᔪᐊᑯᓐᓄᓪᓗ ᖃᐅᔨᔭᐅᑉᐸᑦ ᑕᐃᒪᐃᒐᓱᑦᑐᖅ 

ᑎᒍᔭᐅᖔᖃᑦᑕᕐᓗᑎᒃ ᐃᓪᓗᓕᕆᔨᕐᔪᐊᑯᓐᓄᑦ. ᒪᑭᒪᑎᑦᑎᒍᓐᓇᐃᓪᓕᔪᖃᕋᐃᑉᐸᓂᓛᒃ ᓇᒻᒥᓂᖅ ᐊᖏᕐᕋᕆᔭᐅᔪᒥ 

ᖁᔭᓐᓇᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐋᖁᐊᖅ. ᒥᔅᑕ ᓴᕕᑲᑖᖅ.  



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒪᓕᒐᕐᓂᐊᓂᕐᒥᑦᑕᐅᖅ 

ᐃᓱᒪᖃᕆᐊᖃᕐᒥᒐᑦᑕ, ᓇᒻᒥᓂᖃᓪᓚᕆᑦᑐᐃᑦ ᒪᓕᒐᖅᑎᒍᑦ ᓂᐅᕕᐊᔅᓴᖃᕈᒪᑉᐸᑦ ᑭᓇᑐᐃᓐᓇᕐᒧᑦ 

ᐃᓪᓗᓕᕆᔨᕐᔪᐊᑯᓐᓅᖏᑦᑑᖅ, ᐃᑉᐸᓴᖅᑕᐅᖅ ᒪᓕᒐᓕᐅᖅᑎᒥᓂᒃ ᐅᖃᖅᑐᖃᓚᐅᕐᒥᒻᒪᑦ ᐃᓪᓗᐃᑦ 

ᓂᐅᕕᐊᔅᓴᐅᖅᑳᖃᑦᑕᕆᐊᖃᕐᖓᑕ ᓄᓇᖅᑲᑎᖏᓐᓄᑦ ᐃᓪᓗᓕᕆᔨᕐᔪᐊᑯᓐᓄᑦ ᐱᔭᐅᒍᓐᓇᖅᓯᓚᐅᓐᖏᓐᓂᖓᓃ, 

ᐊᒥᓲᓂᖅᓴᐅᓂᐊᕐᖓᑕ ᐊᖏᕐᕋᕆᔭᐅᔪᐃᑦ. ᓄᖅᑲᑎᑦᑎᒍᓐᓇᐸᓪᓚᐃᖏᑦᑐᒍᑦ ᐊᖏᕐᕋᖃᖅᑎᐅᔪᒥᒃ 

ᓂᐅᕕᐊᔅᓴᖃᖁᔨᓐᖏᓪᓗᑕ, ᐊᖏᖃᑎᒌᒃᓯᒪᒐᓗᐊᖅᑎᓪᓗᒋᑦ ᐊᑭᑭᓐᓂᖅᓴᐅᔪᒧᑦ, ᒥᔅᑕ ᐊᐅᓪᓚᐅᑉ ᑖᓐᓇ 

ᓂᓪᓕᐊᕕᒋᓂᐊᕐᒥᒻᒪᒍᑦᑕᐅᖅ. ᐅᖃᕐᕕᒋᔪᓐᓇᖅᑲᒍ ᑖᓐᓇ ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓪᓗᓕᕆᔨᕐᔪᐊᑯᓐᓂ ᑲᔪᖏᖅᓴᐃᒐᓱᓲᖑᔪᒍᑦ ᓂᐅᕕᐊᔅᓴᖃᖅᑐᓂᒃ 

ᐊᖏᕐᕋᖃᖅᑎᐅᔪᓂᒃ. ᓄᓇᖅᑲᑎᒥᓄᑦ ᓂᐅᕕᐊᔅᓴᖃᖃᑦᑕᖁᓪᓗᒋᑦ. ᐊᑭᑭᑦᑎᑦᑎᓗᐊᕋᓱᑉᐸᑕᓕ ᐅᕙᑦᑎᓐᓄᑦ 

ᓵᖔᕈᓐᓇᓪᓚᕆᑦᑐᐃᑦ ᑐᓐᖓᓱᑦᑐᐃᑦ ᖃᑦᑎᕌᖅᑎᒃᑲᔭᕐᒫᖓᑦᑎᒍᑦ ᖃᐅᔨᒐᓱᓪᓗᑏᒃ.  

 

ᑕᐃᒪᓖ, ᐃᓪᓗᓕᕆᔨᕐᔪᐊᒃᑰᓪᓗᑕ ᖃᐅᔨᓴᓕᕋᔭᖅᑯᒍᑦ ᖃᑦᑎᕌᖅᑎᒃᑲᔭᕐᒪᖔᑦᑎᒍ. ᐃᒪᐃᔾᔮᓲᖑᔪᒍᓪᓕ 

ᐊᑭᑭᓐᓂᖅᓴᐅᔾᔮᓲᖑᔪᐃᑦ ᓇᒻᒥᓂᖅ ᓂᐅᕕᐊᔅᓴᕆᔭᐅᔪᑦ ᐊᑭᑭᑎᑕᐅᔪᓂᑦ. ᓇᒻᒥᓂᖃᐅᑎᓖᑦ ᑕᐃᒪ 

ᐊᑭᑭᓈᕆᒐᓱᐊᑐᐃᓐᓇᕆᐊᖃᓲᖑᒻᒥᒻᒪᑕᑦᑕᐅᖅ ᑖᓐᓇ ᓂᐅᕕᐊᔅᓴᖃᖅᑐᖅ ᐃᓱᒪᖅᓱᕋᔭᖅᑐᖅ ᐊᖏᕈᒪᒍ 

ᐋᒡᒑᕈᒪᒍᓂᓘᓐᓃᑦ ᐊᑭᑭᑎᑕᐅᒐᓱᐊᖅᑐᒦᒃ, ᓇᒻᒥᓂᕐᓕ ᖃᐅᔨᓴᕋᔭᕐᒥᒐᑦᑎᒍ ᖃᑦᑎᕌᖅᑎᒃᑲᔭᕐᒪᖔᑦᑎᒍ 

ᐃᓪᓗᓕᕆᔨᕐᔪᐊᒃᑰᕐᓗᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᓪᓚ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓈᓴᐅᑎᓂᑦ ᐱᓯᒪᕕᓰ, ᖃᑦᑎᐅᒻᒪᖔᑕ ᓇᒻᒥᓂᖅ ᐊᖏᕐᕋᖁᑎᓖᑦ 

ᓂᐅᕕᐊᔅᓴᖃᖅᓯᒪᔪᐃᑦ ᐊᖏᕐᕋᒥᓂᒃ, ᒪᑭᒪᑎᑦᑎᒍᓐᓇᐃᓪᓕᒐᒥᒃ ᑮᓇᐅᔭᑭᓗᐊᕐᓂᑯᒧᑦ? ᓈᓴᐅᑎᓂᑦ 

ᖃᐃᑦᑎᒍᓐᓇᖅᑮᑦ? ᑕᑯᑎᑦᑎᔪᓂᒃ ᓱᒋᐊᖃᕐᒪ ᐃᓛᒃ ᖃᐅᔨᒃᑲᐃᒐᔭᖅᑐᓂᒃ ᓱᒋᐊᖃᓕᖅᐸᓪᓚᐃᒻᒪᖔᑦᑖ? ᓇᒻᒥᓂᖅ 

ᓇᒻᒥᓂᖅᑖᕈᒪᔪᖅᑕᖃᐅᖅᑐᓴᐅᒻᒫᑦ ᐃᓪᓗᓕᕆᔨᕐᔪᐊᑯᓐᓂ ᐃᓪᓗᑖᖁᒪᔪᓂᒃ HAP house-ᑎᑐᑦ ᓈᓴᐅᑎᓂᒃ 

ᖃᐃᑦᑎᒍᓐᓇᖅᑭᑦ ᑕᐃᒪᐃᑦᑐᓂᒃ? ᖁᔭᓐᓇᒦᒃ, ᑖᓐᓇ ᑭᖑᓪᓕᖅᐹᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖃᐅᔨᒪᓪᓚᕆᓐᖏᑕᕋ 

ᑕᐃᒃᑯᐊᖏᓛᒃ ᓂᐅᕕᐊᔅᓴᐅᓯᒪ-ᓂᐅᕕᐊᖑᓯᒪᔪᓂᒃ. ᒥᔅᑕ ᐊᐅᓪᓚ ᐃᑉᐸᔅᓴᖅ ᐅᖃᓚᐅᖅᑐᖅ 16ᓂᒃ ᐃᓪᓗᓂᑦ 

ᐅᑎᖅᑎᑕᐅᔪᖃᓲᖅ, ᐃᓪᓗᓕᕆᔨᕐᔪᐊᑯᓐᓄᑦ ᑭᒃᑯᑐᐃᓐᓇᕐᓂᒃ ᒪᑭᒪᑎᑦᑎᒍᓐᓇᐃᓪᓕᔪᓂᒃ ᑮᓇᐅᔭᑭᓗᐊᓕᖅᑐᓂᒃ 

ᐱᔭᕆᐊᑐᔅᓴᓕᖅᑐᓂᒃ ᒪᑭᒪᑎᑦᑎᒐᓱᒋᐊᔅᓴᖅ ᐊᕐᕌᒍᑕᒫᑦ ᖁᓕᐅᖃᑦᑕᖅᑐᑦ ᐊᒻᒪ ᐱᖓᓲᔪᖅᑐᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅᑕ ᐋᖁᐊᖅ, ᑭᖑᓪᓕᖅᐹᖑᓂᕋᕋᑖᕐᖓᒍ. ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ ᒪᒥᐊᓇᐅᒐᓗᐊᖅ ᐊᑯᓂ ᑎᑭᓚᐅᓐᖏᓐᓇᒪ, ᓯᓚ 

ᐊᑲᐅᓈᕈᓐᓇᓚᐅᓐᖏᒻᒪᑦ ᐊᒻᒪᓗ ᖃᖓᑕᓲᖅ. ᐊᐱᖅᑯᑎᐅᓯᒪᔪᔅᓴᐅᔫᒐᓗᐊᖅ ᐃᔅᓯᕙᐅᑖᖅ ᐅᓇ ᐊᐱᖅᑯᓯᕆᔪᒪᔭᕋ 

ᐊᐱᖅᑯᓯᕆᖃᑦᑕᖅᓯᒪᒻᒥᔭᕋ ᐃᓪᓗᓕᕆᔨᕐᔪᐊᑯᓐᓄᑦ.  

 

ᑕᐃᒪ ᑕᒪᒃᑯᐊ ᐃᓪᓗᓕᑦ ᐃᓪᓗᐃᑦ ᓴᓇᔭᐅᑎᓪᓗᒋᑦ ᐃᓛᒃ ᒫᓐᓇᐅᓕᖅᑐᖅ ᐃᓪᓗᐃᑦ ᑕᒪᒃᑯᐊ 

ᓱᕋᑦᑕᓂᖅᓴᓪᓚᕆᐅᔮᖅᐸᓕᕐᖓᑕ ᐊᒻᒪᓗ ᐅᖁᖃᐅᖅᐸᓕᖅᑐᑎᒃ ᐅᖁᓴᕋᐃᓐᓂᖅᓴᐅᔮᖅᐸᓕᖅᑐᑎᓪᓗ ᐃᓪᓗᐃᑦ 

ᓄᑖᖑᓂᖅᓴᐃᑦ ᑕᐃᒃᑯᓂᖓᑐᖃᐅᕙᓚᐅᖅᑐᖅ ᐊᓰᓐᓇᓕᐅᖅᓯᒪᓂᖅᓴᐅᔮᖅᐸᓕᖅᑐᑎᓪᓗ ᒪᓐᓇ 

ᐊᐱᖅᑯᓯᕆᖃᑦᑕᖅᓯᒪᔭᕋ ᐃᓪᓗᓕᕆᔨᕐᔪᐊᒃᑯᑦ ᐅᑯᐊ ᓴᓇᓂᐊᓕᕋᐃᒐᒥᒃ ᐃᓪᓗᐃᑦ ᐃᓂᖃᕐᕕᔅᓴᖏᑦ 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

34 

ᖃᐅᔨᓴᖅᑕᐅᑦᑎᐊᖃᑦᑕᕋᓗᐊᕐᒪᖔᑕ. ᐃᓪᓗᐃᑦ ᑐᓐᖓᓂᖏᓐᓂ ᐃᓚᖏᑦ ᐃᓪᓗᐃᑦ ᓱᕋᖅᑰᖃᑦᑕᕐᖓᑕ. ᐃᓪᓘᑉ 

ᑐᓐᖓᓂᖓ.  

 

ᐋᖅᑭᑎᐊᖅᓯᒪᓐᖏᑐᐊᕋᐃᒻᒪᑦ ᐃᓪᓗᐃᑦ ᐊᓰᓐᓇᓕᓴᕋᐃᓐᓂᖅᓴᐅᖃᑦᑕᖅᑰᕐᒪᑕ ᑕᒪᓐᓇ 

ᖃᐅᔨᓴᖅᑕᐅᓯᒪᕙᒃᑲᓗᐊᕐᒪᖔᖅ ᐃᓪᓗᐃᑦ ᑐᓐᖓᓂᖏᑕ ᐋᖅᑭᓯᒪᓂᖏᑦ? ᓲᕐᓗ ᐳᑑᕇᓐᓇᖅᑐᐊᓘᓕᕐᖓᑕ 

ᑕᐅᓄᖓ ᐃᓪᓗᓕᐅᖅᑐᑎᒃ. ᑕᐃᔅᓱᒪᓂᒃᑲᓂᕐᓕ ᐃᓪᓗᓕᐅᖅᐸᓚᐅᖅᓯᒪᒐᓗᐊᕐᖓᑕ ᖄᖓ ᓯᐅᕋᖅᑎᑕᐅᓪᓗᓂ 

ᑕᒪᒃᑯᐊ ᐊᑯᓂᐊᓗᒃ ᐊᓰᓐᓇᓕᖃᑦᑕᖅᓯᒪᓐᖏᒻᒪᑕ ᐃᓪᓗᑐᖄᓗᐃᑦ ᐳᑑᖅᓯᒪᓐᖏᑦᑐᓂᑦ ᑐᓐᖓᓂᓖᑦ.  

 

ᑕᒪᓐᓇᖃᐃ ᖃᐅᔨᓴᖅᑕᐅᒋᐊᒃᑲᓂᖅᓯᒪᓐᖏᓚᖅ ᒫᓐᓇᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᕿᔪᒃᑖᖅ. ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᕐᔪᐊᓕᐅᕐᓂᐊᓕᕌᖓᑕ 

ᓄᓇᓕᖕᒥ Hᐊᒻᓚᑦᑯᓐᓂ ᐱᓕᕆᖃᑎᖃᖅᖢᑎᒃ ᑖᒃᑯᐊ ᐃᒡᓗᕐᔪᐊᒃᓴᐅᔪᑦ ᓇᒥ ᓴᓇᔭᐅᓂᐊᕐᒪᖔᑖ 

ᐱᓕᕆᖃᑎᒋᖦᖢᒋᑦ ᓇᓗᓇᐃᕐᓂHᐅᖅᑐᖅ ᓇᒦᓐᓂᐊᕐᒪᖔᑕ ᐊᒻᒪ ᑖᒃᑯᐊ ᐃᓚᖏᑦ ᑕᐃᑯᖓ Hᕝᓗᓕᕐᔪᐊᓄᑦ 

ᐃᓕᔭᐅHᐅᖅᑐᑦ ᑭᓯᐊᓂ ᐃᓚᖏᑦ ᑕᐃᒃᑯᐊ ᑐᓐᖓᕕᔾᔪᐊᑦ ᑕᐃᒃᑯᐊ ᖃᕝᓗᓈᑐᑦ space frame ᑕᐃᒃᑯᐊ 

ᐊᑐᖅᑕᐅᒻᒪᖁᒻᒪᑕ. ᑖᓐᓇ ᐃᒡᓗᕐᔪᐊᖅ ᐅᖁᖃᕌᖓᑕ ᑖᒻᓇ ᐊᑖᓂ ᐱᓗᐊᓐᖏᖁᖅᑐᖅ ᑖᓐᓇ ᐃᒡᓗᕐᔪᐊᖅ 

ᓴᓇᔭᐅᓂᐊᒍᑦ ᐅᕝᕙᓘᕝᕙ ᑖᓐᓇ ᖃᓄᖅ ᐃᒪᐅᓐᖏᑦᑑᒐᓗᐊᖅ ᑖᓐᓇ ᐃᒡᓗᕐᔪᐊᖅ ᐃᓗᐊᓂ ᐃᒪᖃᓗᐊᖅᖢᓂ 

ᑖᓐᓇ ᐊᓂᖅᑳᑦᓯᐊᑦᑕᓐᖏᖦᖢᓂ ᑖᓐᓇ ᐃᒡᓗᕐᔪᐊᖅ ᑖᓐᓇ ᐅᖁᖅᑖᖅᐸᓪᓕᐊᕋᐅᔭᕐᒪᑕ.  

 

ᐊᕐᕌᒍᑕᒫᑦ ᑖᒃᑯᐊ ᓴᓇᔭᐅᑦᑕᖅᑐᑦ ᑕᓕᒻᒪᑦ ᑲᑎᓐᖓᔪᑦ ᐋᖅᑭᒋᐊᖅᑕᐅᐸᓪᓕᐊᕋᐅᔭᖅᑑᒐᓗᐊᑦ ᑖᓐᓇ ᐅᖁᖃᕐᓂᖅ 

ᐱᔾᔪᑎᒋᓪᓗᒍ. ᐋᖅᑭᒋᐊᖅᑕᐅᑕᖅᑐᑦ ᓱᓕ ᑖᒃᑯᐊ ᐅᖁᕐᒧᑦ. ᖃᐅᔨᒪᔪᒍᑦ ᑖᓐᓇ ᐅᖁᒃ ᐃᒡᓗᕐᔪᐊᑦ ᓄᑖᓄᑦ ᐃᓚᖏᑦ 

ᑎᐊᑦᓇᐃᑦᑐᑦ ᐊᒻᒪ ᑖᒃᑯᐊ ᐃᒡᓗᕐᔪᐊᑦ ᓄᑕᐅᓐᖏᑦᑐᑦᑕᐅᖅ ᐅᖁᖃᕐᒪᑕ. ᑖᓐᓇ ᓄᓇᕗᒻᒥ 

ᐃᒡᓗᕐᔪᐊᒥᖁᓐᖏᑲᓗᐊᖅᑐᒍ ᐅᖁᖃᕐᓂᖅ ᑖᓐᓇ ᐱᓕᕆᐊᕇᓐᓇᓂᐊᖅᑕᕗᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑖᔅᓱᒥᖓ ᑭᐅᒻᒪᑦ. ᑕᐃᒪᐃᓛᒃ ᖃᐅᔨᒪᒐᑦᑕ ᐃᓪᓗ 

ᒫᓐᓇᐅᓕᖅᑐᖅ ᐸᐅᓇ ᖁᓛᒍᑦ ᐊᒥᓱᐊᓗᐃᑦ ᐊᓰᓐᓇᓕᓯᒪᓂᖅᓴᐅᖃᑦᑕᓕᕐᖓᑕ. ᑕᐃᒪ ᑕᑉᐹᓐᖓᑦ 

ᐊᓰᓐᓇᓕᖅᑳᔮᓐᖏᑦᑐᖅ ᑭᓯᐊᓂ ᑐᓐᖓᓂᖓᓂ ᑕᐃᒪ ᑐᓐᖓᓂᖓ ᐊᓰᓐᓇᓕᕙᓪᓕᐊᔪᔅᓴᐅᒻᒪᑦ ᑕᑉᐸᓐᓇ ᐃᓚᖏᑦ 

ᒪᑉᐱᖅᑎᖃᑦᑕᓕᕐᖓᑕ ᖁᓕᖔᖓᒍᑦ ᑐᓐᖓᓂᖓ ᑕᐃᒪ ᓈᒻᒪᖏᒻᒪᑦ ᑭᓯᐊᓂ. 

 

ᑕᒪᓐᓇ ᖃᐅᔨᓴᖅᑕᐅᑲᓐᓂᕆᐊᖃᖅᑰᒐᓗᐊᕐᖓᑦ ᐃᓪᓗᐃᑦ ᓴᓇᔭᐅᓂᐊᖅᑎᓪᓗᒋᑦ ᑐᓐᖓᓂᔅᓴᖏᑦ ᐃᓚᖏᑦ ᒪᑯᐊ 

ᖃᐃᖅᓱᒦᑦᑐᓪᓕ ᖃᓄᐃᓐᖏᑎᐊᖅᑐᑦ ᓄᓇᒥᓗ ᓯᕕᖓᔪᒦᑦᑐᑦ ᐳᑑᖅᑕᐅᒐᓗᐊᖅᑲᑕ ᖃᓄᐃᓐᖏᑦᑐᑦ. ᑭᓯᐊᓂ 

ᒪᓂᕋᕐᒦᑦᑐᑦ ᓯᐅᕋᕐᒥᒃ ᐊᕿᑦᑐᒦᑦᑐᑦ ᐳᑑᖅᑕᐅᑎᓪᓗᒋᑦ ᑕᐅᓐᓇ ᐊᐅᑉᐸᓪᓕᐊᔪᔅᓴᐅᒻᒪᑦ ᑐᓐᖓᓂᕆᔭᖓ 

ᐳᑑᖅᑕᐅᔫᑉ ᐃᓱᐊ ᐊᐅᑉᐸᓪᓕᐊᔪᔅᓴᐅᖃᑦᑕᕐᖓᑕ. ᐊᐅᑉᐸᓪᓕᐊᓂᖓᓄᑦ ᐃᓪᓗ ᐊᓰᓐᓇᓕᕙᓪᓕᐊᖃᑦᑕᖅᑐᑦ 

ᓇᓗᓇᓐᖏᒻᒪᑦ ᑕᒪᓐᓇ ᖃᐅᔨᓴᖅᑕᐅᑲᓐᓂᕆᐊᖃᖅᑰᒐᓗᐊᕐᖓᑦ ᐃᓪᓗᐃᑦ ᑕᕝᕙᓂᔅᓴᐃᓐᓇᐅᓐᖏᑦᑐᖅ 

ᓴᓇᔭᐅᖃᑦᑕᕐᖓᑕ ᐃᓚᖏᑦ ᒪᓂᕋᕐᒦᑦᑐᑦ ᐃᓚᖏᑦ ᒪᓂᕋᕐᒦᖏᑦᑐᑦ ᐃᓚᖏᑦ ᖃᐃᖅᓱᒦᑦᑐᑦ.  

 

ᑕᒪᒃᑯᐊ ᒪᓂᕋᕐᒦᑐᐃᓐᓇᖅᑐᑦ ᓯᐅᕋᕐᒦᑦᑐᑦ ᐳᑑᖅᓯᒪᑎᓪᓗᒋᑦ ᐊᓰᓐᓇᓕᓂᐅᓴᔪᐊᓘᖅᑰᕐᒪᑦ ᑕᒪᓐᓇ ᐃᓪᓗ. 

ᑕᒪᓐᓇᖃᐃ ᖃᐅᔨᓴᖅᑕᐅᑲᓐᓂᖃᑦᑕᕈᓐᓇᖅᑯᖓᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐄ, ᑖᒃᑯᐊ ᓱᓪᓗᓕᓄᑦ ᐃᓕᐅᖅᑲᑕᐅᑦᑕᖅᑐᑦ ᖃᐅᔨᒪᔪᖓ ᑖᒃᑯᐊ 

ᐃᓚᖏᑦ ᐅᐊᑦᑕᕐᒪᑕ ᑖᓐᓇ ᐆᓇᕐᓂᖅ ᑕᐅᓄᖓ ᓱᓪᓗᓕᒃᑯᑦ ᑎᑭᒃᖢᓂ ᑕᐅᓄᖓ. ᑕᑯᓯᒪᒐᒪᐃᓛᒃ ᑖᒃᑯᐊ ᑖᓐᓇ 

ᐃᒡᓗᕐᔪᐊᖅ ᐃᓚᖓ ᖁᑦᓯᑐᖅᓴᐅᓕᖅᑐᓂ ᐃᓚᖓ ᐊᑦᑕᓂᖅᓴᐅᓕᖅᑐᓂ ᑖᒃᑯᐊ ᐅᐊᑦᑕᕐᒪᑕ. ᑎᐊᑦᓇᐃᑳᖓᑕ 

ᑖᒃᑯᐊ ᓄᓇ ᑕᐃᒃᑯᐊ Spaceframe ᑕᐃᒃᑯᐊ ᑐᓐᖓᕕᔾᔪᐃᑦ ᐳᖅᑐᔪᕐᔪᐊᑦ ᐊᑐᖅᑕᐅᓱᖅᑐᑦ ᑭᓯᐊᓂ 

ᖃᐅᔨᓴᖅᑕᐅᓯᒪᒻᒪᖔᖅ ᑖᓐᓇ ᖃᐅᔨᒪᓐᖏᑦᑐᖓ. ᑭᓯᐊᓂ ᑖᓐᓇ ᒥᔅᑕ ᐊᐅᓪᓚ ᑭᐅᒃᑲᓂᖅᑑᓪᓗᐊᕐᒪᖔᖅ ᑖᓐᓇ 

ᐃᒡᓗᕐᔪᐊᑉ ᑐᓐᖓᕕᐅᑉ ᒥᔅᓵᓄᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᕼᐊᒻᓚᒃᑯᑦ ᑕᐃᒪ ᐱᓕᕆᒐᓱᐊᖃᑦᑕᓚᖓᔭᕗᑦ ᓇᓪᓕᐊᒃ ᑖᒃᑯᐊ 

ᐃᓪᓗᐃᑦ ᑐᓐᖓᕕᒋᓂᐊᖅᑕᖏᑦ ᐱᐅᓛᖑᒻᒪᖔᑕ ᐊᒻᒪᓗ ᑖᒃᑯᐊ ᓄᓇᓕᓐᓃᑦᑐᑦ ᐃᓪᓗᑖᕐᓂᐊᕈᑎ ᓄᑖᖑᔪᓂᒃ 

ᐃᒡᓗᕐᔪᐊᓂ ᐅᐸᖏᓐᓇᐅᔭᖃᑦᑕᕐᓗᑎᒃ ᑕᐃᒪ ᕼᐊᒻᒪᓚᒃᑯᓐᓄᑦ ᐃᓚᐅᖏᓐᓇᐅᒐᓱᐊᓗᖅᑎ ᐸᕐᓇᓕᕋᐃᕈᑎᒃ 

ᑖᒃᑯᓂᖓ ᓄᓇᓂ ᓇᓪᓕᐊᒃ ᑐᓐᖓᕕᒋᔭᐅᓂᐊᕋᓗᐊᕐᒪᖔᑕ.  

 

ᐅᖃᐅᔾᔩᒐᓱᐊᖏᓐᓇᖃᑦᑕᕋᓗᐊᖅᑐᒍᑦ ᑖᒃᑯᓂᖓ ᐃᓪᓗᓕᕆᔨᕋᓛᒃᑯᓐᓄᑦ ᐊᒻᒪ ᖃᐅᔨᒪᓂᐊᖅᑯᑎᑦ ᑖᒃᑯᐊ 

ᕼᐊᒻᒪᓚᒃᑯᑦ ᐊᒻᒪᓗ CGS-ᑯᑦ ᐱᓕᕆᖃᑎᒌᒐᓱᐊᖏᓐᓇᖃᑦᑕᕋᑦᑎᒍᑦ ᓇᐅᒃᑯᑦ ᐱᐅᓛᖑᓂᖅᓴᐅᒻᒪᖔᑕ ᑖᒃᑯᐊ 

ᐃᓪᓗᐃᑦ ᑐᓐᖓᕕᒋᔭᐅᒍᒫᖅᑐᑦ ᓄᓇᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕿᓐᖑᖅ, ᐃᕝᕕᐅᓕᕐᒥᔪᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐃᓕᑕᕆᔅᓵᕈᓐᓇᕋᒪ. ᓇᐃᑦᑐᒥᒃ ᐊᐱᖅᑯᑎᔅᓴᖃᕈᒪᓪᓗᖓ ᑐᑭᓯᑦᑎᐊᕈᒪᓪᓗᖓ 

ᑖᒃᑯᐊ ᐃᒡᓗᒃᓴᑦ ᐊᒥᒐᖃᑦᑕᕐᓂᖏᑦᑕ ᐱᔾᔪᑕᐅᖃᑦᑕᕐᒪᑕ ᓄᓇᑦᑎᓐᓂ. ᐃᒡᓗᓕᕆᔨᕐᔪᐊᒃᑯᑦ ᐃᓪᓗᐊᖅᓴᐃᓂᖓ 

ᐃᒡᓗᓴᖅᑖᓂᐊᖅᑐᓂᒃ 2021-2022 ᐅᑭᐅᖑᑎᓪᓗᒍ ᓇᓗᓇᐃᖅᓯᒪᔭᖃᖅᑯᑦ ᑖᒃᑯᐊ ᓯᕗᓪᓕᖅᐹᖑᔪᑦ 

ᖁᓪᓕᖅᐹᖑᔪᑦ ᒪᕐᕉᓐᓂᒃ ᐊᕐᕕᓂᓖᒃ, 7, ᓄᓇᓖᑦ ᐃᒡᓗᒃᓴᓂᑦ ᑐᓂᔭᐅᔪᒦᒻᒪᑕ. ᐅᓇᓗᒃᑕᐅᖅ ᖁᓕᓪᓗ 

ᐊᑕᐅᓯᕐᓗᒋᔭᐅᔪᖅ 11-ᒋᔭᐅᔪᖅ ᓄᓇᓕᓐᓂ ᑐᓂᔭᐅᔪᒥᔅᓱᑎ ᐃᒡᓗᒃᓴᓂ.  

 

ᐅᓇ ᐊᐱᖅᑯᑎᒋᔪᒪᓪᓗᒍ 11-ᒋᔭᐅᔪᖅ ᑖᓐᓇ ᓄᓇᓕᒻᒥ ᑕᓪᓕᒪᓂᒃ ᐃᒡᓗᑲᔅᓴᖅᑖᕈᒻᒦᒻᒪᑦ 2021-2022 ᐅᑭᐅᖅ 

ᐊᑐᖅᑎᓪᓗᒍ. ᐅᑯᐊᓪᓕ 8, 9, 10, ᑐᒡᓕᕆᔭᐅᔪᑦ ᖃᓄᕐᓕ ᐊᓂᒍᖅᑕᐅᓯᒪᕙᑦ? ᑐᑭᓯᓐᓇᖅᐳᑯᓕᐊᖅ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᐅᑉᓗᒥ ᐊᑎᓕᐅᓚᐅᕋᒪ ᑎᑎᖅᑲᒥ ᑖᓐᓇ 

ᑲᑎᒪᔨᓄᑦ ᑐᕌᖅᑐᓂᒃ ᑖᓐᓇ ᓱᒻᒪᑦ ᑕᐃᓐᓇᐃᒻᒪᖔᖅ ᐅᓂᒃᑳᖅᖢᓂ. ᐅᓂᒃᑳᓂᐊᖅᐳᖓ ᑖᒃᑯᐊ ᐃᓚᖏᑦ 

ᖄᖏᖅᑕᐅᓚᐅᖅᑐᑦ ᖄᖏᖅᑕᐅᔫᔭᖅᑐᑦ ᑖᒃᑯᐊ ᐃᑯᐊᓪᓚᕐᓂᕐᒧᑦ ᐃᒡᓗᔪᐊᖅᑖᕆᐊᖃᖅᑐᑦ ᓯᕗᓪᓕᖅᐹᖑᓚᐅᕐᒪᑕ. 

ᑭᓯᐊᓂ ᑖᓐᓇ ᒥᔅᑕ ᐊᐅᓪᓚ ᐅᓂᒃᑳᑦᓯᐊᑲᓐᓂᖅᑑᓪᓗᐊᖅᑰᕐᒪᑦ ᑖᔅᓱᒥᖓ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ: ᖁᔭᓐᓇᒦᒃ. ᑖᒃᑯᐊ ᓄᓇᓖᑦ ᓇᓪᓕᐊᑦ ᐃᓪᓗᑖᕐᓂᐊᕋᓗᐊᕐᒪᖔᑕ ᖃᓄᖅ ᕿᓂᖁᔭᐅᓲᖑᒻᒪᖔᑎ ᑕᐃᒪ 

ᓇᓗᓇᐃᖅᓯᒪᑦᑎᐊᖃᑦᑕᖅᑑᒐᓗᐊᖅ ᐃᒡᓗᓕᕆᔨᕐᔪᐊᒃᑯᓐᓄ. ᑭᓯᐊᓂ ᑖᓐᓇ ᖃᐅᔨᒪᓂᐊᖅᑯᑎᑦ ᕿᒥᕐᕈᔭᐅᓚᖓᒻᒪᑦ 

ᐊᒻᒪᓗ ᖃᓄᕐᔫᒥᒋᐊᕈᓐᓇᕐᒪᖔᑕ ᑖᒃᑯᐊ ᐊᓯᖏᑦ ᓄᓇᓖᑦ ᐅᐸᕝᕕᐅᖃᑦᑕᓐᖏᓗᐊᖅᑐᑦ 

ᐃᓪᓗᓕᐅᕝᕕᖃᑦᑕᖏᓪᓗᐊᖅᑐᑦ ᓄᑖᖑᔪᓂᒃ ᖃᓄᖅ ᐋᖅᑭᔾᔫᒥᒋᐊᕈᓐᓇᕐᒪᖔᖅ ᑖᓐᓇ. ᐱᔾᔪᑎᒋᓪᓗᒍ ᐃᓚᖏᑦ 

ᐃᓄᓕᒫᓂᑦ ᑐᕌᖓᔪᑦ ᑖᒃᑯᐊ ᐃᒡᓗᕐᔪᐊᑦ ᐊᑯᓂᓗᐊᕌᓗᒃ ᐊᑭᑐᕙᓪᓕᐊᖏᓐᓇᑐᐃᓐᓇᐅᔪᒻᒪᑕ ᓴᓇᔭᐅᒍᑎᖏᓐᓄᑦ 

ᐊᒻᒪ ᖃᐅᔨᒪᓂᐊᖅᑯᑎᑦ ᑖᓐᓇ ᓂᕆᐅᒋᔭᐅᓛᒍᒫᕐᒥᔪᒐᓗᐊᖅ ᐅᐱᕐᖔᓕᖅᐸᑦ ᐱᔭᕇᕈᑎᑦ. ᑭᐅᕗᖓᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ ᑭᐅᔪᓐᓇᕋᑉᓯ. ᑕᐃᓐᓇ ᑐᑭᓯᓐᓇᖅᓯᕚᓪᓕᖅᑯᖅ. ᑖᒃᑯᐊ 

ᐃᒡᓗᒃᓴᒥ ᐊᒥᒐᒃᓴᖅᑐᑦ ᐃᒡᓗᖃᓐᖏᑐᓪᓗ ᐱᔾᔪᑕᐅᑎᓪᓗᒋᑦ ᓄᓇᓕᓐᓂ ᐊᒥᒐᒃᓴᖅᑐᑦ ᐊᒥᓲᒻᒪᑕ ᓇᓗᓐᖏᓇᑦᑕ. 

ᐅᑯᐊᓗᑦᑕᐅᖅ ᐱᔾᔪᑕᐅᖃᑕᐅᑎᓪᓗᒋᑦ ᐃᓪᓗᐃᑦ ᐃᓪᓗᑐᖃᐅᔪᑦ ᓯᖁᒥᓯᒪᓂᖏᑦ ᓇᔪᖅᑕᐅᓐᖏᑎᓪᓗᒋᑦ 

ᑐᓵᓂᓵᖅᑲᒥ ᑎᑎᖅᑲᖅᑖᓵᕋᒪ ᑕᐃᑉᓱᒪ ᒥᔅᓵᓄᑦ ᑭᐅᔾᔭᖅᑐᑦᑕᑦᑎᓐᓃᖓᖅᑎᓪᓗᒍ ᓇᓗᓇᐃᖅᓯᒪᓐᓇᓕᓵᕐᒥᒻᒪᑦ. 

ᑖᓐᓇ ᑖᓇᐃᑦᑑᐱᑑᖏᑐᔅᓴᐅᔫᒐᓗᐊᖅ. ᑕᐃᒃᑯᐊᑦᑕᐅᖅ ᐃᓱᒪᒋᔭᐅᓯᒪᔪᒫᖅᐸᑦ ᓯᕗᓂᔅᓴᒥ ᑕᐃᒃᑯᐊ 

ᐃᓪᓗᖃᓐᖏᑦᑐᑦ ᐱᓗᐊᖅᑎᓪᓗᒋᑦ ᐃᓪᓗᑖᕈᓐᓇᖅᓯᔪᓐᓇᓂᐊᕐᒪᑕ ᐃᓪᓗ ᑖᒃᑯᐊ ᓴᓇᔮᖃᖅᑐᑦ 

ᐃᖢᐊᖅᑲᒐᐅᓇᔭᕐᓂᐊᖅᐸᑕ? ᑐᑭᓯᓐᓇᓐᓂᖅᐸᑦ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐄ, ᑖᒃᑯᐊ ᑐᑭᓯᑦᑎᐊᕐᓂᕈᒪ ᑖᒃᑯᐊ ᐃᒡᓗᕐᔪᐊᑦ ᐃᒡᓗᓕᕆᔨᒃᑯᑦ 

ᐃᒡᓗᕐᔪᐊᖁᑎᖏᓐᓂᒃ. ᐄ, ᐃᓛᓐᓂᒃᑯᑦ ᑖᒃᑯᐊ ᐊᓂᔪᖃᕌᖓᑦ ᑖᓐᓇ ᐃᒡᓗᕐᔪᐊᖅ ᐋᖅᑭᓱᖅᑕᐅᒋᐊᖃᕐᓂᖅᐸᑦ 

ᐋᖅᑭᓱᕐᓂᐊ ᒥᑭᑦᑐᓐᓈᖑᓐᓂᖅᐸᑦ ᐅᕝᕙᓘᓐᓃᑦ ᐱᔭᕆᐊᑐᖁᑎᓗᐊᓐᖏᓂᖅᐸᑦ ᐱᐊᓂᒃᑕᐅᓴᐃᓐᓇᖅᑐᓂ. ᑖᒃᑯᐊ 

ᐃᒡᓗᕐᔪᐊᑦ ᐃᓚᖏᑦ ᓴᓇᔭᐅᒋᐊᖃᕐᓂᖅ ᐊᖏᓗᐊᕐᓂᖅᐸᑦ ᐃᓛᓐᓂᒃᑯᑦ ᐅᑕᖅᑭᖃᑦᑖᖁᕐᒪᑕ ᕿᔪᕋᓗᓐᓂᒃ 

ᓱᓇᒥᐊᕐᒥᒃ ᑖᓐᓇ ᓴᓇᔭᐅᓂᐊᕐᒪᑦ. ᖃᐅᔨᒪᔪᖓ ᐊᒻᒪ ᑕᑯᓯᒪᔪᖓ ᐃᓚᖏᑦ ᑖᒃᑯᐊ ᐃᒐᓛᖏᑦ ᐅᒃᑯᐊᑎᖅᓯᒪᔪᑦ 

ᐅᑕᖅᑭᖃᑦᑖᖅᑐᑦ. ᑭᓯᐊᓂ ᑖᒃᑯᐊ ᐃᒡᓗᓕᕆᔨᕋᓛᒃᑯᑦ ᑖᓐᓇ ᐱᓕᕆᐊᕆᔮ ᐋᖅᑭᓱᕐᓂᖅ ᐊᒻᒪ ᐃᓛᓐᓂᒃᑯᑦ 

ᐊᖏᓗᐊᖅᐸᑦ ᑖᒃᑯᐊ ᓇᖕᒥᓂᖃᖅᑐᓄᑦ ᑳᓐᑐᕌᑎᓄᑦ ᐋᖅᑭᑦᑕᐅᔫᓪᓗᐊᖅᑕᐅᔪᑦ ᑭᓯᐊᓂ ᑖᒃᑯᐊ ᐃᒡᓗᓕᕆᔨᕋᓛᒃᑯᑦ 

ᐱᓕᕆᐊᖓ ᐊᒻᒪ ᐱᓕᕆᖃᑎᒋᓱᖅᑕᕗᑦ ᑖᒃᑯᐊ ᐃᒡᓗᓕᕆᔨᕋᓛᒃᑯᑦ ᑖᒃᑯᐊ ᐃᒡᓗᕐᔪᐊᑦ ᖃᓄᖅ 

ᐃᓄᖃᓐᖏᖃᑦᑖᓗᐊᓚᓐᖏᒻᒪᑕ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐱᔭᕇᕐᖓᑦ. (ᑐᓵᔨᑎᒍᑦ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ $48,485,000. ᐊᖏᖅᐱᓰ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᑦ. ᐊᖏᖅᐱᓰ ᑖᓐᓇ ᐱᔭᕇᕋᑦᑎᒍᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᑦ. ᒥᔅᑕ ᓴᕕᑲᑖᖅ ᒪᑐᓯᕙᓪᓕᐊᓂᕐᒧᑦ ᐅᖃᓪᓚᒍᓐᓇᖅᐱᑦ? 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᕈᒪᔪᖓ ᒪᓕᒐᓕᐊᖅᑎᓂᒃ 

ᐅᑕᖅᑭᑦᑎᐊᕋᑦᓯ. ᐊᒻᒪ ᐊᑯᓂᐅᓐᖏᑦᑐᖅ ᑖᓐᓇ ᐊᐅᓚᑦᓯᖃᑕᐅᓯᒪᓕᕋᒪ ᑖᑦᓱᒥᖓ ᐊᒻᒪᓗᑦᑕᐅᖅ 

ᑐᑭᓯᐊᒍᓐᓇᖅᑕᒃᑲᓂᒃ ᑐᑭᓯᕙᓪᓕᐊᒐᒃᑭᑦ. ᐊᒻᒪ ᑐᓴᕈᒥᓇᑦᓯᐊᕋᑦᓯ ᐊᒻᒪᓗᑦᑕᐅᖅ ᓲᕐᓗ ᐊᐅᓚᔾᔭᐃᓯᒪᑦᓯᐊᕋᑖᕋᑦᓯ 

ᑕᒪᓐᓇ ᐊᐱᖅᑯᑎᒋᔭᓯ ᐱᔾᔪᑎᒋᓪᓗᒋᑦ. 

 

ᐄ, ᐃᒡᓗᐃᑦ ᐊᒥᒐᖅᑐᐃᑦ. ᐊᒻᒪᓗᑦᑕᐅᖅ, ᑮᓇᐅᔭᖃᑦᓯᐊᕈᑦᑕ ᑕᒪᓐᓇ ᐃᖏᕐᕋᑦᓯᐊᕋᔭᖅᑑᒐᓗᐊᖅ. 

ᐱᓕᕆᑦᓯᐊᕋᓱᓐᓂᐊᖅᐳᒍᑦ ᐊᐅᓚᔾᔭᐃᒍᓐᓇᕆᐊᑦᓴᑦᑕ ᒐᕙᒪᑐᖃᒃᑯᑎᒍᑦ ᕿᓄᕋᕐᓗᑕ ᑕᒪᓐᓇ ᑮᓇᐅᔭᐃᑦ ᑕᒪᐅᖓ 

ᑎᑭᑉᐸᑕ ᑕᒪᓐᓇ ᐃᒡᓗᐃᑦ ᓇᑉᐸᖅᑕᐅᖃᑦᑕᑦᓯᐊᕐᓂᐊᕐᖓᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓃᑲᐃᓐᓇᕈᑦᓯ ᐋᖅᑭᒃᓱᐃᓂᐊᕐᖓᑕ ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᑕᕝᕗᓐᖓᓚᖓᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ. 

 

ᐃᖅᓱᖅᑏ, ᐳᐃᒍᖃᑦᑕᕋᒪ ᑖᓐᓇ ᐃᖅᓱᖅᑎ ᐊᓂᑎᑦᓯᒋᐊᖃᕐᒪᑦ, ᐊᓂᑎᒋᓂᐊᖅᑐᓂᒋᑦ ᑮᒃᓯᒪᖕᒪᑦ. 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-2022 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᒥᓂᔅᑕ ᔪᐊᓇᓯ. ᑕᕝᕙᓃᖃᑎᖃᕈᒪᒻᒪᖔᖅᐱᑦ ᐃᖅᑲᓇᐃᔭᖅᑎᒋᔭᕐᓂᑦ. ᒥᔅᑕ ᔪᐊᓇᓯ. 

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐅᓐᓄᓴ, ᐃᑦᓯᕙᐅᑖᖅ, ᐄ, ᑕᕝᕙᓃᖃᑎᖃᕈᒪᔪᖓ 

ᐃᖅᑲᓇᐃᔭᖅᑎᒃᑲᓂᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓯ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᐃᑦ. ᒥᓂᔅᑕ ᔪᐊᓇᓯ ᓇᓗᓇᐃᓚᐅᕐᒥᒋᑦ ᑭᓇᒃᑰᒻᒪᖔᑕ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃ5ᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑐᖏᓕᕋ ᑳᑎ ᐅᒃᐱᒃ. ᐊᒻᒪᓗ 

ᓴᐅᒥᓐᓃᑦᑐᖅ ᐊᑭᑐᔫᑎᓕᕆᔨᒋᔭᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᕕᐅᕆ ᑯᐊᓐᑦᕙᐃᑦ. ᐊᒻᒪᓗ 

ᑐᓐᖓᓱᑦᑎᒍᒪᑦᓯᐊᖅᑕᕋ ᐅᕙᓃᖃᑕᐅᒻᒥᔪᖅ ᒥᓂᔅᑕᐅᑉ ᑐᖏᓕᕆᓕᖅᑕᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑐᓐᖓᓱᑦᑎᐊᕐᓕ ᕇᐱᑲ ᕼᐊᐃᓐᓄᒃ.  

 

>>ᐸᑦᑕᑐᖅᑐᑦ 

 

ᐃᑦᓯᕙᐅᑖᖅ, ᖁᕕᐊᓱᑉᐳᖓ ᐅᓪᓗᒥ ᓴᖅᑭᑦᑐᓐᓇᖅᓯᒐᒃᑯ ᐃᓕᓐᓂᐊᖅᑐᓕᕆᔨᒃᑯᑦ ᑐᑦᓯᕋᖅᓯᒪᔭᖏᑦ 2021-2022-ᒥ 

ᐊᑭᑐᔪᓂᒃ ᓇᓚᐅᑦᓵᖅᓯᒪᔪᓂᒃ. ᑖᒃᑯᐊ ᑲᑎᓪᓗᒋᑦ $35,180,000. ᓄᓇᕗᒻᒥ 45-ᖑᔪᑦ ᐃᓕᓐᓂᐊᕐᕖᑦ ᐊᑭᑐᔫᑎᓂᒃ 

ᑮᓇᐅᔭᖃᕆᐊᖃᖅᐳᑦ. ᐊᖏᖅᓯᒪᔭᖏᓪᓗ ᐃᓕᓐᓂᐊᕐᓂᕐᒧᑦ.  

 

ᐃᓕᓐᓂᐊᕐᕕᕗᑦ 9,750-ᓂᑦ ᐃᓕᓐᓂᐊᖅᑎᖁᑎᖃᖅᐳᑦ. ᒥᑭᔫᑕᐅᓂᖅᐹᓂᒃ ᖁᑦᑎᓐᓂᖅᐹᖓᓄᑦ 12-ᒧᑦ ᑎᑭᑦᓱᒍ. 

ᑖᒃᑯᐊᓗ ᐊᒡᒍᖅᑐᕈᑦᑎᒍᑦ 1,816 ᕿᑎᕐᒥᐅᓂ. 3,102-ᖑᓪᓗᑎᑦ ᑭᕙᓪᓕᕐᒥ ᐊᒻᒪᓗ 4,832-ᖑᓪᓗᑎᑦ 

ᕿᑭᖅᑖᓗᖕᒥ. 

 

ᐃᑦᓯᕙᐅᑖᖅ, ᐅᑯᐊ ᐊᑭᑐᔪᓄᑦ ᐱᓕᕆᐊᑦᓴᐅᕗᑦ ᐱᓕᕆᐊᕆᔭᐅᖏᓐᓇᖁᔭᕗᑦ 2021-2022 ᑮᓇᐅᔭᓕᕆᓂᕐᒧᑦ 

ᐊᕐᕌᒍᒧᑦ. ᓴᒃᑯᒃ ᐃᓕᓐᓂᐊᕐᕕᒃ ᓄᑕᕈᕆᐊᖅᑕᐅᓂᖓ ᐊᒻᒪᓗ ᐃᓚᒋᐊᖅᑕᐅᓗᓂ ᐱᓕᕆᐊᖑᔪᖅ ᓴᓪᓕᕐᒥ. 

ᓴᓇᔭᐅᕕᒃᓴᖓᑦ ᑖᑦᓱᒧᖓ ᐱᓕᕆᐊᕐᒧᑦ ᐱᒋᐊᒃᕐᓂᐊᖅᑐᖅ 2021-2022. ᐱᓕᕆᐊᖅ ᐱᕕᖃᕈᑕᐅᓂᐊᖅᐳᖅ 

ᓴᓪᓕᕐᒥᐅᓄᑦ ᖃᓄᐃᓐᖏᑦᑎᐊᖅᑐᒧᑦ ᓇᓗᓇᐃᒃᑯᑕᓄᓪᓗ ᒪᓕᑦᑐᓂᒃ ᐃᒡᓗᕐᔪᐊᓄᑦ ᐊᒻᒪᓗ ᐱᓐᖑᐊᕐᕕᖓ 

ᓂᖁᖅᑐᕐᔪᐊᕐᓗᓂ.  

 

ᐃᖃᓗᓐᓂ ᐅᐃᕖᑦ ᐃᓕᓐᓂᐊᕐᕕᖓ ᐱᓕᕆᐊᕆᔭᐅᒃᑲᓐᓂᖅᑐᖅ. ᓴᓇᔭᐅᕕᒃᓴᖓ ᑖᑦᓱᒧᖓ ᐱᓕᕆᐊᕐᒧᑦ 

ᐱᒋᐊᕐᓂᐊᕐᒥᔪᑦᑕᐅᖅ 2021-2022-ᒥ. ᐃᓕᓐᓂᐊᕐᕕᖏᑦ ᐃᓂᑖᖅᑐᕆᐊᖃᕋᓗᐊᖅᑎᓪᓗᒋᑦ, 

ᐃᓂᑕᖃᓐᖏᓚᐅᑲᓐᓂᐊᖅᑐᑦ ᐊᖅᓴᕐᓃᑦ ᐃᓕᓐᓂᐊᕐᕕᐊᓂᑦ, ᐊᒻᒪᓗ ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓄᑦ. 

 

ᑖᓐᓇᓗ ᑕᓗᕐᔪᐊᕐᒥ ᓇᑦᓯᓕᒃ ᐃᓕᓐᓂᐊᕐᕕᒻᒧᑦ ᐋᖅᑭᒃᓯᒪᓂᒃᓴᖓᑦ ᐱᓕᕆᐊᖑᔪᖅ ᐱᒋᐊᕐᓂᐊᖅᑐᖅ ᓴᓇᒪᓂᖓᓄᑦ 

2021-2022. ᓄᑖᖑᓪᓗᓂ ᐋᖅᑭᒃᓯᒪᐅᑎᒃᓴᖓᑦ ᐃᓕᓐᓂᐊᕐᕕᖕᒧᑦ ᐃᓄᒋᐊᓗᐊᖃᑦᑕᔾᔮᔪᓐᓃᖅᑐᑦ.  

 

(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᓄᑖᓐᖑᖅᑎᑦᓯᒋᐊᕐᓂᕐᒪᑦ ᑕᒪᒃᑯᐊ ᖃᕆᓴᐅᔭᓕᕆᔾᔪᑎᓄᑦ ᐋᖅᑭᒋᐊᕆᐊᓖᑦ. 

ᐊᒻᒪᓗ ᖃᐅᔨᒪᒐᑦᑕ ᐊᓯᔾᔨᖅᑕᐅᒋᐊᓖᑦ ᐊᒻᒪᓗ ᐊᓯᔾᔨᖅᑕᐅᓗᑎᑦ ᓄᑖᓐᖑᖅᑎᑕᐅᓗᑎᓪᓘᓐᓃᑦ ᖁᖁᐊᕈᑎᖏᑦ 

ᐊᒻᒪ ᑕᓚᕖᓴᒃᑯᑦ ᖃᐅᔨᓴᕈᑎᒋᔭᖏᑦ ᐊᒻᒪᓗᑦᑕᐅᖅ ᓂᓪᓕᕈᓐᓇᐅᑎᖏᑦ ᐊᒻᒪ ᐅᖄᓚᐅᑎᒋᔭᖏᑦ. ᐊᒻᒪᓗᑦᑕᐅᖅ 

ᖃᕆᓴᐅᔭᕈᓐᓇᐅᑎᒋᔭᖏᑦ ᖃᕆᓴᐅᔭᐃᑦ ᐃᖏᕐᕋᒍᓐᓇᐅᑎᖏᑦ. ᐊᒻᒪᓗ ᖃᕆᓴᐅᔭᒧᑦ ᐃᖏᕐᕋᔪᓐᓇᐅᑏᑦ 

ᐃᑲᔪᕈᑎᖏᑦ. ᐊᒻᒪᓗ ᒫᓐᓇ ᐊᑐᖅᑕᐅᕙᒃᑐᐃᑦ ᐊᒥᓱᓕᐅᕈᑏᑦ. 

 

ᐊᕕᑦᑐᖅᓯᒪᕕᒋᔭᕗᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓰᓐᓇᓚᐅᖓᕗᐃᑦ ᑕᒪᒃᑯᐊ ᐊᑯᓂᐅᔪᒧᑦ ᐱᔭᒃᓴᐃᑦ 

ᐋᖅᑭᒋᐊᖅᑕᐅᖃᑦᑕᕆᐊᓖᑦ, ᑐᓐᖓᕖᑦ, ᐅᖅᑰᓴᐅᑏᑦ, ᐊᐅᓚᐅᑏᑦ, ᐃᒡᓗᕐᔪᐊᑉ ᖄᖏᑦ, ᓴᓂᕌᖏᓪᓗ ᓇᑎᖏᓪᓗ 

ᐊᑭᓐᓇᖏᓪᓗ, ᐊᒻᒪᓗ ᐱᔭᕇᖅᑕᐅᒃᑲᓐᓂᕆᐊᓖᑦ ᐃᒐᓛᑦ. ᐊᒻᒪᓗ ᐅᖅᑰᓴᐅᑦ ᐃᓯᐊᕿᒍᓐᓇᐅᑎᖏᑦ.  

ᐃᑦᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 2021-2022 ᐊᑭᑐᔫᑏᑦ ᑖᒃᑯᐊ ᐱᕕᖃᕈᓐᓇᕐᓂᕗᑦ ᓄᓇᓕᖕᓂ 

ᒐᕙᒪᕋᓛᓕᕆᔨᒃᑯᑦ ᐱᔨᒃᓯᕋᖅᑎᖏᓐᓂᒃ ᑕᐱᖃᑎᖃᕐᓗᑕ ᐊᒻᒪᓗᑦᑕᐅᖅ ᑖᓐᓇ ᑮᓇᐅᔭᖅᑐᕈᑎᒋᔭᕗᑦ 

ᐸᕐᓇᑦᓯᒪᒍᑎᒋᓂᐊᖅᑕᕗᑦ ᐋᖅᑭᒋᐊᕈᓐᓇᖁᓪᓗᑕ ᐊᓯᔾᔩᓗᑕᓘᓐᓃᑦ ᑕᒪᓐᓇ ᒥᑭᓛᖑᔪᒥᒃ 

ᐊᑦᑐᐊᓂᖃᖅᑎᑦᓯᒐᓱᑦᑕᐃᓕᓗᑕ ᐱᔨᒃᓯᖅᑕᐅᑎᓪᓗᒋᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓂᖅ ᑕᒪᓐᓇ 

ᑲᔪᓯᑦᓯᐊᕈᓐᓇᖁᓪᓗᒍ. 

 

ᐃᑦᓯᕙᐅᑖᖅ, ᐊᒻᒪᓗ ᐅᕙᒍᑦ ᑲᔪᓰᓐᓇᕐᓂᐊᖅᐳᒍ ᒥᑭᑦᑑᑕᐅᓂᖅᓴᓄᑦ ᐊᒻᒪᓗᑦᑕᐅᖅ ᑖᓐᓇ ᐃᒫᒃ 

ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᓇᖅᑕᐃᓕᒪᓂᕐᒧᑦ ᐃᓱᒪᓪᓗᑕ, ᐊᒻᒪᓗ ᒪᑯᐊ ᐊᑐᖅᑕᐅᓲᑦ ᐱᓲᑎᓕᖕᓄᑦ ᐊᒻᒪᓗ 

ᒪᔪᕋᐅᑎᓄᑦ, ᐊᒻᒪᓗ ᐅᖁᕈᔪᖕᓄᑦ ᑐᕌᖓᔪᓄᑦ. 

 

ᐊᕐᕌᓂ ᕙᓰᓪᓗ ᓄᓇᓯᐅᑎᖏᓪᓗ, ᕿᒥᕐᕈᐊᓚᐅᕋᑦᑎᒍᑦ 2021-2022 ᑲᔪᓰᓐᓇᓚᖓᕗᒍᑦ ᓇᓪᓕᐊᒃ 

ᓯᕗᓪᓕᐅᔾᔨᒋᐊᖃᕐᒪᖔᖅᐱᒍᑦ ᕙᓰᑦ ᑕᒫᓂ ᓄᓇᕗᒻᒥ. 

 

(ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑖᖅ, ᓂᕆᐅᑉᐳᖓ ᐊᐱᖅᑯᑎᓂᒃ ᐊᒻᒪᓗ ᐅᖃᐅᓯᒃᓴᐅᖃᑦᑕᕐᓂᐊᖅᑐᑦ ᑖᒃᑯᐊ 

ᕿᒥᕐᕈᓇᓐᓂᐊᓕᖅᑎᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᖏᖕᓂᑦ 2021-ᒥ 2022-ᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᑦ) ᒥᔅᑕ ᐋᕆᐊᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᒪᑐᐃᕈᑎᓂᒃ ᐅᖃᕈᓐᓇᕋᒪ ᑲᑎᒪᔨᕋᓛᑦ 

ᐃᓅᓯᑦᑎᐊᕙᓕᕆᓂᕐᒧᑦ ᑲᑎᒪᑐᐃᓐᓇᕐᓂᒃᑯᑦ ᐃᓱᒪᒃᓴᖅᓯᐅᕈᑎᖃᖅᐳᑦ 2021-2022 ᐊᑭᑐᔪᑦ 

ᑮᓇᐅᔭᖅᑐᕈᑎᒃᓴᖏᑦ ᐃᓕᓐᓂᐊᖅᑐᓕᕆᔨᒃᑯᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᐊᑭᑐᔫᑎᓄᑦ ᑮᓇᐅᔭᖅᑐᕈᑏᑦ ᒪᐃ 2021-2022 ᐱᖃᓯᐅᔾᔨᕗᑦ ᐱᖓᓱᓄᑦ ᓄᓖᓄᑦ 

ᑐᕌᖓᔪᑦ ᐊᒻᒪᓗ ᑎᓴᒪᓄᑦ ᑮᓇᐅᔭᖃᖅᑎᑦᑎᓚᐅᖅᑐᑦ ᐊᔾᔨᒌᓐᖏᑦᑐᓂᒃ ᓄᓇᕗᓕᒫᒧᑦ ᐊᑭᑐᔪᓄᑦ 

ᐱᔭᕆᐊᖃᖅᑐᓄᑦ ᒪᑭᒪᑎᑦᑎᓂᕐᒧᑦ ᓱᕈᓯᖅᑕᐅᑎᓄᑦ, ᐊᒻᒪᓗ ᖃᕋᓴᐅᔭᓄᑦ 2021-2022 ᐊᕐᕌᒍᐊᓂ. 

 

ᑖᓐᓇ ᓴᒃᑯᒃ ᓄᑖᓐᖑᖅᑎᑕᐅᓂᖓᑦ ᐱᓕᕆᐊᖑᔪᑦ ᓴᓪᓕᕐᒥ ᐱᖃᓯᐅᔾᔨᓯᒪᕗᑦ ᐸᕐᓇᒍᑎᖏᖕᓂᑦ ᐊᑭᑐᔪᓄᑦ. ᑕᐃᓐᓇ 

ᓇᓗᓇᐃᖅᑕᐅᓯᒪᔪᖅ ᒫᓐᓇ ᐃᓕᓐᓂᐊᕐᕕᐅᑉ ᖃᓄᐃᓐᓂᖓᑦ ᐅᖁᕈᔫᓂᖓᓄᑦ ᖃᐅᓯᕐᓇᓄᓪᓗ ᐃᒡᓘᑉ ᐊᑖᓂ. 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᐱᓕᕆᖃᑎᖃᖁᓪᓗᒋᑦ ᒥᓂᔅᑕᐅᖃᑎᒥᓂᒃ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᓄᑦ ᑖᓐᓇ ᓇᐅᑦᑎᖅᓱᖅᑕᐅᖏᓐᓇᖁᓪᓗᒍ.  

 

ᑖᓐᓇ ᐅᐃᕖᑦ ᐃᓕᓐᓂᐊᕐᕕᖓᓂ ᐃᓚᒋᐊᕈᑎ ᐃᔾᔫᖅᓯᑖᕈᑕᐅᒃᑲᓐᓂᖓ ᐃᖃᐃᓕᓴᕐᕕᒃᑲᓐᓂᕐᒥᒃ ᑖᒃᑯᐊ 

ᐃᓂᖃᕆᐊᖃᖅᑐᑦ ᐊᓯᖏᖕᓂ ᐃᖃᓗᖕᓂ ᐃᓕᓐᓂᐊᕐᕕᖕᓂ. 

 

ᑲᑎᒪᔨᕋᓛᖑᖃᑕᐅᔪᑦ ᑐᑭᓯᑦᑎᐊᖅᓯᒪᒍᒪᕗᑦ ᑖᓐᓇ ᐱᓕᕆᐊᖑᔪᖅ ᐱᖃᓯᐅᔾᔨᓂᐊᕐᒥᔪᖅ ᐸᐃᕆᕕᖕᒥ. ᑖᓐᓇ 

ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᖓᓄᑦ ᐊᒃᑐᐊᓂᐊᖅᖢᓂ. 

 

ᑐᑭᓯᓇᑦᑎᐊᓐᖏᒻᒪᑦ ᑖᓐᓇ ᐸᐃᕆᕕᒃ ᐊᑐᐃᓐᓇᐅᓂᖓ ᐅᐃᕖᖏᓐᓇᕐᓄᑦ ᐅᕝᕙᓘᓐᓃᑦ ᐊᖏᔪᖅᑳᕆᔭᐅᔪᒧᑦ 

ᒪᑐᐃᖓᒐᔭᕐᒪᖔᖅ. ᑖᓐᓇ ᐸᐃᕆᔨᖃᕆᐊᖃᖅᑐᒻᒪᐅᓂᖓ ᓄᓇᓕᒻᒥ ᑕᑯᓐᓈᕐᓗᒍ. 

 

ᐃᒃᓯᕙᐅᑖᖅ, ᐱᓕᕆᕝᕕᐅᔪᖅ ᑭᒡᒐᖅᑐᐃᔪᑦ ᐅᖃᖅᓯᒪᔪᑦ ᓯᕗᓪᓕᐅᑎᑕᐅᔪᑦ ᑖᒃᑯᓄᖓ ᐊᑭᑐᔪᓄᑦ ᐃᓕᓐᓂᐊᕐᕕᓄᑦ 

ᑐᕌᖓᔪᑦ ᑐᓐᖓᕕᖃᒐᔪᒻᒪᑦ ᐃᓕᓐᓂᐊᕐᕕᐅᑉ ᐊᑐᖅᑐᐊᓂᕐᒧᑦ. ᑖᓐᓇ ᓲᕐᓗ ᒪᑯᓄᖓ ᐃᓕᓐᓂᐊᕈᒪᔪᓄᑦ 

ᐅᐸᖃᑦᑕᖅᑐᓄᓪᓗ ᐊᒻᒪᓗ ᐃᓕᓐᓂᐊᕐᕕᐅᑉ ᐃᓂᖃᕈᓐᓇᕐᓂᖓᓄᑦ ᐅᓪᓗᒥ. 

 

ᓂᕆᐅᑦᑎᐊᖅᐳᑦ ᒪᓕᒐᓕᐅᖅᑏᑦ ᑖᒃᑯᐊ ᐊᑐᖅᑕᐅᓂᖏᖕᓄᑦ ᓈᓴᐅᑎᖏᑦ ᐃᓕᓐᓂᐊᕐᕕᒃ. ᐅᖃᐅᓯᐅᓯᒪᔪᑦ ᑖᒃᑯᐊ 

ᓄᓇᓖᑦ ᑕᒪᓐᓇ ᐊᑐᖅᑕᐅᓂᖃᕐᒪᑕ 85% ᐅᖓᑖᓃᒋᐊᒃᓴᖅ ᐊᕐᕌᒍᒐᓴᖕᓂᑦ. ᑭᓯᐊᓂ ᓇᓗᓇᐃᖅᑕᐅᓯᒪᓐᖏᒻᒪᑕ 

ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔫᑏᑦ ᐸᕐᓇᐅᑎᖏᓐᓄᑦ ᐃᓚᒋᐊᕈᑎᓄᑦ ᐃᓇᖐᔾᔪᑎᒃᓴᓄᓪᓘᓐᓃᑦ. 

ᒪᓕᒐᓕᐅᖅᑏᑦ ᐅᔾᔨᕈᓱᒃᓯᒪᖕᒥᔪᑦ ᑕᐃᒪ ᐊᑐᖅᑕᐅᓂᖃᕋᓗᐊᖅᑎᓪᓗᒋᑦ ᑖᓐᓇ ᐊᑐᖅᑕᐅᓂᖓᑦ ᐃᓕᓐᓂᐊᕐᕕᒃ 

85% ᐊᑖᓃᒃᑲᓗᐊᖅᑎᓪᓗᒍ, ᐃᓚᖏᑦ ᐃᓕᓐᓂᐊᖅᑏᑦ ᖃᐅᔨᓯᒪᖕᒪᑕ ᐃᓄᐃᑦ ᐃᓕᓐᓂᐊᖅᑎᖃᕋᓗᐊᕐᒪᑕ ᓲᕐᓗ 

ᐊᑐᖅᑕᐅᓗᑎᒃ ᐊᓐᓄᕌᒃᑯᕕᖕᓂᒃ, ᑰᖃᕐᕕᖕᓂ, ᐊᒻᒪᓗ ᐅᖃᓕᒫᒐᖃᕐᕕᖕᓂ ᐃᓕᓐᓂᐊᕐᕕᐅᓗᓂ ᐅᕝᕙᓘᓐᓃᑦ 

ᓅᑦᑎᓗᑕ ᐊᓯᖏᓐᓄᑦ ᓄᓇᓕᖕᓄᑦ ᑕᕝᕙ ᐊᓯᐊᓄᑦ ᐃᓕᓐᓂᐊᕐᕕᖕᒧᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑖᒃᑯᐊ ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᖏᑦ ᐸᐃᑉᐹᖏᑦ ᐅᖃᖅᓯᒪᖕᒪᑕ ᓄᑖᒥᒃ 

ᐃᓕᓐᓂᐊᕐᕕᓕᐅᕐᓂᐊᖅᑐᑦ ᑕᓗᕐᔪᐊᕐᒥ, ᑭᓯᐊᓂᓕ ᐸᐃᑉᐹᖑᖃᑦᑕᖅᓯᒪᔪᑦ ᓇᓗᓇᐃᖅᓯᒻᒪᑕ ᒫᓐᓇ ᐃᓚᒋᐊᕈᑎᓄᑦ 

ᐊᑐᓕᖁᔭᐅᖔᓚᐅᕋᓗᐊᖅᑎᓪᓗᒋᑦ ᐃᓚᒋᐊᖅᑕᐅᓗᑎᒃ. ᑐᑭᓯᓇᑦᑎᐊᓐᖏᒻᒪᑦ ᖃᓄᖅ ᐋᖅᑭᒃᑕᐅᖃᑦᑕᕐᒪᖔᑕ 

ᐊᒻᒪᓗ ᖃᓄᐃᑦᑐᓪᓚᑦᑖᑦ ᐊᑐᖃᑦᑕᕐᒪᖔᑕ ᑖᒃᑯᓄᖓ ᐋᖅᑭᒃᓱᐃᓇᓱᒃᖢᑎᒃ. 

 

ᖄᒃᑲᓐᓂᐊᒍᑦ ᒪᓕᒐᓕᐅᖅᑏᑦ ᐅᔾᔨᕈᓱᒃᐳᑦ ᑐᓴᐅᒪᔾᔪᑎᖃᓐᖏᓚᑦ ᐊᑭᑐᔪᓄᑦ ᐊᑐᖅᑕᐅᖃᑦᑕᕐᒪᑕ ᓄᑖᓄᑦ 

ᐱᓕᕆᐊᓄᑦ ᐊᒻᒪᓗ ᖃᓄᖅ ᐱᕙᒌᔭᕈᑕᐅᓂᐊᕐᒪᖔᑕ ᐃᓕᓐᓂᐊᕐᕕᓄᑦ ᓯᕗᓂᒃᓴᒥ ᓲᕐᓗ ᒪᑯᓄᖓ ᐅᓪᓗᓕᒫᖅ 

ᒥᑭᓛᓄᑦ ᐃᓕᓐᓂᐊᖃᑦᑕᕐᕕᓂ ᓂᕿᖃᕐᕖᓪᓗ ᓂᕆᕕᐅᑦᑎᐊᕈᓐᓇᕋᓗᐊᕐᒪᖔᑕ ᐃᓕᓐᓂᐊᖅᑎᓄᑦ.  

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᓄᑦ ᐸᕐᓇᐅᑎᓂ ᐱᕈᖅᓲᑎᓂ ᑎᓴᒪᓂᒃ ᑮᓇᐅᔭᑦ ᓴᓂᕝᕙᖅᑕᐅᔪᑦ 

ᐊᕐᕌᒍᓂᐊᖅᑐᒧᑦ, ᒥᑭᔫᑎᓄᑦ ᐊᑭᑐᔪᓄᑦ, ᐱᑐᖃᕈᖅᐸᓪᓕᐊᔪᓄᑦ, ᓱᕈᓯᖅᑕᐅᑎᓂᖅ ᐊᒻᒪᓗ ᖃᕋᓴᐅᔭᓕᕆᔾᔪᑎᓄᑦ. 

ᒪᓕᒐᓕᐅᖅᑏᑦ ᐃᓕᓴᖅᓯᒪᒐᓗᐊᖅᑯᑦ ᓴᓂᕝᕙᐃᖃᑦᑕᕐᒪᑕ ᒪᑭᒪᑎᑕᐅᓂᖏᓐᓄᑦ ᐃᓪᓗᐃᑦ ᐊᒻᒪᓗ ᐊᓯᖏᑦ 

ᐱᖁᑎᕐᔪᐊᑦ ᐊᒻᒪᓗ ᓄᑖᓐᖑᖅᑎᒋᐊᕐᓂᖅ ᐃᖅᑲᓇᐃᔭᐅᑎᓄᑦ ᐱᑐᖃᐅᓗᐊᓕᖅᑎᓄᑦ.  

 

ᐃᒃᓯᕙᐅᑖᖅ, ᑲᑎᒪᔩᑦ ᖃᐅᔨᒪᕗᑦ ᓄᓇᓖᑦ ᐊᔾᔨᒌᓐᖏᑦᑐᑦ ᐊᒃᓱᕈᓐᓇᖅᑎᖃᖃᑦᑕᕐᒪᑕ ᓱᕈᓯᖅᑕᐅᑎᖃᖃᑦᑕᕐᓂᖅ. 

ᑖᓐᓇ ᓴᖅᑭᑕᐅᓯᒪᔪᖅ ᐃᒡᓗᓕᒻᒥ ᐋᖅᑭᓯᐊᑎᑲᓪᓚ ᐅᑯᐊ ᐃᓂᒃᓴᖃᓐᖏᓗᐊᕐᓂᖏᑦ ᓱᕈᓯᖅᑕᐅᑏᑦ 

ᓱᕋᑦᑎᔭᐅᖃᑦᑕᖁᓇᒋᑦ. ᐅᖃᐅᓯᐅᖃᑦᑕᖅᓯᒪᒻᒪᑦ ᑖᓐᓇ ᐃᓱᒪᒃᓴᖅᓯᐅᕈᑕᐅᖁᓪᓗᒍ ᑖᒃᑯᐊ ᐋᖅᑭᓱᖅᓯᒪᓂᖓ 

ᐊᓯᔾᔨᕐᓗᒋᑦ ᑖᒃᑯᐊ ᓴᓇᔭᐅᔾᔪᑎᖃᕐᓗᑎᑦ ᓱᕈᓯᖅᑕᐅᑎᓂᒃ ᐃᓂᒋᔭᐅᔪᓂᒃ ᓄᓇᓯᐅᑎᒃᑯᕕᒻᒥ ᓇᓗᓇᐃᖅᓯᓯᒪᔪᓂᒃ 

ᐱᔭᕆᐊᓕᓐᓂᒃ.  

 

ᐃᒃᓯᕙᐅᑖᖅ, ᖃᕋᓴᐅᔭᓕᕆᔾᔪᑎᓄᑦ ᑖᓐᓇ ᐊᑐᖅᑕᐅᒐᔪᒻᒪᑦ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᐊᓂᒃ ᐃᑭᐊᖅᑭᕕᒻᒧᑦ 

ᐊᑐᐃᓐᓇᖃᕐᓗᓂ ᑖᓐᓇ ᐱᒻᒪᕆᐅᓪᓗᓂ. ᒫᓐᓇ ᓄᕙᔾᔪᐊᕐᓂᖅ 19 ᓴᖅᑭᑦᑎᓯᒪᓕᖅᑐᓂ ᐊᒃᓱᕈᓐᓇᖅᑐᓂᒃ 

ᐃᓕᓐᓂᐊᑎᑦᑎᓂᕐᒧᑦ ᓄᓇᓕᖁᑎᑦᑎᓐᓂ. ᐊᑐᐃᓐᓇᐅᓂᖏᓂᓪᓗ ᑕᒪᒃᑯᐊ ᖃᕋᓴᐅᔭᐃᑦ ᐃᓕᓐᓂᐊᖅᑏᑦ 

ᐃᓕᓴᐃᔩᓪᓗ ᐊᑐᐃᓐᓇᕆᖃᑦᑕᖁᓪᓗᒋᑦ ᑖᓐᓇ ᐃᓱᒫᓘᑕᐅᒻᒪᑦ. ᒪᓕᒐᓕᐅᖅᑏᑦ ᐅᔾᔨᕈᓱᑉᐳᖅ ᒐᕙᒪᑐᖃᒃᑯᑦ 

ᑮᓇᐅᔭᓂᒃ ᓴᓂᕝᕙᐃᓯᒪᒻᒪᑕ ᑕᒪᒃᑯᓄᖓ ᐱᔭᕆᐊᓕᓐᓄᑦ ᐊᒻᒪᓗ ᐊᑭᑦᑐᕆᐊᖅᑐᑦ ᖃᓄᖅ ᑖᒃᑯᐊ ᑮᓇᐅᔭᐃᑦ 

ᓴᓂᕝᕙᖅᑕᐅᖃᑦᑕᕐᒪᖔᑕ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᕈᑎᒃᑲ ᐅᖃᐅᓯᒃᑲ ᑐᒃᓯᕋᖅᑕᐅᔪᑦ 2021-2022 ᐊᑭᑐᔫᑎᓄᑦ 

ᑮᓇᐅᔭᖅᑐᕈᑎᔅᓴᖏᓐᓂ ᐃᓕᓐᓂᐊᖅᑐᓕᕆᔨᒃᑯᑦ. ᐅᒃᐱᕈᓱᑉᐳᖓ ᑖᒃᑯᐊ ᒪᓕᒐᓕᐅᖅᑏᑦ ᐅᖃᐅᓯᔅᓴᖃᕐᓂᐊᕐᒪᑕ 

ᐊᐱᖅᑯᑎᖃᕐᓗᑎᓪᓗ ᑲᔪᓯᓗᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᐅᖃᐅᓯᒃᓴᑐᐃᓐᓇᕐᓄᑦ ᒪᑐᐃᕐᓂᐊᕋᒃᑯ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐅᖃᕈᒪᑐᐃᓐᓇᕋᑖᖅᑐᖓ. ᓯᕗᓪᓕᖅ ᑖᓐᓇ 

ᐃᓗᐊᓐᖏᓕᐅᕈᑎᕗᑦ ᓄᓇᕗᒻᒥ ᐅᐸᖃᑦᑕᖅᑐᑦ ᐃᓕᓐᓂᐊᕕᓐᓄᑦ ᑕᑯᓪᓗᒋᑦ ᐊᒻᒪᓗ ᐃᓱᒪᒋᒐᒃᑯ 

ᐃᓗᐊᓐᖏᓕᐅᕈᑎᔪᖅ ᐅᐸᖃᑦᑕᖅᑐᓄᑦ ᐃᓂᖅᓯᔾᔪᓯᒪᔾᔪᑕᐅᖅᑰᔨᒻᒪᑕ ᒥᑭᔫᑕᐅᓗᐊᖅᑐᒻᒪᕆᐅᒻᒪᑕ ᐃᓕᓐᓂᐊᖅᑏᑦ. 

ᐃᒪᓐᓇ ᓄᓇᓕ ᐊᖏᓂᖓᓂ ᒪᓕᒻᒪᑕ ᐊᒻᒪᓗ ᐃᓱᒫᓗᒃᑲᒪ ᑲᔪᓯᑦᑎᐊᖅᑐᕕᓂᐅᒍᑦᑕ ᐅᐸᖃᑦᑕᖅᑐᑦ 

ᐊᒥᓱᕈᕆᐊᕐᓂᐊᖅᑕᕗᑦ ᐊᒻᒪᓗ ᑖᓐᓇ ᐋᖅᑭᒍᑎᒋᓐᓂᐊᕈᓂ ᓱᕈᓰᑦ ᐃᓕᓐᓂᐊᕐᕕᖑᖅᑎᓐᖏᓐᓂᖅᓴᕆᓇᓱᓪᓗᒋᑦ. 

ᐊᔾᔨᒋᓐᖏᑕᖓᓂᒃ ᐊᑲᐅᓐᖏᑦᑐᒥᒃ ᐃᓕᓐᓂᐊᕐᒪᑕ. ᐊᑭᑐᔪᒧᑦ ᐃᓂᖃᓐᖏᓐᓂᕐᒧᑦ ᐊᑭᑐᔪᖅᑐᖅᑐᓄᓪᓗ. ᑖᓐᓇ 

ᓯᕗᓪᓕᖅᐹᖅ ᐅᖃᐅᓯᔭᕋ ᐃᓱᒫᓗᒃᑲᒪ ᐃᒪᓐᓇ ᐃᓗᐊᓐᖏᓕᐅᕈᑎᖃᕐᔪᐊᑐᐃᓐᓇᕆᐊᖃᕋᑦᑕ ᐊᑭᑐᔪᓄᑦ 

ᐱᑕᖃᕆᐊᓕᓐᓂᒃ ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐅᓗᕆᐊᓇᕐᕕᒋᒻᒪᒍ ᑖᓐᓇ.  

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐅᐸᖃᑦᑕᖅᑐᑦ ᐅᓄᖅᓯᒋᐊᕈᑎᒍ ᐃᓂᒃᓴᖃᖅᑎᑕᐅᑯᓗᒍᓐᓇᖏᓪᓗᑎᓪᓗ ᐃᓕᓐᓂᐊᕐᕖᑦ ᐃᓕᕕᒃᓴᖓ ᐊᒃᓴ 

ᐊᔪᕐᓇᑐᒻᒪᕆᐅᓕᓛᕐᒪᑕ ᑖᒃᑯᐊ ᐅᐸᖃᑦᑕᖅᑐᑦ ᐊᒥᓲᑏᓐᓇᕋᓱᓪᓗᒋᑦ. ᐃᓕᓐᓂᐊᕐᕕᒃ ᒥᑭᓗᐊᖅᑐᖅ ᐊᑲᐅᓐᖏᒻᒪᑦ 

ᐃᖅᑲᓇᐃᔭᖅᑎᓄᑦ ᓱᕈᓯᕐᓄᑦ ᐃᓕᓐᓂᐊᖅᑎᓄᑦ. ᐃᒪᓐᓇ ᐃᒻᒥᓂᒃ ᓵᓚᒋᖃᑦᑕᑐᐃᓐᓇᓂᐊᕐᒪᑦ ᐃᓄᒋᐊᓗᐊᖅᑐᓂ. 

ᑕᐃᒪ ᐊᔭᐅᖅᑐᕈᒪᕙᒃᑲ ᐃᓚᖓ ᐃᓱᒪᔅᓴᖅᓯᐅᕈᑕᐅᖁᓪᓗᒍ ᐃᓕᓐᓂᐊᖅᑑᑎᓂᒃ ᐊᑭᑐᔪᑦ ᑮᓇᐅᔭᖁᑎᖏᓐᓂ 

ᐊᒃᓱᕈᕐᔫᒥᓗᑎᒃ ᑐᒃᓯᕋᖅᑕᕗᑦ ᑮᓇᐅᔭᓂᒃ ᐋᖅᑭᒍᑎᑦ.  

 

ᐊᒻᒪᓗ ᑐᒡᓕᐊ ᐅᖃᕐᕕᒋᔪᒪᕋᑖᕐᒥᔭᕋ ᒪᑐᒧᖓ ᓂᕿᖃᖅᑎᑦᑎᓂᖅ ᐃᓕᓐᓂᐊᕕᓐᓂ. ᑖᒃᑯᐊ 

ᐃᑲᔪᖅᑐᖃᑦᑕᖅᓯᒪᒐᑦᑎᒍ ᐊᕐᕌᒍᒐᓴᓐᓂᒃ. ᐃᓱᒪᒐᒪ ᑲᓐᖑᓇᖅᑰᖏᒻᒪᑦ ᑳᒃᑐᑦ ᐃᓕᓐᓂᐊᕆᐊᖅᑐᑦ 

ᐊᒥᓲᓗᐊᖃᑦᑕᕐᒪᑕ ᐃᒪᓐᓇ ᓂᕿᖃᖅᑎᑦᑎᑲᓐᓂᕈᑦᑕ ᐊᑭᑐᔫᑎᓄᑦ ᓲᕐᓗ ᑰᖃᕐᕕᑎᑦᑎᓗᓂ 

ᓂᕿᓕᕆᕕᐅᔪᓐᓇᖅᑐᓂᒃ ᐃᓕᓐᓂᐊᕐᕕᒻᒥ. ᑖᓐᓇ ᐱᕕᒋᖃᕐᕕᒋᖅᑰᕋᑦᑎᒍ, ᐅᐸᖃᑦᑕᕐᓂᖅᓴᐅᓕᕋᔭᖅᑐᖅᑲᐃ, 

ᓂᕿᖃᖅᑎᑦᑎᑎᐊᑲᓐᓂᖃᑦᑕᕈᑦᑕ ᐊᒻᒪᓗ ᓴᖅᑭᑎᑦᓯᓂᖅᓴᐅᓗᑕᓗ ᑎᒥᒃᑯᑦ ᖃᓄᐃᖏᓂᕐᒥᒃ. ᑖᓐᓇ 

ᑳᖃᑦᑕᕈᓐᓃᖅᑎᒃᑲᓐᓂᕐᓗᒋᑦ ᐃᓕᓐᓂᐊᕐᕕᒃ, ᐃᓕᓐᓂᐊᖅᑎᕗᓐᓄᓪᓗ, ᒪᕐᕉᒃ ᑕᕝᕙ ᐅᖃᐅᓯᕆᒍᒪᖅᑲᐅᔮᒃᑲ. 

ᑯᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᑦ) ᒥᓂᔅᑕ ᔪᐊᓇᓯ, ᑭᐅᔪᒪᕕᐅᒃ ᒫᓐᓇ? ᒥᔅᑕ ᒪᐃᓐ? ᐋᒃᑳ? ᑭᓇᓗ? 

 

ᑖᒃᑯᐊ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᖅᑐᓕᕆᔫᑦ ᑲᑎᓪᓗᒋᑦ ᐊᑭᑐᔪᓄᑦ ᑮᓇᐅᔭᖅᑐᕈᑎᓄᑦ $35,180,000-ᑕᐃᑦ. 

ᑭᓇ ᐊᐱᖅᑯᑎᖃᖅᐹ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ.  

 

ᐱᒋᐊᕈᑎᒋᓂᐊᕋᒃᑯ, ᒪᑐᐃᕈᑎᖏᓐᓂ ᒪᑉᐱᖓᖅ 4-ᒥ ᐅᖃᐅᓯᖃᕋᕕᑦ. ᐊᔾᔨᒌᖏᑦᑑᓐᓂᒃ ᒥᑭᔫᑎᓄᑦ ᐊᑭᑐᔫᑎᓄᑦ 

ᐅᖃᐅᑎᖃᖅᑎᓪᓗᒐ ᐅᖁᐃᔭᐃᓐᓂᕐᒧᑦ. 

 

ᐃᑦᓯᕙᐅᑕᐅᖃᑕᐅᔪᑦ ᒪᑐᐃᕈᑎᖏᓐᓂᒃ 1-ᒥ ᒪᑉᐱᒐᕐᒥ ᓴᓪᓕᕐᒥ ᐃᓕᓐᓂᐊᕐᕕᒃ, ᐅᖁᕐᒥᒃ ᐃᓗᐊᖏᓕᐅᕈᑎᖃᖅᑐᒥᑦ. 

ᐃᓱᒪᑐᐃᓐᓇᖅᑐᖓ. ᐅᖃᐅᑎᑦᓱᓐᓇᖅᐱᑎᒍᖅᑕᑲᐃ ᐅᓪᓗᒥ ᐃᓕᓐᓂᐊᕕᑦᑕᖃᒃᑲᓐᓂᖅᐸᖃᐃ ᓄᓇᓕᓐᓂ ᐅᖁᕐᒧᑦ 

ᐃᓗᐊᖏᓕᐅᕈᑎᖃᕐᒪᖔᑕ ᓇᓕᐊᖑᒻᒪᖔᑕ ᓄᓇᓖᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕᒧᑦ ᑐᓂᓚᐅᖏᓂᕐᓂ ᑭᐅᓂᐊᕐᒪᒍ. ᑕᐃᒪ ᒪᓕᒐᓕᐅᖅᑎ 

ᐊᐱᕆᔪᒪᔭᑦᓯ, ᓯᕗᓂᖓᒍᑦ ᖃᐅᔨᒪᔪᒪᒐᒃᑯ ᑎᑎᕐᓂᐊᕋᒪ. ᖁᔭᓐᓇᒦᒃ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. 

 

ᒥᑭᔪᓄᑦ ᐊᑭᑐᔫᑎᓄᑦ, ᐋᖅᑭᒋᐊᕋᓱᓲᕆᒐᒃᑯ ᓇᓗᓇᐃᖅᑕᐅᓯᒪᔪᖅ ᐃᓗᐊᖏᓕᐅᕈᑏᑦ ᐃᓕᓐᓂᐊᕐᕕᓐᓂᒃ ᑕᐃᓐᓇ 

ᓇᓗᓇᐃᖅᑕᐅᔪᔪᖅ. ᐅᖁᕐᒥᒃ ᐃᓗᐊᖏᓕᐅᕈᑎᖃᖅᐸᑦ, ᑖᓐᓇ ᑎᒥᒧᑦ ᖃᓄᐃᖏᑦᑎᐊᕆᐊᖃᕐᓂᖅ 

ᐊᑦᑕᕐᓇᑉᓂᑉᒧᓪᓗ ᐊᒃᓱᕈᕐᓂᕐᒧᑦ, ᓯᕗᓪᓕᐅᑎᑕᓃᒃᑯᐊ ᐋᖅᑭᒐᓱᖃᑦᑕᖅᑕᕗᑦ. ᐅᖁᕐᒥᒃ ᐃᓗᐊᖏᓕᐅᕈᑎᖃᕐᒪᖔᑕ 

ᖃᔅᓰᑦ ᐃᓕᓐᓂᐊᕐᕖᑦ, ᖃᐅᔨᒪᓪᓚᑦᑖᖏᑕᕋ.  

 

ᐄ, ᒥᔅᑕ ᑯᐊᓐᓯᕙᐃᑦ, ᑖᓐᓇ ᐅᖃᐅᓯᕆᒃᑲᓐᓂᕈᓐᓇᖅᐸᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᓯᕙᐃᑦ 

 

ᑯᐊᓐᓯᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓪᓗᒥ, ᒫᓐᓇ ᐅᖁᐃᔭᖅᑐᑐᐊᖑᕗᑦ ᐃᓪᓗᓕᒻᒥ, 

ᒥᑭᓂᖅᓴᓅᓕᖓᔪᑦ, ᓴᓪᓕᕐᒥᓪᓗ. ᒫᓐᓇ ᐅᖁᐊᖃᖏᑦᑐᒥ, ᓇᐅᑦᑎᖅᓱᖏᓐᓇᖅᑕᕗᑦ ᓴᓪᓕᕐᒥ ᐅᓪᓗᑕᒫᑦ. ᑭᓯᐊᓂ 

ᐅᖁᖅᑕᖃᖅᓯᒪᖏᑦᑐᖅ ᐃᓕᓐᓂᐊᕐᕕᒻᒥ ᓴᓪᓕᕐᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᓯᕙᐃᑦ. ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ ᐊᐱᖅᑯᑎᒪ ᐃᓚᒋᕋᑖᖅᑕᖓ. ᐊᓯᖏᓐᓂ ᐃᓕᓐᓂᐊᕕᓐᓂ 

ᓄᓇᕗᒻᒥ, ᓇᓕᐊᑦ ᐃᓕᓐᓂᐊᕐᕖᑦ ᐅᖁᕐᒧᑦ ᐃᓗᐊᖏᓕᐅᕈᑎᖃᖅᐸ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ ᑯᐊᓐᓯᕙᐃᑦ 

 

ᑯᐊᓐᓯᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᖅ. ᑕᐃᒪᓕ ᐅᖁᕐᒥᑦ, ᑖᓐᓇ ᒥᑭᓐᓂᖅᓴᓄᑦ 

ᐃᓕᓐᓂᐊᕐᕕᒻᒥ ᐃᒡᓗ ᑕᕝᕙᑐᐊᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᓯᕙᐃᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ, ᑐᑭᓯᓇᖅᓯᑎᒋᐊᕋᕕᐅᒃ. 

 

ᐊᐱᖅᑯᑎᒃᑲᓐᓂᕋ, ᓱᕈᓯᖅᑕᐅᑎᓄᑦ. ᑖᒃᑯᐊ ᑎᑎᖅᑲᖁᑎᓯ ᑕᑯᓪᓗᒋᑦ, ᐅᖃᖅᓯᒪᒻᒪᑦ, ᐊᒻᒪ ᑖᒃᑯᐊ 

ᓱᕈᓯᖅᑕᐅᑎᖃᖅᑐᓕᒫᑦ ᕿᒥᕐᕈᖃᑦᑕᖅᑐᑦ ᐊᕐᕌᒍ ᐱᒋᐊᕐᓂᑕᒫᖏᓐᓂᒃ. ᓲᕐᓗ ᖃᑦᑎᕆᔨᓂᒃ, ᐃᓄᓕᒫᑦ, ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎ, ᓄᓇᓕᓐᓄᑦ ᑎᑎᕋᖅᐸᓪᓕᐊᖃᑦᑕᕐᒪᑕ ᐃᓇᖏᖅᑕᐅᓂᐊᕐᓂᖏᓐᓂᑦ. 

 

ᐃᓕᓐᓂᐊᖅᑐᓕᕆᔨᒃᑯᑦ, ᑕᐃᒫᒃ ᑎᑎᕋᖅᓯᒪᔪᖁᑎᖃᖃᑦᑕᕆᕖᑦ ᐅᕝᕙᓘᓐᓂᑦ ᐅᖃᐅᓯᐅᕙᓪᓕᐊᔪᑦ ᐊᕐᕌᒍᑕᒫᑦ 

ᐃᓕᓐᓂᐊᕐᕖᑦ ᑐᒃᑎᓯᕋᖅᐸᑕ ᑭᓯᐊᓂ? ᖁᔭᓐᓇᒥᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᖁᑎᖃᖅᑰᖅᑐᒍᑦ ᐊᔾᔨᖏᓐᓂᒃ 

ᖃᖓᒃᑯᑦ ᐊᕐᕌᒍᒥ ᖃᓄᖅ ᐱᑐᖃᐅᑎᒋᒻᒪᖔᑦ. ᐄ, ᑕᐃᒪᐃᑦᑐᖃᖅᑐᒍᑦ ᐃᑲᔪᕈᑎᖃᖃᑦᑕᖅᑐᖅ ᓯᕗᓪᓕᐅᑎᑐᓪᓗ 

ᓯᕗᒧᑦ ᓇᓕᐊᓐᓄᑦ ᓄᓇᓖᑦ ᐱᔭᕆᐊᖃᕐᓂᖅᐹᖑᖕᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᐃᒪ ᓄᓇᓕᖕᓂ ᒐᕙᒪᒃᑯᓪᓗ ᐱᔨᑦᑎᖅᑎᓄᑦ ᑕᐃᒪ 

ᖃᑦᑎᕈᑎᓂᒃ ᑖᒃᑯᓄᖓ ᑎᑎᖅᑲᖁᑎᖏᓐᓃᖃᑦᑕᕐᒪᑦ. ᑲᑎᒪᔨᕋᓛᓄᑦ ᐱᐅᒐᔭᖅᑰᖅᑐᑦ ᑕᐃᒫᑦᑕᐅᖅ ᕙᓯ 

ᓱᕈᓯᖅᑕᐅᑎᓄᑦ ᐃᓐᓇᖏᓐᓂᕐᒧᑦ ᑕᑯᖃᑦᑕᕐᓂᐊᕋᑦᑕ ᓇᓕᐊᒃ ᓱᕈᓯᖅᑕᐅᑎᖃᕐᓂᐊᕐᒪᖔᑦ. 

ᐊᐱᖅᑯᑎᒃᑲᓐᓂᕆᓕᖅᐸᕋᓕ ᑮᓇᐅᔭᑦ ᓇᒧᓐᖓᕐᓂᐊᕐᒪᑕ ᓄᑖᑦ ᓱᕈᓯᖅᑕᐅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᓱᕈᓯᖅᑕᐅᑎᓂᑦ 

ᑮᓇᐅᔭᑦ $280,00-ᖑᖃᑦᑕᕐᒪᑦ ᐊᕐᕌᒍᑕᒫᑦ. ᓂᐅᕕᕈᑎᒋᔪᓐᓇᖃᑦᑕᖅᑕᕗᑦ ᒪᕐᕉᖕᓂᒃ ᓱᕈᓯᖅᑕᐅᑎᓂᑦ ᐊᕐᕌᒍᑕᒫᑦ 

ᑖᒃᑯᓄᖓ 2020 ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪ ᑭᓐᖓᕐᓂ ᐃᓪᓗᐊᓄᑦ ᓇᐅᔮᓂᓗ ᑐᒃᓯᕋᖅᓯᒪᔪᑦ ᐊᒻᒪᓗ 

ᐱᑖᕐᓂᐊᖅᖢᑎᒃ ᓱᕈᓯᖅᑕᐅᑎᓂᒃ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐊᒃᑲᓐᓂᖁᓪᓗᒍ ᑕᒪᑐᒧᖓ ᐊᕐᕌᒍ, ᑕᐃᒃᑯᐊ ᓄᓇᓖᑦ 

ᕙᓯᑖᕐᓂᐊᖅᑐᑦ ᑕᒪᑐᒪᓂ ᑕᐃᒪᐃᑦᑑᑉᐸᑦ ᓇᓪᓕᐊᑦ ᓄᓇᓖᑦ ᓱᕈᓯᖅᑕᐅᑎᑖᕐᓂᐊᖅᐸᑦ ᑕᒪᑐᒪᓂ ᑮᓇᐅᔭᑦ 

ᐊᑐᕈᒫᕐᓂᐊᖅᑕᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᒥᔅᑕ ᑯᐊᓐᕙᐃᑦ 

ᑭᐅᑎᓐᓂᐊᕋᒃᑯ. ᑭᓯᐊᓂ ᑰᒑᕐᔪᒃ ᐊᒻᒪᓗ ᐅᖅᓱᖅᑑᖅ ᐋᒃᑲ. ᒥᔅᑕ ᑯᐊᓐᕙᐃᑦ-ᒧᑦ ᑐᓐᓂᖅᑯᑎᒋᖔᓕᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑐᒃᓯᕋᖅᑐᖃᖅᓯᒪᓐᖏᑦᑐᖅ ᓱᕈᓯᖅᑕᐅᑎᓂᒃ ᓄᓇᕗᒻᒥ. 

ᑕᐃᒪᐃᑦᑑᖕᒪᑦ ᐅᐱᕐᖔᖅ ᑕᐃᒃᑯᐊ ᕿᒥᕐᕈᓇᓐᓂᐊᖅᑕᕗᑦ ᖁᓕᓂᒃ ᐅᖓᑖᓄᓪᓘᓐᓃᑦ ᓄᑕᐅᓐᖏᓐᓂᖅᓴᓂᒃ 

ᕙᓯᓖᑦ ᖃᓄᐃᓕᖓᔪᒪᒻᒪᖔᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊ ᐅᖃᖅᑲᐅᒐᕕᑦ ᕙᓯ ᐊᓯᔾᔨᖅᑕᐅᔪᒃᓴᒫᖏᑦ ᐊᕐᕌᒍᑕᒫᑦ 

ᐊᖅᑭᒃᓱᖅᑕᐅᓯᒪᖕᒪᑕ. ᑕᐃᒃᑯᐊᖃᐃ ᑎᑎᕋᖅᑕᐅᓯᒪᔪᑦ ᒫᓐᓇᕈᓗᒃ ᖃᐃᑕᐅᔪᓐᓇᕐᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓂᓯᔪᓐᓇᕐᓂᐊᖅᑐᖓ ᐃᓕᔅᓯᓐᓄᑦ 

ᑕᐃᒃᑯᓂᖓ ᓱᕈᓯᖅᑕᐅᑏᑦ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓱᕈᓯᖅᑕᐅᑏᑦ ᓇᖕᒥᓂᕆᔭᐅᓂᖏᑦ ᐅᖃᐅᓯᕆᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓘᓐᓈᓗᖏᓐᓂᒃ ᓱᕈᓯᖅᑕᐅᑎᓂᒃ ᓇᖕᒥᓂᖃᖅᐹᑦ? ᐅᕝᕙᓘᓐᓃᑦ ᓄᓇᓖᑦ ᐃᓚᖏᑦ 

ᑳᓐᑐᕌᒃᑦ-ᑎᒎᖅᑕᐅᓯᒪᔪᑦ ᑕᐃᒃᑯᓄᖓᓖ ᐊᐅᓚᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᖦᖢᖓᓗ ᓂᓪᓕᓐᖏᑯᑖᓵᕋᒪ. ᐄ, 

ᖃᓄᖅᑑᕈᑎᖃᐅᕈᓘᖃᑦᑕᓲᖑᒐᑦᑕ ᓇᓖᕌᕈᑎᓪᓗ ᑕᒪᔾᔭᐅᓲᖑᔪᑦ ᐃᓚᖏᑦ ᑳᑐᓐᕌᒃᑦ-ᑎᒍᑦ ᐊᐅᓚᑕᐅᓪᓗᑎᒃ 

ᓇᖕᒥᓂᕆᔭᐅᔪᓄᑦ. ᐃᓚᖏᑦ ᐊᐅᓚᑕᐅᓪᓗᑎᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓚᖏᓪᓗ ᕼᐊᒻᓚᒃᑯᓐᓄᑦ. 

 

ᓇᖕᒥᓂᕆᔭᐅᓂᖏᓪᓕ ᐱᓪᓗᒋᑦ, ᐅᖃᐅᔾᔨᔪᒪᔪᖓ ᑕᐃᒃᑯᐊ ᓱᕈᓯᖅᑕᐅᑏᑦ ᖃᒪᓂ’ᑐᐊᕐᒥ, ᐊᕐᕕᐊᑦ, ᐃᖃᓗᖕᓂᓗ 

ᓇᖕᒥᓂᕆᔭᐅᔪᑦ. ᓇᖕᒥᓂᖅ ᑲᒻᐸᓂᖁᑎᒋᔭᐅᔪᓄᑦ ᐊᐅᓚᑕᐅᔪᑦ. ᒐᕙᒪᒃᑯᓐᓄᑦ ᐊᑕᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᑯᓇᓂ ᒪᒃᐱᖅᑐᒐᖅ 2 ᓈᓴᐅᑎᖏᓐᓂᒃ ᑮᓇᐅᔭᖅᑐᕈᑏᑦ, 

ᑮᓇᐅᔭᖅᑐᕈᑏᑦ ᑕᒫᓂ $95,000 ᐊᒻᒪᓗ $125,000 ᐊᑯᓐᓂᖏᓐᓂᒎᖅ ᐊᑭᖃᖃᑦᑕᕐᒪᑕ ᐊᒻᒪᓗ ᑕᒫᓂ 

$40,060-ᕌᖅᖢᑎᒃ. ᑕᐃᒃᑯᐊ ᓄᓇᓯᐅᑏᑦ ᕙᓯᑖᕈᑎᓄᑦ ᐃᓚᓕᐅᔾᔭᐅᓯᒪᖕᒪᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

43 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓚᐅᓐᖏᓐᓂᓐᓂ ᑲᖏᖅᖠᓂᖅ 

ᐄᑦᑕᐅᖅ ᓇᖕᒥᓂᕆᔭᐅᔪᓄᑦ ᓱᕈᓯᖅᑕᐅᑎᓖᑦ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᓵᖅᑕᐃᑦ, ᐄ. ᑖᒃᑯᐊ 

$280,000.00 ᐃᓚᖃᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓯᐅᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $280,000-ᖑᖦᖤᖅᐳᑦ ᓱᕈᓯᖅᑕᐅᑎᓄᑦ ᐃᓕᓐᓂᐊᖅᑐᓕᕆᔨᒃᑯᓪᓗ 

ᓄᓇᓯᐅᑎᖏᓐᓄᑦ, ᑖᓐᓇ ᐊᒥᒐᕋᓱᒋᕕᐅᒃ ᓇᒻᒪᒐᓱᒋᕕᐅᓪᓘᓐᓃᑦ ᐅᕝᕙᓘᓐᓃᑦ ᐊᓯᔾᔨᖅᐸᓪᓕᐊᓂᑦᑎᓐᓂᒃ 

ᑭᖑᕙᖅᐸᓪᓕᐊᕕᑕ? ᖁᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑮᓇᐅᔭᖅᑖᒃᑲᓐᓃᓇᐅᔭᕆᐊᖃᖅᑐᒍᑦ 

ᑕᒪᑯᓄᖓ ᐱᓕᕆᐊᖑᖅᑎᑕᐅᓯᔪᓄᑦ ᐱᔨᑦᑎᕈᑎᓄᓪᓗ ᐊᑐᖅᑐᒃᓴᓂᒃ. ᐊᒻᒪᓗ ᐅᖃᒃᑲᓐᓂᕈᒪᓪᓗᖓ 

ᐊᕐᕌᓂᐅᖅᑰᖅᑐᖅ ᒪᕐᕉᒡᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᒍᑕᒫᖅᓯᐅᑎᖃᖅᖢᑎᒃ 

ᑲᑎᒪᖃᑎᒋᓚᐅᖅᓯᒪᒐᒃᑭᑦ ᐊᒻᒪᓗ ᓱᕈᓯᖅᑕᐅᑎᓂᒃ ᐊᒃᓱᕉᑎᖃᓪᓚᕆᓚᐅᖅᖢᑎᒃ. 

 

ᑕᐃᒪᐃᒃᑑᖕᒪᑦ ᑖᓐᓇ ᓵᓐᖓᐃᓐᓇᕋᓱᒃᑕᕗᑦ ᐃᑲᔪᖅᑐᒃᑲᓐᓂᕈᒪᓪᓗᒋᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᕈᓰᑦ ᐊᑦᑕᓇᕐᔭᐃᖅᓯᒪᓂᖅ ᑕᒪᓐᓇᐅᖏᓐᓇᐅᔭᕐᒪᑦ ᓱᕈᓯᖅᑕᐅᑏᑦ 

ᐱᔾᔪᑎᒋᑎᓪᓗᑎᒃᑯᑦ ᒥᓂᔅᑕᒧᖅᑲᐃ ᑐᒃᓯᕋᕈᒪ ᖃᓄᖅ ᖃᐅᔨᓴᐅᑎᓂᖃᐃ ᐋᖅᑭᒃᓱᐃᔪᓐᓇᖅᐳᖅ ᓲᕐᓗ ᓱᕈᓯᖅᑕᐅᑏᑦ 

ᖃᓄᖅ ᓄᑕᐅᓐᖏᑎᒋᖕᒪᖔᑦ, ᓄᑕᐅᓐᖏᓕᕇᓂᒃ ᑕᒪᒃᑯᐊ ᓇᓗᓇᐃᔭᖅᓯᒪᔪᑯᓗᑦᑎᐊᓂᒃ ᐱᔪᒪᒐᔭᖅᑐᖓ, 

ᐊᔪᕐᓇᓐᖏᓚᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒻᒪᓗ ᖁᔭᓐᓇᒦᒃ. ᐄ, ᑕᒪᓐᓇ 

ᕿᒥᕐᕈᓇᖕᓂᐊᖅᐸᕗᑦ. ᐅᖃᒃᑲᓐᓂᕈᒪᑐᐃᓐᓇᖅᖢᖓ ᕙᓰᑦ ᓴᓇᔭᐅᖃᑦᑕᕐᓂᖏᑦ ᐱᔭᕐᓂᖏᑦᑑᖃᑦᑕᕐᒪᑕ ᐊᒻᒪᓗ 

ᐊᖁᑎᓯᐅᕐᓂᖅ. ᓂᐅᕕᕈᓐᓇᖅᑐᒍᑦ ᓱᕈᓯᖅᑕᐅᑎᓂᒃ ᑭᓯᐊᓂᑦᑕᐅᖅ ᓴᓇᔭᐅᖃᑦᑕᕆᐊᓕᒃ ᐊᒻᒪᓗ ᐊᖁᑎᖃᕐᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᕆᓕᕐᓗᒍ, ᓱᕈᓯᖅᑕᐅᑏᑦ ᓱᓕ ᒥᒃᓵᓄᑦ. 

ᐃᓱᒫᓘᑎᖃᐃᓐᓇᐅᔭᖅᑐᒍᑦ ᑐᖅᑯᖅᑕᐅᕕᒃ ᐅᕝᕙᓘᓐᓃᑦ ᓯᕐᓗᐊᖅᑕᖃᕆᐊᖃᕐᒪᑦ. ᐊᓄᕆᑎᓪᓗᒍ ᑕᐃᒃᑯᐊ 

ᓱᕈᓯᖅᑕᐅᑏᑦ ᑕᕝᕙᓃᖃᑦᑕᕈᓐᓇᕐᓂᐊᕐᒪᑕ ᓄᓇᓯᐅᑎᖃᐅᑎᖃᕐᕕᖕᒥ.  

 

ᖃᓄᖅ ᖃᓄᐃᓕᐅᖅᐱᓯ ᑕᐃᒃᑯᐊ ᑐᖅᑯᖅᑕᐅᑦᑎᐊᖅᓯᒪᖃᑦᑕᕐᓂᐊᕐᒪᑕ ᓄᓇᓯᐅᑎᖃᐅᑎᖃᕐᒪᕕᖕᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐅᓐᖏᑦᑐᓂᒃ ᑕᐃᒪᐃᑦᑐᓂᒃ 

ᑐᒃᓯᕋᖅᑐᖃᖃᑦᑕᖅᓯᒪᔪᖅ ᓄᓇᓯᐅᑎᖃᕐᕕᖕᓂᒃ ᐊᒻᒪᓗ ᐃᓱᒫᓘᑎᒋᔭᐅᓂᖅᐹᖑᓪᓗᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ. ᓇᓂᓯᔪᓐᓇᐃᓕᐅᖅᑲᖃᑦᑕᕐᒪᑕ ᓄᓇᓯᐅᑎᖃᕐᕕᖕᓂ ᐱᓗᐊᕐᓗᒍ ᐅᑭᐅᒃᑯᑦ. 

ᐊᑦᑕᕐᓇᓐᖏᑦᑑᓂᐊᕐᒪᑕ ᓯᖁᑦᑎᖅᑕᐅᓂᐊᖏᒻᒪᑕ ᐊᑦᑕᕐᓇᓐᖏᑦᑑᓂᐊᕐᒪᑕᓗ, ᒪᑯᐊᓗ ᓂᕐᔪᑏᑦ ᓯᖁᑦᑎᕆᔭᖕᒪᑕ 

ᑕᒪᔾᔭᐅᖕᒥᔪᖅ. ᐃᓘᓐᓇᑎᒃ ᑕᒪᒃᑯᐊ ᐱᔾᔪᑎᒃᓴᐃᑦ ᕿᒥᕐᕈᓇᑦᑎᐊᕋᓱᖃᑦᑕᖅᑕᕗᑦ ᓄᓇᓯᐅᑎᖃᕐᕕᓕᕆᑎᓪᓗᑕ. 

ᐃᓛᓐᓂᒃ ᐊᖏᖃᑎᖃᖃᑦᑕᖅᑐᒍ ᑕᐃᓐᓇ ᓱᕈᓯᖅᑕᐅᑎᒃ ᐃᓕᔭᐅᓗᓂ, ᓯᓚᒥᐅᒐᓗᐊᖅ ᑭᓯᐊᓂ 

ᐊᔾᔨᓕᐅᕈᑎᖃᖅᑐᒦᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᐊᓐᕋᐃᑦ. 

 

ᑯᐊᓐᕋᐃᑦ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕼᐋᒻᒪᓚᒃᑯᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐊᒻᒪᓗ 

ᓄᓇᓕᖕᓂ ᕼᐋᒻᒪᓚᒋᔭᐅᔪᑦ ᓄᓇᓯᐅᑎᖃᕐᕕᒻᒦᑦᑎᑕᐅᕐᒪᑕ ᐃᓛᒃ ᐊᑦᑕᓇᖏᑦᑐᒦᖃᑦᑕᕐᓂᐊᕐᒪᑕ ᒪᑯᐊᓗ ᐸᓖᓯᒃᑯᑦ 

ᖃᓂᒋᔮᓃᑎᖦᖢᑎᒃᑯ, ᑕᒪᓐᓇᑕᐅᖅ ᐃᖏᕐᕋᑦᑎᐊᓲᖑᔪᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᐅᓖᐱᑲ ᕼᐊᓘᖅᐸᒋᑦ 

ᐃᓚᑯᓗᒐ. ᒥᓂᔅᑕ ᐅᑯᓇᓂ ᒪᑐᐃᖅᓯᔾᔪᑎᖕᓂ ᐊᐱᖅᑯᑎᒃᓴᖃᓕᑲᓪᓚᖅᑲᐅᒐᒪ ᐊᑭᑐᔪᖅᑐᕈᑎᒃᓯᐊᓛᒃ ᒥᒃᓵᓄᑦ. 

ᒪᑯᐊ ᑲᐃᓪᓗᐊᕈᑎᓄᑦ ᐊᑐᖅᑕᐅᔪᒃᓴᐃᑦ ᐅᖁᐃᓪᓗ ᓴᓗᒻᒪᒃᓴᖅᑕᐅᓂᖏᑦ, ᐊᓯᖏᓐᓂᒃ ᐱᓕᕆᔭᕆᐊᖃᖅᐱᑖ ᒪᑯᐊ 

ᑕᐅᑐᓐᖏᑦᑐᑦ ᑐᓵᖏᑦᑐᓪᓗ ᓇᐅᒃᑯᑦ ᐃᑲᔫᑎᖃᒃᑲᓐᓂᕈᓐᓇᕐᓂᐊᕐᒪᑕ. ᐱᑕᖃᖅᐸᖅᑲᐃ ᑕᐃᒪᐃᒃᑐᓂᒃ 

ᐅᑯᓄᖓᖃᐃ ᐃᓕᖃᓯᐅᔾᔭᐅᔪᓐᓇᖅᐳᑦ, ᒥᑭᔫᑎᓄᑦ ᐱᓕᕆᐊᖑᔪᒃᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᖃᕐᒪᑦ. 

ᑕᐃᒃᑯᐊ ᐃᓕᓴᖅᑎᓄᑦ ᐃᑲᔪᖅᑏᑦ ᐄ, ᑕᐃᒃᑯᑎᒎᓇ ᐃᑲᔪᖅᓲᑎᓂᒃ ᓴᖅᑭᔮᖅᑎᑦᑎᖃᑦᑕᖅᑐᒍᑦ ᑕᐅᑐᑦᑎᐊᖏᑉᐸᑕ 

ᑕᐅᑐᓐᖏᑉᐸᑕ, ᐃᓕᑦᑎᕇᑉᐸᑕ ᓇᐅᒃᑯᑦ ᐊᑲᐅᓐᖏᓕᕈᑎᖃᖅᐸ ᐄ, ᑕᐃᒃᑯᑎᒎᓇᕐᓕ ᑲᒪᒋᔭᐅᖃᑦᑕᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐊᒻᒪᓗ 

ᓄᑖᓐᖑᕆᐊᖅᑎᑕᐅᔪᕙᓪᓕᐊᔪᑦ ᓄᑖᓐᖏᕆᐊᖅᑎᑕᐅᓂᐊᕐᒪᖔᑕ ᓲᕐᓗᖃᐃ ᐊᕐᕌᒍᑦ 12-ᓂᑦ ᑭᖑᑉᐸᕈᒪ 

ᖃᒪᓂᑦᑐᐊᕐᒥ ᑕᐃᑲᓂ ᐅᔭᕋᖕᓂᐊᕐᕕᒃᑕᖃᕐᒪᑦ ᐱᓕᒻᒪᒃᓴᐅᑎᓂᒃ ᑕᒪᒃᑯᓄᖓ ᓲᕐᓗ ᓴᓇᔨᓪᓚᕆᓐᖑᕆᐅᒃᓴᕐᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ ᐱᑕᖃᓐᖏᑦᑎᐊᕐᒪᑦ. ᑕᕐᕆᔭᖅᑐᖃᖅᑐᖅ ᓴᓇᒍᕕᑦ ᖃᐃᓂᐊᖅᑐᑦ 

ᑕᐃᒪᐃᓕᔪᖃᖦᖤᐱᐊᓗᓐᓂᕐᒪᑦ.  

 

ᓲᕐᓗ ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᖅᑏᑦ ᑕᐃᒃᑯᐊ ᐊᑐᖃᑦᑕᕈᑦᑎᒃᑯ ᐱᓕᒻᒪᒃᓴᐅᑎᓪᓚᕆᐊᓘᓲᖑᖕᒪᑕ 

ᐸᕐᓇᐅᑎᓄᓪᓗ ᐃᓕᖃᓯᐅᔾᔭᐅᓯᒪᓗᑎᒃ ᓄᑖᓐᖑᕆᐊᖅᑎᑕᐅᕙᓪᓕᐊᔪᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ ᖃᓄᖑᓇ ᐊᐱᕆᕙ 

ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᑦ ᑐᕌᖓᔪᒥᖑᓇ ᐱᓕᒻᒪᒃᓴᕐᓂᕐᒥᑦ ᐅᖃᐅᓯᖃᖅᐹ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᐄ, ᒪᒥᐊᓇᖅ ᐊᐅᒻᒪᑎᑦᑎᒐᒪ. ᓄᑖᖑᕆᐊᖅᑎᑦᑎᓂᐊᕈᕕᑦ ᑭᓱᑐᐃᓐᓇᕐᒥᒃ ᒪᑯᐊ 

ᓴᓇᔨᓪᓚᕆᓐᖑᕆᐅᖅᓴᖅᑐᑦ ᐅᐊᔭᓕᕆᓂᕐᒥᒃ, ᕿᔪᓕᕆᓂᕐᒥᒃ, ᑭᓱᓕᕆᓂᕐᒥᒃ. ᐱᖓᓱᓂᒃ ᐊᕕᒃᑐᖅᓯᒪᔪᓂᒃ 

ᐅᔭᕋᖕᓂᐊᕐᕕᒃᑕᖃᐅᕐᖓᑦ ᐃᓕᓐᓂᐊᕐᕖᑦ ᓵᑉᐸᓪᓕᐊᔭᕆᐊᖃᓕᖅᑐᑦ ᑕᒪᒃᑯᓄᖓ ᕿᔪᓕᕆᓂᕐᒧᑦ ᑕᒪᒃᑯᓄᖓᕈᔪᑦ 

ᐃᓕᓐᓂᐊᕐᕕᐊᓗᓐᓂ. ᐃᓴᑉᐸᓪᓕᐊᔪᓐᓇᕐᓂᐊᕐᒪᑕ ᑕᒪᒃᑯᓄᖓ ᐅᔭᕋᖕᓂᐊᕐᕕᓐᓄᑦ ᐊᓯᖏᓪᓗ. 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᖑᕆᐊᖅᑎᑦᑎᕙᓪᓕᐊᓕᕋᖔᕕᖅᑲᐃ ᑕᐃᒃᑯᐊ ᐱᓕᒻᒪᒃᓴᖅᑐᑯᓗᐃᑦ ᐃᓛᒃ, ᐱᓕᒻᒪᒃᓴᖅᑕᐅᔪᓐᓇᖃᑦᑕᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑯᓄᖓ ᓵᓐᖓᓂᖅᓴᐅᔪᒍᑦ 

ᓴᓇᕙᓪᓕᐊᓯᓐᓈᑦ ᐃᓕᓐᓂᐊᓯᓐᓈᖅ ᑲᖏᖅᖠᓂᕐᒥᓪᓗ ᐱᑕᖃᖦᖤᖅᐳᖅ ᖁᕝᕙᓯᖕᓂᖅᓴᓄᓪᓗ ᑐᕌᖓᓪᓗᑎᒃ 

ᓄᑖᓐᖑᕆᐊᖅᑎᑦᑎᓂᐊᕈᑦᑕ ᐱᔭᕇᖅᓯᓇᓱᒡᓗᑕ ᐃᓕᓐᓂᐊᕐᕕᖕᓂᒃ, ᐄ, ᑕᐃᒪᓐᖓᓕᒫᖅ ᐃᓕᓐᓂᐊᕈᑕᐅᔪᓐᓇᖅᑐᖅ 

ᓄᓇᓕᖕᓂ ᑖᓐᓇ ᓴᓇᔭᐅᔪᖅ. ᐄ, ᒪᑐᐃᖓᑦᑎᐊᖅᑐᖓ, ᒪᑐᐃᖓᑦᑎᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᖅᑮᑦ? ᐊᑎᖁᑎᓐᓂ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐊᒥᓲᓐᖏᑦᑐᓂᑦ ᐊᐱᖅᑯᑎᖃᕈᒪᓪᓗᖓ ᓯᕗᓪᓕᖅᐹᒥᒃ ᐅᓇ ᒥᓂᔅᑕ 

ᐅᖃᐅᓯᖃᕐᕕᒋᔮᑕ ᐃᓗᐊᓃᑦᑐᖅ ᑖᓐᓇ ᑕᓗᕐᔪᐃᑦ ᐃᓕᓐᓂᐊᕐᕕᔅᓵᖅ. ᐱᕙᓪᓕᐊᔭᐅᔫᑉ ᐱᒋᐊᕐᓂᐊᕐᓂᖓ ᑐᓴᖅᓱᒍ 

ᑐᐃᓐᓄᒃ ᐅᕿᒡᓕᕚᓪᓕᕐᓇᕐᒪᑦ. ᑕᐃᒻᓇ ᖁᕕᐊᓇᖅᖢᓂ ᑐᓴᖅᖢᒍ ᓇᖕᒥᓂᕐᒧᑦ. ᑭᓯᐊᓂ ᑖᓐᓇ 

ᑲᑎᒪᔨᕋᓛᖑᖃᑎᒋᔭᑉᑎᓐᓃᓐᖔᖅᑎᓪᓗᒍ ᑐᒡᓕᕆᔭᐅᔪᒥᒃ. 

 

ᐅᖃᐅᓯᐊ ᐅᓇ ᒪᒃᐱᒐᖃᖅᑐᖅ ᒪᕐᕉᒃ ᓈᓴᐅᑎ. ᐅᓇ ᖃᑉᓗᓈᑑᖅᓯᒪᖕᒪᑦ ᑐᑭᓯᓇᖅᓯᑦᑎᐊᕐᓂᐊᕋᒪ ᐊᐱᖅᑯᑎᒃᑯᒪᔭᕋ 

ᐃᒃᓯᕙᐅᑕᓖᒃ ᖃᕝᓗᓈᑑᕐᓗᒍ ᐅᖃᓕᒫᕐᓂᐊᕋᑉᑯ.  

 

(ᑐᓵᔨᑎᒍᑦ) ᑲᑎᒪᔨᕋᓛᑦ ᑕᑯᒻᒪᑕ ᒫ45ᓐᓇ ᐊᑭᑐᔪᖅᑐᕈᑎᔅᓴᐃᑦ ᒥᔅᓴᐅᓯᔭᐅᓯᒪᔪᑦ ᑎᑎᖅᑲᖏᑦ ᓇᓗᓇᐃᖅᓯᓯᒪᒻᒪᑕ 

ᓄᑖᒥᒃ ᐃᓕᓐᓂᐊᕐᕕᓕᐅᖅᑐᕋᓛᕐᖓᑦ ᑕᓗᕐᔪᐊᕐᒥ. ᐊᒻᒪᓗ ᑎᑎᕋᖅᓯᒪᖃᑦᑕᓚᐅᖅᑐᐃᑦ ᓇᓗᓇᐃᖅᓯᓯᒪᒋᓪᓗᑎᒃ 

ᐃᓚᔭᐅᑐᐃᓐᓇᓛᕐᖓᒡᒎᖅ, ᐃᓚᔭᐅᖁᔭᐅᑐᐃᓐᓇᖅᓯᒪᒻᒪᑦ. ᑐᑭᓯᓇᓐᖏᒻᒪᑦ ᖃᓄᖅ ᑕᐃᒫᒃ ᐋᖅᑭᑦᑕᐅᕙᒻᒪᖔᑕ 

ᑕᐃᒪᐃᑦᑑᑦ. ᑭᓱᓂᓪᓗ ᑕᑯᓐᓈᖅᑳᓚᐅᖅᑐᑎᒃ ᐋᖅᑮᕙᒻᒪᖔᑕ.  

 

ᐅᖃᐅᓯᖅᑖ ᑐᓴᖅᓱᒍ ᑕᐃᒪᓐᓇ ᖃᓄᖅ ᐅᓂᒃᑎᑕᐅᓯᒪᓂᐊᓐᖏᒃᑲᓗᐊᖅᐸ? ᑖᓐᓇ ᓴᓇᐅᒐᐅᓂᐊᖅᑐᖅ, 

ᑐᑭᓯᔪᒪᓪᓗᖓ ᐃᒃᓯᕙᐅᑕᓖᒃ, ᒥᓂᔅᑕ ᐊᐱᕆᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᑖᓐᓇ ᖃᓄᖅᑑᖅᑕᐅᖏᓐᓇᓚᐅᕐᒪᑦ ᑕᓗᕐᔪᐊᕐᒥ ᐃᒻᒪᖄ ᓴᓇᒋᐊᖅᑕᐅᓗᓂᓘᓐᓃᑦ 

ᐅᕝᕙᓘᓐᓃᑦ ᓄᑖᑦᑎᐊᒻᒪᕆᒻᒥᒃ ᑖᓐᓇ ᓇᓗᓇᕈᓐᓃᖅᓯᒪᓚᐅᕐᒪᑦ ᐃᒻᒥᒃᑰᖓᔪᒥᒃ ᓄᑖᑦᑎᐊᒻᒪᕆᒻᒥᖔᖅ ᓴᓇᓗᓂ 

ᓈᒻᒪᒋᔭᐅᓂᖅᓴᐅᓯᒪᓕᖅᓯᒪᒻᒪᑦ ᑖᒃᑯᐊ ᐊᑭᖓ ᐊᒻᒪᓘᓐᓃᑦ ᑖᒃᑯᐊ ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᑎᓪᓗᓂ 

ᑕᐃᒪᐃᓕᖓᓕᖅᐳᖅ ᒫᓐᓇ. ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑖᓐᓇ ᑐᑭᓯᑦᓯᐊᖅᐸᕋ. ᓄᑖᑦᓯᐊᕐᒥᒃ ᐃᓱᒪᖃᓕᖅᓯᒪ’ᒪᑕ ᑖᒃᑯᐊ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ. 

 

ᐅᓇᒃᑕᐅᖅ ᐊᓯᐊᓄᓐᖓᕐᓗᖓ ᑖᑉᓱᒪᐅᑉ ᐅᐊᑦᑎᐊᖅ ᑲᑎᒪᔨᐅᖃᑎᒋᔭᒪ ᑕᓯᐅᔭᕐᔪᐊᑉ ᐅᖃᐅᓯᕆᔮᑕ ᐃᓛᓂ, 

ᑕᐃᒃᑯᐊ ᐃᓕᓐᓂᐊᕐᕖᑦᑕᐅᖅ ᐅᖁᖃᖅᑐᑦ ᐅᖃᐅᓯᐅ’ᒪᑕ. ᑕᐃᑲᓂ 2018-ᒥ ᐳᓛᕆᐊᖅᓯᒪᓕ’ᒥᒐᒃᑭᑦ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔩᓗ ᐅᖃᒪᖃᑎᒋᓪᓗᒋᑦ. ᑕᐃᓐᓇ ᐃᓕᓐᓂᐊᕐᕕᑐᖃᖅ ᑯᕕᖅᑕᓪᕐᕕᐊ ᐊᑕᐅᓰᓐᖏᓪᓗᓂ 

ᑯᕕᖃᑦᑕᖅᑐᕕᓂᐅᓐᓂᖅᑎ’ᓗᒍ.  

ᐅᓇ ᐆᓐᓇᐃᑦᑐᐃᓕᕌᖓᑦ ᑎᐱᖃᓕᖃᑦᑕᕐᓂᕋᖅᑕᐅᓯᒪ’ᒪᑦ. ᑖᒻᓇ ᐃᓕᔅᓯᓐᓄᑦ ᑐᓴᖅᓯᖅᑕᐅᓯᒪᕙᓗᑭᐊᖅ ᖃᓄᑭᐊᖅ 

ᖃᓄᖅᑑᕈᑎᒃᓴᒥᒃ ᐋᖅᑭᒃᑐᖃᕈᓐᓇᕆᐊᒃᓵᖅᑕᐅᖅ ᑕᐃᑉᓱᒪᑉ ᒥᒃᓵᓄᑦ ᑕᐃᑲᓂ ᑕᓗᕐᔪᐊᑉ ᐃᓕᓐᓂᐊᕐᕕᑐᖄᑕ 

ᐃᓗᐊᓂ. ᐊᐱᖅᑯᑎᖃᕈᒪ’ᓗᖓ ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᖅ. ᑕᒪᓐᓇ ᑐᓴᐅᒪᓯᒪᓐᖏᓐᓇᑦᑎᒍ ᑕᓗᕐᔪᐊᕐᒥ 

ᑯᕕᓚᐅᖅᓯᒪᓂᑰᓐᓂᖅᐸᑦ ᐊᒻᒪᓗ ᑎᐱᖃᓕᕐᓂᑰᓐᓂᖅᐸᑦ. ᑕᐃᒫᖏᓛᒃ ᑕᒪᒃᑯᐊ ᐊᑭᑐᔫᑎᕋᓛᓂᑦ, ᐃᓛᒃ ᒥᑭᔫᑕᐃᑦ 

ᐊᑭᑐᔫᑎᓄᑦ ᐅᕝᕙᓘᓐᓃᑦ ᐊᑐᖅᑕᐅᓕᖅᑭᖃᑦᑕᕆᐊᖃᓲᓂᕋᖅᑕᐅᔪᑎᒍᑦ ᑕᒪᒃᑯᐊ 

ᓇᓗᓇᐃᔭᖅᑕᐅᕙᓪᓕᐊᖃᑦᑕᕐᒪᑕ. ᑭᓯᐊᓂ ᐅᓇᑦᑕᐅᖅ ᐅᖃᐅᓯᕆᒃᑲᓐᓂᕐᒥᓗᒍᖃᐃ ᑕᐃᓐᓇ ᐋᖅᑭᒃᓯᓯᒪᒐᑦᑕ 

ᐃᓕᓐᓂᐊᕐᕕᖕᓂ ᑐᐊᕕᕐᓇᖅᑐᖃᖅᑎᓪᓗᒍ ᑮᓇᐅᔭᐅᓂᕋᖅᑕᐅᔪᖅ. ᑖᓐᓇ $450,000-ᒥ ᓴᓂᕐᕙᐃᓯᒪᓪᓗᑕ ᓲᕐᓗᒃ 

ᑐᐊᕕᕐᓇᕈᔪᓐᓂᖅᓴᐅᔪᓂᒃ ᐱᓕᕆᒍᑎᒋᔭᐅᖃᑦᑕᕐᓂᐊᖅᑐᓂᑦ ᑮᓇᐅᔭᓂᒃ ᓴᓂᕐᕙᐃᓯᒪᔪᒍᑦ ᑕᒪᒃᑯᓄᖓ 

ᑐᐊᕕᕐᓇᕐᓂᖅᓴᐅᔪᓄᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᓐᓇ ᐃᓕᑉᓯᖕᓄᑦ ᑲᒪᒋᔭᐅᒋᐊᕐᓂᐊᖅᑎ’ᔪᒍ ᑕᐃᑲᓐᖓᑦ ᑕᓗᕐᔪᐃᑦ 

ᐃᓕᓐᓂᐊᖅᑐᓕᕆᔨᖁᑕᐃᓂ ᑐᓴᐅᒪᔮᖅᓴᕐᓂᐊᖅᐲᑦ? ᐅᕝᕙᓗᑭᐊᖅ ᖃᓄᐃᑦᑐᒃᑯᑦ ᑖᒻᓇ ᒫᓐᓇ ᑐᓴᐅᒪᓕᕋᑉᓯᐅᒃ 

ᑲᒪᒋᔭᐅᒋᐊᕋᔭᖅᐸ? ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊᖃᐃ ᑐᑭᓯᒋᐊᕐᕕᒋᑦᓯᐊᕈᓐᓇᕋᔭᖅᑕᕗᑦ 

ᐃᓕᓐᓂᐊᕐᕕᖕᒥ ᐱᓕᕆᔨᐅᔪᑦ ᐃᒻᒪᖄ ᖃᓄᖅ ᐱᓕᕆᐊᕆᔭᐅᓐᓂᕐᒪᖔᑦ ᑕᐃᑲᓐᖓᓂᑦ ᖃᐅᔨᔭᐅᓚᐅᖅᓯᒪᒻᒪᓂᒃ. 

ᐊᒻᒪᑦᑕᐅᖅ ᐃᒻᒪᖄ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ ᐱᓕᕆᖃᑎᒋᕙᒃᑲᑦᑎᒍᑦ ᑕᒪᒃᑯᐊ ᐃᓕᓐᓂᐊᕐᕕᐅᑉ 

ᐊᐅᓚᑦᓯᐊᕈᓐᓇᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ. ᑖᓐᓇᖃᐃ ᑐᑭᓯᒋᐊᕐᕕᒋᑦᓯᐊᕆᐊᖃᕋᔭᖅᑕᕋ ᐅᑎᕐᕕᒋᒐᔭᕐᓗᒍ. 

ᐃᑦᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖃᓄᖅ ᐱᔭᕆᐊᑭᑎᒋᔪᒥᒃ ᐃᖢᐊᖅᓴᐅᓇᔭᖅᐸ ᑖᒃᑯᐊ 

ᑲᒪᒋᒋᐊᖅᑕᐅᒋᐊᖃᕐᓂᖏᑦ? ᑖᒻᓇ ᐱᔾᔪᑎᒋ’ᓗᒍ ᓄᕙᖕᓇᕐᔪᐊᖅ ᓯᓚᕐᔪᐊᕐᒥᐅᓂᑦ ᐊᒃᑐᐃᓯᒪ’ᒪ ᒫᓐᓇ. 

ᐃᑲᔪᖅᑎᖃᖁᓐᓇᓐᖏᒻᒪᑦ ᑕᐃᑉᓱᒥᓐᖓ ᐋᓐᓂᐊᕐᓇᖅᑐᒥᒃ ᓄᓇᑦᑕ ᐃᓗᐊᓂ ᐃᒡᓗᖁᑎᑦᑕᓘᓐᓃᑦ ᐃᓗᐊᓂ, 

ᐃᓕᓐᓂᐊᕐᕕᖁᑎᑦᑕᓘᓐᓃᑦ ᐃᓗᐊᓂ ᐃᖢᐃᓪᓕᐅᖅᑐᖃᕐᓂᖅᐸᑦ. ᐃᒃᓯᕙᐅᑕᓖᒃ ᑐᑭᓯᑦᓯᐊᕈᒪᓪᓗᖓ ᐊᐱᕆᕗᖓ. 

ᑖᓐᓇ ᑭᖑᓪᓖᑦᑐᕆᓂᐊᖅᖢᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑕᒪᓐᓇ ᐃᓛᒃ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᕙᒃᑲᑦᑕᐃᓛᒃ ᐊᒻᒪᓗ 

ᓇᓕᐊ ᑐᐊᕕᕐᓇᑐᐊᕈᓂ ᐱᓕᕆᐊᕆᔭᐅᑦᓴᐅᑎᒋᒋᐊᖃᑐᐊᕈᓂ ᐊᒻᒪᓗ ᑕᒪᓐᓇ ᓄᕙᒡᔪᐊᕐᓇᖅ ᑕᐃᒪᐃᓕᖓᑎᓪᓗᓂ 

ᐱᐊᓚᐃᓐᓂᖅᓴᒃᑯᑦ ᐱᓕᕆᐊᕆᔭᐅᔭᕆᐊᖃᖅᐸᑦ ᑕᒪᓐᓇ ᕿᒥᕐᕈᓂᐊᕆᕙᕗᑦᑕᐅᖅ. ᑖᓐᓇ, 

ᑐᑭᓯᒋᐊᕐᕕᒋᑦᑎᐊᖅᑳᕆᐊᖃᕋᑦᑎᒍ ᖃᓄᑎᒋ ᐱᓕᕆᒋᐊᖃᕋᔭᕐᒪᖔᖅ ᑖᓐᓇ ᐅᖃᐅᓯᕆᔮ, ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᑦ) ᒥᔅᑕ ᒪᐃᓐ, ᑭᖑᓪᓕᐅᓐᖑᓱᓕᕐᒥᔪᖅ. ᒥᔅᑕ ᒪᐃᓐ. 

 

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑎᑎᖅᑲᐅᓯᐊᓚᐅᕐᓂᕐᒪᑕ ᑲᑎᒪᔨᐊᓛᖑᖃᑎᕗᑦ ᐃᓕ’ᓂᒃ. 

ᐃᓕ’ᓃᓐᖔᖅᑐᓂᒃ ᓇᓗᓇᐃᔭᐃᓯᒪᖦᖢᓂ (ᑐᓵᔨᑎᒍᑦ) ᐃᕝᕕᑦ ᑎᑎᖅᑲᖓᓂ ᐊᒃᑑᕙ 15ᒥ ᐅᖃᖅᓯᒪᒻᒪᑦ 

ᒪᕐᕉᒻᒪᑎᒡᒎᖅ ᐸᕐᓇᐅᑕᐅᓂᕐᒦᑦᑑᒃ ᐃᓱᒪᔅᓴᖅᓯᐅᕈᑎᒋᔭᐅᔫᒃ ᐊᑭᑐᔪᖅᑐᕈᑎᔅᓴᐅᓛᖅᑐᓄᑦ ᓯᕗᓂᑦᑎᓐᓂ 

ᓴᓇᒋᐊᖅᑕᐅᕕᔾᔪᐊᕐᓂᖓ ᐃᓅᔭᖅ ᐃᓕᓴᕕᒃ ᐃᒃᐱᐊᕐᔪᒻᒥ ᐊᒻᒪ ᓇᑲᓲᑉ ᐃᓕᓴᕕᖓ ᐃᖃᓗᓐᓂ.  

 

ᐊᕐᕌᓂ ᒥᓂᔅᑕᒥᑦ ᑐᓴᔪᔪᒍᑦ ᖃᑦᑎᒻᒪᕆᐅᒻᒪᑕᑭᐊᖅ ᐱᓕᕆᐊᔅᓴᐃᑦ ᓯᕗᓪᓕᐅᓕᖅᑎᑕᐅᓯᒪᔪᐃᑦ ᓯᕗᓂᔅᓴᑎᓐᓄᑦ. 

ᓯᕗᓂᑦᑎᓐᓂ ᐃᓱᒪᒋᔭᐅᓛᕐᓗᑎᒃ. ᑭᓱᒃᑲᓐᓃᑦ ᓯᕗᓪᓕᕈᖅᑎᑕᐅᓯᒪᕙᑦ ᓯᕗᓂᑦᑎᓐᓂ ᐃᓱᒪᔅᓴᖅᓯᐅᕈᑕᐅᓛᕐᓗᑎᒃ 

ᐊᓯᖏᑦ ᐃᓅᔭᖅ ᐊᒻᒪ ᓇᑲᓱᒃ ᐃᓕᓴᕕᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᐃᓕᓐᓂᐊᖅᑐᓕᕆᔨᒃᑯᑦ ᒪᕐᕉᓐᓂᒃ ᐃᓕᓴᕖᓐᓂᒃ ᐃᓱᒪᔅᓴᖅᓯᐅᕈᑎᒨᖅᓯᓯᒪᔪᒍᑦ ᐸᕐᓇᑕᐅᓂᔅᓴᖏᓐᓄᑦ 

ᑭᒻᒥᕈᕐᒥ ᖃᖅᑲᓕᒃ ᐃᓕᓴᕕᖓ ᐊᒻᒪᓗ ᐃᓄᒃᓱᒃ ᖁᑦᑎᓂᖅᓴᒥᒃ ᐃᓕᓴᕕᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓖ, ᖁᔭᓐᓇᒦᒃ ᒥᓂᔅᑕ. ᐊᕐᕕᐊᕐᒥ ᕿᑎᖅᖠᒃ ᕿᑎᖓᓂ 

ᐃᓕᓴᕕᐅᑉ ᓴᓇᒋᐊᖅᑕᐅᕖᓐᖓᕐᓂᐊᔪᒻᒪᑦ ᐊᕐᕌᓂ ᐅᖃᐅᓯᐅᔪᓪᓗᓂ ᓇᒦᓕᖅᑲᓕ ᑖᓐᓇ ᓱᑯᑦᑎᐊᓃᓕᖅᑲ 

ᐋᖅᑭᑎᖅᓯᒪᔭᔅᓯᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᑯᐊᓐᕙᐃᑦᒧᑦ ᑖᓐᓇ 

ᓇᓗᓇᐃᖅᑐᖅᑕᐅᑲᐃᓐᓇᖁᓂᐊᖅᑕᕋ. ᐊᐱᖅᑯᑦ ᑖᓐᓇ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᐊᓐᓯᕙᐃᑦ.  

 

ᑯᐊᓐᓯᕙᐃᑦ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓂᐊᒍᑦ ᐸᕐᓇᑕᐅᑎᓪᓗᒋᑦ ᓴᔅᓯᓂᑦ ᐱᖓᓲᔪᖅᑐᓂᒃ ᐃᓕᓴᕕᓐᓂᒃ 

ᖃᓄᐃᓕᕐᓂᖏᑦ ᒪᓕᑦᑐᒋᑦ ᐊᒻᒪ ᐊᑐᖅᑕᐅᓂᕆᖃᑦᑕᖅᑕᖏᑦ ᐱᓪᓗᒋᑦ 21-22ᒥ ᒪᕐᕈᐃᓈᓐᓄᒃ, ᒪᕐᕈᐃᓈᓐᓂᒃ 

ᑐᔅᓯᕋᖁᔭᐅᓚᐅᕋᑦᑕ ᐱᖓᓲᔪᖅᑐᓂᑦ ᐱᒍᓐᓇᖅᑎᑕᐅᔪᓐᖏᓇᑦᑕ ᖁᕐᓗᖅᑑᒥ ᑭᒻᒥᕈᕐᒥᓗ ᑕᐃᒃᑯᐊᑐᐊᖅ ᑭᓯᐊᓂ 

ᐊᖏᖅᑕᐅᓚᐅᓐᖏᒻᒥᔫᒃ ᓯᕗᓂᐊᒍᑦ ᐸᕐᓇᑕᐅᒍᑎᔅᓴᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓖ, ᑕᐃᒃᑯᐊ ᐅᖃᐅᓯᐅᕋᑖᖅᑐᐃᑦ ᖃᖅᑲᓕᒃ ᐃᓕᓴᕕᒃ ᐊᒻᒪ 

ᖁᕐᓗᖅᑑᑉ ᐃᓕᓴᕕᖓ ᐊᖏᖅᑕᐅᓂᓐᖏᑐᐃᓐᓈᒃ ᓯᕗᓂᐊᒍᑦ ᐸᕐᓇᑕᐅᓂᕐᒨᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓱᒫᓘᑎᒋᔭᕋᓕ ᑖᓐᓇ. ᑎᑎᖅᑲᖅ ᒥᓂᔅᑕᐅᑉ ᑎᑎᕋᔪᔭᖓ 

ᕿᑎᖅᖠᖅ ᕿᑎᖓᓃᑦᑐᓄᑦ ᐃᓕᓴᕕᒃ ᑕᐃᓐᓇ ᐱᔭᕇᕐᕕᒋᓚᐅᖅᓯᒪᔭᕋ ᑭᖑᓪᓕᖅᐹᒥᒃ ᓴᓇᒋᐊᖅᑕᐅᓚᐅᖅᓯᒪᔪᖅ 

1992ᒥ ᐊᒻᒪᓗ ᖃᓄᐃᓐᓂᕆᓂᕋᖅᑕᓯ 45%-ᖓᒎᖅ ᓱᓕ ᐱᐅᔪᖅ, ᐱᐅᓐᖏᓂᖅᐹᖑᖃᑕᐅᓪᓗᓂ ᓄᓇᕗᓕᒫᒥ.  

 

ᑐᓴᖃᑦᑕᕋᒪ ᐃᖅᑲᓇᐃᔭᖅᑎᖏᓐᓂᒃ ᑕᐃᑲᓂ ᐃᓕᓴᕕᒻᒥ ᐱᐅᓐᖏᓪᓚᕆᓕᕐᖓᒎᖅ ᑕᐃᒪᐃᑦᑐᒥᒃ 

ᐃᖅᑲᓇᐃᔭᕆᐊᔅᓴᖅ ᐃᓪᓗᑲᒻᒫᓗᒻᒥ ᐊᒻᒪ ᐃᓕᓐᓂᐊᖅᑎᓄᑦ ᐱᐅᒻᒥᓇᓂᓗᒎᖅ. ᐊᑭᑐᔪᖅᑐᕈᑎᔅᓴᓂᑦ 

ᐱᓕᕆᓂᐅᔪᓂᑦ ᓴᖅᑭᖅᓯᑲᓐᓂᕋᓱᓐᓂᐊᕈᑦᑕ, ᖃᓄᐃᑦᑐᑲᓐᓂᕐᓂᑦ ᐊᖁᑎᔅᓴᖅᑕᖃᖅᑲ ᐊᖅᑯᑎᔅᓴᖅᑕᖃᖅᑳ, 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑮᓇᐅᔭᓂᑦ ᐱᒃᑲᓂᕐᕕᔅᓴᓂᒃ ᐊᑭᑐᔪᖅᑐᕈᑎᔅᓴᓂᑦ ᒐᕙᒪᒃᑯᑦ ᓯᓚᑖᓂ.  

 

ᑕᐃᒫᒃ ᑕᑯᕙᒃᑲᑦᑎᒍᓕ ᐊᓯᖏᑦ ᒐᕙᒪᒃᑯᖏᑦ ᐱᓕᕆᕕᖏᑦ ᕿᓂᖅᑎᓪᓗᒌᑦ. ᐃᒥᕐᒥᒃ ᐱᒋᐊᖃ ᐃᒥᕐᒧᑦ ᑐᕌᖓᔪᓂᑦ 

ᒐᕙᒪᑐᖃᒃᑯᓐᓂ ᐱᑕᖃᓲᖑᒻᒥᒻᒪᑦ. ᐊᓯᖏᓐᓂᒃ ᕿᓂᕐᕕᔅᓴᖃᖅᓯᒪᕕᓰ ᐅᕝᕙᓘᓐᓃᑦ ᕿᓂᓛᕐᓗᓯ ᐸᕐᓇᓯᒪᕕᓯ 

ᐊᑭᑐᔪᖅᑐᕈᑎᔅᓴᑲᓐᓂᕐᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇᐅᔪᖅ ᐱᖓᔪᐃᓕᖅᑲᖓᒍᓐᓇᕈᑦᑕᐃ 

ᑮᓇᐅᔭᐃᑦ ᑐᒃᓯᕌᕆᔭᐅᓂᒃᑯᑦ ᒫᓐᓇ ᐱᕕᖃᓐᖏᑦᑐᒍᑦ ᐊᒻᒪᓗ ᐃᓛᓂᐅᓐᖏᑦᑐᖅ ᑖᓐᓇ ᒐᕙᒪᑐᖃᒃᑯᑎᒍᑦ 

ᐃᑲᔪᖅᑕᐅᖃᑦᑕᖅᓯᒪᓂᑰᒐᑦᑕ ᓄᕙᕐᓇᕐᔪᐊᖅ ᐱᔾᔪᑎᒋᓪᓗᒍ ᑖᒃᑯᓄᖔᖓᔪᓄᓪᓗ 

ᒪᑐᐃᒃᑲᓐᓂᕈᓐᓇᓚᕿᓯᒪᓂᖏᓐᓂᒃ ᑕᒪᓐᓇ ᐃᓚᖓᓐᓂᒃ ᐊᑐᕈᓐᓇᕋᔭᕆᐊᖏᑦ ᑖᓐᓇ ᑭᓯᐊᓂ ᓇᑉᐸᐃᓂᐊᕐᓂᕈᑦᑕ 

ᐃᒡᓗᕐᔪᐊᒃᓴᓂᒃ ᑖᓐᓇᓕ ᐊᑖᓃᖃᑦᑕᖅᓯᒪᓂᑰᒻᒪᑦ ᑕᒫᓂ ᓄᓇᕗᒥ ᐊᕕᑦᑐᖅᓯᒪᕕᐅᔪᐃᑦ ᒐᕙᒪᑲᐃᑦ ᐊᑖᓅᖓᒻᒪᑕ.  

 

ᐊᒻᒪᓗ ᐅᔾᔨᕈᓱᒪᓪᓗᑕᓗ ᑕᒪᒃᑯᓂᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐋᒪᓵᓐᑯᑦ ᐃᒃᓯᕙᐅᑕᖓᖃᐃ ᑮᓇᐅᔭᕐᔪᐊᓂᒃ ᑕᒫᓐᖔᖅᑐᓂᒃ 

ᓄᓇᕗᒻᒥ ᑮᓇᐅᔭᕐᔪᐊᓕᐅᕐᒪᑦ ᐃᓱᒫᓗᔾᔪᑎᒋᔭᕗᑦ ᑮᓇᐅᔭᖅᑕᖃᓐᖏᓂᑦᑎᓐᓂᒃ ᑕᒪᒃᑯᐊ ᐃᓕᓐᓂᐊᖅᑏᑦ 

ᐃᓕᓐᓂᐊᖅᑎᐊᓛᑦ ᑮᓇᐅᔭᓂᒃ ᖃᓄᖅ ᓴᖅᑮᕕᒋᔪᓐᓇᖏᓐᓇᑦᑎᒍᑦ ᐱᖁᑎᖏᓐᓅᑦ?  

 

ᑕᐃᒪᑦᑕᐅᖅ ᑐᓴᕈᒥᓇᕆᔭᕋ ᑕᒪᓐᓇ ᐃᓕᓐᓂᐊᕐᕕᐊᓛᑦ ᓄᑖᒨᑦ ᐃᓐᓇᕐᓄᑦ ᐃᓕᓐᓂᐊᕐᕕᐅᑎᑕᐅᒍᓐᓇᕐᓗᑎᑦ 

ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ ᑐᓂᔭᐅᒍᒫᕐᓂᐊᕐᓗᑎᒃ ᑕᒪᓐᓇᓕ ᖃᓄᖅ ᐋᖅᑭᒃᓲᔾᔭᐅᓯᒪᓂᖓᓂᒃ ᐊᒻᒪ 

ᖃᓄᐃᑦᓱᒪᕙᑦ ᑖᒃᑯᐊ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᑮᓇᐅᔭᓂᒃ ᐊᑭᓖᑎᑦᑎᖃᑦᑕᖅᐹᑦ ᐅᑎᖅᑎᑦᑎᒐᔭᖅᐹᑦ 

ᐊᑐᖅᑕᐅᒍᓐᓇᕐᓂᖏᓐᓂᑦ ᐱᖁᑎᒋᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑖᒎᖓᓚᐅᖅᑑᒐᓗᐊᑦ ᑕᒪᓐᓇ ᑐᑭᓯᒍᒥᓇᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒥᔅᑕ ᑯᐊᓐᓯᕙᐃᑦ, ᖃᓄᐃᔅᓴᖏᒃᑯᕕᑦ ᑭᐅᖁᔭᕋᓗᐊᕋ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᐊᓐᓯᕙᐃᑦ.  

 

ᑯᐊᓐᓯᕙᐃᑦ (ᑐᓵᔨᑎᒍᑦ): ᓇᑯᕐᒦᒃ. ᐱᕕᖃᕈᓐᓇᓂᕐᓃᒃ ᑐᑭᓯᑎᑦᑎᑲᓐᓂᕈᒪᓪᓗᖓ ᑖᓐᓇ ᒪᓕᒐᓕᐅᖅᑎ ᑖᒃᑯᐊ 

ᐊᕐᕕᐊᕐᒥᑦ ᐱᔾᔪᑎᒋᓪᓗᒍ ᐃᓕᑕᕆᔭᕘᒐᓗᐊᖅ ᕿᑎᖅᖠᖅ ᐃᓕᓐᓂᐊᕐᕕᖓ ᐊᒻᒪ ᑮᓇᐅᔭᐃᑦ ᐊᑖᒎᖓᔪᓂᒃ 

ᓱᖅᑯᐃᓇᖅᓯᑎᑦᓱᒪᓪᓗᒍ ᑖᒃᑯᐊ ᑮᓇᐅᔭᐃᑦ ᑖᒃᑯᑎᒎᓇᖅ ᐱᐅᓯᕆᔭᐅᕙᑦᑐᐃᑦ ᑮᓇᐅᔭᐃᑦ ᑕᒪᓐᓇ 

ᐋᖅᑭᒋᐊᕈᑕᐅᒋᐊᖃᖅᑐᓄᑦ ᑐᕌᖓᔪᓂᒃ ᐊᒻᒪᓗ ᖃᕆᐊᖏᑦ ᐋᖅᑭᒋᐊᖅᑕᐅᒍᓐᓇᕐᓂᖏᓐᓂᒃ ᐊᓪᓛᑦ 

ᐊᖏᖅᑕᐅᓯᒪᓐᖏᑳᖓᑕ ᑖᓐᓇ ᐊᑭᑐᔫᑎᓃᓐᖔᖏᒃᑲᓗᐊᕐᒪᑦ ᑕᒪᒃᑯᐊ ᐊᓯᔾᔨᖅᑕᐅᒋᐊᖃᓲᖑᒻᒪᑕ ᐋᑕᓂᖔᖅ 

ᐱᑎᒍᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᓛ ᐱᑐᖃᕈᖅᐸᓪᓕᐊᓂᖏᓐᓄᑦ ᐊᓯᔾᔨᖅᑕᐅᒋᐊᖃᕌᖓᑕ ᐊᒻᒪᓗᑦᑕᐅᖅ ᑕᒪᓐᓇ ᓴᓇᔭᐅᓂᖏᑕ 

ᐸᕐᓇᓐᓂᕆᔭᖏᓐᓂᒃ ᑖᓐᓇ ᐅᖃᐅᓯᕆᕋᑖᖅᑕᐃᑦ ᓄᓇᓕᖕᓂ ᓯᓚᑦᑐᓴᕐᕕᒃᑯᑦ ᐃᒡᓗᖁᑎᒋᔭᖏᑕ ᐃᓐᓇᕐᓄᑦ 

ᐃᓕᓴᐃᕕᐅᒍᓐᓇᖁᓪᓗᒋᑦ ᐊᒻᒪᓗ ᑖᒃᑯᐊ ᖃᓪᓗᓈᓃᓐᖔᖏᓪᓗᑎᒃ ᑕᒫᓃᓐᖔᖅᑐᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑖᓃᖔᖅ ᐱᖁᑎᒋᔭᑦᑎᓐᓂᒃ ᐊᑐᖅᑎᑕᐅᒍᓐᓇᖁᓪᓗᒋᑦ ᓯᓚᑦᑐᓴᕐᕕᔾᔪᐊᒃᑯᑦ ᑖᒃᑯᐊ ᑕᐃᒪᓐᓇ ᑕᐅᑐᖔᕋᑦᑎᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

49 

 

ᒪᐃᓐ (ᑐᓵᔨᑎᒍᑦ): ᓇᑯᕐᒦᒃ, ᐃᔅᓯᕙᐅᑖᖅ. ᑕᒪᓐᓇᑦᑕᐅᖅ ᑐᑭᓯ ᑐᑭᓯᒃᑲᓐᓂᕈᒥᓇᕆᖅᑲᐅᒐᒃᑯ 

ᒪᑉᐱᖅᑐᒐᕆᔭᑦᑎᓐᓂᒃ, ᐋᖅᑭᒋᐊᖅᑕᐅᒍᓐᓇᖁᓪᓗᒋᑦ ᐸᐃᕆᕕᒻᒨᖔᖅᑎᑕᐅᓗᓂ ᑕᐃᓐᓇ ᐃᓪᓗ 

ᐊᑐᖅᑕᐅᒥᓂᐅᒐᓗᐊᖅ ᐃᓕᓐᓂᐊᕐᕕᖕᒧᑦ ᑕᒪᓐᓇ ᐅᖃᐅᓯᕆᑎᓪᓗᑎᒍᑦ ᖃᑦᓯᐅᕙᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᐅᓚᑦᑎᔨᒋᔭᓯ ᐊᒻᒪᓗ ᖃᑦᓯᐅᕙᑦ ᐃᓪᓗ ᐊᑕᖃᓯᐅᑎᓗᓂ ᐸᐃᕆᕕᐅᒍᓐᓇᖁᓪᓗᒋᑦ ᖃᓄᐃᑦᑑᕙᑭᐊᖅ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᑐᓴᕈᑎ ᑕᒪᓂ ᐅᕙᖓ ᓵᑦᑎᐊᖓᓃᓐᖏᒻᒪᑦ. 

ᖃᐅᔨᒪᔫᒐᓗᐊᑦ ᓄᑖᒥᒃ ᐃᒡᓗᕐᔪᐊᓕᐅᕐᓂᐊᕌᖓᑕ ᐸᐃᕆᕕᖕᒥᒃ ᑖᓐᓇ ᐊᑎᖃᑦᑕᕐᓂᐊᕐᓂᖏᓐᓂᒃ ᑐᓴᐅᒪᔪᓯ 

ᑕᒪᒃᑯᐊ ᓴᓇᔭᐅᓂᐊᕌᖓᑕ ᓄᑖᑦ ᐊᒻᒪᓗ ᐱᑐᖃᐅᓂᖅᓴᐃᑦ ᐱᑕᖃᓐᖏᓂᖅᓴᐅᒐᔭᖅᑐᑎᓪᓗ ᐱᑐᖃᐅᓂᑯᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᓇᑯᕐᒦᒃ ᒥᓂᔅᑕ. ᐃᓛᓂᐅᓐᖏᑦᑐᖅ ᓄᓇᓕᑦᑎᓐᓂ ᐊᕐᕕᐊᓂ 

ᐸᐃᕆᕕᖃᓐᖏᒻᒪᑕ ᐊᒻᒪᓗ ᐸᐃᕆᕕᐅᔪᖅ ᓄᓇᓕᑦᑎᓐᓂ ᓱᓴᐃᔨᑎᒧᑦ ᐊᐅᓚᑕᐅᒻᒪᑕ ᐊᒻᒪᓗ ᑕᐃᒪᐃᑦᑐᒥᒃ 

ᐸᕐᓇᑦᑕᐅᓯᒪᓐᖏᓇᑦᑕ ᓯᕗᓂᐊᓂ ᐸᕐᓇᓂᕐᒥᓇᑕᓗ ᑕᒪᓐᓇ ᖃᓂᑦᑐᒃᑯᑦ ᑕᒪᓐᓇ ᖃᓄᕐᓗ ᐸᐃᕆᕖᑦ ᐃᓛᒃᑯᑦ 

ᐃᖏᕐᕋᑎᑕᐅᒑᖓᑕ ᐃᓕᓐᓂᐊᕐᕕᒻᒧᑦ ᐊᑦᑐᐊᑎᓐᓇᒋᓪᓕ ᖃᓄᕐᓕ ᓂᕆᐅᒍᓐᓇᖅᐸᑦ ᐊᑭᑐᔫᑎᓄᑦ 

ᑮᓇᐅᔭᖅᑐᕈᑎᔅᓴᖃᕆᐊᖃᕈᑎᒃ ᑕᒪᓐᓇᓕ ᖃᓄᖅ ᐋᖅᑭᓯᐅᔾᔭᐅᒍᓐᓇᕆᕙ ᐸᕐᓇᒃᑕᐅᒍᓐᓇᖅᐸᑦ ᑖᓐᓇ ᓲᕐᓗ 

ᐹᓯᖃᕆᐊᖃᕐᓂᖏᓐᓂᒃ ᐊᒻᒪᓗ ᑖᒃᑯᐊ ᐃᓂᖃᕆᐊᖃᕐᓂᖏᓐᓂᒃ ᐅᖅᑰᓴᖅᑐᒦᑎᑕᐅᓗᑎᒃ ᐸᓰᑦ. ᖃᓄᕐᓕᑭᐊᖅ 

ᑮᓇᐅᔭᓂᒃ ᑐᒃᓯᕋᕈᓐᓇᕋᔭᖅᐸᑦ ᖃᓄᕐᓘᓐᓃᑦ ᐃᑲᔪᖅᑕᐅᒍᓐᓇᕋᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕈᓱᓐᖏᑦᑐᖓ ᑐᒃᓯᕋᖅᑐᕕᓂᐅᒻᒪᖔᑕ 

ᐸᐃᕆᕕᐅᔪᓂᒃ ᑎᒥᖁᑎᒋᔭᖏᓐᓂᒃ ᐊᑭᑐᔫᑎᓄᑦ ᑐᒃᓯᕋᖅᑐᕕᓂᐅᖕᒪᖔᑕ. ᑭᓯᐊᓂ ᐱᕕᖃᕈᓐᓇᖅᑎᒍᕕᐅᒃ ᑳᑎ 

ᐅᒃᐱᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᒃᐱᒃ.  

 

ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓯᕗᓂᐊᓂ ᐊᑭᑐᔫᑎᓂᒃ 

ᐊᑐᐃᓐᓇᖃᖅᑎᑦᑎᖃᑦᑕᓚᐅᖅᓯᒪᓐᖏᑦᑐᒍᑦ ᐸᐃᕆᕕᐅᔪᓄᑦ ᐊᒻᒪᓗ ᑖᒃᑯᐊ ᐸᕐᓇᒃᓯᒪᔭᑦᑎᒍᑦ ᑮᓇᐅᔭᐃᑦ ᑖᒃᑯᐊ 

ᑐᕌᖓᔪᐃᑦ ᐱᒋᐊᖅᐸᓪᓕᐊᓂᕐᒥᒑᖓᑕ ᐃᖏᕐᕋᓂᕐᒧᑦ ᐱᖁᑎᕈᖅᐸᓕᐊᑉᐸᑕᓘᓐᓃᑦ ᐱᖁᑎᖏᓐᓄᑦ ᐊᒻᒪᓗ 

ᐊᑕᐅᓯᐊᖅ ᐊᑐᐃᓐᓂᖃᑦᑎᓯᒪᓚᐅᖅᓯᒪᔪᒍᑦ ᐋᖅᑭᒋᐊᕆᔪᖃᕆᐊᖃᖅᐸᑦ.  

 

ᐊᑐᐃᓐᓇᐅᑎᑕᐅᓚᐅᖅᓯᒪᔪᐃᑦ ᐸᐃᕆᕕᐅᔪᓕᒫᓄᑦ ᓄᓇᕗᒻᒥ ᐊᒻᒪᓗ ᐱᔾᔪᑎᖃᓗᐊᓚᐅᖅᓯᒪᓐᖏᑦᑐᐃᑦ 

ᑳᓐᑐᕌᑎᐅᔪᓂᒃ ᐸᐃᕆᕕᓐᓂ ᑕᒪᓐᓇ ᐱᑕᖃᓐᖏᓗᐊᕐᓂᖏᓐᓄᑦ ᑐᑭᓯᔪᐹᓗᓚᐅᖅᓯᒪᒐᑦᑕ. ᓯᕗᓂᔅᓴᑎᓐᓂ 

ᐊᓯᐊᓂᖔᖅ ᐸᕐᓇᒃᓯᒪᒋᐊᖃᕋᔭᖅᑐᒍᑦ ᐸᐃᕆᕕᒃ ᐃᑲᔪᖃᑦᑕᕐᓂᐊᕈᑦᑎᒍᑦ ᐊᒻᒪᓗ ᒫᓐᓇ ᐊᖅᑯᑎᒋᔭᒃᓴᐅᔪᐃᑦ 

ᐸᐃᕆᕕᒃᓴᐃᑦ ᐊᒥᓱᕈᕆᐊᕐᓂᐊᕈᑎᑦ ᑖᓐᓇ ᓇᑉᐸᐃᓂᐊᕌᖓᑦᑎᒍᑦ ᐃᒡᓗᕐᔪᐊᒃᓴᐃᑦ ᐃᓕᓐᓂᐊᕕᔅᓴᐅᒍᓂ ᑖᓐᓇ 

ᐊᑕᖃᓯᐅᑎᖃᑦᑕᖔᖁᓪᓗᒋᑦ ᐸᐃᕆᕖᑦ. ᑕᐃᒪᓐᓇ ᑕᕝᕙ ᐸᕐᓇᓐᓂᒃᑯᑦ ᑕᐃᒪᓐᓇ ᐃᓱᒪᖔᖃᑦᑕᖅᑐᒍᑦ 

ᑲᔪᓯᑎᒋᐊᖃᑦᑕᖁᓪᓗᒋᓪᓗ ᐊᒻᒪᓗ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐆᒃᑑᑎᒋᓗᒋᑦ ᕿᒪᑦᑕᑎᓐᓂ ᐊᕐᕌᒍᒋᔭᓂ ᐸᐃᕆᕕᓐᓂ 

ᐃᓚᓕᐅᑎᔅᓯᓚᐅᖅᓯᒪᒻᒪᑕ. 

 

ᐃᓱᒪᒋᔭᕆᐊᖃᖅᑕᕗᑦᑕᐅᖅ ᐸᐃᕆᕕᒃ ᐃᒻᒥᒃᑯᑦ ᐃᒡᓗᕐᔪᐊᒥ ᐊᑐᖅᐸᑕ ᑮᓇᐅᔭᑎᒍᑦ ᐃᑲᔪᖅᑕᐅᓂᖏᑦ 

ᐊᓯᐊᒎᖓᔪᐃᑦ ᐊᒻᒪᓗ ᒐᕙᒪᓄᑦ ᐊᐅᓚᑕᐅᔪᐃᑦ ᐃᒡᓗᕐᔪᐊᒦᑉᐸᑕ ᑖᒃᑯᐊ ᐃᑲᔪᖅᑕᐅᓐᖏᑦᑐᐃᑦ ᐃᒥᕐᒧᑦ, 

ᑭᓈᓗᖃᐅᑎᓂᒃ ᐊᑦᑕᖅᑕᐅᓂᖏᓄᓪᓗ ᐊᒻᒪᓗ ᐃᑯᒪᖓᓐᓄᑦ. ᐸᐃᕆᕖᓪᓕ ᑖᒃᑯᐊ ᐃᒻᒥᒃᑯᑦ ᐃᒡᓗᕐᔪᐊᕐᒦᑦᑐᐃᑦ 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᑐᐃᓐᓇᖃᖅᑎᑕᐅᒍᓐᓇᓂᖅᓴᐅᔪᐃᑦ ᐊᐅᓚᔾᔪᓯᕆᔭᖏᓐᓄᑦ ᑮᓇᐅᔭᓂᒃ ᐃᑲᔫᑎᓂᒃ. ᐃᑲᔪᕈᑎᓂᒃ ᑕᐃᒪᓐᓇ 

ᑐᓴᒃᑲᐃᒍᓐᓇᖅᑐᒍᑦ ᒫᓐᓇᐅᔪᖅ ᑖᒃᑯᐊ ᐊᑭᑐᔫᑎᓄᑦ ᐸᐃᕆᕕᓐᓄᑦ ᑐᕌᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙ>ᐅᑖᖅ. ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᖅᑐᖅ ᓯᕗᓂᔅᓴᑎᓐᓂ ᐸᕐᓇᓂᕐᒦᑎᓪᓗᓯ. 

ᑕᒪᓐᓇ ᑎᑦᑎᓇᕈᔪᖅᑰᔨᔫᒐᓗᐊᖅ ᐃᓚᖓᓐᓂᒃ ᓲᕐᓗ ᓯᕗᓂᐊᓂ ᐸᕐᓇᓂᕐᒧᑦ ᐊᖏᖅᑕᐅᒍᓐᓇᖃᑦᑕᓐᖏᒻᒪᑕ 

ᐃᓕᓐᓂᐊᕐᕖᑦ ᑕᑕᓗᐊᖅᑐᐃᑦ ᓂᓐᓂᐅᓗᐊᖅᑐᐃᑦ ᒫᓐᓇ ᐸᐃᕆᕕᒻᒥ ᓄᓇᕗᒻᒥᓗ ᑖᒃᑯᐊ ᖃᓄᒃᑲᓐᓂᖅ 

ᖃᐅᔨᒪᒐᔭᕆᐊᖏᓪᓘᓐᓃᑦ  

ᐃᓱᒪᔅᓴᖅᓯᐅᕈᑕᐅᒍᓐᓇᕋᔭᖅᑐᐃᑦ ᐸᕐᓇᖃᑕᐅᓗᑎᒃ. ᑕᒪᓐᓇ ᑮᓇᐅᔭᓗ ᐊᒥᒐᕐᓂᖏᑉᐸᑦ ᑖᒃᑯᐊ 

ᓴᓂᕝᕙᐃᒍᓐᓇᕋᔭᕆᐊᖏᑦ ᐊᒻᒪᓗᑦᑕᐅᖅ ᕚᓯᖏᓪᓗ ᐃᓂᖃᖅᑎᑕᐅᒍᓐᓇᖁᓪᓗᒋᑦ ᐅᖅᑰᔪᒦᑎᑕᐅᒍᓐᓇᖁᓪᓗᒋᑦ 

ᐃᒡᓗᕐᔪᐊᒥ ᑕᒪᒃᑯᐊ ᑕᑯᒍᒪᔪᐃᓐᓇᐅᒐᑦᑕ ᑕᒪᒃᑯᓂᖓ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᑕᒪᓐᓇ ᑕᕝᕙ ᕿᒥᕐᕈᐊᕈᓐᓇᕐᒥᔭᕗᑦ. 

ᒪᒃᐱᖅᓯᕙᓪᓕᐊᒍᓐᓇᕋᔭᖅᑐᖅ ᐊᖏᓂᖅᓴᐅᔪᒥᒃ ᐅᖃᐅᓯᔅᓴᐅᒍᓐᓇᕋᔭᖅᑐᓂ ᐸᐃᕆᕕᓕᕆᓂᕐᒧᑦ ᑖᓐᓇ 

ᓇᓪᓕᖅᓯᒪᑎᓪᓗᒍ ᒫᓐᓇ ᓄᓇᕗᒻᒥ ᑕᒪᒃᑯᐊ ᐃᓱᒪᔅᓴᖅᓯᐅᕈᑎᒋᔭᐅᔪᐃᑦ ᐊᕗᖓᒃᑲᓐᓂᐊᓗᒃ 

ᐅᖃᐅᓯᕆᒍᓐᓇᕋᓗᐊᖅᑕᕗᑦ. ᑭᓯᐊᓂ ᒫᓐᓇ ᑕᒪᑐᒪᓂ ᖃᓄᑭᐊᕐᖓᐃ ᐱᓕᕆᒍᓐᓇᓂᐊᖅᐳᒍᑦ ᑕᒪᓐᓇ ᖃᓄᖅ 

ᑲᑎᒪᔨᐅᔪᓄᓪᓗ ᑭᐅᑦᑎᐊᕈᓐᓇᖁᓪᓗᑕ ᖃᐅᔨᒋᐊᖅᑳᓚᐅᕐᓗᑕ ᑕᒪᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᓇᑯᕐᒦᒃ, ᒥᓂᔅᑕ. ᐸᐃᕆᕕᒻᒥ ᐊᓯᐊᓄᑦ ᓄᑦᑎᓚᐅᕐᒥᓚᖓ ᒪᑯᐊ 

ᐃᓕᓐᓂᐊᕆᐊᓕᓵᖅᑐᑯᓗᓐᓄᑦ.  

 

ᒥᓂᔅᑕ ᓇᓗᓇᐃᕆᓚᐅᖅᓯᒪᒻᒪᑦ ᑐᓴᒃᑲᐃᓚᐅᖅᓯᒪᔪᖅ ᐊᕐᕌᓂ ᓄᑦᑎᖅᑐᐃᕙᓪᓕᐊᒍᒪᓕᓚᐅᕐᒪᑕ ᐸᕐᓇᓪᓗᑎᑦ 

ᑕᒪᒃᑯᐊᖃᐃ ᐅᓪᓗᓕᒫᖅᑕᐅᖃᑦᑕᖔᖁᓪᓗᒋᑦ. ᖃᓄᖅᑑᖅᓯᒪᓕᕐᒪᖔᖅᐱᒋᑦ ᑖᒃᑯᐊ ᐃᓕᓐᓂᐊᕆᐊᓕᓵᖅᑐᑯᓗᐃᑦ 

ᐅᓪᓗᓕᒫᖅ ᐃᓕᓐᓂᐊᖃᑦᑕᓂᐊᖅᐹᑦ ᐅᕝᕙᓘᓐᓃᑦ ᒫᓐᓇ ᓱᓕ ᐊᑲᐅᓐᖏᓗᐊᖅᐸᑦ 

ᖃᐅᔨᓴᑐᐃᓐᓇᖅᐱᓯᓘᓐᓃᓗᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᒫᓐᓇ ᕿᒥᕐᕈᓂᕐᒦᑦᑐᖅ ᓱᓕ ᐊᒻᒪ 

ᐃᓚᓯᒃᑲᓐᓂᕈᓐᓇᓐᖏᑕᒋᑦ ᑖᒃᑯᐊ ᐃᓗᓕᖏᓐᓂᒃ ᐊᒻᒪᓗ ᑕᐃᒪᓐᖓᓂᑦ ᐅᓂᒃᑳᔪᒐᒪ ᑕᐃᔅᓱᒪᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᓱᓕ ᕿᒥᕐᕈᓂᕐᒦᑎᓪᓗᓯ ᖃᓄᑭᐊᕐᖓᐃᑦ ᑭᒡᓕᖃᕋᔭᖅᐸᑦ ᑕᒪᓐᓇ 

ᖃᐅᔨᓴᕐᓂᕆᔭᓯ ᑎᑭᐅᑎᒐᔅᓴᕐᓂᒃ ᐅᓪᓗᖃᓛᕐᒪᖔᔅᓯ ᖃᖓᒃᑯᑦ? ᑕᒪᓐᓇᑦᑕᐅᖅ ᐊᑭᑐᔫᑎᓄᑦ ᕿᒥᕐᕈᐊᓚᐅᕐᒥᒐᔅᓯ 

ᑕᒪᒃᑯᐊ ᐅᓪᓗᓕᒫᕐᓂᐊᕈᑎᒃ ᑮᓇᐅᔭᖅᑐᕈᑎᐅᒐᔭᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᐃᓛᖃᐃ ᐅᑎᕈᓐᓇᕋᔭᖅᑐᖓ ᑖᔅᓱᒧᖓ 

ᑭᐅᑦᑎᐊᕈᓐᓇᖁᓪᓗᖓ ᒫᓐᓇᒃᑰᓐᖏᑦᑐᖅ ᐊᒻᒪᓗᑦᑕᐅᖅ ᖃᓄᖅ ᑮᓇᐅᔭᖅᑐᕋᔭᕐᓂᖏᓐᓂᒃ 27-ᖑᔪᐃᑦ 40 

ᑕᑯᓐᓇᕐᓗᒋᑦ ᐃᓕᓐᓂᐊᕐᕖᑦ ᑕᑯᓇᕐᓗᒋᑦ. ᑕᐃᒫᒃ $16-ᒥᓕᐊᓐᓂᒃ ᐱᒋᐊᖃᕋᔭᕋᑦᑕ ᐊᒻᒪᓗ 

ᐃᖏᕐᕋᓂᕆᔭᖏᓐᓅᖓᔪᓄᑦ ᖃᐅᑕᒫᖅᓯᐅᑏᑦ ᐃᖏᕐᕋᔾᔪᑎᒋᔭᖏᓐᓄᑦ ᑐᕌᖓᔪᓂᒃ ᐃᓚᒋᐊᖃᕋᔭᕆᓪᓗᓂᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑯᕐᒦᖓᐃᑦ ᒥᓂᔅᑖ ᐃᖅᑲᐃᑎᑦᑎᑦᑎᐊᕋᕕᑦ ᓂᕆᐅᑦᓯᐊᖅᑐᖓ 

ᑐᓴᕈᒥᓇᕆᓛᕐᒥᔭᕋ ᓯᕗᓂᑦᑎᓐᓂ ᑕᒪᓐᓇ ᑐᓴᕈᒥᓇᕆᒐᒃᑯ ᐊᒻᒪᓗ ᐊᑑᑎᖃᑦᑎᐊᕈᓐᓇᕋᔭᕐᒪᑦ ᐃᓕᓐᓂᐊᖅᑎᕋᓛᓄᑦ 

ᑕᒪᒃᑯᐊ ᐅᓪᓗᓕᒫᖅᑕᐅᓚᖓᓕᕐᓂᕈᑎᑦ ᐊᒻᒪᓗ ᒥᔅᑕ ᓯᒪᐃᓚᒃ ᐊᐱᕆᖅᑲᐅᒥᒻᒪᑦ ᑕᒪᒃᑯᐊ ᐃᓕᓐᓂᐊᖃᑦᑕᖅᑐᐃᑦ 

ᐃᖅᑲᓇᐃᔭᖅᓯᓐᓈᑦ ᐅᕝᕙᓘᓐᓃᑦ ᐃᓕᓐᓂᐊᕐᓂᐊᖅᐸᑕ ᐃᖅᑲᓇᐃᔭᖅᑎᓐᖑᕈᓐᓇᕐᓗᑎᑦ ᓴᓇᔨᐅᓂᕐᒧᑦ, 

ᖃᔅᓯᐅᕙᒃᑭᐊᕐᖓᐃ ᐃᓕᓐᓂᐊᕐᕖᑦ ᑕᒪᒃᑯᓂᖓᕈᔪᒃ ᐃᓕᓐᓂᐊᕋᔅᓴᓂᒃ ᓲᕐᓗ ᓴᓇᕕᒃᓴᒥᑦ ᖃᓄᖅ ᐱᑕᖃᐅᕐᒪᖔᑕ 

ᑎᑭᐅᑎᒍᒫᕐᓂᐊᖁᓪᓗᒋᑦ ᐃᓕᓐᓂᐊᖅᑎᖁᑎᒋᔭᕗᑦ ᑕᐃᒪᓐᓇᐃᑦᑐᖑᖅᐸᓪᓕᐊᓂᐊᕈᑎᒃ ᑕᒪᒃᑯᐊ 

ᐱᖁᑎᖃᐅᑦᑎᐊᕋᓗᐊᕐᒪᖔᑕ ᖃᑦᓯᓂᑭᐊᖅ? ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᑖᓐᓇ ᑕᒻᒪᖏᒃᑯᒪ ᐃᓕᓐᓂᐊᕐᕕᓕᒫᑦ 

ᑕᐃᒫᒐᓚᒃ ᓴᓇᕕᓕᕆᓂᕐᒨᖓᔪᓂᒃ ᓴᓇᕕᓐᓂᓘᓐᓃᑦ ᐱᑕᖃᐅᖅᑐᐃᑦ ᐃᓕᓐᓂᐊᕐᕖᑦ ᐊᑕᖏᖅᑐᒋᑦ. 

ᖃᓄᐃᔅᓴᓐᖏᒃᑯᕕᑦ ᒥᔅᑕ ᑯᐊᓐᕙᐃᑦ ᐃᓚᓯᒋᐊᒃᑲᓐᓂᕈᓐᓇᖅᑐᖅ ᑕᒪᑐᒪ ᒥᔅᓵᓄᑦ ᐱᕕᖃᖅᑎᒃᑯᕕᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᐊᓐᕙᐃᑦ.  

 

ᑯᐊᓐᕙᐃᑦ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᑖᒃᑯᐊ ᐄ, ᓱᓕᔪᐃᑦ. ᐊᑯᓐᓂᖏᓐᓃᑦᑐᐃᑦ 

ᐃᓕᓐᓂᐊᕐᕕᐊᓗᖁᑎᒋᔭᖏᑦ ᐃᓂᖃᖅᑐᐃᓐᓇᐃᑦ ᓴᓇᕕᔅᓴᒧᑦ ᐊᒻᒪᓗ ᐱᕙᓪᓕᐊᑦᑎᐊᕋᓱᑦᑐᒍᑦ ᓄᑖᓂᒃ 

ᓴᓇᓂᐊᕈᑦᑕ ᑖᒃᑯᓂᖓ ᓄᓇᓕᐅᔪᐃᑦ ᑕᒪᒃᑯᓂᖓ ᐊᐃᕙᓪᓕᐊᓂᐊᕈᒪᒍᑎ ᐃᖅᑲᓇᐃᔮᔅᓴᕆᒍᒫᕐᓗᒍ ᑕᐃᒪᐃᑦᑐᒧᑦ 

ᐃᓱᒪᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ. ᓄᓇᓕᐅᔪᐃᑦ ᓄᑖᒥᒃ ᐃᓕᓐᓂᐊᕐᕕᒃᑖᕈᑎᒃ 

ᓴᓇᔭᐅᒋᐊᕐᓂᐊᕈᓂᓘᓐᓃᑦ ᐃᒡᓗᖁᑎᒋᔭᖓ ᐅᖃᕈᑎᒃ ᑕᐃᒪᐃᑦᑐᒥᒃ ᐱᑕᖃᒃᑲᓐᓂᕆᐊᖃᕐᓂᑦᑎᓐᓂᒃ 

ᓇᓗᓇᐃᖅᐸᑕ, ᑮᓇᐅᔭᓂᒃ ᐊᑐᐃᓐᓇᖅᑕᖃᖅᐸ ᐱᕕᖃᕈᓐᓇᖅᑲᑕᓘᓐᓃᑦ ᐃᓕᓐᓂᐊᕐᕕᐅᔪᐃᑦ.  

 

ᒫᓐᓇ ᓇᑉᐸᖅᑐᐃᑦ ᐱᑐᖃᐅᒐᓗᐊᕈᑎᑦ ᓄᑖᓐᖑᒋᐊᖅᑕᐅᒍᓐᓇᕋᔭᖅᐸᑕᓘᓐᓃᑦ ᖃᕆᐊᖏᑦ ᑕᒪᒃᑯᐊ 

ᐱᕕᖃᕈᓐᓇᖁᓪᓗᒋᑦ ᓴᓇᔪᓕᕆᓂᕐᒧᑦ ᑕᒪᒃᑯᓄᖓ ᐃᓕᓐᓂᐊᖅᑏᑦ, ᐅᕝᕙᓘᓐᓃᑦ ᐱᑕᖃᐅᓐᖏᓗᐊᖅᐸᓪᓘᓐᓃᑦ 

ᐆᑦᑑᑎᒋᓗᒍ ᖃᒪᓂ’ᑐᐊᖅ ᐅᕝᕙᓘᓐᓃᑦ ᐊᓯᖔᖏᑦ ᓄᓇᓕᐅᔪᐃᑦ ᑕᐃᒪᐃᑦᑐᒥᒃ ᓴᖅᑮᕕᐅᒃᑲᓐᓂᕈᒪᒐᔭᕆᐊᖏᑦ?  

 

ᐱᖁᑎᓂᓪᓘᓐᓃᑦ ᐱᑖᖅᐸᑕ ᐊᓯᔾᔩᒋᐊᖃᖅᐸᑕᓘᓐᓃᑦ ᑖᒃᑯᐊ ᐃᓂᒋᔭᖏᑕ ᐋᖅᑭᒋᐊᖅᑕᐅᓗᑎᑦ ᒫᓐᓇ 

ᐊᑐᖅᑕᐅᔪᐃᑦ? ᖁᔭᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᒃᑯᐊ ᕿᒥᕐᕈᓂᕈᓐᓇᖅᑕᕗᑦ 

ᕿᒥᕐᕈᐊᕐᓗᑎᒍᑦ ᐊᒻᒪᓗ ᑕᒪᓐᓇ ᓴᖑᔭᕐᓂᕆᔭᕗᑦ ᓲᕐᓗ ᓇᓪᓕᐊᓐᓄᑦ ᐊᖏᖅᓯᒪᒋᐊᖃᕐᓂᖏᓐᓂᓪᓗ 

ᒪᓕᒋᐊᖃᕋᑦᑕ ᓯᕗᓪᓕᐅᔾᔨᒍᓐᓇᕐᓂᕗᑦ ᓄᓇᓕᐅᔪᐃᑦ ᓇᓪᓕᐊᓐᓂᒃ ᑕᒪᓐᓇᓗ ᐊᒻᒪᓗ ᑮᓇᐅᔭᖅᑐᕈᑎᒋᔭᕗᑦ 

ᐊᐅᓚᓂᕆᔭᖏᓐᓄᑦ ᒪᓕᓪᓗᒋᑦ ᐱᐅᓯᕆᕙᑦᑕᕗᓪᓗ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

52 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᕿᒥᕐᕈᐊᖔᕋᕕᑦ ᑕᒪᒃᑯᐊ ᐱᑐᖃᓐᖑᓕᖅᐸᓪᓕᐊᔪᐃᑦ 

ᐊᓯᔾᔨᖅᑕᐅᔭᕆᐊᖃᕌᖓᑕ ᐅᕝᕙᓘᓐᓃᑦ ᓴᓇᔭᐅᒋᐊᖃᕐᓂᕐᒧᑦ ᐱᑕᖃᓗᐊᓐᖏᒻᒪᑦ ᓲᕐᓗ ᖃᓄᑎᒋ ᑕᒪᓐᓇ 

ᖃᓄᐃᑦᑑᕙᑦ ᒫᓐᓇᓕᓴᐃᓪᓘᓐᓃᑦ ᑮᓇᐅᔭᐃᑦ ᐋᖅᑭᒃᑕᐅᓯᒪᔪᐃᑦ ᐸᕐᓇᒃᑕᐅᓯᒪᓂᖏᖕᓂᑦ ᑕᑯᓐᓇᕐᓗᒍ. $6 

ᒥᓕᐊᓐᓂᒃ ᑮᓇᐅᔭᓂᒃ ᑕᕝᕙᓂ ᒫᓐᓇ ᐅᑭᐅᓄᑦ ᐸᕐᓇᒃᓯᒪᒐᑦᓯ. ᐊᒥᒐᓐᖏᒃᑲᓗᐊᖅᐸᖃᐃ ᑖᓐᓇ? 

ᑮᓇᐅᔭᖅᑐᖁᑎᒋᒋᐊᖃᑦᑕᕋᔭᖅᑕᓯ $6 ᒥᓕᐊᓐ ᑮᓇᐅᔭᑦ ᓱᓇᒧᓪᓗ ᐊᑑᑎᖃᑦᓯᐊᕐᓂᐊᕐᒪᖔᑦ ᑖᓐᓇᓗ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖁᑎᒋᔭᖏᑦ ᓄᓇᓕᖕᓂᑦ ᑕᐃᒪᓐᓇ ᑐᒃᓯᕋᕐᓂᐊᕈᑎᓪᓗᑦᑕᐅᖅ ᓴᓇᔭᒃᓴᓂᒃ. ᖁᔭᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑮᓇᐅᔭᓂᒃ ᐊᑐᐃᓐᓇᐅᑎᑕᐅᔪᓂᑦ 

ᐊᑐᖃᑦᑕᖅᑐᒍᑦ ᑭᓯᐊᓂ ᑕᑯᖃᑦᑕᕋᑦᑎᒍᑦ ᑖᒃᑯᐊ ᐃᓕᓐᓂᐊᕐᕖᑦ ᐊᒥᓲᓂᖏᑦ ᑖᒃᑯᐊ ᒥᑭᔫᑎᓂᑦ 

ᐃᓗᐊᓐᖏᓕᐅᕈᑎᖃᑐᐃᓐᓇᕐᓗᑎᒃ ᑭᓯᐊᓂ ᐊᖏᓂᖅᓴᓂᒃ ᐃᓚᖏᑦ. ᐃᖅᑲᐅᒪᑦᑎᐊᖅᐸᑦ ᐊᕐᕌᒍᑦ 

ᖃᔅᓯᐅᓚᐅᖅᑐᒃᑭᐊᖅ ᑮᓇᐅᔭᑦ ᐱᔭᕆᐊᖃᖅᑕᕗᑦ $100 ᒥᓕᐊᒐᓚᖏᖕᓃᑦᑐᐊᓘᒻᒪᑕ ᑮᓇᐅᔭᖏᑦ ᒫᓐᓇᐅᔪᕐᓕ 

2020, ᒪᒥᐊᓇᖅ, 2020-2021-ᒥ $6 ᒥᓕᐊᓐ ᑮᓇᐅᔭᑦ ᑖᒃᑯᐊ ᑮᓇᐅᔭᓂᒃ ᓴᓂᕐᕙᐃᕕᒋᓯᒪᔭᕗᑦ ᓇᓗᓇᐃᕐᓗᒍ 

$7 ᒥᓕᐊᒻᒧᑦ ᑮᓇᐅᔭᓂᒃ ᑎᑭᓪᓗᒍ ᐊᑐᕇᕋᔭᖅᑕᕗᑦ ᐊᕐᕌᒎᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ ᐆᒧᖓ 

ᐃᑭᑐᐃᓐᓇᕆᐊᖃᕐᓂᖓᓄᑦ ᐅᖃᐅᓯᕆᖃᑦᑕᖅᓯᒪᔭᕗᑦ ᖃᐅᔨᒪᔭᕗᑦ. ᒥᓂᔅᑕᒧᑦ ᑭᖑᓪᓕᖅᐋᖅ ᐊᐱᖅᑯᑎᒐ. ᒥᓂᔅᑕ 

ᐅᑉᐱᕈᓱᑉᐳᖃᐃ ᒪᑯᐊ ᖁᖁᐊᕈᑏᑦ ᐃᓕᓐᓂᐊᕐᕕᓕᒫᓂᑦ ᓄᓇᕗᒻᒥ ᒪᑭᒪᑎᑕᐅᑦᑎᐊᕋᓗᐊᖅᐳᖅᑲᐃ? 

ᐃᓕᓐᓂᐊᖅᑐᓕᕆᔨᒃᑯᑦ ᓴᐳᒻᒥᓇᓱᓪᓗᒋᑦ ᐃᑭᑐᐃᓐᓇᕆᐊᖃᕐᓂᕐᒧᑦ ᓯᓚᑖᓂ ᐃᓗᐊᓂᓘᓐᓃᑦ ᐃᒡᓗᕐᔪᐊᑉ. 

ᐃᓕᓐᓂᐊᕐᕕᖕᒥ ᑕᑯᒃᑲᓐᓂᕈᒪᒐᔭᓐᖏᓐᓇᒪ ᐃᑭᑦᑐᒥ ᓄᓇᕗᒻᒥ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᕐᓂᓕᒫᑦᑎᓐᓂ ᐱᓕᕆᔪᒍᑦ. 

ᖄᒃᑲᓐᓂᐊᒍᓪᓕ ᑖᔅᓱᒪᑉ ᐃᓕᓐᓂᐊᖅᑐᓕᕆᓂᕆᑦᑕ ᐊᑐᑦᑎᐊᕐᓂᖅᐹᖑᖅᑰᖅᑐᖅ. ᑖᒃᑯᐊ ᒪᒃᑯᒃᑐᕗᑦ ᓱᕈᓯᖅᐳᑦ 

ᓄᓇᓕᖁᑎᕗᓪᓗ ᖃᐅᔨᒪᑦᑎᐊᖁᓪᓗᒋᑦ ᐱᐅᓂᖅᓴᖅ ᐃᑯᒪᒥᒃ ᐱᓐᖑᐊᖃᓐᖏᓪᓗᓂ ᐱᓗᐊᖅᑐᒥᒃ ᐃᒡᓗᓂᑦ 

ᐊᖏᔫᑎᓂᑦ. ᐃᑯᒪᐃᑦ ᐱᓐᖑᐊᖃᓐᖏᑦᑎᐊᕐᓗᑎᑦ. ᑕᐃᒪ ᑲᔪᓰᓐᓇᖅᑐᖅ. ᑖᓐᓇ 

ᑐᓴᖅᑎᖃᑦᑕᐃᓐᓇᕋᓱᕆᐊᖃᖅᑰᖅᑕᕗᑦ. ᒪᑐᒧᖓ ᐱᖁᑎᕐᔪᐊᓄᑦ ᐃᒡᓗᖁᑏᑦ ᐊᔾᔨᓕᐅᕈᑎᖃᕋᓗᐊᕐᒪᖔᑕ 

ᓈᒻᒪᒃᑐᓂᒃ ᐊᑦᑕᕐᓇᖅᑕᐃᓕᒪᔾᔪᑎᓂᒃ ᐃᓗᕆᐊᓇᖅᑐᖃᖁᓇᒍ ᐃᑯᒻᒪᒧᑦ.  

 

ᒫᓐᓇ ᐱᓕᕆᔾᔪᑎᒃᓴᕗᑦ ᐊᑐᖅᖢᒋᑦ ᐱᓕᕆᑦᑎᐊᕋᓱᐊᖃᑦᑕᖅᑐᑕ ᑕᐃᒪ ᐊᑐᓕᖁᔨᔪᖃᖅᐸᓪᓕ ᐅᖃᕆᐊᖅᑐᕈᒪᔪᑦ 

ᐱᐅᓯᕚᓪᓕᖅᑎᓪᓗᒋᑦ ᑕᒪᒃᑯᐊ ᓴᖅᑭᑏᑦᑎᐊᖃᑦᑕᖁᔨᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᒥᔅᑕ ᕋᒻᐴᑦ ᐊᐱᖅᑯᑎᖃᖅᑲᐅᖕᒪᑦ 

ᐅᐊᑦᑎᐊᕈ ᓱᕈᓯᖅᑕᐅᑎᓂᒃ ᐊᒻᒪᓗ ᐃᓂᒃᓴᖏᓐᓂᒃ ᓱᕈᓯᖅᑕᐅᑏᑦ. ᐊᐱᖅᓱᖅᑎᓪᓗᒍ ᓇᓕᐊᒃ ᓄᓇᓖᑦ 

ᓱᕈᓯᖅᑕᐅᑎᑖᕐᓂᐊᕐᒪᖔᑦ ᐅᖃᖅᑲᐅᒐᕕᑦ ᑭᓐᖓᐃᑦ ᐊᒻᒪᓗ ᓇᐅᔮᑦ. 

 

ᑕᐃᒪᓕ ᒥᔅᑕ ᕋᒻᐴᑦ, ᐊᕐᕌᓂᐅᓚᐅᕐᒪᑕᓕ ᑕᐃᒪ ᑕᒪᑐᒧᖓᓕᑭᐊᖅ ᐊᕐᕌᒍᒧᑦ ᐅᖃᖅᐸᓪᓕᐊᓕᖅᑲᐅᒐᕕᑦ ᑰᒑᕐᔪᒃ 

ᑕᓗᕐᔪᐊᕐᓘᓐᓃᑦ, ᐅᖅᓱᖅᑑᕐᓘᓐᓃᑦ ᑖᓐᓇ ᐊᓯᐊᓃᑦᑎᐊᕐᒪᑦ ᑕᐃᓐᓇ ᑕᐅᕙᓂᖔᕐᓕ ᑕᐃᒃᑯᐊᓕᖃᐃ 

ᓱᕈᓯᖅᑕᐅᑎᑖᕐᓂᐊᖅᐸᑦ ᓄᓇᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᕿᑎᖅᑰ, ᐅᑐᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᑰᒑᕐᔪᒃ, ᐅᖅᓱᖅᑑᖅ ᐃᑲᔪᖅᑕᐅᓯᒪᔫᒃ 

ᓱᕈᓯᖅᑕᐅᑎᖃᕐᓂᕐᒧᑦ. ᓱᕈᓯᖅᑕᐅᑎᓕᐅᒍᓗᐊᑦ. ᑭᓯᐊᓂ ᐃᑲᔪᖅᑕᐅᔭᕆᐊᖃᕐᒪᑕ ᑕᐃᒫᒃ ᓱᕈᓯᖅᑕᐅᑎᒧᑦ 

ᐊᖁᑎᖃᕆᐊᖃᕐᓂᕐᒧᑦ ᐅᕝᕙᓘᓐᓃᑦ ᓴᓇᔭᐅᓂᖏᖕᓄᑦ ᖃᓄᖅ ᑕᐃᒫᓪᓚᑦᑖᖑᖅᑰᖅᑑᒐᓗᐊᖅ. ᒥᔅᑕ ᑯᐊᓐᕙᐃᑦ 

ᐱᔪᓐᓇᖅᑎᒃᑯᕕᐅᒃ ᐃᓚᔪᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓱᓕᔪᖅ ᑖᒃᑯᓄᖓ ᓄᓇᓖᖕᓄᑦ. ᐃᒪᓐᓇ ᑐᑭᖃᕐᒪᑦ 

ᑳᓐᑐᕌᒃᑦ-ᖃᖅᑐᒥᒃ ᓱᕈᓯᖅᑕᐅᑎᖃᐅᑎᖃᑦᑕᖁᔨᔪᑦ ᐅᖅᓱᖅᑑᕐᒥ ᑰᒑᕐᔪᖕᒥ. ᑕᐃᒪᓕ ᑳᓐᑐᕌᒃᑦ-ᑖᕈᒪᔪᓂᑦ 

ᑐᒃᓯᕋᐅᓯᐅᖅᑐᑦ ᓇᓂᓯᔪᓐᓇᕐᒪᖔᑕ ᑳᓐᑐᕌᒃᑦ-ᖃᕈᓐᓇᖅᑐᓂᒃ ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑐᒃᓯᕋᖅᑐᖃᓐᖏᑦᑎᓪᓗᒍ ᓱᕋᖅᑎᖅᑕᐅᓪᓗᓂ 

ᐱᓗᐊᖅᑐᒥᒃ ᑕᒪᐅᖓ ᑕᒪᑐᒧᖓ ᐊᕐᕌᒍᒧᑦ ᐃᓱᒪᒃᓴᖅᓯᐅᕋᔭᖅᐱᓯ ᑖᒃᑯᐊ ᐃᓂᒃᓴᓕᐅᕐᓗᒋᑦ ᓇᓕᐊᓐᓂᑐᐃᓐᓇᖅ 

ᐱᒋᐊᕈᑎᒋᓗᒍ $280,000-ᓂᒃ ᑐᒃᓯᕋᕋᔅᓯ ᒪᕐᕉᓐᓄᒃ ᓱᕈᓯᖅᑕᐅᑏᓐᓂᒃ. 

 

ᑕᐃᒪᓕ ᐃᒡᓗᓕᐅᕈᑎᒋᔪᓐᓇᖅᑕᓯᖃᐃ ᑖᒃᑯᐊ? ᐅᖃᕆᐊᕈᑎᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐅᖃᕆᐊᖅᑐᖅ 

ᐃᓱᒪᒋᓂᐊᖅᐸᕗᑦ. ᑖᒃᑯᐊ ᑖᒃᑯᓄᖓ ᐊᔪᖅᑐᑦ ᐱᑐᖃᐅᓂᖅᓴᐃᑦ ᐃᓇᖏᕐᓗᒋᑦ ᐱᑐᖃᐅᓕᖅᑐᑦ ᓱᕈᓯᖅᑕᐅᑏᑦ 

ᑕᑯᓇᓐᓂᐊᖅᐸᕗᑦ ᐃᑲᔪᖅᓯᕈᓐᓇᕐᒪᖔᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᑮᓇᐅᔭᓕᕆᔾᔪᑎᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᑭᑐᔪᓄᑦ ᑲᑎᓪᓗᒋᑦ $35,180,000. ᒪᒥᐊᓇᖅ. ᐊᖏᖅᐱᓰ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑕ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᖅᑐᑦ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ ᒪᑐᔾᔪᑎᓄᑦ ᐅᖃᐅᓯᒃᓴᖃᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑏᑦ ᐊᐱᖅᑯᑎᖏᓐᓄᑦ ᐃᓱᒫᓘᑎᖏᓐᓄᓪᓗ ᑖᒃᑯᐊ ᐊᑐᓕᖁᔭᐅᕋᑖᖅᑐᑦ ᐊᒻᒪᓗ 

ᐊᖏᕋᑖᖅᑕᒃᑲ ᐅᓂᒃᑳᓛᖅᐳᖓ. ᖁᔭᓐᓇᒦᓪᓗ ᐊᐱᖅᑯᑎᖏᓐᓄᑦ ᐅᖃᐅᓯᖏᓐᓄᓪᓗ. ᐊᒻᒪᓗ ᖁᔭᓐᓇᒦᒃᑲᓐᓂᖅ 

ᐃᖅᑲᓇᐃᔭᖅᑎᒃᑲ ᐅᕙᓃᑦᑐᑦ ᐃᑲᔪᖅᓯᖅᑐᑦ ᐅᕙᓐᓂᒃ ᐱᓗᐊᖅᑐᒥᒃ ᒥᔅ ᕼᐊᐃᓐᓄᒃ ᑖᓐᓇ ᓯᕗᓪᓕᖅᐹᒥᒃ 

ᓴᖅᑭᑦᑕᕆᐅᕐᒪᑦ ᑲᑎᒪᔨᕋᓛᑦ ᓵᖓᓂ. ᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ, ᑲᑎᒪᔩᑦ? ᒥᔅᑕ ᔪᐊᓇᓯ.  

 

ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ ᐊᓂᑎᑦᑐᓐᓇᕈᕕᒋᑦ. 

 

ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐱᔭᕇᖅᐸᓪᓕᐊᓂᕐᒧᑦ ᐅᓂᒃᑳᕈᒪᓪᓗᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᐱᒋᐊᖅᑎᑦᑎᔪᖃᕐᒪᑦ ᓇᑎᕐᒥ ᐊᒻᒪᓗ ᐊᐃᕙᐅᑕᐅᔪᓐᓇᕋᓂ. 

ᓈᒻᒪᒃᓴᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᓇᖏᖅᓯᒋᑦᑎ ᐱᔭᕇᖅᐸᓪᓕᐊᓂᕐᒧᑦ ᐅᓂᒃᑳᕐᓂᐊᕋᑦᑕ.  

 

ᐅᖃᖅᑎ: ᐅᓪᓗᒃᑯᑦ. (ᑐᓵᔨᑎᒍᑦ) ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ. ᒥᔅ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᒻᒪᑕ ᒪᓕᒐᒃᓴᖅ 51-ᒥᒃ 

ᐊᒻᒪᓗ ᐱᔭᕇᖅᐸᓪᓕᐊᓂᕐᒧᑦ ᐅᓂᒃᑳᕈᒪᓕᖅᑐᑎᒃ. ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᖓ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎ ᓈᒻᒪᖕᒪᑦ ᓴᖅᑭᑕᐅᔪᖅ. ᐊᐃᑉᐱᖅᑕᐅᕚ? ᒥᔅᑕ ᕿᔪᒃᑖᖅ. (ᑐᓵᔨᑎᒍᑦ) 

ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. (ᑐᓵᔨᑎᒎᕈᓐᓃᖅᑐᖅ) ᓅᑦᑎᒋᐊᕈᑎ ᑲᔪᓯᕗᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᐅᓂᐊᖅᑐᑦ ᐅᓪᓘᓕᕐᒥᒃᐸᑦ. (ᑐᓵᔨᑎᒍᑦ) ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᑦ ᐅᑐᐱᕆ 23-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 86 - 5(2) 

 ᐱᒋᐊᖅᑎᑕᖅ 87 - 5(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

 ᒪᓕᒐᒃᓴᖅ 52 

 ᒪᓕᒐᒃᓴᖅ 53 

 ᒪᓕᒐᒃᓴᖅ 54 

 ᒪᓕᒐᒃᓴᖅ 55 

 ᒪᓕᒐᒃᓴᖅ 56 

 ᒪᓕᒐᒃᓴᖅ 57 

 ᒪᓕᒐᒃᓴᖅ 58 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 51 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐅᓪᓗᑐᐃᓐᓇᕈᕋᓱᓐᓂᖓᓂ, 

ᐅᑐᐱᕆ 23, 2020, 9:00-ᒧᐊᖅᐸᑦ ᐅᓪᓛᒃᑯᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:55ᒥ



 

 

 


